
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

4235 

ᐃᖃᓗᐃᑦ, ᓄᓇᕗᑦ 
ᕿᑎᖅᑰᖅ, ᐅᑐᐱᕆ 31, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ. 
 

>>ᑲᑎᒪᓯᒋᐊᖅᑐᑦ 13:30ᒥ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ ᐊᐱᕆᕙᕋ ᒪᓕᒐᓕᐅᖅᑎ 
ᓇᑦᓯᖅ, ᑐᒃᓯᐊᕐᓂᒃᑯᑦ ᐅᑭᐅᖅᓯᔫᓪᓗᐊᕈᕕᑦ. 
 

>>ᑐᒃᓯᐊᖅᑐᑦ 
 

ᐅᖃᖅᑎ: ᒪ’ᓇᓪᓗᐊᕕᒃ, ᖃᒪᓂᑦᑐᐊᕐᒥᐅᑕᐃᑦ 
ᓄᓇᕗᒻᒥᐅᑕᐃᑦ ᑕᐅᑐᒃᑐᑦ ᓈᓚᒃᑐᑦ 
ᒪᓕᒐᓕᐅᕐᕕᖕᒥ ᓄᓇᕗᒻᒥ ᐱᓕᕆᓂᐊᓕᕐᒥᑎᓪᓗᒋᒃ 
ᑲᑎᒪᓂᐊᓕᕐᒥᑎᑉᓗᒋᑦ.  
 

ᑲᔪᓯᓗᑕ ᑲᑎᒪᔾᔪᑎᒃᓴᑉᑎᓐᓂᒃ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑕ ᖓᕙᒪᓕᕆᔨᒃᑯᓐᓄᑦ, ᒥᓂᔅᑐ 
ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 324 - 5(2): 

ᐅᑭᐅᖅᑕᖅᑐᒧᑦ ᑲᑎᒪᔨᕐᔪᐊᑦ - 
ᑲᒧᓰᓐᓇᕈᓐᓇᖅᑐᓂᒃ ᐱᕚᓪᓕᖅᑎᑦᑎᓂᕐᒧᑦ 
ᐱᓕᕆᖃᑎᒌᑦ(ᓴᕕᑲᑖᖅ) 

 
ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑎ, 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸ’ᕼᐃ. (ᑐᓵᔨᑎᒍᑦ) 
ᐅᖃᖅᑏ, ᐅᑭᐅᖅᑕᖅᑐᒥᐅᑦ ᑲᑎᒪᔨᖏᑦ 
ᐱᔪᒥᓇᖅᓯᑎᒃᑲᓐᓂᖅᓯᓲᑦ ᐱᓕᕆᖃᑎᒌᑦᑎᐊᕐᓂᕐᒥᒃ 
ᐃᓅᖃᑎᖃᕈᓐᓇᑦᑎᐊᕐᓂᕐᒥᒃ 
ᐅᑭᐅᖅᑕᖅᑐᕐᒥᐅᖑᖃᑎᒌᓄᑦ, ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᒻᒪᓗ 
ᐊᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ 
ᐅᑭᐅᖅᑕᖅᑐᒥᐅᑕᓂᒃ ᑖᒃᑯᐊ 
ᐅᖃᐅᓯᕆᓪᓗᐊᑕᓚᐅᖅᑕᕗᑦ 
ᐅᑭᐅᖅᑕᖅᑐᕐᒥᐅᓕᒫᓄᑦ ᑐᕌᖓᔪᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᖁᕕᐊᑦᑐᖓ ᐃᖃᕆᐊᒃᓴᖅ 
ᒐᕙᒪᓕᕆᔨᒃᑯᑦ ᐃᑲᔫᑎᖃᕐᓂᐊᖅᑐᑦ $25,000ᓂᒃ 
ᐊᕐᕌᒍᑕᒫᑦ, ᑮᓇᐅᔭᖃᖅᑎᑕᐅᓂᐊᖅᑐᑦ 
ᖃᓄᐃᓕᐅᕐᓂᐅᔪᑦ ᐅᑭᐅᖅᑕᖅᑐᒥᐅᑦ 
ᑲᑎᒪᔨᖏᓐᓄᑦ ᑲᔪᓰᓐᓇᕈᓐᓇᖅᑐᓂᒃ 
ᐱᕚᓪᓕᖅᑎᑦᑎᓂᕐᒧᑦ ᐱᓕᕆᖃᑎᒌᓄᑦ 
ᑐᖅᑲᖅᑕᕐᕕᖓ, ᐱᒋᐊᕋᔭᖅᑐᖅ 2019-2020 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 
 
ᐅᖃᖅᑏ, ᓄᓇᕗᑦ ᒐᕙᒪᖓᒃᑯᖏᑦ ᖁᕕᐊᑦᑐᑦ 
ᐃᓚᒋᔭᐅᓂᐊᕐᓂᕐᒥᓄᑦ ᑲᓇᑕᒥᐅᓂᒃ ᑭᒡᒐᖅᑐᐃᓗᓂ 
ᐅᐸᖃᑕᐅᔪᓐᓇᖅᑐᖅ ᐅᑭᐅᖅᑕᖅᑐᒥ ᑲᑎᒪᔨᓄᑦ 
ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᓂᕐᒧᑦ 
ᐱᓕᕆᖃᑎᒌᓄᑦ. ᑖᑯᐊ ᐱᓕᕆᖃᑎᒌᑦ 
ᖃᐅᔨᓂᖃᓚᐅᖅᑐᑦ ᐃᓚᖏᓐᓂᒃ ᓄᓇᕗᒻᒥ 
ᐊᒃᓱᕈᕐᓇᖅᑐᑦ ᐃᓱᒫᓗᒍᑎᒋᔭᐅᔪᑦ ᓲᕐᓗ 
ᐃᓅᓯᖃᑦᑎᐊᕐᓂᖅ, ᐊᒻᒪ ᑮᓇᐅᔭᓕᐅᕋᓱᖕᓂᖅ 
ᐊᒻᒪᓗ ᐊᕙᑎᓕᕆᓂᕐᒧᑦ ᑎᑭᑕᐅᕙᒃᑐᑦ ᓄᓇᕐᔪᐊᒥ 
ᐅᑭᐅᖅᑕᖅᑐᕐᒥᐅᑕᓕᒫᑦ.  
 

ᐅᖃᖅᑏ, ᑖᓐᓇ ᐊᕐᕌᒍᑕᒫᑦ ᐃᑲᔫᓯᐊᖑᕙᒃᑐᖅ 
ᐊᔪᓐᖏᑎᑦᑎᔪᖅ ᑲᔪᓰᓐᓇᕈᓐᓇᖅᑐᓄᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒌᑦ ᑐᖅᑲᖅᑕᕐᕕᖓ 
ᐊᐅᓚᓂᖃᑦᑎᐊᖅᑐᖅ ᐊᑑᑎᖃᑦᑎᐊᖅᑐᒥᒃ, 
ᓴᓐᖏᒃᑎᑦᑎᒋᐊᖅᑐᖅ ᐱᓕᕆᖃᑎᒌᖕᓂᒃᑯᑦ ᐊᒻᒪᓗ 
ᖃᓄᐃᓕᐅᕐᓂᐅᔪᓂᒃ ᐱᓕᕆᐊᒃᓴᓄᑦ ᐊᒻᒪ 
ᐃᑲᔫᑎᖃᕐᓂᐊᖅᑐᖅ ᑲᓇᑕᒥᐅᓄᑦ 
ᑎᑭᑕᐅᓇᓱᐊᖅᑐᓄᑦ ᓴᕿᑎᑦᑎᓗᑎᒃ 
ᐱᓕᕆᖃᑎᒌᓄᑦ ᑐᖅᑲᖅᑕᕐᕕᖓᓂᒃ 
ᐱᑕᖃᐃᓐᓇᕐᓂᐊᖅᑐᒥᒃ ᑲᓇᑕᒥ.  
 

ᑖᓐᓇ ᐃᑲᔫᓯᐊᖅ ᑕᑯᑦᓴᐅᑎᑦᑎᔪᖅ ᒐᕙᒪᑦᑕ 
ᐃᑲᔪᖅᓱᕐᓂᖓᓂᑦ ᐃᓕᓴᕆᔭᐅᓯᒪᒻᓗᓂᓗ 
ᐱᓕᕆᓯᒪᓂᖏᓐᓄᑦ ᑖᑯᓄᖓ ᐱᓕᕆᖃᑎᒌᓄᑦ, 
ᐊᒻᒪᓗᑦᑕᐅᖅ ᐱᓕᕆᐊᖑᔪᓄᑦ ᐊᒻᒪ 
ᓯᕗᓂᑦᓴᑦᑎᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑐ ᑲᒪᒋᔭᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 325 - 5(2): 

ᐃᓕᓐᓂᐊᖅᑐ ᐊᖓᔪᖅᑳᒥᓂᒃ 
ᐅᐸᒍᑎᓂᒃᓴᖓ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐊᒻᒪᓗ 
ᓄᓇᕗᒻᒥᐅᑦ, 

ᐅᖃᖅᑏ, ᓄᕕᐱᕆ 6 ᑖᒃᑯᐊ ᕿᑐᓐᖓᑦᑎᓐᓂᒃ 
ᐃᖅᑲᓇᐃᔭᕝᕕᓐᓄᑦ ᐅᓪᓗᖓ ᓄᓇᕗᒻᒥᐅᑦ 
ᑲᓇᑕᓕᒫᒥᓪᓗ ᒍᕋᐃᑦ 9 ᐃᓕᓐᓂᐊᑎᓂᒃ 
ᐱᕕᖃᓐᓂᐊᓕᕐᒪᑕ ᖃᐅᔨᓴᕐᓗᑎᒃ 
ᐃᖅᑲᓇᐃᔭᕝᕕᒻᒥᓂᒃ ᐃᒥᓂᒃ. ᑖᓐᓇ ᐅᓪᓗᖅ 
ᐃᓕᓐᓂᐊᖅᑎᓄᑦ ᐃᓕᔾᔪᑕᐅᔪᓐᓇᕐᒪᑦ 
ᐊᔾᔨᒌᖏᑦᑐᓂᒃ ᐃᖅᑲᓇᐃᔮᓂᒃ 
ᐃᖅᑲᓇᐃᔭᕝᕕᐅᔪᓂᓪᓗ ᐃᓂᖏᓐᓂᒃ ᕿᓂᕈᒪᒍᑎᒃ 
ᐊᖅᑯᑖᓂᒃ ᑐᕌᒐᖃᓪᓗᑎᒃ ᐳᖅᑐᓂᖅᓴᒧᑦ 
ᐃᓕᓐᓂᐊᕇᖅᓯᒪᓕᖅᑎᓪᓗᒋᑦ. 
 

ᐅᖃᖅᑏ, ᑖᓐᓇ ᐅᓪᓗᖅ ᐊᖓᔪᖅᑳᕆᔭᐅᔪᓄᑦ 
ᐸᖅᑭᔨᒋᔭᐅᔪᓄᓪᓗ ᐱᕕᖃᕈᑎ ᕿᑐᓐᖓᒥᓄᑦ 
ᐅᖃᖃᑎᖃᕈᓐᓇᕐᓗᑎᒃ ᓯᕗᓂᒃᓴᒥᑦ 
ᐃᓕᓐᓂᐊᕈᒪᓐᓂᕈᑎᒃ ᐃᓕᓐᓂᐊᕐᓗᑎᒃ 
ᐃᖅᑲᓇᐃᔮᒧᓪᓗ ᐸᕐᓈᖃᓪᓗᑎᒃ ᐊᒻᒪᓗ ᓇᖕᒥᓂᒃ 
ᐊᖅᑯᑎᒥᒃᓂ ᐃᖅᑲᓇᐃᔭᕐᓂᕐᒧᑦ ᓂᕈᐊᓪᓗᑎᒃ 
ᐃᖅᑲᓇᐃᔭᓕᒻᒪᒃᓴᕐᓂᕐᒧᓪᓗ. 
 

ᑲᔪᖏᖅᓱᕈᒪᕙᒃᑲ ᐃᖅᑲᓇᐃᔭᕝᕕᑦ ᓄᓇᕗᒻᒥ 
ᐱᓕᕆᕝᕕᒐᓗ ᐃᓚᐅᖁᓪᓗᒋᑦ ᕿᑐᓐᖓᕗᑦ 
ᐃᖅᑲᓇᐃᔭᕝᕕᒻᒨᕈᑎᓗᒋᑦ ᐅᓪᓗᖓᒍᑦ ᑖᒃᑯᐊ 
ᐃᖅᑲᓇᐃᔭᖅᑎᓯ ᕿᑐᓐᖓᓯᓗ 
ᐃᖅᑲᓇᐃᔭᕝᕕᒻᒨᕈᑎᒃ ᖃᐅᔨᖁᓪᓗᒋᑦ 
ᐃᖅᑲᓇᐃᔭᕝᕕᒋᔪᓐᓇᖅᑕᖓᓄᑦ ᐊᖅᑯᑎᑦ, 
ᑭᓇᑭᐊᕿᔪᒥᒃ ᑖᒃᑯᐊ ᓯᕗᓂᒃᓴᒥᑦ 
ᐃᖅᑲᓇᐃᔭᖅᑎᒃᓴᕆᑐᐃᓐᓇᕆᐊᖃᖅᑕᑎᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐃᖅᑲᓇᐃᔭᕐᕕᖕᒧᐊᖅᑎᑦᓴᓂᖅ ᕿᑐᕐᓐᖓᑦᑎᓐᓂᒃ 
ᐅᓪᓗᖓ ᐃᓚᒋᔭᐅᖃᑕᐅᕗᖅ ᐃᓕᓐᓂᐊᒐ5ᓴᐃᑦ 
ᐱᕈᖅᓴᔭᐅᕙᒃᑐᑦ ᖃᔅᓯᑲᓪᓚᖕᓂᒃ 
ᐃᓕᓐᓂᐊᕐᓂᓕᕆᔩᑦ ᐃᖏᕐᕋᑎᑉᐸᒃᑕᖏᓐᓂᒃ 
ᐱᕚᓪᓕᕈᑎᑦᓴᓄᑦ ᐸᕐᓇᐅᑕᐅᓪᓗᓂ ᓇᖕᒥᓂᖅ 
ᐱᓕᕆᓂᒃᑯᑦ ᖃᐅᔾᔨᓯᑖᕐᓂᕐᒥᒃ ᑐᕌᒐᖃᖅᑐᖅ 
ᐃᓕᓐᓂᐊᖅᑎᐅᔪᓄᑦ. ᑖᒃᑯᐊ ᐱᓕᕆᐊᑦᓴᐃᑦ 
ᐃᓚᒋᔭᐅᖃᑕᐅᕗᑦ ᖃᔅᓯᑲᓪᓚᖕᓂᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᕆᓪᓗᓂᐅᒃ 
ᐊᑐᓕᖁᔭᐅᓂᑰᔪᒥᒃ ᐊᓐᖑᑎᓂᐅᖕᒪᑦ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑲᐅᓯᕆᓚᐅᖅᓯᒪᔭᖓᓂᒃ 
ᐃᑲᔪᖅᓯᒃᑲᓐᓂᕆᐊᖃᕐᓂᕐᒥᒃ ᖁᕝᕙᓯᖕᓂᖅᓴᒥ 
ᐃᓕᓐᓂᐊᖅᑎᓂᒃ ᐊᒻᒪ ᐃᓐᓇᕈᓕᓵᖅᑐᓄᑦ 
ᐃᓕᓐᓂᐊᖅᑎᐅᔪᓄᑦ.  
 
ᐅᖃᖅᑏ, ᐅᒃᐱᕈᓱᖕᓂᖃᑦᑎᐊᖅᐳᖓ 
ᐃᓕᓐᓂᐊᖅᑏᑦ, ᐊᖓᔪᖅᑳᖑᔪᑦ/ᑲᒪᔩᓪᓗ ᐊᒻᒪ 
ᐃᖅᑲᓇᐃᔭᕐᕕᐅᕙᒃᑐᑦ 
ᓴᓐᖏᒃᑎᒋᐊᖅᓯᓂᐊᕐᓂᖏᓐᓂᒃ ᑕᒪᑐᒥᖓ  

ᐃᓕᓐᓂᐊᕐᓂᖃᕐᓂᕐᒥᒃ ᐃᖅᑲᓇᐃᔮᖃᓛᕐᓂᕐᒧᑦ 
ᐸᕐᓇᐅᑕᐅᕙᒃᑐᒥᒃ ᓴᖅᑭᑦᑎᒃᑲᓐᓂᕐᓂᖓᓄᑦ 
ᐱᐅᔪᒻᒪᕆᐅᕗᖅ. ᑭᓱᓕᕆᔨᓐᖑᓛᕈᒪᓂᕐᒧᑦ 
ᐸᕐᓇᐅᑎᑦᓯᐊᕙᐅᖕᒪᑦ ᓲᕐᓗ ᑖᓐᓇ 
ᕿᑐᕐᓐᖓᑦᑎᓐᓂᒃ ᐃᖅᑲᓇᐃᔭᕐᕕᖕᒧᐊᖅᑎᑦᑎᓂᖅ 
ᐅᓪᓗᖓᓂᒃ ᐃᑲᔫᑎᖃᕐᓂᐊᕐᒪᑦ ᐃᓄᒋᐊᖑᔪᓄᑦ 
ᐃᓐᓇᕈᖅᐸᓪᓕᐊᓗᑎᒃ ᐃᓕᓐᓂᐊᖅᑎᖁᑎᕗᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐸᕐᓇᐅᑎᑦᑎᐊᕙᐅᖕᒪᑦ! 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 326 - 5(2): ᑭᕙᓪᓕᕐᒥ 

ᓄᓇᓕᓐᓄᑦ ᐳᓛᕆᐊᓚᐅᓐᓂᒃᑲ (ᐊᕿᐊᕈᖅ) 
 
ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ. ᐊᖁᑎᐅᔪᓯ ᐅᓐᓅᔪᖅ 
ᐅᔾᔨᕈᓱᒡᔫᒥᓂᐊᖅᐳᓯ ᓱᕈᓰᑦ ᐊᒥᓱᐊᓗᐃᑦ 
ᐊᓂᕌᔭᖕᓂᐊᕐᒪᑕ. 
 
ᐅᖃᖅᑏ, ᐋᒐᓯᖑᑎᓪᓗᒍ ᖁᕕᐊᓱᑦᑎᐊᖅᓱᖓ 
ᐳᓛᕆᐊᓚᐅᕋᒪ ᓴᓪᓕᒧᑦ ᐊᒻᒪᓗ ᖃᒪᓂᑦᑐᐊᖅ, 
ᑕᐃᑯᖓ ᒪᒃᐱᖅᑕᐅᑎᓪᓗᒍ ᐊᒡᓃᑯ-ᐄᒍᓪ ᐊᒪᕈᖅ 
ᐅᔭᕋᓐᓂᐊᕝᕕᖓᓂ.  
 
(ᑐᓵᔨᒃᑰᓕᖅᑐᖅ) ᒪᑐᐃᖅᑕᐅᓂᖓ ᐊᒪᕉᖅ ᐊᒻᒪᓗ 
ᐊᐳᖅᑎᓐᓇᖅᑑᑉ ᐅᔭᕋᓐᓂᐊᕝᕕᖓ 
ᐊᑐᖅᑕᐅᒐᔭᓚᐅᖏᒻᒪᑦ. ᑲᑎᖢᒋᑦ ᑎᓴᒪᓂᒃ 
ᐅᔭᕋᓐᓂᐊᕝᕕᓂᒃ ᐊᐅᓚᔪᖁᑎᖃᓕᕋᑦᑕ 
ᐃᖅᑲᓇᐃᔮᒃᓴᓂᒃ ᐊᒻᒪᓗ ᑮᓇᐅᔭᓕᐅᕐᓂᕐᒧᑦ 
ᐱᕕᖃᕝᕕᐅᒻᒪᑕ ᓄᓇᕗᒻᒥᐅᓄᑦ 
ᐊᕕᒃᑐᖅᓯᒪᔪᖁᑎᓕᒫᑦᑎᐊᑦᑎᓂᒃ.  
 
ᐱᓕᕆᕝᕕᒐ ᐱᓕᕆᔪᒪᓂᖃᖅᓯᒪᕗᖅ ᑲᒪᔪᓐᓇᓪᓗᑎᒃ 
ᒪᑯᐊ ᐊᑐᒃᑲᓐᓂᕈᕐᓇᖏᑦᑐᓄᑦ ᓯᕕᑐᔪᒃᑯᑦ 
ᐃᑲᔫᑎᖃᓪᓗᒍ ᑖᓐᓇ ᑲᖏᖅᖠᓂᕐᒥ 
ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᓂᖅ ᑖᓐᓇ 
ᓴᖅᑭᔮᕈᑎᒋᒻᒪᒍᑦ. 
 
ᓴᓪᓕᕐᓃᑎᓪᓗᖓ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ 
ᒪᓕᒐᓕᐅᖅᑎ ᐊᒻᒪᓗ 173 ᑭᓛᒥᑕ ᑕᑭᓂᓕᒃ Duke 
of York ᐊᖅᑯᑎᖓᓄᑦ. ᐸᑦᑕᒃᑐᖅᐸᒃᑲ 

ᕼᐋᒻᓚᒃᑯᑦ ᓴᓪᓕᕐᓂ ᑖᓐᓇ 
ᑕᑭᒡᓕᒋᐊᖅᑎᕆᓚᐅᕐᒪᑕ ᓴᓪᓕᐅᑉ ᕿᑭᖅᑕᖓᒍᑦ. 
ᑖᓐᓇ ᑕᑭᓛᖑᖅᑰᕐᒪᑦ ᓄᓇᓕᖕᓄᑦ ᐊᖅᑯᑎᐅᔪᓂᒃ 
ᓄᓇᕗᒻᒥ.  
 
ᑖᓐᓇ ᐊᖅᑯᑦ ᐊᔪᕐᓇᕋᔭᓚᐅᖅᑐᖅ 
ᑮᓇᐅᔭᖃᖅᑎᑕᐅᓐᖏᑉᐸᑦ ᐱᓕᕆᕝᕕᓐᓄᑦ 
ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐋᖏᓐᓂᒃ. 
ᐊᒻᒪᓗ ᑕᑯᓐᓈᓐᖑᐊᖅᑕᐅᔪᑦ ᓴᓪᓕᕐᒥᐅᑦ 
ᐃᓄᖏᓐᓂᒃ ᐊᑑᑎᖃᑦᑎᐊᓚᐅᕐᓂᖏᓐᓂ ᑮᓇᐅᔭᓂᒃ 
ᑖᔅᓱᒧᖓ ᓯᕗᓪᓕᐅᔾᔭᐅᓯᒪᔪᒧᑦ ᐱᓕᕆᐋᕐᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᖁᔭᓕᒍᒪᑦᑎᐊᖅᑐᖓᐃᓛᒃ ᑖᒃᑯᓄᖓ ᓴᓪᓖᑦᒥ 
ᐊᒻᒪᓗ ᖃᒪᓂᖅᑐᐊᖅ ᐊᒻᒪᓗ ᐊᒡᓃᑯ-ᐄᒍᓪ, 
ᑐᓐᖓᓱᒃᑎᑕᐅᑦᑎᐊᓚᐅᕋᒪ ᑕᐃᑯᖓ 
ᐳᓛᕆᐊᒃᑲᓐᓂᕆᐊᒃᓴᖅ ᓂᕆᐅᑦᑎᐊᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. ᒥᓂᔅᑐ 
ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 327 - 5(2): 

ᐊᒡᒍᑦᑎᓐᓂ ᓄᓇᕘᑉ ᒥᕐᖑᐃᖅᓯᕝᕕᕋᓛᖓ  
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᒃᑯᑦ) 
ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ ᐅᐱᒍᓱᓚᐅᖅᐳᑦ 
ᐅᖃᐅᓯᖃᕆᐊᒃᓴᖅ ᑖᔅᓱᒥᖓ ᐊᒡᒍᑦᑎᓐᓂ ᓄᓇᕘᑉ 
ᒥᕐᖑᐃᖅᓯᕐᕕᕋᓛᖓᓐᓂᒃ ᓯᑕᒻᐸᐅᓚᐅᖅᑐᒥᒃ.  
 
ᑖᓐᓇ ᐊᒡᒍᑦᑎᓐᓂ ᒥᕐᖑᐃᖅᓯᕝᕕᕋᓛᖓ 
ᐊᖏᓂᖅᐹᖑᓂᐊᖅᑐᖅ ᒥᕐᖑᐃᖅᓯᕝᕕᕋᓛᖑᔪᓂᒃ 
ᓄᓇᕘᒥ. ᑖᓐᓇ ᐃᒻᒪᖄ 15,000 ᑭᑉᐹᕆᖓᔪᑦ 
ᑭᓛᒥᑕᓂᒃ ᐅᐃᒍᔭᖃᖅᖢᓂ, ᑖᓐᓇᓗ ᐊᒡᒍᑦᑎᓐᓂᒃ 
ᒥᕐᖑᐃᖅᓯᕐᕕᕋᓛᖓ ᐱᖃᐅᓯᔾᔨᓯᒪᕗᖅ 25 
ᐳᓴᓐᓂᖓᓂᒃ ᑖᔅᓱᒪᐅᑉ ᕿᑭᖅᑖᓘᑉ ᕿᑎᐊᑕ 
ᓯᕐᒥᐊᓗᖓᑕ ᖃᓪᓗᓈᑎᑐᑦ ᐸᐅᓐᔅ ᓯᕐᒥᖓ, 
ᐊᒥᓱᐊᓗᐃᑦ ᐱᖅᑯᓯᖃᖅᑎᓄᑦ ᓄᓇᖁᑎᕕᓃᑦ 
ᐊᓐᓂᕆᔭᐅᔪᑦ ᐃᓄᖏᓐᓄᑦ, ᑎᖕᒥᐊᖃᕐᕖᑦ 
ᐊᑐᓪᓚᕆᒃᑕᐅᓲᑦ ᐊᒻᒪᓗ ᓇᔪᖅᑕᐅᓪᓚᕆᓲᖅ 
ᓇᓄᕐᓄᑦ ᐊᒻᒪᓗ ᑐᒃᑐᓄᑦ. 
 
ᑖᓐᓇ ᒥᕐᖑᐃᖅᓯᕐᕕᕋᓛᖅ 
ᑮᓇᐅᔭᖃᖅᑎᑕᐅᓚᐅᖅᑐᖅ ᑲᓇᑕᐅᑉ ᓄᓇᐃᓐᓇᕐᒧᑦ  

ᑮᓇᐅᔭᖁᑎᖏᓐᓂᒃ ᑖᒃᑯᐊᓗ ᒐᕙᒪᑐᖃᒃᑯᑦ 
ᖁᕕᐊᓱᓚᐅᖅᖢᑎᒃ ᐃᑲᔫᑎᓂᕐᒥᒃ ᓴᖅᑭᑕᐅᓂᖓᓄᑦ 
ᐱᔾᔪᑎᒋᓪᓗᒍ ᐊᖏᔪᐊᓗᖕᒥᒃ ᐃᓕᓯᓂᖓᓄᑦ 
ᓴᐳᒻᒥᔭᐅᓯᒪᔪᑦ ᓇᐃᓴᐅᑎᖁᑖᓄᑦ 
ᑐᕌᒐᕆᔭᐅᓇᓱᒃᑐᑦ ᐃᒻᒪᖄ 17% ᐃᒪᖁᑎᑦᑕ 
ᓄᓇᖁᑎᑦᑕ ᐃᓚᖏᓐᓂᒃ ᐃᓱᓕᓚᐅᖅᑎᓐᓇᒍ 
2020. ᓄᓇᕘᑉ ᒐᕙᒪᒃᑯᖏᑦ ᖁᕕᐊᓱᒃᐳᑦ 
ᐃᑲᔪᖅᓱᐃᔪᓐᓇᓚᐅᕋᒥᒃ ᐃᑲᔪᖅᓱᖅᑕᐅᓪᓗᑎᒡᓗ 
ᑲᓇᑕᒥ ᓯᓚᒥᑦ ᐱᒻᒪᕆᓐᓂ. 
 
ᓄᓇᕗᒻᒥ ᒥᕐᖑᐃᖅᓯᕐᕕᕋᓛᖏᑦ ᐊᒻᒪᓗ 
ᐱᕕᖃᖅᑎᑦᑎᖕᒪ ᓄᓇᕘᒥᐅᓂᒃ ᐱᐅᔪᒃᑯᑦ 
ᓄᓇᖓᓗ ᐱᖅᑯᓯᓪᓗ ᐊᑐᖅᑕᐅᔪᓐᓇᕐᓗᑎᒃ 
ᒪᑐᐃᕈᑎᐅᔪᓂᒃ. ᑖᓐᓇ ᒥᕐᖑᐃᖅᓯᕝᕕᒃ 
ᑮᓇᐅᔭᓕᐅᕈᑕᐅᓂᐊᕐᒪᑦ ᐳᓚᕋᑦᑐᓕᕆᓂᒃᑯᑦ 
ᐊᐅᓪᓚᔾᔨᖃᑦᑕᕐᓂᕐᒥᒃ. ᐊᒃᓱᕈᖅᖢᒋᑦ 
ᓄᓇᕘᒥᐅᖃᑎᒋᔭᒃᑲ ᐊᔭᐅᖅᑐᖅᐸᒃᑲ 
ᕿᒥᕐᕈᖃᓯᐅᔾᔨᖁᓪᓗᒋᑦ ᐊᖏᔪᐊᓗᐃᑦ 
ᐊᔾᔨᒌᖏᑦᑐᑎᐅᔪᑦ ᒥᕐᖑᐃᖅᓯᕐᕕᒋᔭᐅᔪᑦ 
ᒥᕐᖑᐃᖅᓯᕐᕕᕋᓛᓪᓗ ᓄᓇᕘᑉ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᑲᑎᒪᓂᖅᐳᑦ ᑲᔪᕼᐃᓗᓂ, 
ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐆᐊᖕᓇᖓᓄᑦ ᑎᑭᕋᔾᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᖕᒥᓂᖅᓱᕐᓂᖅ ᒐᕙᒪᐅᓪᓗᓂ ᐊᖏᕈᑎᑖᖓ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔨ, ᐅᑉᓗᑦᓯᐋᖅ 
ᒪᓕᒐᓕᐅᖅᑎᐅᖃᑎᒃᑳ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪ 
ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ Hᐋᐱ ᕼᐋᓗᕖᓐ. 
 
ᑕᐃᒪ, ᐅᖃᖅᑎᑦᓯᔩ, ᕼᐃᕗᓕᖅᑎᒋᔭᕗᑦ 
ᐊᑎᓕᐅᓚᐅᕐᒪᑦ ᐊᖏᕈᑎᒥᒃ 
ᕼᐃᕗᓪᓕᖅᐹᖅᕼᐃᐅᑕᐅᔪᒥᒃ ᑕᒪᓐᓇ 
ᓇᖕᒥᓂᖅᕼᐅᕐᓂᖅ ᐱᑉᔪᑎᒋᑉᓗᒍ ᐋᒡᒐᓯ 15-
ᖑᑎᖢᒍ. ᑕᒪᓐᓇ ᓄᓇᕘᑉ ᐱᕙᓪᓕᐊᓂᖓ 
ᑕᐅᑐᒃᖢᒍ ᐊᖏᔫᓚᐅᖅᒪᑦ ᐊᑎᓕᐅᕐᓂᕆᓚᐅᒑ  
ᖁᕕᐊᕼᐅᖃᑎᒋᕙᒃᑲ ᑖᒃᑯᐊ 

ᒐᕙᒪᒋᔭᕗᑦ ᓄᓇᕗᑦ ᑕᕝᕙ ᐱᕙᓪᓕᐊᓂᖓ 
ᑕᑯᒃᕼᐅᒐᓗᐊᖅᐳᖅ ᑭᕼᐄᐊᓂ ᐃᒻᒪᖄ 
ᓂᕈᐊᖅᑎᒋᔭᒃᑲ ᐃᓚᒋᔭᐅᑉᓗᖓ ᐃᓚᖓᒍᑦ 
ᑐᑭᕼᐆᒫᓂᖏᑦᑐᒍᕼᐅᓕ ᖃᓄᓪᓗᐊᕕᒃ ᑕᒪᓐᓇ 
ᓇᖕᒥᓂᖅᕼᐅᖅᓂᖅ Devolution ᖃᓄᖅ 
ᐊᑦᑐᐊᓂᖃᕈᒫᑦᒪᖔᑦ ᓄᓇᕗᒻᒥᐅᑕᓄᑦ 
ᕼᐃᕗᓂᒃᕼᐊᑦᑎᓐᓂ. ᐅᒃᑑᑎᒋᓗᒋᑦ ᐃᓚᖏᑦ 
ᓇᓗᓇᐃᔭᖅᕼᐃᒪᔫᒐᓗᐃᑦ ᐃᓚᖏᑦ ᑕᕝᕙᓂ 
ᐊᑎᓕᐆᓚᐅᖅᑕᖓᓂᒃ ᖃᓄᐃᑦᓂᐊᕐᒪᖔᑕ 
ᑮᓇᐅᔭᐃᓪᓗ ᒐᕙᒪᑐᖃᒃᑯᓐᓃᖓᓐᓂᐊᖅᑐᑦ 
ᖃᓄᐃᓐᓂᖃᖅᕼᐊᖅᕕ ᖃᓄᖅ ᐊᖏᑎᒋᔪᓂᒃ 
ᑮᓇᐅᔭᕐᒥᒃ ᑐᓂᔭᐅᓂᐊᕐᒪᖔᑉᑖ 
ᐊᑎᓕᐅᖅᕼᐃᒫᓂᓕᖅᐸᑕᐃᓛᒃ ᐊᖏᕈᑎᓪᓗᐊᕕᖕᒥᒃ 
ᑭᖑᓪᓕᖅᐹᖅᓯᐅᑦ. 
 
ᑭᕼᐃᐊᓂ ᐅᒃᑑᑎᒋᑐᐃᓐᓇᖅᖢᒋᑦ ᐅᑯᐊ 
ᐅᖃᐅᕼᐃᕆᕙᒃᑲ: ᓄᓇᕘᑉ ᐃᓗᐊᓂ ᑎᒥᐅᔪᐃᑦ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᑦ, ᓄᓇᕗᑦ 
ᐸᕐᓇᐃᔨᒃᑯᑦ ᑲᑎᒪᔩᑦ, ᓄᓇᕗᒻᒥᓪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔩᑦ, ᖃᓄᖅ 
ᐊᒃᑐᖅᑕᐅᓂᐊᖅᐸᑦ ᑕᒪᓐᓇ ᐱᐊᓂᒃᕼᐃᒪᓕᖅᑎᑉᓗᒍ 
ᐊᖏᕈᑎᓪᓗᐊᕈᖕᒥᒃ. ᐃᓛᒃ ᓇᖕᒥᓂᖅᕼᐅᕐᓂᖅ. 
 
ᖃᑉᕼᐃᓂᒡᓗ ᒐᕙᒪᐅᓗᑕ ᒐᕙᒪᑐᖃᒃᑯᓐᓂᑦ 
ᐱᓕᕆᔨᑖᕐᓂᐊᖅᐱᑕ? ᐊᒻᒪᓗ ᐅᔾᔨᕐᓇᕐᒪᑦ 
ᐃᖃᓗᖕᒥᐅᑕᓗᒃᑖᖑᖕᒪᑕ ᑕᒪᒃᑯᐊ ᒐᕙᒪᑐᖃᒃᑯᑦ 
ᐱᓕᕆᔨᖏᑦ, ᑕᒫᓃᑐᐃᓐᓇᕋᔭᖅᐹᑦ? ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᓕᕆᓕᕐᓂᖅᐸᑕ? ᐅᕝᕙᓘᓐᓃᑦ 
ᓄᓇᓖᑦ ᐊᕼᐃᖏᑦᓄᑦ ᑎᑎᕋᕐᕕᒃᑖᖅᑎᑕᐅᓇᔭᖅᐸᑦ? 
 
ᐊᒻᒪ ᖃᑯᒍᓪᓗᐊᕕᒃ ᐊᑎᓕᐅᕌᓂᒍᒫᖅᐸᑦ 
ᒐᕙᒪᒋᔭᕗᑦ ᑭᖑᓪᓕᖅᐹᖅᕼᐃᐅᑕᐅᔪᒥᒃ 
ᓇᖕᒥᓂᖅᕼᐅᕐᓂᕐᒧᑦ ᐊᖏᕈᑎᒥᒃ. ᑖᒃᑯᐊ 
ᐅᒃᑑᑎᒋᑐᐃᓐᓇᖅᖢᒋᑦ ᐊᐱᖅᑯᑎᑕᖃᒻᒪᕼᐅᓕ 
ᐊᒥᕼᐅᓂᒃ ᑐᑭᕼᐃᕚᓪᓕᕈᑎᒋᓂᓗᒡᓗᒋᑦ 
ᐊᐱᖅᕼᐅᕆᐊᕈᒫᖅᐸᕋ ᕼᐃᕗᓕᖅᑐᕗᑦ ᐱᕕᖃᓕᕈᒪ 
ᐅᐊᕙᑦᓯᐊᕈ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ, 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐳᑦ. 

ᐃᓕᓴᖅᓯᓂᖅ ᓴᓂᑭᓗᐊᑉ ᒪᒃᑯᒃᑐᓄᑦ 
ᓯᕗᓕᖅᑎᖓ ᑯᐃᓐᑕᓐ ᓴᓚ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, 
ᐊᓐᓄᕌᓪᓗᒃᓯᒪᑦᑎᐊᕐᓂᐊᖅᐳᑦ ᓴᓂᑭᓗᐊᕐᒥᐅᑦ 
ᐱᓗᐊᖅᑐᒥᒃ ᐊᑦᑕᕐᓇᖏᑦᑐᒥᒃ ᕼᐋᓗᕖᖃᓪᓗᓯ. 
 
ᖁᕕᐊᓱᐃᓐᓇᐅᔭᕋᒪ ᑕᕝᕙᓂ ᓇᖏᖅᓯᔪᓐᓇᕌᖓᒪ 
ᐃᓕᓴᕆᓪᓗᒋᑦ ᐊᒃᓱᕈᖅᑐᑦ ᓴᓂᑭᓗᐊᕐᒥᐅᑦ ᑯᐃᓐᑕᓐ 
ᓵᓚ ᓲᕐᓗ. 
 
ᐅᖃᖅᑏ, ᐊᕐᕌᓂ ᐅᖓᓪᓕᕐᒥ ᑯᐃᓐᑕᓐ ᓵᓚ 
ᐱᕕᖃᕈᓐᓇᓚᐅᕐᒪᑦ ᑕᓪᓕᒪᓄᑦ ᐅᓪᓗᓄᑦ 
ᐊᐅᓪᓚᐅᔾᔨᓯᒪᔪᓐᓇᖅᑐᑦ ᐃᓄᐃᑦ 
ᐱᓐᖑᐊᕈᓯᖏᓐᓂᒃ ᐅᐱᕐᖔᖅ. ᑖᔅᓱᒥᖓ 
ᐃᖅᑲᓇᐃᔭᐃᓐᓇᓕᖅᖢᓂ 
ᐱᓐᖑᐊᖅᑐᓕᕆᔨᐅᓕᖅᖢᓂ ᓴᓂᑭᓗᐊᕐᒥ.  
 
ᑯᐃᓐᑕᓐ ᐊᒃᑐᖅᓯᑦᑎᐊᖅᓯᒪᓂᖓᓄᑦ 
ᐱᓕᕆᓯᒪᔪᒪᓂᖓᓄᑦ ᐱᔪᒪᓯᒪᓂᖓᓗ 
ᐱᓐᖑᐊᖅᑐᓕᕆᓂᖅ ᐃᖅᑲᓇᐃᔮᒧᑦ ᓴᓂᑭᓗᐊᕐᒥ 
ᐱᕙᓪᓕᐊᑐᐃᓐᓇᕐᒪᑕ 
ᐃᓚᐅᕙᓪᓕᐊᑐᐃᓐᓇᖅᖢᑎᒡᓗ ᐊᑭᑦᑐᕋᐅᑎᓂᕐᒧᑦ. 
 
ᐅᖃᖅᑏ, ᑯᐃᓐᑕᓐ ᑖᓐᓇ ᐊᐅᔭᒃᑯᑦ ᖁᕕᐊᓱᖕᓂᕐᒥᒃ 
ᐊᐅᓪᓚᐅᔾᔨᓂᕐᒥᒃ ᐊᕐᕌᒍᓂ ᒪᕐᕉᕋᑖᖅᑐᓂᒃ 
ᕕᕝᕗᐊᕆᐅᓚᐅᖅᑐᒥᓪᓗ ᐃᓚᒋᔭᐅᓚᐅᖅᖢᓂ 
ᐅᒃᑐᕋᐅᑎᒥᒃ ᑐᓐᖓᓱᒃᑕᐅᑎᓪᓗᒋᑦ 
ᐱᓐᖑᐊᖅᑐᓕᕆᓂᑦᒧ ᒥᕐᖑᖅᓯᕐᕕᓕᕆᔨᓄᓪᓗ 
ᑲᑐᔾᔨᖃᑎᒌᖕᓄᑦ. 
 
20-ᓂᑦ ᐊᕐᕌᒍᖃᑐᐃᓐᓇᖅᑐᓂᒃ ᑯᐃᓐᑕᓐ 
ᐅᓂᒃᑳᖑᖃᑦᑕᕐᒪᑦ ᐅᒃᐱᕆᔭᐅᑦᑎᐊᕐᓗᓂ 
ᓴᓂᑭᓗᐊᕐᒥᐅᓂᒃ. ᑯᐃᓐᑕᓐ ᑖᓐᓇ 
ᐊᔪᕆᖅᓱᐃᔾᔨᔪᓐᓇᕐᒪᑦ ᐊᑐᖅᑕᐅᓯᒪᓐᖏᑦᑐᑦ 
ᐊᑐᕈᒪᓪᓗᓂ ᑕᑯᓐᓈᒐᖃᑦᑎᐊᖅᑑᒐᓗᐊᖅ 
ᐃᓚᐅᑦᑎᐊᕐᓂᖏᓐᓂᒃ ᑕᒪᑐᒪᐅᑉ ᐱᓕᕆᐊᒧᑦ 
ᐊᐅᓚᑕᒥᖕᓄᑦ. 
 
ᐅᖃᖅᑏ, ᐃᓕᓴᕆᓗᒍ ᐱᓕᕆᔪᒪᓯᒪᓂᖓ ᑯᐃᓐᑕᓐ 
ᑐᓂᔭᐅᕋᑖᓚᐅᕐᒪᑦ 2019 

ᐅᒥᐊᕐᔪᐊᒃᑰᖃᑦᑕᖅᑐᐃᑦ ᒪᒃᑯᒃᑐᐃᑦ 
ᓯᕗᓕᖅᑎᐅᓪᓗᓂ ᐊᕐᕌᒍᒧᑦ. ᑖᓐᓇ  
ᐱᔭᕇᑦᑎᐊᖅᑐᖅ. ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 
ᐅᐱᒋᖃᑎᖃᕈᒪᕙᒃᑲ ᑯᐃᓐᑕᓐᒥᒃ ᑐᓂᔭᐅᓂᖓᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 501 - 5(2): 

ᕿᑎᓪᓗᐊᕆᔮ ᓂᕈᐊᖅᑕᐅᓯᒪᔪᑦ ᑕᓪᓕᒪᒋᔮᑕ 
ᒪᓕᒐᓕᐅᕝᕕᒻᒧᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᖃᐅᔨᒪᒐᑦᑕ ᐅᑉᓗᒥ ᕼᐋᓗᕖᓐᖑᖕᒪᑦ ᐊᒻᒪ 
ᓂᕆᐅᒃᓯᒪᕗᖓ ᐃᒻᒪᖄ ᑖᒃᑯᐊ ᓄᓇᓕᖕᒥᐅᑕᐃᑦ 
ᐅᑉᓗᒥ ᐃᓚᐅᖃᑎᒋᔪᒪᑉᓗᒋᑦ ᕼᐊᓘᕖᓕᕆᓂᕐᒧᑦ.  
 
ᐊᒻᒪᑦᑕᐅᖅ ᓇᓗᓇᐃᒃᑯᑕᕆᖕᒪᐅᒃ ᐅᑉᓗᒥᒧᑦ ᐅᑭᐅᑦ 
ᐅᑉᓗᒥ ᒪᕐᕉᓕᖅᑑᒃ ᐃᓚᖃᕐᓂᖅ ᐊᑕᐅᓯᕐᒥᒃ, 
ᑕᕝᕙᓂ ᒪᓕᒐᓕᐅᕐᕕᖕᒦᑦᑐᓗᒃᑖᑦ ᑕᐃᒪᓐᖓᓂ 
ᓂᕈᐊᖅᑕᐅᓂᖃᓚᐅᖅᑎᓪᓗᒍ. ᓯᕗᐊᒍᑦ ᑕᐃᒪ 
ᐅᖃᐅᓯᕆᓪᓗᒍ ᐃᒻᒪᖄ ᓇᑉᐸᓪᓗᐊᖓᓂᒃ 
ᕼᐆᓕᖅᓯᒪᒍᑉᑕ ᐅᑭᐅᒃ ᒪᕐᕉᒃ ᐃᒻᒪᖄ 
ᖁᕕᐊᓇᑦᓯᐊᖅᑐᖅ ᑕᕝᕙᓃᑎᒋᖃᑦᑕᖅᓯᒪᓕᖅᖢᑕ 
ᐱᓕᕆᐊᖃᑎᖃᖃᑦᑕᖅᓯᒪᓪᓗᒋᓪᓗ ᐊᒻᒪᓗ 
ᓂᕆᐅᒃᓯᒪᕗᖓ ᓯᕗᓂᒧᑦ, ᐅᑭᐅᓄᒃ ᒪᕐᕉᖕᓄᒃ 
ᑖᒃᑯᐊ ᐱᓕᕆᖃᑎᒌᒃᓯᒪᓪᓗᒋᑦ ᑖᒃᑯᐊᓗ 
ᒪᓕᒐᓕᐅᖃᑎᒋᔭᒃᑲᓗ ᐊᒻᒪᓗ ᒐᕙᒪᒋᔭᕗᑦ. ᐊᒻᒪᓗ 
ᓯᕗᒻᒨᕋᓱᒡᓗᑕ ᐱᐅᓂᖅᓴᒧᑦ.  
 
ᐃᒻᒪᖄ ᑕᐃᒪ ᐅᖃᖅᓯᒪᑎᓪᓗᖓ ᓱᓕᐃᒻᒪᖄ 
ᐅᖃᒃᑲᓐᓂᕈᒪᓪᓗᖓ ᐃᒻᒪᖄ ᓂᕈᐊᖅᑎᒋᔭᑉᑎᒻᓄᑦ 
ᐊᒻᒪᓗ ᐱᕕᒃᓴᖃᑦᓯᐊᓚᐅᕋᒪ ᐅᑭᐅᒃ ᒪᕐᕉᖕᓄᒃ 
ᐊᒻᒪᓗ ᑖᒃᑯᐊ ᓂᕈᐊᖅᑎᒋᔭᓐᓄᓪᓗ ᑖᒃᑯᐊᓗ 
ᐊᒻᒪᓗ ᐅᖃᖃᑎᒋᓪᓗᒋᑦ ᖃᕆᑕᐅᔭᒃᑯᓪᓗ 
ᑎᑎᖅᑲᖅᑖᖅᑐᖓ ᐊᒻᒪᓗ ᐅᖃᖃᑎᒋᓪᓗᒋᑦ 
ᐃᓄᑑᖃᑎᒋᓪᓗᒋᓪᓗ 
ᐅᖃᓪᓚᖃᑎᒋᔪᓐᓇᓪᓗᐊᖅᖢᑕ ᑎᑎᖅᑲᐅᓯᕐᒥᒃ 
ᓂᐅᕕᕐᕕᖕᒥᓪᓗ.  
 
ᐊᒻᒪᓗ ᐃᒻᒪᖄ ᓇᓗᓇᐃᖅᑎᑦᑎᔪᒪᑐᐃᓐᓇᖅᑐᖓ 
ᒪᑐᐃᖏᓐᓈᖑᔭᖅᑐᒥᒃ 

ᓱᓇᐅᕝᕙ ᓘᒃᑖᒧᑦ ᐅᖃᖃᑎᒋᔭᐅᔪᒪᓐᓂᕈᒪ 
ᓂᕈᐊᖅᑎᒋᔭᒃᑲᓗ. ᑖᒃᑯᐊ ᐊᑏ ᑲᔪᓯᔪᒪᒋᔅᓯ 
ᓂᕈᐊᖅᑎᒋᔭᒃᑲ ᑕᒪᒃᑯᓂᖓ ᐃᖢᐃᓪᓕᐅᕈᑎᖏᓐᓂᒃ 
ᐅᕙᓐᓄᑦ ᖃᐃᑦᑎᖃᑦᑕᕈᓐᓇᖅᑐᑎᑦ. 
 
ᑕᐃᒪᓐᓇ ᐅᖃᒃᑲᓐᓂᕈᒪᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ ᑕᒪᓐᓇ ᐅᑭᐅᒃ ᒪᕐᕉᖕᓄᒃ 
ᓂᕆᐅᑦᑎᐊᕐᒥᔪᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 502 - 5(2): 

ᖃᓄᐃᓕᖓᓕᕐᓂᖏᑕ ᓇᓄᕋᑦ ᓂᐅᕐᕈᑕᐅᓲᑦ 
(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᒫᓐᓇ ᓯᕗᓪᓕᕐᒥ ᐅᖃᕆᐊᓚᐅᓐᖏᓂᓐᓂ ᑕᐃᒃᑯᐊ 
ᑲᖏᖅᑐᒑᐱᖕᒥᐅᑦ ᕿᑭᖅᑕᔪᐊᒻᒥᐅᓪᓗ ᑕᑯᓐᓇᖅᑐᑦ 
ᐅᓪᓗᒃᑰᖅᐸᒃᑲ. 
 
ᐊᒻᒪᓗ ᐅᓪᓗᒥ ᐊᓐᓄᕌᕐᓗᒃᓯᒪᓇᐅᓂᐊᖅᑎᓪᓗᒍ 
ᑕᐃᒃᑯᐊ ᕿᑐᕐᖓᕆᔭᐅᔪᑯᓗᐃᑦ 
ᐃᑉᐱᒋᔭᐅᑦᑎᐊᓂᐊᖅᑯᑦ ᐱᓗᐊᖅᑐᒥᒃ ᑕᒪᒃᑯᐊ 
ᒥᑭᔫᑕᐅᓂᖅᓴᐃᑦ ᑲᒪᔨᖃᑦᑎᐊᓐᖏᑦᑐᑦ 
ᑲᒪᒋᔭᐅᑦᑎᐊᕐᓂᐊᕆᕗᑦ ᑕᒪᓐᓇ ᐱᒻᒪᕆᐅᖕᒪᑦ. 
ᐃᓄᐃᑦ ᐊᒥᓱᑦ ᐅᐃᒻᒪᒃᓯᒪᕈᔪᓐᓂᐊᕐᒥᒻᒪᑕ 
ᓄᓇᓕᓐᓂ ᓇᓕᐊᓐᓂᑐᐃᓐᓇᖅ. ᑲᒪᒋᑦᑎᐊᓂᐊᖅᑲᓯ 
ᕿᑐᕐᖓᓯ ᑕᐃᒃᑯᐊ ᒥᑭᔫᑕᐅᓂᖅᓴᐃᑦ ᐱᓗᐊᖅᑐᒥᒃ. 
 
ᐅᖃᖅᑎᑦᑎᔩ, ᐆᒥᖓᓕ 
ᓇᖏᖅᓯᔾᔪᑎᖃᒃᑲᓂᖅᑐᖓ, ᓇᖏᖅᓯᔾᔪᑎᖃᖅᑐᖓ 
ᑖᓐᓇ ᐊᐱᖅᓲᑎᒌᓐᓇᓲᕋ ᑲᑎᒪᓕᕋᐃᒐᑦᑕ ᑕᕝᕙᓂ. 
ᑕᐃᒃᑯᐊ ᒥᖅᑯᓕᓐᓂᒃ ᐊᐅᓚᑎᑦᑎᓯᒪᔪᑦ ᐃᓚᖏᑦ 
ᐊᑯᓂᐅᓗᐊᖅᑐᐊᓗᒃ ᐅᑕᖅᑭᓕᕐᖓᑕ. 
ᑭᒡᒐᑐᖅᑕᓐᓂᓗ ᐃᓚᖏᓐᓂᑦ ᐊᐱᕆᔭᐅᔫᒥᕙᑦᑐᖓ 
ᖃᖓᒃᑯᑦ ᑕᒪᓐᓇ ᑐᓴᕐᓇᑲᓐᓂᕈᒪᒻᒪᖔᖅ ᑕᐃᒃᑯᐊ 
ᐊᑯᓂᐊᓗᒃ ᐃᓚᖏᑦ ᐊᐅᓪᓚᑎᑦᑎᓯᒪᒻᒪᑕ 
ᓂᐅᕕᖅᑕᕐᕕᐅᔪᓐᓇᖅᑐᓂᒃ, 
ᓂᐅᕕᖅᑎᑦᑎᖃᑦᑕᖅᑐᓂᒃ ᑕᐃᒃᑯᓂᖓ ᒥᖅᑯᓕᖕᓂᒃ 
ᑕᒪᒃᑯᓂᖓ. 
 
ᖃᓄᐃᓕᖓᓕᕐᒪᖔᖅ ᑕᒪᓐᓇ 
ᖃᓄᐃᓕᐅᕈᑕᐅᕙᓪᓕᐊᓂᐊᕐᒪᖔᕐᓘᓐᓃᑦ 

ᑕᐃᒃᑯᐊ ᐊᐅᓪᓚᑎᑦᑎᓯᒪᒐᓗᐊᖅᑐᑎᑦ ᑮᓇᐅᔭᓂᒃ 
ᐊᑭᓕᖅᑕᐅᓯᒪᓐᖏᑦᑐᑦ ᐊᒻᒪᓗ ᐅᑕᖅᑭᑐᐃᓐᓇᖅᑐᑦ 
ᐊᒥᓱᐊᓘᒻᒪᑕ ᓱᓕ ᐱᓗᐊᖅᑐᒥᒃ ᓇᓄᕋᕐᓂᓪᓗ 
ᒥᖅᑯᓕᓐᓂᒃ ᐊᓯᖏᓐᓂᓪᓗ ᑕᐃᒃᑯᓂᖓ 
ᓂᐅᕕᕋᓱᐊᖅᑎᑦᑎᕙᑦᑐᓂᒃ ᑕᐃᒃᑯᐊ 
ᐊᐅᓪᓚᑎᑦᑎᓯᒪᔪᑦ. ᐊᑭᓖᓯᒪᒻᒪᑕ ᐃᓚᖏᑦ ᐊᒥᓱᑦ 
ᐃᓚᖏᓪᓗ ᐊᑭᓖᓯᒪᓗᐊᓐᖏᑦᑐᔅᓯᐅᔪᔅᓴᐅᔫᒐᓗᐊᖅ.  
 
ᑕᒪᓐᓇ ᐅᓪᓗᒥ ᖃᓄᐃᓕᖓᓕᕐᒪᖔᖅ 
ᐊᐱᖅᓲᑎᒋᓂᐊᕐᒥᒐᒃᑯ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ 
ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 503 - 5(2): 

ᖁᕕᐊᓲᑎᒋᕙᒃᑲ ᖁᓪᓗᖅᑑᕐᒥ ᒪᐃᔭᑕᓵᖓ 
ᑲᑎᒪᔨᖏᓪᓗ (ᖃᒥᓐᖑᐊᖅ) 

 
ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑯᑦ ᒪᓕᒐᓕᐅᖃᑎᒃᑲ 
ᓄᓇᕗᒻᒥᐅᑦ ᐊᒻᒪᓗ ᖁᕐᓗᖅᑐᕐᒥᐅᑕᑦ. 
ᖁᕕᐊᓱᖁᕙᔅᓯ ᕼᐋᓗᕖᕐᓇᐅᑎᓪᓗᒍ ᐊᒻᒪᓗ 
ᐊᑦᑕᕐᓇᖅᑐᒦᑦᑕᐃᓕᒋᔅᓯ, 
ᐊᑦᑕᕐᓇᖅᑐᒦᑦᑕᐃᓕᓂᐊᖅᐳᑦ ᓄᑕᖅᑲᑦ 
ᓄᓇᕗᒻᒥᐅᑕᐃᑦ. 
 
ᐅᑉᓗᒥ ᑖᒻᓇ ᓇᖏᕈᑎᒋᕙᕋ ᑖᓐᓇ 
ᓂᕈᐊᖅᑕᐅᓵᖅᑐᖅ ᒪᐃᔭ ᑕᐃᕕᑎ ᐊᐅᓪᓚᑖᖅ. 
ᐅᖃᖅᑎᑦᑎᔩ, ᑕᐃᒪ ᐃᒻᒪᖄ ᐄ, ᑕᒪᒃᑯᓄᖓ 
ᐊᒃᓱᕈᕐᓇᖅᑐᓂᒃ ᓂᕆᐅᖕᓂᐊᖅᑐᖅ. 
 
ᑕᐃᒪ ᐱᕕᒃᓴᖃᕈᒪᓪᓗᖑ ᑖᓐᓇ ᕋᐃᐊᓐ 
ᓂᕕᓐᖔᕐᓗᒃ ᒪᐃᔭᐅᓚᐅᖅᓯᒪᔪᖅ ᐊᒃᓱᕈᑦᓯᐊᖅᖢᓂ 
ᐱᓕᕆᓚᐅᖅᓯᒪᖕᒪᑦ ᓄᓇᓕᖕᒥᐅᑕᕐᓄᓪᓗ 
ᖁᕐᓗᖅᑐᕐᒥᐅᑕᕐᓂᒃ ᐃᑲᔪᕐᓂᖃᑦᑎᐊᓚᐅᖅᑐᖅ 
ᐊᒻᒪᓗ ᑕᒪᒃᑯᓂᖓ ᐊᓯᓐᓄᑦ ᐱᔭᒃᓴᓄᑦ. 
 
ᐅᖃᖅᑏᔩ, ᖃᐅᔨᒪᔪᖓ ᑕᒪᓐᓇ 
ᐃᓚᐅᓯᒪᖃᑦᑕᕐᓂᐊᖅᑐᖅ ᐊᓯᖏᓐᓂᒃ ᑕᒪᒃᑯᓂᖓ 
ᐱᔭᒃᓴᐅᔪᓄᑦ. ᐅᖃᖅᑎᑦᑎᔩ, ᐊᒻᒪᑦᑕᐅᖅ 
ᖁᕕᐊᓲᑎᒋᕙᕋᑦᑕᐅᖅ ᑖᓐᓇ ᓂᕈᐊᖅᑕᐅᓵᖅᑐᖅ 
ᑖᒃᑯᐊ ᑲᑎᒪᔩᑦ ᕼᐊᒻᓚᒃᑯᓐᓄᑦ ᖁᕐᓗᖅᑑᓂ:  

• ᓴᐃᒪᓐ ᖁᓕᒃᑖᓇ 
• ᕙᕗᕋ ᖃᐸᖃᑐᐊᖅ  
• ᔪᐋᓐ ᑕᑉᑑᓇ 
• ᓘᓯ ᑕᐃᐸᓈ  
• ᓇᐃᑏᓐ ᒪᒃᒥᐊᓄᒥ  
• ᑖᓖᓐ ᒥᑐᐃᑦᑐᖅ 
• ᕚᓗᕆ ᒥᐅᒃ 
• ᐊᐃᓐᔪᓪ ᖁᓕᒃᑖᓇ 
 
ᐅᖃᖅᑏ, ᑕᐃᒪ ᓂᕈᐊᖅᓯᒪᔪᓂᑦ 
ᐃᓕᑦᑎᕚᓪᓕᖅᑐᖓ ᐃᒻᒪᖄ ᓄᓇᓕᖕᒧᑦ ᐊᑕᐅᓯᕐᒧᑦ. 
ᐄ, ᐊᒃᓱᕈᕐᓇᖅᑐᑦ ᐱᔭᒃᓴᖅ ᑕᒪᓐᓇ 
ᓂᕈᐊᖅᓯᒪᖃᑦᑕᖅᑐᖓ ᐊᑎᕐᒥᓂᒃ ᖁᕐᓗᖅᑐᕐᒥᐅᑕᑦ 
ᑖᒃᑯᐊ ᑭᒡᒐᖅᑐᕈᒪᓪᓗᒋᑦ ᓂᕈᐊᖅᑕᐅᒐᓗᐊᕐᒪᖔᑕ 
ᓂᕈᐊᖅᑕᐅᓯᒪᔪᐃᓪᓗ. 
 
ᐄ, ᖁᕕᐊᓲᑎᒋᕙᒃᑲ ᑖᒃᑯᐊ ᓂᕈᐊᖅᑕᐅᓵᖅᑐᑦ 
ᑲᑎᒪᔩᑦ ᕼᐋᒻᓚᒃᑯᓐᓄᑦ ᐊᒻᒪ ᒪᐃᔭᓐᖑᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ ᒪᓕᒐᓕᐅᖅᑎ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 504 - 5(2): 

ᐃᒡᓗᑭᒃᓴᕐᓂᖅ ᓄᓇᕘᑦᑎᓐᓂ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 
ᓇᑦᓯᓕᖕᒥᐅᑕᐅᖃᑎᒃᑲᑦ 
ᒪᓕᒐᓕᐅᖅᑎᐅᖃᑎᒋᔭᑉᑲᓗ.  
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ 
ᐅᖃᐅᕼᐃᖃᕈᒪ’ᓗᖓ ᐃᒡᓗᓕᕆᓂᐅᑉ ᒥᒃᕼᐋᓄᑦ 
ᓄᓇᕗᑦᑎᓐᓂ. 
 
ᐅᖃᖅᑎᑦᓯᔩ, ᐃᓅᑉᓗᑕ ᐃᑉᐸᒃᕼᐊᐅᓕᖅᑐᖅ 
ᐃᒡᓗᒻᒪᕆᖕᓂᒃ ᐊᐳᑎᓂᒃ ᐃᒡᓗᖃᖃᑦᑕᖅᑕᑎ’ᓗᑕ 
ᐊᒃᕼᐅᕈᖅᕼᐃᒪᕗᒍᑦ ᐃᒡᓗᒃᕼᐊᒥᒃ. ᑖᒻᓇ 
ᖄᖏᖅᕼᐃᒪᓕᕋᓗᐊᖅᑎᓪᓗᒍ ᐅᑉᓗᒥ ᕼᐅᓕ 
ᐊᒃᕼᐅᕈᖅᕼᐃᒪᕗᒍᑦ ᐊᕙᑎᑦᑎ’ᓂᒃ. 
ᐊᓐᓂᐅᒪᔪᒪᓪᓗᑕ ᐃᓅᕼᐃᑉᑎᒻᓄᑦ. ᐅᑉᓗᒥ ᑖᒻᓇ 
ᕿᓇᕼᐅᐊᖅᐸᒃᑯᑦ ᕿᓚᓇᕼᐅᐊᖅᐸᖅᑯᑦ, 
ᐃᒡᓗᒃᕼᐊᕐᓂᖅ ᕼᐅᓕ ᐊᓪᔨᒋᕙᐅᒃ.  

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᓪᓗᖓ 
ᑭᓪᕙᖅᑐᖅᑕᒻᓂᒃ ᐊᐱᕆᔭᐅᕙᒃᑯᖓ 
ᐃᑲᔪᖅᑐᒐᐅᔪᒪ’ᓗᑎᒃ ᑕᐃᑉᕼᐅᒪᑉ ᐃᒡᓗᒃᕼᐊᐅᑉ 
ᒥᒃᕼᐋᓄᑦ. ᖃᐅᔨᒪᕗᖓᓗ ᒪᓕᒐᓕᐅᖅᑎᐅᖃᑎᒃᑲ 
ᑖᓐᓇᐃᑦᑐᒥᒃ ᐊᐱᕆᔭᐅᖃᑦᑕᖅᑐᑦ.  
 
ᐅᖃᖅᑎᑦᓯᔩ, ᐊᒃᕼᐅᕈᕐᓇᖅᑐᖅ ᐃᓅᕼᐅᒃᑐᖅ 
ᐊᑉᐱᐅᑎᖕᓂᐊᖅᖢᒍ. ᐅᑕᖅᑭᓂᖓᑕ ᒥᒃᕼᐋᓄᑦ 
ᕼᐅᓕ ᐅᑭᐅᓄᑦ ᐊᒥᕼᐅᓄᑦ ᐅᑕᖅᑭᒋᐊᖃᕐᒪᑕ.  
 
ᑖᒻᓇ ᐊᒃᕼᐅᕈᕐᓇᖅᐳᖅ ᐊᓈᓇᐅᔪᒧᑦ 
ᐅᖄᓪᓚᖕᓂᐊᖅᖢᓂ ᑕᐃᑉᑯᐊ ᐱᓇᕼᐅᐊᕈᑕᐅᔪᑦ 
ᐊᒥᒐ’ᒪᑕ ᓄᑖᕐᒥᒃ ᐃᒡᓗᒥᒃ ᕼᐅᓕ ᐊᔪᕐᓇᕐᓂᐊᖅᐳᖅ. 
ᑕᓪᕙᓂ ᐃᒡᓗᒋᔭᐅᔪᒥᒃ ᐃᓄᑦ ᐊᒥᕼᐆᓂᐊᖅᐳᑦ 
ᕼᐅᓕ. 
 
ᐅᖃᖅᑎᑦᓯᔩ, ᕼᐊᓇᐅᒐᒃᓴᑦ ᐊᔪᕐᓇ’ᒪᑕ 
ᓄᓇᓕᒋᔭᑉᑎᒻᓂ ᐃᒡᓗᑖᕋᕼᐅᐊᕐᓂᕐᓗ 
ᐊᔪᕐᓇᖅᖢᓂ.  
 
ᐃᓅᕼᐅᒃᑐᑦ ᑕᐃᒃᑯᐊ ᐃᓚᖏᑦ 
ᐊᐅᓪᓚᖅᐸᒃᑲᓗᐊᖅᑎᓪᓗᒋᑦ ᐃᓚᖏᑦ ᕼᐅᓕ 
ᐊᖏᓪᕋᐅᒪᔪᒪᕗᑦ ᐊᖓᔪᖅᑳᒥ’ᓂ ᐃᓚᒥ’ᓂ. 
 
ᐅᖃᖅᑎᑦᓯᔩ, ᒐᕙᒪᒋᔭᖅᑯᑦ ᑕᐃᒃᑯᓂᖓ 
ᐃᒡᓗᑖᕋᕼᐅᐊᕐᓂᕐᒥᒃ ᐊᔪᕐᓂᐊᖅᐳᑦ. ᑭᕼᐃᐊᓂ 
ᐅᕙᒍᑦ ᐃᑲᔪᖅᑎᒌᓪᓗᑕ ᐊᔪᕐᓂᐊᓐᖏᖅᐳᒍᑦ.  
 
ᐅᖃᖅᑎᑦᓯᔩ, ᐱᐊᓂᒍᒪᓪᓗᖓ ᐅᖃᐅᕼᐃᑉᕼᐊᒻᓂᒃ 
ᓇᐃᑦᑑᓕᕐᒪᑦ. ᐊᖏᖅᑕᐅᔪᒪᒐᓗᐊᖅᑯᖓ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐᕼᐊᓐᖏᓐᓇᒪ. 
ᐅᖃᐅᓯᒃᓴᑦ ᐱᔭᕇᖅᑑᓪᓗᐊᓕᖅᐸᐃᑦ, ᒪᓕᒐᓕᐅᖅᑎ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒥᒃ, ᐅᖃᖅᑎᑦᓯᔩ, ᖁᔭᓐᓇᒦᓪᓗ 
ᒪᓕᒐᓕᐅᖅᑎᐅᖃᑎᒋᔭᒃᑲᑦ.  
 
ᐅᖃᖅᑎᑦᓯᔩ, ᑕᐃᑉᕼᐅᒥᓐᖓ ᐅᑉᐱᕈᕼᐆᑎᖃᖅᑯᖓ 
ᐊᕙᑎᕆᔭᖅᑯᑦ 

ᐃᑲᔪᖅᑎᒋᔪᓐᓇ’ᒥᒐᑉᑎᒍᑦ ᐱᓇᕼᐅᐊᕈᑉᑕ 
ᐊᑕᐅᑦᓯᒃᑰᕐᓗᑕ ᐃᓄᖁᑎᑦᑎᒻᓄᑦ.  
 
ᐅᖃᖅᑎᑦᓯᔩ, ᐅᖃᐅᕼᐃᖃᕐᓂᐊᖅᑯᖓ 
ᐊᐱᖅᑯᑎᖃᕐᓂᐊᖅᑯᖓ ᑕᐃᑉᕼᐅᒧᖓ ᒥᒃᕼᐋᓄᑦ 
ᐅᖃᐅᕼᐃᕆᔭᕐᒪ ᐃᒡᓗᑉ ᐊᔪᕐᓇᕐᓂᖓᑕ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒪᓕᒐᓕᐅᖅᑎ ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 505 - 5(2): ᓄᑖᑦ 

ᑲᑎᒪᔨᓐᖑᖅᑐᑦ ᐃᓕᓐᓂᐊᖅᑐᓕᕆᔨᑦ 
ᓇᐅᔮᓂᑦ ᓴᓪᓕᕐᒥᓪᓗ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒃᑰᖅᐸᒃᑲᐃᓛᒃ ᓇᐅᔮᕐᒥᐅᑕᐃᓪᓗ 
ᓴᓪᓕᕐᒥᐅᑕᐃᓪᓗ.  
 
ᐃᑉᐸᒃᓴᖅ, ᐅᖃᖅᑏ, ᑖᒃᑯᐊ ᕼᐋᒻᓚᒃᑯᓐᓄᑦ 
ᓂᕈᐊᖅᑕᐅᓚᐅᖅᑐᑦ ᐃᖏᓯᖏᖕᓇᓚᐅᖅᑐᓪᓗ 
ᐅᖃᐅᓯᕆᓚᐅᕋᒃᑭᑦ. ᐅᑉᓗᒥ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᐊ ᓄᓇᓖᖕᓂᒃ 
ᑕᒪᒃᑮᖕᓂᒃ ᓂᕈᐊᖅᑕᐅᔭᕆᐊᖃᓐᖏᖦᖢᑎᒃ 
ᐃᖏᑐᐃᓐᓇᖅᑲᐅᖕᒪᑦ ᐅᐱᒋᔪᒪᑉᓗᒋᑦ ᐅᑉᓗᒥ. 
ᑕᐃᑲᓂ ᓇᐅᔮᓂ, ᐅᖃᖅᑏ, ᑖᓐᓇ:  
 
• ᐊᓯᓇ ᐊᖑᑎᓐᖑᐊᖅ 
• ᓕᐅ ᐊᑯᐊᕐᔪᒃ 
• ᑖᔅᑯᓖᓇ ᐳᑐᓕᒃ  
• ᕈᒥᐅ ᑯᐸᒃ  
• ᕉᓯ ᑯᐸᒃ 
 
ᐊᒻᒪ ᓴᓪᓕᒥ ᐅᖃᖅᑏ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᓚᖓᓕᖅᑐᑯᓗᐃᑦ. ᐃᖅᑲᐅᒪᔪᖓ 
ᓱᕈᓯᐅᑎᓪᓗᒋᑦ ᐃᓕᓐᓂᐊᖅᑎᓪᓗᒋᑦ. ᑕᒪᕐᒥᑦᑎᐊᖅ 
ᐅᑉᓗᒥ ᑕᑯᔪᓐᓇᖅᐸᕗᑦ ᑖᒃᑯᐊ ᑲᑎᒪᔨᐅᓂᐊᓕᕐᒪᑕ 
ᓯᕗᓂᒃᓴᖏᓐᓂᓪᓗ ᕿᑐᕐᖓᖏᑦᑕ 
ᐊᖅᑭᒃᓱᐃᖃᑕᐅᓂᐊᓕᕐᒪᑕ ᐅᐱᒋᓪᓚᕆᑦᑕᒃᑲ 
ᑖᒃᑯᐊ. ᑖᒃᑯᐊᖑᕗᑦ ᐅᑉᓗᒥ, ᐅᖃᖅᑏ:  
 
• ᐋᑦᓯ ᑰᓕᑦ 
• ᑎᐅᕈᓪ ᓇᑯᓛᖅ  
• ᑐᐊᕆᔅ ᕗᕉᔅ  

• ᒫᓖᓐ ᔫᓐᔅ ᐊᒻᒪ  
• ᕉᑦ ᐄᑦᑐᖅ-ᐳᑐᓕᒃ.  
 
ᑖᒃᑯᐊ ᐱᓕᕆᖃᑎᒋᑦᑎᐊᕈᒪᕙᒃᑲ ᑕᒡᕙᓂ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 506 - 5(2): 

ᐅᓪᓗᖃᑦᑎᐊᕐᓕ ᓇᓪᓕᐅᑎᑎᓪᓗᒍ ᓄᓕᐊᕋ 
ᐃᓕᓴᐱ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᕆᕙᒃᑲ 
ᓄᓇᖅᑲᑎᒃᑲᓗ ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᓪᓗᒥ ᓇᖏᖅᓯᕈᓗᓕᑕᐃᓐᓇᕋᒪ ᐱᔾᔪᑎᖃᖅᖢᖓ 
ᕼᐋᓗᕖᓐᔪᐊᖅᑎᓪᓗᒋᑦ ᓄᓇᕗᒻᒥᐅᑕᐃᑦ 
ᑲᓇᑕᒥᐅᑕᐃᓪᓗ, ᑕᐃᒪ ᐅᓪᓗᒥᓕ ᓄᓕᐊᕋ, ᐅᓪᓗᒥ 
ᐃᓅᕝᕕᒋᖕᒪᒍ ᐊᒃᑐᕝᕙ 31. 
ᕼᐋᓗᕖᖃᑕᐅᔾᔮᖅᑐᒃᓴᐅᓐᖏᓚᕐᓗᑭᐊᖅ, 
ᕼᐊᓗᕖᓐᖃᑕᐅᓂᐊᖅᐸᓗᑭᐊᖅ. 
 
>>ᐃᒡᓚᖅᑐᑦ 
 
ᑖᓐᓇ ᐅᑭᐅᓂᒃ 40-ᓂᒃ ᑲᑎᑎᑕᐅᓯᒪᓕᕋᑦᑕ. 40 
ᐅᖓᑎᐊᕐᔪᑯᓗᐊᓂᒃ ᐅᑭᐅᖃᓕᕋᓗᐊᖅᐳᖓ. ᑕᐃᒪ 
ᑕᒪᒃᑯᐊ ᐃᓛᒃ ᓇᓪᓕᐅᑎᖃᑦᑕᖅᑐᐃᑦ ᐅᓪᓗᖅ ᑖᓐᓇ 
ᑲᓇᑕᒥᐅᑕᓕᒫᓂᒃ ᐅᐱᒋᔭᐅᑎᓪᓗᒍ 
ᖁᕕᐊᓇᖅᐸᖕᒪᑦ. ᖁᔭᓐᓇᒦᑦᑎᐊᖅᑕᕋ ᓄᓕᐊᕋ 
ᐅᑭᐅᓂᒃ 40 ᑲᑎᓯᒪᓪᓗᓂᖓ, 
ᐃᑲᔪᖃᑦᑕᖅᓯᒪᓪᓗᓂᖓᓗ. ᐅᓪᓗᒥ 
ᓇᓪᓕᐅᓂᖅᓯᐅᑦᑎᐊᖁᕙᕋ. ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ 
ᓇᓪᓕᐅᓂᖅᓯᐅᑦᑎᐊᖁᖃᑎᒋᔪᒪᑐᐃᓐᓇᕆᕙᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒪᓕᒐᓕᐅᖅᑎ 
ᕼᐃᒃᔅ. 

ᖁᕕᐊᓱᓪᓗᓯ ᐅᓗᕆᐊᓇᓐᖏᑦᑐᒥᒃ 
ᐊᓐᓄᕌᓪᓗᒃᓯᒪᒋᑦᑎ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓯᕗᓪᓕᖅᐹᒥᒃ ᖁᕕᐊᓲᑎᒋᕙᒃᑲ ᑖᒃᑯᐊ 
ᓄᑖᖑᔪᑦ ᑲᑎᒪᔨᓐᖑᓵᖅᑐᐃᑦ ᕼᐊᒻᓚᒃᑯᓐᓄᑦ 
ᓄᓇᓕᖕᓂ ᐊᔾᔨᒌᓐᖏᑦᑐᓂᒃ ᓵᓚᒃᓴᖅᓯᒪᔪᐃᓪᓕ 
ᐃᑉᐸᒃᓵᓂ ᑕᕝᕙᓂ ᐱᓇᓱᐊᕈᓯᕐᒥ.  
 
ᐅᑉᓗᒥ ᕼᐋᓗᕖᓐᖑᖕᒪᑦ ᖁᕕᐊᓱᖕᓂᐊᖅᑐᑦ ᐅᑉᓗᒥ 
ᑕᒪᒃᑯᓂᖓ ᐃᒻᒪᖄ ᐊᕗᒧᖅᑕᐅᓂᐊᖅᑐᐃᑦ ᐃᓄᐃᑦ 
ᐊᖅᑯᑎᓄᓗ ᓴᓐᖏᔪᒥᒃ ᐃᑲᔪᖅᑐᖅᐸᓯ ᑖᒃᑯᐊ 
ᐃᖏᓪᕋᑦᓯᐊᕐᓂᐊᖅᐳᓯ ᐊᖅᑯᑎᒥ. ᐊᒻᒪᓗ ᑕᒪᒃᑯᐊ 
ᓄᑕᖅᑮᓪᓗ ᓄᑕᖅᑲᓕ ᐃᒻᒪᖄ ᑕᒪᒃᑯᐊ ᑕᓯᕋᐃᑦ 
ᓱᓕ ᐅᓗᕆᐊᓇᕐᒪᑕ. 
 
ᐃᒻᒪᖄ ᐃᓄᐃᑦ ᐃᒻᒪᖄ ᖃᓄᑐᐃᓐᓇᖅ 
ᓇᐅᒃᑯᓕᖕᒥᑐᐃᓐᓇᖅ ᐊᑦᑕᕐᓇᖅᑐᒦᖁᓇᑎᒍᑦ 
ᐊᒻᒪᓗ ᓂᕆᐅᔅᓯᒪᕗᑦ ᑕᒪᒃᑯᓂᖓ 
ᐱᔭᒃᓴᐅᓂᐊᖅᑐᓂᒃ ᐊᒻᒪᓗ ᑭᒍᓯᓕᕆᔨᓄᓪᓕ 
ᐃᖅᑲᐅᒪᕗᖓ ᑖᓐᓇ ᓄᑕᖅᑲᓄᑦ 
ᑐᓂᐅᖅᑲᐃᓚᐅᕐᒪᓪᓘᓐᓃᑦ ᑭᒍᓯᓕᕆᔨᐅᔪᖅ 
ᑐᓂᐅᖅᑲᐃᓚᐅᕐᒪᓪᓕ ᓄᑕᖅᑲᓂᒃ ᓄᖑᓯᐊᕐᓂᖅ. 
 
>>ᐃᒡᓚᖅᑐᑦ 
 
ᐃᒻᒪᖄ ᐱᓗᐊᖅᑐᒥᒃ ᑕᒪᒃᑯᐊ ᐃᓐᓇᐃᑦ 
ᐅᖃᐅᓯᕇᓐᓇᖃᑦᑕᕋᑦᑎᒍᑦ ᐃᑉᐸᒃᓵᓂ 
ᐅᖃᐅᓯᕇᓐᓇᕋᑦᑎᒍᑦ ᐃᓐᓇᖁᑎᕗᑦ. 
ᐊᒥᓱᒻᒪᕆᐊᓘᖕᒪᑕ ᓱᕈᓰᑦ ᓄᑕᖅᑲᐃᑦ 
ᑲᒪᒋᔭᐅᔭᕆᐊᖃᖅᑐᑦ ᐊᒻᒪ ᐸᖅᑭᔭᐅᔭᕆᐊᖃᖅᑐᐃᑦ 
ᐊᒻᒪᓗ ᐃᒻᒪᖄ ᐳᓛᕐᓗᒋᑦ ᐃᒻᒪᖄ 
ᐃᑲᔪᖅᑐᖅᑕᐅᖃᑦᑕᕐᓗᑎᒃ. ᐸᓂᒐᓕ ᑕᐃᒪ ᐅᓐᓄᒃ 
ᐱᖃᑎᖃᕈᓐᓇᖅᑐᖅ ᐊᒻᒪᓗ ᐊᖓᔪᖅᑳᖑᔪᒍᑦ 
ᐅᕙᒍᑦ ᐱᐅᒃᓴᖃᕈᓇᑉᑎᒻᓂ ᐃᒻᒪᖄ. 
 
ᓂᕆᐅᒃᓯᒪᕗᑦ ᓄᓇᕘᓕᒫᒥ ᐃᖅᑲᐅᒪᓂᐊᖅᐸᓯ  

ᓄᑕᖅᑲᓄᑦ ᑖᓐᓇ ᐅᑉᓗᒋᔭᐅᔪᖅ ᖁᕕᐊᓱᒋᐊᖃᕐᒪᑕ 
ᐅᑉᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. 

ᐊᑐᕋᑖᓚᐅᖅᑐᑦ ᓄᓇᓕᑦᑎᓐᓂ ᓂᕈᐊᓐᓂᖅ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. ᑲᓇᑕᒥᐅᑕᐅᓪᓗᑕᐃᓛᒃ 
ᐊᓕᐊᓇᐃᔾᔪᐊᖃᑦᑕᕐᒪᑦ ᓂᕈᐊᕐᓂᒃᑯᑦ ᐅᕝᕙᓘᓐᓃᑦ 
ᓂᕈᐊᖏᓐᓂᒃᑯᑦ ᐊᓯᔾᔩᒍᓐᓇᖃᑦᑕᕋᑦᑕ. ᑖᒃᑯᐊᑦ 
ᐱᖓᓱᐃᑦ ᓄᓇᓕᖕᓂ ᑭᒡᒐᖅᑐᖅᑕᓐᓂ ᓂᕈᐊᕐᓇᑎᒃ 
ᒪᐃᔭᑖᖅᑐᐃᓐᓇᐅᓚᐅᕐᒪᑕ ᐅᖃᐅᓯᕆᓚᐅᖅᓱᒋᓪᓗ 
ᑕᕝᕙᓂ ᐱᒋᐊᓕᕋᑖᖅᑎᓪᓗᑕ. 
 
ᑕᐃᒪᓐᓇᐃᑎᓪᓗᒍ ᒫᓐᓇᐅᔪᖅ ᖁᔭᓕᔪᒪᓪᓗᖓ 
ᑖᒃᑯᐊᑦ ᒪᐃᔪᔮᒍᓐᓃᖅᑐᓐ ᑖᓐᓇ ᐃᒃᐱᐊᕐᔪᒻᒥ ᕗᕌᓐᒃ 
ᒪᐃ, ᐊᒃᓱᕈᕐᔪᐊᖅᓱᓂ ᒪᐃᔫᓚᐅᕐᒪᑦ 
ᐊᖏᑦᑎᐊᖅᓯᒪᓪᓗᓂᐅᒡᓗ ᐊᒻᒪᓗ ᖁᕕᐊᓱᒃᑐᖓ 
ᑲᑎᒪᔨᑐᐃᓐᓇᐅᓂᐊᕐᓂᖓᓄᑦ 
ᑎᒃᑯᐊᖅᑕᐅᑐᐃᓐᓇᓚᐅᕐᒪᓐ  ᑖᓐᓇ 
ᐊᓕᐊᓇᐃᒋᓪᓗᒍ ᑖᒃᑯᓂᖓ ᓄᓇᓕᓐᓂ 
ᐱᓕᕆᔾᔪᐊᕋᓱᖃᑦᑕᕐᒪᑦ ᑖᓐᓇ ᒪᐃᔭᑖᕆᕋᑖᖅᑕᕗᑦ 
ᒨᓯᓯ ᐆᔪᑯᓗᒃ ᐱᓕᕆᖃᑎᒋᑦᑎᐊᕐᓂᐊᖅᑕᖓ 
ᖃᐅᔨᒪᑦᑎᐊᕆᑉᓗᒍ. ᑕᐃᑲᓂᑦᑕᐅᖅ ᖃᐅᓱᐃᑦᑐᒥᒃ 
ᐅᖃᓚᐅᕐᒥᒐᒪ ᑖᓐᓇ ᓂᕈᐊᖅᑕᐅᓇᓂ 
ᐃᓕᔭᐅᑐᐃᓐᓇᖅᑐᖅ ᒪᐅᒃ ᐊᒪᕈᐊᓕᒃ. ᑕᐃᑲᓂ 
ᐱᓕᕆᖃᑎᒋᔪᒪᑦᑎᐊᕐᓂᐊᖅᓱᒍ ᑕᕝᕙᓂ. 
 
ᒫᓐᓇᐅᔪᕐᓗ ᑕᐱᓴ ᒪᓕᓐᔅ ᖁᔭᓐᓇᒦᕈᒪᓪᓗᒍ 
ᒪᐃᔫᖑᐊᑲᐃᓐᓇᓚᐅᕋᓗᐊᖅᓱᓂ ᒪᐃᔪᓐᖑᓚᐅᕐᒪᑦ 
ᑕᑉᐱᑲᓂ ᒪᐃᔪᓪᓗᓂ ᐱᓕᕆᑦᑎᐊᓐᓇᓱᕐᔪᐊᖅᓯᒪᖕᒪᑦ 
ᖁᔭᒋᔪᒪᕙᕋ. 
 
ᐊᒻᒪᓗ ᐊᐅᓱᐃᑦᑐᕐᒥ ᑖᓐᓇ ᐊᓯᔾᔨᓚᐅᖏᒻᒪᑦ ᐊᒻᒪᓗ 
ᐱᓕᕆᕐᔪᐊᕋᓱᓲᖅ ᑕᒫᓂᓗ ᐋᓪᓚᐅᖏᑦᑎᐊᖅᓱᓂ  
ᒪᓕᒐᓕᐅᖅᑎᐅᖃᑦᑎᑦᑎᓂ ᒦᑲ ᑭᒍᑦᑕᖅ. ᐊᒃᓱᐊᓗᒃ 
ᐱᓕᕆᓂᐊᕐᒥᔪᖅ ᑖᓐᓇ ᖃᐅᔨᒪᓪᓗᒍ. 

ᖁᕕᐊᒋᔭᐃᓐᓇᒃᑲ ᑖᒃᑯᐊ ᒪᐃᔪᕈᕋᑖᓚᐅᖅᑐᐃᑦ 
ᐊᒻᒪᓗ ᒪᐃᔪᓐᖑᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᑲᔪᕼᐃᓗᑕ 
ᑲᑎᒪᔾᔪᑎᑉᓴᑦᑎᓐᓂᒃ. ᑭᐅᔾᔪᑕᐅᓚᐅᖅᑐᑦ 
ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅ  
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅ  ᓇᑦᓯᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

5(2): ᐅᖅᑯᖅᓯᒪᔪᑦ ᐃᒡᓗᐃᑦ ᐊᒻᒪ 
ᐅᖁᐃᔭᐃᓂᖅ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᑖᓐᓇ ᐊᐱᖅᑯᑕᐅᓚᐅᖅᑐᖅ ᑖᓐᓇ ᐊᒥᖅᑐᕐᒧᑦ 
ᒪᓕᒐᓕᐅᖅᑎᖓᓄᑦ ᐅᖁᓕᕆᓂᐅᑉ ᒥᒃᓵᓄᑦ 
ᐊᐱᕆᓚᐅᕐᒪᖓ. ᑖᓐᓇ ᑭᐅᔾᔪᑎ ᑕᑭᔪᒐᓚᐅᖕᒪᑦ 
ᑖᔅᓱᒧᖓᓗ ᑎᑎᕋᖅᑎᑦᑎᓐᓄᑦ ᑐᓂᓯᒪᒐᑉᑯ 
ᑖᒃᑯᓄᖓ ᒪᓕᒐᓕᐅᖅᑎᐅᖃᑎᑦᑎᓐᓄᑦ 
ᐊᒡᒍᖅᑐᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ ᑲᔪᕼᐃᓗᑕ. ᐳᓛᖅᓯᒪᔪᓂᒃ 
ᒪᓕᒐᓕᐅᕐᕕᖕᒥ ᐃᓕᑕᖅᓯᓂᖅ. ᐱᑕᖃᓐᖏᒻᒪᑦ. 
ᑲᔪᕼᐃᓗᑕ.  ᐅᖃᐅᕼᐃᒃᑯᑦ ᐊᐱᖅᑯᑏᑦ, 
ᒪᓕᒐᓕᐅᖅᑎ ᖁᓪᓗᖅᑐᕐᒧᑦ, ᒪᓕᒐᓕᐅᖅᑎ 
ᖃᒥᓐᖑᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 671 - 5(2): ᐆᒪᔪᓕᕆᓂᖅ 

ᐊᐅᓚᑕᐅᓂᕆᓲᖏᓪᓗ (ᖃᒥᓐᖑᐊᖅ) 
 
ᖃᒥᓐᖑᐊᖅ: ᖁᐊᓇ ᐅᖃᖅᑏ. (ᑐᓵᔨᒃᑯᑦ) 
ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ 
ᒥᓂᔅᑕᕆᔭᐅᔪᒧᑦ ᐊᕙᑎᓕᕆᔨᒃᑯᓄᑦ, 
ᒥᓂᔅᑕᕆᔭᐅᔪᒧᑦ ᐊᕙᑎᓕᕆᓂᕐᒧᑦ. 
 
ᒥᓂᔅᑕ ᐃᖅᑲᐅᒪᒻᒪᑦᑕᐃᒪ ᐃᓱᒫᓘᑎᓂᒃ 
ᖃᑦᑎᒻᒪᕆᓐᓂᐊᑭᐊᖅ ᓴᖅᑮᓯᒪᒐᒪ ᐆᒪᔪᐃᑦ 
ᐊᐅᓚᑕᐅᓂᖓᓄᑦ ᒥᔅᓵᓄᑦ

ᖁᓪᓗᖅᑑᑉ ᖃᓂᒋᔭᖓᓂ. ᐊᔅᓱᐊᓗᒃ 
ᐃᑲᔪᖅᓰᖃᑦᑕᖅᓯᒪᒐᒪ 
ᖃᑦᑏᓐᓇᕈᕆᐊᖅᑕᐅᖁᔨᔾᔫᒥᓪᓗᖓ ᐊᒪᕈᓐᓄᑦ 
ᑐᖁᑕᐅᖃᑦᑕᖅᑐᓂᒃ ᑐᒃᑐᓂᒃ. 
 
ᑕᕝᕙᓂ ᒪᓕᒐᓕᐅᕝᕕᒻᒥ ᓂᓪᓕᐊᓪᓗᓂ 
ᒥᓂᔅᑕᕆᔭᐅᔪᖅ ᐊᒃᑑᕝᕙ 24-ᒥ 
ᓇᓗᓇᐃᖅᓯᓚᐅᖅᓯᒪᖕᒪᑦ ᖁᓪᓗᖅᑑᒥᒎᖅ 
ᐊᖑᓇᓱᒃᑏᑦ ᐊᒪᕈᕐᓂᕐᖓᑕ 146ᓂᒃ 2018-19 
ᐊᕐᕌᒍᖓᓂ, ᑕᕝᕘᓇ ᐱᓕᕆᕕᖓᑕ ᖃᐅᔨᓴᕋᔅᓴᓂᒃ 
ᓄᐊᑦᑏᓂᕆᔭᖓᓄᑦ. ᐅᖃᖅᑏ, ᐅᐱᒋᓪᓚᕆᑉᐸᒃᑲ 
ᓄᓇᓕᑦᑕ ᐊᖑᓇᓱᑦᑎᖏᑦ, ᑭᓯᐊᓂᓕ ᒥᓂᔅᑕ 
ᓇᓗᓇᐃᖅᓯᓚᐅᕐᒥᒻᒪᑕᐅᖅ ᐊᖑᓇᓱᑦᑏᒎᖅ 
ᑮᓇᐅᔭᖅᑕᖃᑦᑕᕐᖓᑕ $300-ᓂᒃ ᐊᑕᐅᓯᕐᒧᑦ 
ᐊᒪᕈᒻᒧᑦ ᑕᕝᕘᓇ.  
 
ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᑖᓐᓇ ᖃᑦᑎ 
ᑖᓚᐅᓂᖓ ᓴᓂᓕᖃᖅᑎᓪᓗᒍ ᐊᑭᓕᖅᑕᐅᓲᓄᑦ 
ᓄᓇᑦᓯᐊ ᒐᕙᒪᒃᑯᖏᓐᓄᑦ ᐊᖑᓇᓱᑦᑎᓄᑦ, ᑕᐃᒃᑯᐊ 
ᓄᓇᑦᓯᐊᕐᒥᐅᑦ ᑖᒃᑯᓂᖓᔅᓴᐃᓐᓇᖅ 
ᐊᒪᕈᕋᓱᐊᓲᖑᒻᒪᑕ ᑐᒃᑐᒐᓱᐊᓲᖑᓪᓗᑎᓪᓗ. ᑖᓐᓇ 
ᐊᖏᕈᓐᓇᖅᑳ ᖃᐅᔨᒪᒐᓱᒍᓐᓇᓂᐊᓪᓗᓂ ᐊᔾᔨᒌᓂᒃ 
ᓄᓇᕘᒥ ᐊᖑᓇᓱᑦᑏᑦ ᐱᕙᓐᓂᐊᕋᓗᐊᕐᒪᖔᑕ 
ᐊᖏᓂᖅᓴᒥᓪᓘᓐᓃᑦ ᓄᓇᑦᓯᐊᕐᒥ ᐱᔭᐅᕙᑦᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐊᕙᑎᓕᕆᓂᕐᒧᑦ ᒥᓂᔅᑐ, ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᖃᑦᑎᕌᕐᓂᖓ ᐊᑭᓕᓲᕗᑦ 
ᓇᓗᓇᐃᓚᐅᕋᒃᑯᑦ $300 ᖃᐅᔨᓴᕋᔅᓴᒥᒃ 
ᖃᐃᑦᑎᔪᖃᕋᐃᒻᒪᑦ ᐊᒪᕈᒥᓂᕐᒥᒃ. 
ᐅᖃᐅᓯᕆᒍᓐᓇᓐᖏᑕᕋᓕ ᖃᓄᖅ ᓄᓇᑦᓯᐊᕐᒥ 
ᐋᖅᑮᓂᕐᒪᖔᑕᓕ ᖁᑦᑎᓂᖅᓴᐅᖕᒪᑦ ᐅᕙᑦᑎᓐᓂ. 
ᑕᐃᒃᑯᐊᓕ ᓇᒻᒥᓂᖅ ᐊᕕᑦᑐᖅᓯᒪᓂᖃᕐᖓᑕ 
ᓇᒻᒥᓂᖅ ᐊᐅᓚᑎᒍᑎᖃᖅᑐᑎᒃ.  
 
ᑖᓐᓇᓕ ᐅᖃᐅᑎᒍᓐᓇᖅᑕᕋᓗᐊᕋ 
ᖃᐅᔨᒪᔪᔅᓴᐅᔫᒐᓗᐊᖅ ᓄᓇᑦᓯᐊᕐᒥᐅᑦ 
ᑲᑎᒪᖃᑎᒋᔪᒐᑦᑎᒍᑦ ᖁᕐᓗᖅᑑᕐᒥ 
ᐅᐱᕐᖔᖑᑎᓪᓗᒍ. ᐅᖃᖃᑎᒋᔪᔭᕗᑦ ᐊᒻᒪ 
ᐸᕐᓇᐅᑎᓕᐅᖃᑎᒋᓪᓗᑎᒍᑦ. 

ᐊᖏᖃᑎᒌᒍᑎᖃᖅᑐᒍᑦ ᑖᒃᑯᐊ ᐊᖑᓇᓱᒃᑏᑦ 
ᖁᕐᓗᖅᑑᕐᒥ, ᐃᓛᒃ ᕿᑎᕐᒥᐅᑦ 
ᐊᒪᕈᓇᓱᐊᖃᑦᑕᖅᑲᑕ ᑭᒡᓕᓕᐊᖑᓯᒪᔫᑉ ᐃᓗᐊᓂ, 
$900-ᒥᒡᒎᖅ ᐊᑭᓕᖅᑕᐅᖃᑦᑕᕈᓐᓇᕋᔭᖅᑐᑦ 
ᓄᓇᑦᓯᐊᒃᑯᓐᓂᒃ, ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. 
ᖄᖓᒍᒃᑲᓐᓂᖅ $300 ᐅᕙᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᐅᖃᖅᑏ, 
ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᕆᔪᒐᒃᑯ 
ᐊᑕᐅᓯᐅᓐᖏᑦᑐᒥᒃ ᐅᐱᕐᖔᒃᑯᑦ 
ᐃᔅᓯᕙᓂᖃᖅᑎᓪᓗᑕ ᑐᒃᑐᓂᒃ 
ᑲᑎᒪᕐᔪᐊᕈᑎᖃᕐᓂᕐᖓᑕᒎᖅ ᖁᕐᓗᖅᑑᕐᒥ ᑕᕝᕙᓂ 
ᐊᕐᕌᒍᑦᑎᓐᓂ. ᑕᐃᔅᓱᒪᓂ ᐅᖃᔪᔪᖅ ᐃᒫᒃ, ᓈᓴᐅᑏᑦ 
ᖃᑦᑏᓐᓇᕈᖅᐹᓪᓕᖅᓯᒪᓪᓚᕆᒻᒪᑕ ᑐᒃᑐᐃᑦ, ᑖᒃᑯᐊ 
ᕗᓘ ᓅᔅ ᐃᔅᑦ ᐊᒻᒪᓗ ᐃᑲᕼᐅᑉ ᑐᒃᑐᖁᑎᖏᓐᓂᒃ. 
ᐱᓕᕆᖃᑎᖃᕐᓂᐊᖅᑐᒍᑦ 
ᐊᐅᓚᑦᑎᖃᑎᒋᕙᑦᑕᑎᓐᓂᒃ. ᕿᒥᕐᕈᐊᕐᓗᑕ 
ᑲᑎᓕᒫᕐᓗᒋᑦ ᐱᔭᐅᑎᒍᓐᓇᑕᑦᑎᓐᓂᒃ ᑕᒪᒃᑮᓐᓄᒃ 
ᑐᒃᑑᔫᓐᓄᒃ. 
 
ᐅᖃᖅᑏ, ᓄᓇᓕᖁᑎᒻᒪ ᐊᖑᓇᓱᒃᑏᑦ ᑲᑎᒪᔨᖏᑦ 
ᑲᑎᒪᑎᑦᑎᕋᑖᓚᐅᕐᒥᒻᒪᑕ ᑕᒪᓐᓇ ᐱᓪᓗᒍ ᐊᒻᒪ 
ᐃᓱᒫᓗᓪᓚᕆᒻᒪᑕ. ᒥᓂᔅᑕ ᖃᐅᔨᒃᑲᕈᓐᓇᖅᑳᖓ 
ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᑲᑎᓪᓗᒋᑦ 
ᐱᔭᐅᔪᓐᓇᖅᑐᐃᑦ ᕗᓘ ᓅᔅ ᐃᔅᑦ ᐊᒻᒪᓗ ᐃᑲᕼᐅᑉ 
ᑐᒃᑐᖁᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᔭᖓᓕ ᐃᖅᑲᐅᒪᔭᖓᒍᑦ 
ᕿᒥᕐᕈᐊᕈᓐᓇᖅᓯᓚᐅᖏᓐᓇᒃᑯ. ᑕᓐᓇ 
ᐱᔭᐅᔪᓐᓇᖅᑐᓕᒫᑦ bluenose east-ᒥ 370-
ᐅᕙᓪᓚᐅᔪᖅ, 370, 340 ᓇᓕᐊᑭᐊᖅ ᐊᒻᒪ 
ᐱᔭᐅᒍᓐᓇᖅᑐᓕᒫᑦ ᕿᖓᐅᒻᒥ 30 ᐊᖑᑏᑦ ᑐᒃᑐᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᐅᖃᖅᑏ, ᔫᓐ 
2019-ᖑᑎᓪᓗᒍ, ᖁᕐᓗᖅᑐᖅ ᐊᖑᓐᓂᐃᖅᑏᑦ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖓ, ᑖᒃᑯᐊ 
ᐃᓂᒃᓴᖃᓚᐅᕐᖓᑕ ᐅᓂᒃᑳᖃᕐᓂᐊᕐᓗᑎᒃ 
ᑐᔅᓯᕌᒥᓂᒃ ᕗᓘ ᓅᔅ ᐃᔅᑦ ᑐᒃᑐᓄᑦ 
ᐊᐅᓚᑕᐅᒍᑎᔅᓴᖓᓂᒃ ᐸᕐᓇᐅᑎᒥ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓕᖅᑲᑕ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᑳ ᖃᓄᖅ ᐋᖅᑮᔪᖃᕐᓂᕐᒪᖔᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᓪᓗᒍ ᑖᓐᓇ 
ᑐᔅᓯᕌᖑᔪᖅ ᐸᕐᓇᐅᑎ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᐱᖅᑯᑎᖓᓂᒃ 
ᐅᖃᒃᑲᓐᓂᕈᓐᓇᖅᑳ? ᓈᓴᐅᑎᓯᐅᖅᑐᐊᓘᑎᓪᓗᖓ 
ᑭᐅᑲᐃᓐᓴᕐᖓᑦ ᕗᓘ ᓅᔅ ᐄᔅᑦ, ᑖᓐᓇ 340-
ᕙᓪᓚᐃᕋᑖᕐᖓᑕ. ᐊᐱᕆᒃᑲᓐᓂᕈᓐᓇᖅᑲ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᔅ ᖃᒥᓐᖑᐊᖅ, ᑭᖑᓪᓕᖅᐹᒥᒃ 
ᐃᓚᒋᐊᕈᑎᒋᔭᐃᑦ ᐅᖃᐅᕼᐃᒃᑲᓐᓂᖅᑑᓪᓗᐊᖅᐱᐅᒃ? 
ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᐅᖃᖅᑎ. ᔫᓂ 
2019-ᖑᑎᓪᓗᒍ ᖁᕐᓗᖅᑐᕐᒥ ᐊᖑᓂᐊᖅᑏᑦ 
ᑲᑐᔾᔨᖃᑎᒌᖓᑦ ᐃᓂᔅᓴᖃᓚᐅᕐᖓᑕ 
ᐅᓂᒃᑳᖃᕐᓂᐊᕐᓗᑎᑦ ᑐᔅᓯᕋᐅᑎᒥᓂᒃ ᕗᓘ ᓅᔅ 
ᑲᓇᓐᓇᖅᐸᓯᖓᓂᒃ ᑐᒃᑐᑦ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑎᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᓕᖅᑲᑕ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 
ᐋᖅᑮᔪᖃᕐᓂᕐᒪᖔᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᓪᓗᒍ 
ᑖᓐᓇ ᑐᔅᓯᕌᖑᔪᖅ ᑐᔅᓯᕋᐅᑎ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᓐᓇᒦᒃ ᐊᐱᖅᑯᑎᖓ 
ᐅᖃᑦᑎᐊᕈᓐᓇᕐᖓᒍ. ᐅᖃᖅᑏ, ᐱᓕᕆᖃᑎᕗᑦ ᓱᓕ 
ᑕᐃᒃᑯᐊ ᐊᐅᓚᑦᑎᖃᑎᒋᔭᕗᑦ. ᐱᒐᓱᐊᖅᑐᑕ 
ᐊᐅᓚᑦᑎᓂᕐᒧᑦ ᐊᐅᓚᑕᐅᒍᑎᖏᓐᓂᒃ 
ᐸᕐᓇᐅᑎᐅᒐᔭᖅᑐᒥᒃ ᑕᐃᒃᑯᓄᖓ ᕗᓘ ᓅᔅ 
ᑲᓇᓐᓇᖅᐸᓯᖓᓂᒃ. ᑲᑎᓕᒫᕐᓗᒋᑦ 
ᐱᔭᔅᓴᐅᒐᔭᖅᑐᐃᑦ ᐃᓱᒪᒋᓪᓗᒋᑦ, ᓄᓇᑦᓯᐊᕐᒥᐅᑦ 
ᐱᖃᑕᐅᓪᓗᑎᑦ ᐊᖑᓇᓱᒃᑏᓪᓗ ᖁᕐᓗᖅᑑᕐᒥ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓪᓗ 
ᑲᑐᔾᔨᖃᑎᒌᑦᑐᐃᓐᓇᐅᒻᒪᑕ ᑕᕝᕙᓐᖓᑦ, ᒫᓐᓇᕈᓗᒃ 
ᓴᖅᑮᓛᓕᕋᓗᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 672 - 5(2): ᑮᓇᐅᔭᖃᖅᑎᑕᐅᓂᖏᑦ 

ᑭᐱᓐᖑᐃᔭᕝᕕᒋᔭᐅᓲᑦ ᓱᕈᓯᓄᑦ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂ ᒐᕙᒪᓕᕆᓂᕐᒧᑦ 
ᐱᔨᑦᑎᕋᕐᓂᕐᒧᑦ. ᑕᕝᕗᖓᐅᔪᒃᓴᐅᔪᖅ 
ᖃᐅᔨᒪᓪᓚᑲᐅᔭᓗᐊᓐᖏᖦᖢᖓ.  
 
ᑕᐃᒪ ᐃᓕᓐᓂᐊᕐᕕᐅᑉ ᓯᓚᑖᓂ 
ᑭᐱᓐᖑᐃᔭᕐᕕᒃᑕᖃᕐᒪᑦ ᐊᓃᕋᔭᒡᕕᖃᕐᒪᑕ 
ᐃᓕᓐᓂᐊᕐᕕᖁᑎᑦᑕ ᓯᓚᑎᖏᓐᓂᒃ ᐃᓛᑎᒍᑦ 
ᓄᓇᑦᑎᓐᓂ. ᑕᐃᒪ ᓄᓇᕗᑦ ᒥᑦᑎᒪᑕᓕᒃ ᒥᕝᕕᖓ 
ᓄᓇᓕᐅᑉ ᕿᑎᐊᓅᖅᐸᓪᓕᐊᑐᐃᓐᓇᖅᖢᓂ ᑖᓐᓇᓗ 
ᒥᕝᕕᒃ ᓂᐅᔅᓲᔭᑲᑕᒋᐊᖃᖅᖢᓂ ᐅᖓᓯᒃᖢᑎᒡᓗ 
ᑕᒪᒃᑯᐊ ᐃᓕᓐᓂᐊᕐᕖᑦ, ᐃᒡᓗᐃᑦ ᐃᓚᖏᓐᓂᒃ.  
 
ᑖᒃᑯᐊ ᐸᕐᓇᐅᑎᖃᕐᒪᖔᑕ ᑕᒪᒃᑯᓂᖓ 
ᑭᐱᓐᖑᐃᔭᕐᕕᐅᔪᓐᓇᖅᑐᓂᒃ 

ᓄᑲᑉᐱᐊᓂᒃ ᓂᕕᐊᖅᓵᓂᒡᓗ ᐃᓕᓐᓂᐊᕐᕕᐅᑉ 
ᓯᓚᑖᓂᐅᓐᖏᑦᑑᒐᓗᐊᖅ ᓴᓇᔪᒪᓐᓂᖅᐸᑕ, 
ᓴᓇᖁᔨᓐᓂᖅᐸᑕ, ᓄᓇᓖᑦ ᓇᒧᓐᖓᕐᓗᑎᒃ 
ᑮᓇᐅᔭᓂᒃ ᑐᒃᓯᕋᕈᓐᓇᖅᐸᑦ ᑕᒪᒃᑯᓂᖓ 
ᑭᐱᓐᖑᐃᔭᕐᕕᐅᔪᓐᓇᖅᑐᓂᒃ ᓂᕕᐊᖅᓯᐊᓂᒃ 
ᓄᑲᒃᐱᐊᓂᒡᓗ? ᑖᔅᓱᒥᖓ ᓯᕗᓪᓕᖅᐹᒥᒃ 
ᐊᐱᖅᑯᑎᖃᖅᖢᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᖅᑎ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ. 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 
ᐅᖃᖅᑎᑦᓯᔩ, ᑕᒪᒃᑯᐊ ᐃᓕᓐᓂᐊᕐᕕᐅᑉ ᓯᓚᑖᒍᑦ 
ᑭᐱᓐᖑᐃᔭᕐᕕᖕᓂ ᕿᑎᒡᕕᖕᓂᒃ ᐊᓃᕐᕕᖕᓂᒃ 
ᐃᓚᖏᑦ ᓄᓇᓖᑦ ᓴᖅᑭᑦᑎᓲᖑᖕᒪᑕ ᑕᒪᑐᒥᖓ 
ᐊᑐᕈᒪᔪᖅᑕᖃᕐᓂᖅᐸᑦ ᓴᖅᑭᑦᑎᓂᕐᒥᒃ ᑕᐃᑲᓂ 
ᓄᓇᓕᖓᓂᒃ. ᑖᒃᑯᐊ ᕼᐋᒻᓚᒃᑯᑦ ᕿᑎᒃᑎᑦᓯᔨᖏᑦ 
ᐱᓕᕆᖃᑎᒋᔪᓐᓇᖅᑕᕗᑦ ᕼᐋᒻᓚᒃᑯᓪᓗ ᑲᑎᒪᔨᖏᑦ 
ᖃᓄᖅ ᑕᒪᓐᓇ ᐱᓕᕆᐊᕆᔪᓐᓇᕐᒪᖔᑉᑎᒍᑦ. 
ᑕᒡᕙᓐᖓᑦ ᐱᒋᐊᕋᔭᖅᑐᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᖃᐃ 
ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᓪᓗ 
ᑮᓇᐅᔭᓂᒃ ᓴᓂᕐᕙᐃᓲᖑᕗᑦ ᑐᒃᓯᕋᕈᓐᓇᖁᓪᓗᒋᑦ 
ᓄᓇᓕᖕᓂ ᐱᓐᖑᐊᖅᑐᓕᕆᔨᐅᔪᑦ ᕼᐊᒻᓚᒃᑯᑦ 
ᐊᑖᓃᑦᑐᑦ? ᑭᒡᓕᖃᕐᒪᖔᑕᓗ ᑖᒃᑯᐊ ᑮᓇᐅᔭᐃᑦ 
ᑐᒃᓯᕋᖅᑕᐅᔪᓐᓇᖅᑐᑦ ᑕᒪᒃᑯᓄᖓ 
ᑭᐱᓐᖑᐃᔭᕐᕕᖕᓄᑦ, ᓂᕕᐊᖅᓵᓄᓪᓗ ᓄᑲᒃᐱᐊᓄᒡᓗ 
ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᒃᑯᐊ ᒐᕙᒪᓕᕆᔨᒃᑯᑦ 
ᐱᓕᕆᖃᑎᖃᖃᑦᑕᖅᑐᑦ ᑖᒃᑯᓂᖓ 

ᕼᐋᒻᓚᓐᓂᒃ ᑕᒪᒃᑯᓂᖓ ᓴᖅᑭᑦᑎᔪᒪᔭᕌᖓᑕ 
ᓄᓇᓕᐅᑉ ᐃᓗᐊᓂ. ᕿᓂᕈᑎᖃᑦᑕᖅᑕᕗᑦ 
ᑕᒡᕙᓐᖓᑦ ᒐᕙᒪᓕᕆᔨᒃᑯᑦ ᐃᓗᐊᓂ ᖃᓄᐃᑦᑐᓂᒃ 
ᑮᓇᐅᔭᓂᒍᓐᓇᕐᒪᖔᑕ. ᐊᔾᔨᒌᓐᖏᐊᕐᔪᖃᑦᑕᕐᒪᑕ 
ᑕᒪᒃᑯᐊ ᕿᑎᒡᕕᐅᔪᒪᔪᑦ ᓱᓇᓂᒡᓗ 
ᐃᓗᓕᖃᕐᓂᐊᕐᓂᖏᑦ. ᑕᐃᒃᑯᐊ 
ᐱᓕᕆᖃᑎᒋᔪᓐᓇᑦᓯᐊᖅᑕᕗᑦ ᕼᐋᒻᓚᒃᑯᑦ 
ᓇᓗᓇᐃᕐᕕᒋᓗᑎᒍᑦ, ᐃᓛᒃ ᐅᕙᑉᑎᒻᓄᑦ 
ᓇᓗᓇᐃᕐᓗᑎᒃ ᓱᓇᓪᓚᑦᑖᒥᒃ ᕿᓂᕐᒪᖔᑕ ᐊᒻᒪ 
ᐱᓕᕆᖃᑎᒋᓂᐊᖅᐸᕗᑦ ᖃᓄᖅ 
ᑮᓇᐅᔭᓕᖅᑕᐅᓇᔭᕐᒪᖔᑦ ᑕᒪᓐᓇ, ᖃᓄᕐᓗ 
ᐃᓗᓕᖃᕆᐊᖃᕐᒪᖔᑦ. ᐊᔾᔨᒌᖃᑦᑕᓐᖏᒻᒥᖕᒪᑕ 
ᑕᒪᒃᑯᐊ ᐱᓕᕆᖃᑎᒋᔪᓐᓇᑦᑎᐊᖅᑕᕗᑦ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑭᒡᓕᖃᕐᒪᖔᑕ 
ᑮᓇᐅᔭᐃᑦ ᑐᒃᓯᕋᖅᑕᐅᔪᓐᓇᖅᑐᑦ 
ᑭᐱᓐᖑᐃᔭᕐᕕᐅᒐᔭᖅᑐᓂᒃ, ᓂᕕᐊᖅᓵᓄᑦ 
ᓄᑲᒃᐱᐊᓄᓪᓗ? ᐊᐱᖅᑯᑎᒋᔪᒪᔭᕋ ᑭᖑᓪᓕᖅᐹᒥᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 
ᖁᔭᓐᓇᒦᒃ. ᐊᔾᔨᒌᖃᑦᑕᓐᖏᒻᒪᑕᐃᓛᒃ ᑕᒪᒃᑯᐊ 
ᑐᒃᓯᕋᕐᕕᐅᖃᑦᑕᖅᑐᑦ. ᕿᑎᒡᕕᐅᓂᐊᖅᐸᑦ, 
ᐊᓃᓐᖑᐊᕐᕕᐅᓂᐊᖅᐸᑦ ᕚᓯᑭᕝᕚᕐᕕᐅᓂᐊᖅᐸᑦ, 
ᐊᖅᓴᕐᕕᐅᓂᐊᖅᐸᑦ, ᐊᔾᔨᒌᖃᑦᑕᓐᖏᒻᒪᑕ ᑕᒪᒃᑯᐊ 
ᐱᔭᐅᔪᒪᔪᑦ ᐃᒪᓐᓇᓪᓚᑦᑖᑯᓗᒃ 
ᑭᒡᓕᖃᕐᓂᐊᖅᑑᕈᓐᓇᓐᖏᔾᔪᑎᒋᔭᕋ. ᑭᓯᐊᓂ 
ᐱᓕᕆᖃᑎᒋᖃᑦᑕᖅᐸᕗᑦ ᑖᒃᑯᐊ ᓄᓇᓖᑦ 
ᐊᔾᔨᒌᓐᖏᑦᑐᓂᒃ ᑮᓇᐅᔭᕐᓂᒃ 
ᓴᖅᑭᑦᑎᕝᕕᒋᓐᓇᓱᒃᖢᑎᒍᑦ ᓇᓗᓇᐃᕌᖓᑦ 
ᓱᓇᓪᓚᑦᑖᕐᒥᒃ ᐃᓗᓕᖃᖅᑐᒥᒃ ᕿᓂᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᓪᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ.

ᐊᐱᖅᑯᑦ 673 - 5(2): ᖃᓄᐃᓕᖓᓕᖅᐸ 

ᓇᖕᒥᓂᖅᓱᕐᓂᕆᓇᓱᒃᑖ ᓄᓇᕘᑉ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐃᕗᓕᖅᑎᒋᔭᖅᐳᑦ 
ᐊᐱᖅᕼᐅᕈᐊᖅᖢᒍ ᓂᑯᕕᑦᑐᖓ ᐅᖃᖅᑎᑦᓯᔩ, 
ᓇᖕᒥᓂᖅᕼᐅᕐᓂᐅᑉ ᒥᒃᕼᐋᓄᑦ. ᕼᐃᕗᓪᓕᖅᐹᖅ 
ᑖᓐᓇ ᐊᐱᖅᑯᑎᒐ, ᐱᓕᕆᔨᑖᖅᐸᓪᓕᐊᓂᕐᒧᑦ 
ᑐᕌᖓᔪᖅ. 
 
(ᑐᓵᔨᑎᒍᑦ) ᑖᓐᓇ ᑎᒍᓯᕙᓪᓕᐊᑎᓪᓗᑕ 
ᐱᔪᓐᓇᐅᑎᓂᒃ ᐊᖏᖃᑎᒌᒍᑎ 
ᐊᑎᓕᐅᖅᑕᐅᒌᕐᓂᖅᑲᑦ ᓄᓇᕗᑦ ᐱᓂᐅᓴᖕᒪᑦ 
ᐃᖅᑲᓇᐃᔮᓂᒃ, ᐃᖅᑲᓇᐃᔮᖅᑎᑖᕐᓂᐅᓴᖕᒪᑦ 
ᒐᕙᒪᑐᖃᒃᑯᓐᓂᒃ ᐊᐅᓪᓛᖅᑕᐅᔪᓂᒃ ᓄᓇᕗᑦ 
ᒐᕙᒪᖓᓄᑦ. ᑐᑭᓯᓯᒪᒐᒪᓗ ᑕᕝᕙᓂ 
ᐱᓕᕆᐊᔅᓴᖃᕐᖓᑕᐃᓛᒃ. ᓄᓇᕗᑦ ᒐᕙᒪᖓ 
ᐊᒻᒪᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ 
ᑎᒍᓯᕙᓪᓕᐊᓯᒪᓕᖅᑎᓪᓗᒋᑦ 
ᐃᖅᑲᓇᐃᔭᖅᑎᓕᕆᓂᕐᒧᑦ ᑐᑭᒧᐊᒍᑎᔅᓴᐅᒐᔭᖅᑐᓂᒃ. 
 
ᓯᕗᓪᓕᖅᐹᒥᓪᓕ ᐊᐱᕆᕙᕋ ᓯᕗᓕᖅᑎ, 
ᖃᑦᑎᐸᓘᒐᔭᖅᑲᑦ ᐃᖅᑲᓇᐃᔭᖅᑏᑦ 
ᐊᐅᓪᓛᖅᑕᐅᒐᔭᖅᑐᐃᑦ ᓄᓇᕗᑦ ᒐᕙᒪᖓᓄᑦ ᐊᒻᒪ 
ᓄᓇᕗᑦ ᒐᕙᒪᖓᑕ ᓯᐊᒻᒪᒋᐊᖅᓯᓯᒪᓂᖓ 
ᐱᓕᕆᕕᐅᔪᓂᒃ ᐊᑕᒐᔭᕆᕚ ᑕᐃᒃᑯᓄᖓ 
ᐱᔪᓐᓇᐅᑎᖏᓐᓂᒃ ᑎᒍᓯᓯᒪᓕᖅᑎᓪᓗᑎᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᓄᓇᕗᒻᒧ ᕼᐃᕗᓕᖅᑎᐅᔪᖅ, 
ᕼᐃᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᓱᓕᔪᖅ. ᐃᖅᑲᓇᐃᔭᖅᑐᓕᕆᓂᕐᒧᑦ 
ᑐᑭᒧᐊᕈᑎᒃᓴᓂᒃ ᒫᓐᓇ ᐋᖅᑭᒃᓱᐃᕙᓪᓕᐊᔪᒍᑦ 
ᐊᒻᒪᓗ ᐱᔭᕇᖅᑕᐅᔭᕆᐊᖃᖅᖢᓂ ᐊᕐᕌᒎᒃ ᒪᕐᕉᒃ 
ᐊᓂᒍᓚᐅᓐᖏᓐᓂᖏᓐᓂᒃ.  
 
ᒪᓕᒐᓕᐅᖅᑎ ᓈᓴᐅᑎᓂᒃ ᐅᖃᐅᑎᔪᓐᓇᓐᖏᑕᕋ 
ᓇᓕᖅᑯᑎᕈᓐᓇᓐᖏᓚᖓᓘᓐᓃᑦ ᖃᔅᓯᑦ ᑕᐃᒃᑯᐊ 
ᓄᒃᑎᖅᑕᐅᒐᔭᕐᒪᖔᑦ ᐃᖅᑲᓇᐃᔭᖅᑏᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐅᕙᑦᑎᓐᓄᑦ. ᑲᓇᑕᐅᑉ ᒐᕙᒪᒃᑯᖏᑦ 
ᐃᒪᓐᓇ ᐅᓄᖅᑎᕆᔪᓂᒃ ᐃᓕᔅᓯᓐᓄᐊᖅᓯᓂᐊᖅᐳᖓ 
ᐃᖅᑲᓇᐃᔭᖅᑎᓂᒃ ᐊᒻᒪ 

ᐅᕙᒍᑦ ᐃᒪᓐᓇ ᐅᓄᖅᑎᒋᔭᕆᐊᓖᑦ 
ᑕᐃᒪᐃᓕᖓᔪᒍᑦ ᓱᓕ ᒫᓐᓇ. 
ᐊᖏᖃᑎᒌᑉᐸᓪᓕᐊᓕᕋᓗᐊᖅᑐᒍᑦ ᓱᓖᓛᒃ 
ᑎᑭᖅᑲᑎᓐᖏᓚᒍᑦ.  
 
ᐊᔾᔨᒌᓐᖏᑉᐳᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓂᒃᑯᑦ 
ᐃᓚᖏᑦ ᐊᐅᓚᑕᐅᖃᑦᑕᕐᒪᑕ ᐊᓯᖏᓐᓄᑦ 
ᐱᓕᕆᕝᕕᖕᓄᑦ. ᐱᔭᒃᓴᐃᑦ ᐃᓗᓕᖏᓐᓃᑦᑐᖅ 
ᐅᓄᕈᓘᔭᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
ᐊᐱᖅᕼᐆᑎᒋᒃᑲᓐᓂᕐᓕᐊᕈᒫᖅᐸᕋ ᑕᒪᓐᓇ. 
 
(ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᓕᕆᓂᕐᓕ ᑕᐅᑐᒃᖢᒍ 
(ᑐᓵᔨᑎᒍᑦ) ᐊᒻᒪᓗ ᓴᓐᖏᓂᕐᓂᒃ 
ᑐᓂᓯᕙᓪᓕᐊᑎᓪᓗᑕ ᓄᓇᕗᑦ ᒐᕙᒪᒃᑯᑦ ᒪᑯᓂᖓ 
ᓂᖓᐃᖅᑕᐅᑎᓂᒃ ᑲᓇᑕᐅᑉ 
ᒐᕙᒪᒃᑯᓐᓅᖅᐸᒃᑐᓂᐅᒐᓗᐊᖅ ᒫᓐᓇ 
ᑎᒍᓯᕙᓪᓕᐊᓕᕐᓂᐊᖅᑐᑦ ᐊᒻᒪᓗ ᑕᐃᒃᑯᐊ ᐃᓄᐃᑦ 
ᓄᓇᖁᑎᖏᖕᓃᑦᑐᑦ ᐃᓚᖏᓪᓗᐃᒃᑯᐊ 
ᓂᖏᖅᑕᐅᑏᑦ ᑲᓇᑕᐅᑉ ᒐᕙᒪᒃᑯᖏᖕᓅᖅᐸᒃᖢᑎᒃ. 
 
ᖃᔅᓯᓂᒃ ᓂᖏᖅᑕᐅᑎᓂᒃ ᐱᖃᑦᑕᓕᕋᔭᖅᐸᑦ ᑕᒫᓂ 
ᓇᓕᖅᑯᑦᑕᕐᓗᒍᓘᓐᓃᑦ ᐅᕝᕙᓘᓐᓃᑦ ᐅᕙᓐᖓᑦ 
ᐃᑯᖓ ᖁᑦᑎᖕᓂᖅᐹᓄᑦ ᑕᒪᓐᓇᖃᐃ 
ᓇᓗᓇᐃᕈᓐᓇᖅᐸ, ᖃᔅᓯᓂᒃ ᓂᖏᖅᑕᐅᑎᓂᒃ 
ᑮᓇᐅᔭᖅᑖᖃᑦᑕᓕᕋᔭᖅᐸᑦ ᐊᖏᕈᑏᑦ ᐊᑐᕐᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᔪᖅ 

ᐊᖏᕈᑎᑎᒍᑦ $9 ᒥᓕᐊᓐ ᑮᓇᐅᔭᑦ ᐱᓇᔭᖅᑐᒍᑦ 
ᐊᒻᒪᓗ $9 ᒥᓕᐊᓐᖑᓚᐅᕐᓗᓂ ᐃᓚᖏᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐅᑎᕋᔭᖅᑐᑦ. ᑭᓯᐊᓂ 
ᓈᓴᐅᑎᖏᑦᑕ ᐃᓚᖓ ᐅᖃᖅᓯᒪᔪᑦ 
ᓂᖏᖅᑕᐅᑎᓕᒫᑦ ᓇᑉᐸᓪᓗᐊᖏᓐᓂᒃ 50%-ᓂᒃ 
ᑎᒍᓯᓇᔭᖅᑐᒍᑦ, ᑭᓯᐊᓂᑦᑕᐅᖅ ᐊᑭᑐᓂᖅᐹᖅ 
ᑕᐃᓐᓇ ᑭᒡᓕᓕᐅᖅᑕᐅᓯᒪᓪᓗᓂ.  
 
$9 ᒥᓕᐊᓐᖑᓚᐅᕐᓗᑎᒃ 
ᐅᑎᕐᕕᒋᒃᑲᓐᓂᕈᓐᓇᔾᔮᓐᖏᑕᕗᑦ. 
ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᕗᑦ ᓇᓕᐊᒃ, 
ᓇᐅᒃᑯᑦ ᐃᑲᔫᑎᖃᕐᓂᖅᐹᖑᓂᐊᕐᒪᖔᑦ. ᑕᐃᒃᑯᐊ 
ᐊᖏᕈᑏᑦ ᐊᑎᓕᐅᖅᑕᐅᑉᐸᑕ $9 ᒥᓕᐊᓄᑦ 
ᑭᒡᓕᓕᐅᖅᑕᐅᓯᒪᓂᐊᖅᑐᑦ ᓂᖏᖅᑕᐅᑏᑦ 
ᑎᒍᔪᓐᓇᕐᓂᐊᖅᑕᕗᑦ ᐃᓄᐃᑦ  
ᓄᓇᖁᑎᖏᓐᓃᓐᖔᖅᑐᑦ. ᐊᒻᒪᓗ 
ᓂᖏᖅᑕᐅᑎᑖᕐᕕᒋᓪᓗᐊᔾᔮᓐᖏᑕᕗᓪᓕ 
ᓯᕗᓂᒃᓴᑦᑎᓐᓂ.  
 
ᑖᓐᓇᐅᖅᑲᐅᑎᓪᓗᒍ ᐋᔩᖃᑎᒋᓂᐊᖅᑕᕗᑦ 
ᑕᕆᐅᕐᒦᑦᑐᑦ ᒑᓯᓄᑦ ᐅᖅᓱᐊᓗᓯᐅᕐᕖᑦ 
ᑕᐃᒃᑯᐊᖑᓕᕐᒥᒃᐸᑕ ᓂᖏᖅᑕᐅᑎᓂᒃ 
ᐅᓄᒃᑲᓐᓂᖅᑐᓂᒃ ᐱᖃᑦᑕᕐᓂᐊᖅᑐᒍᑦ. ᓇᖕᒥᓂᕐᓗ 
ᑮᓇᐅᔭᓂᒃ ᐱᕈᖅᓴᐃᓕᕐᓗᑕ, ᐃᓛᒃ 
ᑎᒍᓯᖃᑦᑕᓕᕐᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᕼᐃᕗᓕᖅᑏ. ᑕᐃᒪ 
ᑖᒻᓇ ᑐᑭᕼᐃᐅᒪᑦᓯᐊᕐᓂᕈᒪ ᐊᖏᕈᑎᒋᔭᐅᓚᐅᖅᑐᖅ 
ᕼᐃᕗᓪᓕᖅᐹᖅᕼᐃᐅᑕᐅᖕᒪᑦ ᖃᑉᓗᓈᑐᑦ 
ᐊᖏᕈᑎᒋᔭᐅᓂᐊᖅᑐᑦ ᑐᓐᖓᕕᖏᑦ ᐊᒻᒪ ᑖᓐᓇ 
ᑭᖑᓪᓕᖅᐹᖅᕼᐃᐅᑦ ᐊᖏᕈᑎ 
ᐱᓕᕆᐊᖑᓕᖅᑰᓕᕋᓗᐊᖅᖢᓂ ᒫᓐᓇ 
ᐊᐃᕙᖃᑎᒌᖅᑰᕐᒪᑕ ᒫᓐᓇ. ᖃᑯᒍ 
ᓂᕆᐅᑦᑑᓪᓗᐊᖅᐸᑦ ᓄᓇᕗᒻᒥᐅᑦ 
ᑭᖑᓪᓕᖅᐹᖅᕼᐃᐅᑕᐅᔪᒥᒃ ᐊᖏᕈᑎᒥᒃ 
ᐊᑎᓕᐅᕋᔭᕐᓂᖏᓐᓂᒃ ᑖᒃᑯᐊ ᒐᕙᒪᐅᔪᑦ? ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓕᖅᑎ ᓴᕕᑲᑖᖅ.  
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᐄ, ᑖᓐᓇ ᐊᑎᓕᐅᓚᐅᖅᑕᕗᑦ 
ᐊᖏᕈᑎᒋᔭᐅᓂᐊᖅᑐᑦ ᑐᓐᖓᕕᖏᑦ ᐊᐅᔭᖅ. 
ᑕᐃᑲᓐᖓᑦ ᐱᒋᐊᕐᓗᒍ ᐅᑭᐅᑦ ᑕᓪᓕᒪᓐᓄᑦ ᑕᐃᓐᓇ 
ᐱᐊᓂᒃᕼᐃᒪᒋᐊᖃᕋᔭᖅᑐᒍᑦ ᑖᓐᓇ ᑖᒃᑯᐊ 
ᐱᓕᕆᒋᐊᕋᔭᖅᑕᕗᑦ ᒐᕙᒪᒃᑯᑦ ᐱᓕᕆᐊᕆᓕᕐᓗᒋᑦ 
ᐅᕙᒍᑦ ᓄᓇᕗᑦ ᒐᕙᒪᖏᑦ ᐱᓕᕆᐊᕆᓕᕐᓗᒋᑦ. 
ᑖᓐᓇ ᑭᐅᔫᓪᓗᐊᖅᑕᕋ ᐅᑭᐅᑦ ᑕᓪᓕᒪᑦ ᑖᓐᓇ 
ᐱᐊᓂᒃᕼᐃᒪᔪᒫᖅᑐᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 674 - 5(2): ᐃᖅᑲᓇᐃᔭᑲᐃᓐᓇᓲᑦ 

ᒐᕙᒪᒃᑯᓐᓂ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᓂᐊᖅᑐᖓ.  
 
ᖃᐅᔨᒪᔪᓯ ᐊᑯᓂᐊᓗᒃ ᐃᓱᒫᓘᑎᒋᔭᓐᓂᒃ 
ᐅᖃᐅᓯᖃᖃᑦᑕᖅᓯᒪᓕᕐᒪᑕ ᐊᑯᓂᐊᓗᖏᒃᑯᐊ 
ᐃᖅᑲᓇᐃᔭᑲᐃᓐᓇᖅᓯᒪᔪᑦ ᒐᕙᒪᒃᑯᑦ, ᐊᒻᒪᓗ ᑖᒃᑯᐊ 
ᐃᓱᒫᓘᑎᒋᔭᐅᔪᑦ ᑐᓴᖅᑕᐅᖏᓐᓇᓕᕋᒥᒃ 
ᒫᓐᓇᕈᓘᓚᐅᖅᑐᖅ ᓯᑏᕝᕙ 9, 2019-ᖑᑎᓪᓗᒍ 
ᓇᓗᓇᐃᖅᓯᓚᐅᖅᖢᑎᒃ. 
 
ᑕᐃᒪᓐᓇ ᓇᓗᓇᐃᖅᓯᒐᒥᒃ ᐃᒪᓐᓇᒎᖅ 
ᑎᓕᓯᓚᐅᖅᑐᑦ, ᐃᓄᐃᑦ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᖅᑎᓪᓗᒋᑦ ᐊᒻᒪᓗ ᑕᐃᒃᑯᐊ ᐊᑯᓂᐊᓗᒃ 
ᐃᖅᑲᓇᐃᔭᑲᐃᓐᓇᖅᓯᒪᔪᕕᓃᑦ ᑎᒃᑯᐊᖅᑕᐅᓗᑎᒃ, 
ᐊᒻᒪᓗ ᐃᖅᑲᓇᐃᔭᖅᑎᓪᓚᕆᓐᖑᕐᓗᑎᑦ. 
 
ᑕᒪᑐᒪᓂ ᑲᑎᒪᕐᔪᐊᕐᓂᑦᑎᓐᓂ, ᓄᓇᓕᖕᓂ 
ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐱᓕᕆᕝᕕᐊᑕ 
ᒥᓂᔅᑕᖓᑦ 22-ᓂᒃ ᑎᒃᑯᐊᖅᓯᓚᐅᖅᑐᑦ 
ᐃᖅᑲᓇᐃᔭᖅᑎᓪᓚᕆᓐᖑᖅᖢᑎᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐳᖅ ᐅᓪᓗᒥᒧᑦ ᑎᑭᖦᖢᒍ ᖃᔅᓯ 
ᐃᓄᐃᑦ ᑎᒃᑯᐊᖅᑕᐅᓚᐅᕐᒪᖔᑦ ᑕᒪᓐᓇ 
ᓂᓪᓕᐅᑎᒋᔭᐅᓐᖓᓚᐅᖅᑎᓪᓗᒍ 

ᑕᖅᑭᐅᓚᐅᖅᑐᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ 
ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 
ᒫᓐᓇ ᐃᖅᑲᓇᐃᔮᕆᔭᕗᑦ ᒫᓐᓇᐅᔪᖅ ᑕᐃᒃᑯᐊ 
ᐃᖅᑲᓇᐃᔭᒋᐊᑲᐃᓐᓇᖅᑐᑦ 
ᐃᓕᐅᖅᑲᖅᑕᐅᕙᓪᓕᐊᔪᑦ ᐅᓪᓗᒥᒧᑦ. ᐃᓛᒃ, 
ᐅᓪᓗᓂᒃ ᐊᒡᒋᖅᑐᓂᒃ ᑲᑎᓕᒫᕐᓗᒋᑦ 
ᓈᓴᕐᓂᐊᖅᐸᕗᑦ. ᑕᐃᒪᓐᖓᓂᑦ ᑕᒪᓐᓇ 
ᐱᓕᕆᐊᕆᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᒃᑯᑦ ᒫᓐᓇᕈᓗᒃ ᐅᓂᒃᑳᓕᐊᕆᖃᑦᑕᖅᑕᖏᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ. ᐅᖃᖅᓯᒪᔪᑦ 
822-ᒎᖅ ᐃᖅᑲᓇᐃᔭᑲᐃᓐᓇᕐᒪᑕ ᔫᓂ 30, 2019-
ᒧᑦ ᑎᑭᖦᖢᒍ. ᑖᒃᑯᐊ ᓇᑉᐸᓪᓗᐊᖏᑦ ᑕᒫᓂ 
ᐃᖃᓗᖕᓃᑦᑐᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᖃᔅᓯᑦ ᐃᖅᑲᓇᐃᔭᑲᐃᓐᓇᖅᑐᑐᖄᓗᐃᑦ 
ᑎᒃᑯᐊᖅᑕᐅᓂᐊᖅᑰᖅᐸᑦ ᑕᒪᓐᓇ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊ ᐃᓱᓕᓚᐅᓐᖏᑦᑎᓪᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓛᒃ ᓇᓗᔪᖓ ᖃᔅᓯᑦ 
ᑎᒃᑯᐊᖅᑕᐅᓂᐊᕐᒪᖔᑦ ᑭᓯᐊᓂ ᑕᐃᒪᓐᖓᓕᒫᖅ 
ᐅᓄᖅᓯᕙᓪᓕᐊᑐᐃᓐᓇᖅᐳᑦ 
ᐃᖅᑲᓇᐃᔭᖅᑎᓪᓚᕆᓐᖑᖅᑐᑦ.  
 
ᐅᓪᓗᒥᒧᑦ ᑎᑭᖦᖢᒍ 

ᑕᐃᒃᑯᐊ ᐋᒡᒌᓯ 31-ᒧᑦ ᑎᑭᖦᖢᒍ, 89-
ᖑᓚᐅᖅᓯᒪᔪᑦ ᑕᐃᔅᓱᒪᓂ ᐅᓄᑲᓪᓚᑦᑎᑐᐊᓗᐃᑦ 
ᐃᓕᔭᐅᓯᒪᓕᖅᑐᑦ 2018-19-ᒥ 135-ᖑᓚᐅᖅᑐᑦ. 
ᐊᒻᒪᓗ ᓂᕆᐅᑦᑐᒍᑦ ᑕᒪᑐᒪᓂ 
ᒐᕙᒪᐅᓱᖓᖅᑎᑦᑎᓐᓂᒃ ᐅᓄᖅᓯᒃᑲᓐᓂᕐᓂᐊᖅᑐᑦ 
ᐱᐅᓯᕙᓪᓕᐊᑏᓐᓇᕋᓱᒃᑕᕗᑦ.  
 
ᐊᒻᒪᓗ ᐱᓕᕆᕝᕕᓕᒫᑦ ᑕᒪᒃᑯᓂᖓ ᑲᒪᔪᑦ 
ᐅᓄᖅᓯᕚᓪᓕᓐᖏᒃᑲᓗᐊᖅᑎᓪᓗᒋᑦ ᑭᓯᐊᓂ 
ᐃᓕᓯᒪᑲᐃᓐᓇᖅᑐᑦ 
ᐃᖅᑲᓇᐃᔭᖅᑎᓪᓚᕆᓐᖑᖅᑎᒐᓱᓪᓚᕆᒃᑕᕗᑦ 
ᐊᒃᓱᕉᑎᒋᓪᓗᑎᒃᑯᑦ. ᑕᐃᒪᓐᓇ ᖃᐅᔨᒍᒪ, ᐃᓛᒃ 
ᐊᓯᔾᔩᕐᓇᕐᒪᑦ, ᖃᐅᔨᓪᓚᕆᒍᓐᓇᖅᓯᒍᑦᑕ 
ᓇᓗᓇᐃᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᖕᒪᑦ. ᑖᒃᑯᐊ ᐄ, ᒐᕙᒪᒃᑯᑦ ᑕᐃᒫᑦᓯᐊᖅ 
ᐊᐅᓚᕗᑦ. ᐃᖅᑲᓇᐃᔭᑲᐃᓐᓇᖅᑐᓂᒃᑯᐊ ᐊᑯᓂᐊᓗᒃ. 
ᐃᓱᒫᓘᑎᒋᔭᐅᖃᑦᑕᖅᓯᒪᖕᒪᑕ ᒪᓕᒐᓕᐅᕐᕕᖕᒥᓪᓗ 
ᓂᓪᓕᐅᑎᒋᔭᐅᖏᓐᓇᐅᔭᖅᖢᓂ. ᖁᕕᐊᓱᒃᑐᒍᑦ 
ᒐᕙᒪᒃᑯᑦ ᖃᓄᖅᑑᓪᓚᕆᒃᑐᐊᓘᓕᕐᒪᑕ 
ᐃᓕᔭᐅᓯᒪᑲᐃᓐᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ.  
 
ᑕᐃᒃᑯᐊ ᐊᑯᓂ ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ 
ᑎᒃᑯᐊᖅᑕᐅᒃᐸᑕ ᐃᓂᒥᓄᑦ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᓄᑖᕐᖑᓈ 
ᓇᐅᑦᑎᖅᓱᖅᑕᐅᔭᕆᐊᓖᑦ ᐊᑭᑭᓐᓂᖅᐹᒥᓪᓗ 
ᐊᑭᓕᖅᓱᖅᑕᐅᓗᑎᑦ, ᐅᕝᕙᓘᓐᓃᑦ ᐊᕐᕌᒍᑦ ᖃᔅᓯᓄᑦ 
ᐃᖅᑲᓇᐃᔭᓚᐅᕐᓂᖓ ᑕᐃᑲᓐᖓ ᐱᒋᐊᕐᓗᒍ 
ᓈᓴᖅᑕᐅᕙᓪᓕᐊᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᒪᐃᓕᔪᓐᓇᑐᐃᓐᓇᖅᑐᖓ, ᐃᖅᑲᓇᐃᔭᖅᑏᑦ 
ᐃᓕᑲᐃᓐᓇᖅᑐᑦ ᐃᓕᓯᒪᑲᐃᓐᓇᓚᐅᖅᑐᓪᓗ 
ᐃᖅᑲᓇᐃᔮᖅᑖᓪᓚᕆᑦᑐᑦ ᑮᓇᐅᔾᔭᒃᓵᖏᑦ 
ᐃᓚᓐᖓᔾᔮᓐᖏᑦᑐᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᒃᓱᕉᑎᖃᖅᑐᑦ ᑖᒃᑯᐊ ᐃᓕᑦᑎᐊᕐᓂᐊᕐᒪᑕ 
ᒐᕙᒪᒃᑯᑦ ᐃᓗᐊᓄᑦ.  
 
ᐊᒻᒪᓗ ᐃᓚᒃᑲᓐᓂᕐᓗᒍ ᐱᕕᖃᕐᓂᑦᑎᓐᓂ 60%-
ᓪᓗᐊ ᐃᓄᐃᑦ. ᐊᒻᒪᓗ ᑕᑯᔪᒥᓇᖅᖢᓂ ᑕᒪᓐᓇ 
ᐃᓄᐃᑦ ᐅᓄᖅᓯᑲᓪᓚᖕᒪᑕ. ᒐᕙᒪᒃᑯᑦ ᐱᓕᕆᕝᕕᖏᑦ 
ᑕᒪᑐᒥᖓ ᑲᑐᔾᔨᓪᓗᑎᒃ ᐱᓕᕆᐊᓖᑦ, 
ᐃᓕᓯᒪᑲᐃᓐᓇᖅᑐᑦ ᐃᖅᑲᓇᐃᔭᖅᑎᓐᖑᖅᖢᑎᑦ 
ᑮᓇᐅᔾᔭᒃᓵᖏᑦ ᐃᓚᓐᖓᖅᑕᐅᔾᔮᓐᖏᑦᑐᑦ 
ᑕᐃᒪᐃᓕᖓᔪᒍᑦ. ᐊᑐᓂ ᐃᓕᕙᓪᓕᐊᔪᑦ 
ᖃᐅᔨᓴᐅᑎᓂᒃ ᐊᑐᖅᖢᑕ ᑕᐃᒪᓐᖓᓕᒫᖅ 
ᐋᖅᑭᒃᓯᒪᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᖏ. 
 
ᐊᐱᖅᑯᑦ 675 - 5(2): ᓄᓇᖃᖅᑳᖅᑐᑦ 

ᑎᒍᖅᖠᓂᕆᓲᖓᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᑯᐊ 
ᐊᐱᖅᑯᑎᒋᔪᓐᓇᖅᑕᕋ ᐃᓄᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᑲᐃᓐᓇᖅᑐᒧᑦ. ᐊᒻᒪᓗ ᑕᐃᓐᓇ 
ᐃᓄᒃᑎᑐᑦ ᑎᒍᐊᖃᑦᑕᕐᓂᖅ 
ᓂᓪᓕᐅᑎᒋᒃᑲᓐᓂᕈᒪᒐᒃᑯ.  
 
ᒥᓂᔅᑕ ᑖᓐᓇ ᖃᐅᔨᒪᓂᐊᕐᒪᑦ 2011-ᒥ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 
ᐃᒪᐃᓕᖓᓚᐅᕐᒪᑦ, ᓄᓇᖃᖅᑳᖅᓯᒪᔪᑦ 
ᑎᒍᐊᕈᓯᖏᓐᓄᑦ ᒪᓕᒐᖅ ᐃᓚᖃᓐᖏᑦᑐᑦ. ᓲᕐᓗ 
ᐊᑦᑕᓇᓐᖏᑦᑐᒨᖅᑕᐅᓂᐊᕋᓗᐊᕐᒪᖔᑦ ᑕᐃᒃᑯᐊ 
ᑎᒍᐊᕐᓂᐊᖅᑐᑦ ᐅᕝᕙᓘᓐᓃᑦ 

ᐱᕋᔭᒃᓯᒪᓐᖏᒃᑲᓗᐊᕐᒪᖔᑦ ᖃᐅᔨᓴᖅᑕᐅᔾᔮᓐᖏᑦᑐᑦ 
ᑕᐃᒃᑯᐊ ᑎᒍᐊᖅᑐᑦ. 
 
ᑕᒪᓐᓇ ᓂᓪᓕᐅᑎᒋᒐᒃᑯ ᒪᓕᒐᓕᐅᕐᕕᖕᒥ 
ᑲᑎᒪᔾᔪᐊᖅᑎᓪᓗᒋᑦ ᔫᓂ 7, 2018-ᒥ, 
ᐅᖃᐅᔾᔭᐅᓚᐅᖅᓯᒪᔪᖓ ᑕᒪᓐᓇ ᐱᖁᔭᕐᔪᐊᒎᖅ 
ᕿᒥᕐᕈᓇᒃᑕᐅᔪᖅ. ᐅᖃᖅᑏ, 17 ᑕᖅᑭᐅᓕᖅᑐᑦ 
ᑕᐃᒪᓐᓇ ᑭᐅᔭᐅᓚᐅᖅᓯᒪᒐᒪ. ᑕᒪᓐᓇ ᒐᕙᒪᒃᑯᓐᓄᑦ 
ᖃᓄᐃᓕᔭᐅᓯᒪᓕᖅᐸ ᑕᐃᒪᓐᖓᓂᒃ 
ᓂᓪᓕᐅᑎᒋᐊᓐᖓᓚᐅᖅᓯᒪᒐᒃᑯ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᓕᕆᔨᒃᑯᓐᓄᑦ 
ᒥᓂᔅᑕᐅᑲᐃᓐᓇᖅᖢᖓ ᐊᒻᒪᓗ ᐃᓄᒃᑎᑐᑦ 
ᑎᒍᐊᕐᓂᖅ ᓄᓇᕗᒻᒥ ᓱᓕ ᑲᒪᒋᔭᐅᔪᖅ. ᐊᒻᒪᓗ 
ᒪᓕᒐᒃᓴᓂᒃ ᑎᑎᕋᖅᓯᒪᓕᖅᑐᒍᑦ ᐱᖃᑎᒋᓪᓗᑎᒃᑯᑦ 
ᓄᓇᕗᑦ ᑐᓐᖓᕕᒃᑯᑦ ᐃᓄᒃᑎᑐᑦ 
ᑎᒍᐊᕐᓂᓕᕆᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓈᓴᐅᑎᓕᒃ 6, ᓄᓇᖃᖅᑳᖅᑎᑎᑐᑦ 
ᑎᒍᐊᖅᓯᖃᑦᑕᕐᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᔪᑦ, 
ᑎᒃᑯᐊᖅᓯᔪᓐᓇᖅᑐᑦ ᐃᓄᒃᑎᑐᑦ ᑎᒍᐊᓂᕐᒧᑦ 
ᑲᒥᓯᓇᓂᒃ ᖃᐅᔨᒪᔪᓂᒃ ᐃᓄᐃᑦ ᐱᖅᑯᓯᖏᓐᓂᒃ 
ᒪᓕᒐᑐᖃᖏᓐᓂᒃ, ᓄᓇᒥᖕᓂᒃ, ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓂᒃ ᓇᔪᖅᑕᖏᓐᓂᒃ. ᑕᒡᕗᖓ 
ᑎᑭᖦᖢᒍ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 
ᑎᒍᐊᖅᑐᓕᕆᔩᑦ ᑲᒥᓯᓇᖏᑦ 
ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᕐᒪᑕ 
ᐃᓱᒪᓕᐅᖅᑎᒋᔭᐅᓂᐊᖅᑎᓪᓗᒋᑦ ᓱᕈᓰᑦ 
ᑎᒍᐊᖅᑕᐅᓂᐊᖅᑎᓪᓗᒋᑦ 
ᐊᑦᑕᕐᓇᓐᖏᑦᑐᒦᖕᓂᖅᓴᐅᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᒃᐳᑦ 
ᐃᖅᑲᓇᐃᔭᖃᑎᖃᖅᑐᑦ ᐊᒻᒪᓗ ᐋᖅᑭᒃᓯᓯᒪᓪᓗᑎᒃ 
ᐃᓕᓐᓂᐊᕈᑎᒃᓴᓂᐊᖅᑐᖅ ᐅᑭᐊᒃᓵᖅ 2019-ᒥ 
ᐱᒋᐊᖅᑕᐅᓂᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᖃᐅᓯᖃᖅᑐᒍᑦ 
ᐊᑦᑕᕐᓇᔾᔭᐃᖅᓯᒪᖁᓪᓗᑎᒃᑯᑦ ᓄᑕᕋᓛᑯᓗᐃᑦ, 
ᓱᕈᓯᑯᓗᐃᑦ ᑎᒍᐊᖅᑕᐅᑐᐃᓐᓇᕆᐊᖃᕐᒪᑕ ᒪᑯᓂᖓ 
ᐱᓂᕐᓗᖕᓂᕐᒥᒃ ᐊᑐᖅᑐᓂᒃ.  
 
ᓈᓴᐅᑎᓕᒃ 7 ᓄᓇᖃᖅᑳᖅᓯᒪᔪᑎᒍᑦ ᑎᒍᐊᕐᓂᕐᒧᑦ 
ᐱᖁᔭᕐᔪᐊᖅ ᓄᑖᓐᖑᕆᐊᖅᑕᐅᓚᐅᖅᓯᒪᓐᖏᑦᑐᑦ 
ᑕᐃᒪᓐᖓᓂᒃ 1995-ᒥᓂᑦ. ᐅᖃᖅᑏ, ᑐᑭᓯᐅᒪᓂᕋ 
ᒪᓕᒃᖢᒍ ᑖᒃᑯᐊ ᒪᓕᒐᐃᑦ 
ᓄᑖᓐᖑᖅᑎᑕᐅᓚᐅᖅᓯᒪᓐᖏᑦᑐᑦ ᐊᕐᕌᒍᒐᓵᓗᖕᓄᑦ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑖᒃᑯᐊ 
ᒪᓕᒐᐃᑦ ᐱᖁᔭᕐᔪᐊᑦ ᐊᑖᓃᑦᑐᑦ 
ᕿᒥᕐᕈᓇᒃᑕᐅᓂᐊᕐᒪᖔᖏᑦ 
ᓄᑖᓐᖑᕆᐊᖅᑕᐅᓗᑎᓪᓗ ᑖᓐᓇ ᐃᓄᑯᓗᒃ 
ᓄᑕᕋᓛᑯᓗᒃ ᐊᑦᑕᕐᓇᖅᑐᒨᖁᓇᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓄᒃᑎᑐᑦ 
ᑎᒍᐊᕐᓂᐊᖅᐸᑕ ᐄ ᐊᖏᕈᑎᓕᐅᖅᓯᒪᓇᔭᖅᑐᑦ 
ᑕᐃᓐᓇ, ᑕᐃᒃᑯᐊ ᐊᖓᔪᖅᑳᓪᓚᕆᖏᑦ 
ᑎᒍᐊᕐᓂᐊᖅᑐᓪᓗ. ᑕᐃᒪᓐᓇ ᐱᖅᑯᓯᖃᖅᓯᒪᔪᒍᑦ 
ᑕᒫᓂ ᓄᓇᕗᒻᒥ ᐊᒻᒪ ᐃᓛᓐᓂᒃᑯᑦ ᐱᔭᕐᓂᕈᓐᓃᓲᖅ 
ᒐᕙᒪᒃᑯᑦ ᒪᓕᒐᓕᐅᓕᕌᖓᑕ ᐊᔾᔨᒌᓐᖏᑦᑐᓂᒃ. 
 
ᐃᓄᐃᑦ 

ᐱᖅᑯᓯᖏᑦ ᑕᐃᒪᓐᖔᓗᒃ ᐃᒻᒪᑲᓪᓛᓗᓐᓂᒃ 
ᑎᒍᐊᖃᑦᑕᖅᓯᒪᖕᒪᑕ ᐊᒻᒪᓗ ᖃᐅᔨᒪᔭᖏᓐᓄᑦ 
ᑐᓂᓯᖃᑦᑕᖅᖢᑎᒃ ᕿᑐᕐᖓᒥᓂᒃ 
ᐸᖅᑭᔭᐅᑦᑎᐊᖁᓪᓗᒍ. ᑕᐃᒪᐃᑦᑑᖕᒪᑦ 
ᒪᓕᒐᓕᐅᕆᐊᒃᓴᖅ ᐅᓗᕆᐊᓇᕈᔪᒃᑐᖅ ᐊᒻᒪᓗ 
ᐃᓅᓪᓗᑕ ᐃᓄᓕᕆᔨᒃᑯᑦ ᐃᓄᒃᑎᑐᑦ 
ᑎᒍᐊᖅᑎᑦᑎᓲᑦ ᐊᒻᒪᓗ ᑐᓐᖓᕕᒃᑯᓐᓂᒃ 
ᐃᖅᑲᓇᐃᔭᖃᑎᖃᕋᓱᒃᑐᒍᑦ 
ᐱᔭᕆᐊᑭᓪᓕᑎᑦᑎᔨᓂᓪᓗ ᑲᑎᒪᔨᕋᓛᓂᒃ 
ᐋᖅᑭᒃᓯᓯᒪᓪᓗᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 676 - 5(2): ᐃᖅᑲᓇᐃᔭᖅᑎᑦᑕ 

ᐃᒡᓗᖁᑎᒋᓲᖏᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒥᓂᔅᑕ 
ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐱᓪᓗᒍ ᑖᒃᑯᐊ ᐱᔾᔪᑕᐅᓚᐅᖅᑐᑦ ᐅᕙᓐᓄᑦ 
ᑎᑎᖅᑲᑎᒍᑦ ᐊᐱᖅᑯᑎᓐᓄᑦ ᐱᔾᔪᑎᖃᖅᖢᓂ 
ᐊᐅᓚᑕᐅᓂᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐃᒡᓗᖏᑦᑕ. 
 
ᑐᑦᑖᖅ ᖁᔭᒋᔭᕋᓗᐊᒃᑲ ᑭᐅᔾᔪᑕᐅᓚᐅᖅᑐᖅ 
ᐅᒃᐱᕆᒐᒃᑯᑦ ᐃᒡᓗᓕᕆᓂᕐᒧᑦ ᐊᔾᔨᐅᓐᖏᑦᑐᓂᒃ 
ᐃᖅᑲᓇᐃᔭᖅᑐᓂᒃ ᐃᒡᓗᖃᖅᑎᑦᑎᓂᖅ 
ᐊᔾᔨᐅᓐᖏᑦᑐᓂᒃ ᐃᒡᓗᑭᒃᓴᖕᓂᕐᒧᑦ 
ᐊᖅᑭᒍᑎᒋᓇᓱᓐᓂᕐᒧᑦ. ᒪᕐᕉᒃ ᐱᔾᔪᑎᒋᓪᓗᒋᒃ, 
ᓯᕗᓪᓕᖅ ᐊᖏᕐᕋᖃᑦᑎᖅᑎᓂᖅ ᐱᒻᒪᕆᐅᖕᒪᑦ 
ᑭᓯᐊᓂ ᐊᐃᑉᐸᖓ ᐱᒻᒪᕆᐅᓂᖅᓴᐅᓪᓗᓂ 
ᐃᑲᔪᖅᑕᐅᔾᔪᑎᖃᖅᑐᓂᒃ ᐊᑐᖅᑐᐊᕈᑎᖏᓐᓄᑦ 
ᓴᓂᕐᕙᐃᖁᓪᓗᒍ ᓇᖕᒥᓂᖅ 
ᐊᖏᕐᕋᖃᓕᕈᓐᓇᖁᓪᓗᒋᑦ. 
 
ᐅᖃᖅᑏ, ᑖᒃᑯᐊ ᑐᓴᕈᒥᓇᖅᑐᒡᒍᑕᐅᓚᐅᕐᒪᑕ 
ᑭᐅᔾᔪᑎᒋᔭᖓᓂᒃ. ᐃᓚᒋᔭᐅᒋᓪᓗᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ 100-ᓗᐊᖅᑐᓂᒃ 
ᐃᖅᑲᓇᐃᔭᖅᑎᓖᑦ 60%-ᖏᑦ 

ᐊᖏᕐᕋᖃᖅᑎᑕᐅᓪᓗᑎᒃ. ᓈᓴᐅᑏᑦ 
ᕿᒥᕐᕈᐊᖅᑎᐊᒃᑲᓐᓂᖅᑐᕆᓚᐅᕋᒃᑯ ᑖᒃᑯᐊ 
ᐊᒥᓲᓂᖅᓴᐃᑦ 78-ᖑᔪᑦ ᐃᖅᑲᓇᐃᔭᖅᑏᑦ. 
ᐱᒋᐊᒃᑲᓐᓂᕐᓗᖓ, ᒪᒥᐊᓇᖅ ᐅᖃᖅᑏ.  
 
ᑐᓴᕈᒥᓇᕐᓂᖅᐹᖑᖁᑎᒋᓚᐅᖅᑕᒃᑲᓕ ᐃᓄᐃᑦ 
ᐃᖅᑲᓇᐃᔭᖅᑏᑦ ᐃᒡᓗᖏᖕᓃᑦᑐᑦ 32, 29%-
ᖏᖕᓃᑦᑐᑎᑦ. 110 ᐃᓄᐃᑦ ᐊᓯᖏᖕᓄᑦ 
ᐃᒡᓗᖃᖅᑎᑕᐅᔪᓄᑦ ᑲᑎᓐᓂᖏᑦ ᓴᓂᐊᓃᑎᑦᑐᒋᑦ 
ᐅᖃᕋᓱᖅᑐᑦ 85% ᑖᒃᑯᐊ ᐃᓄᐃᑦ ᐊᓯᖏᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᖕᓂᒃ 
ᐃᒡᓗᖃᖅᑎᑕᐅᔪᑦ. ᐊᑕᐅᑦᑎᒃᑯᓪᓗ 30%-ᑐᐃᓐᓇᖅ 
ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᒡᓗᖃᖅᑎᑕᐅᓪᓗᑎᑦ. 
ᐊᐱᕆᔪᒪᑐᐃᓐᓇᖅᑐᖓ ᒥᓂᔅᑕ ᑕᒪᑐᒪᓂᓕᖃᐃ 
ᑐᓴᐅᒪᑎᑕᐅᕙ ᐋᖅᑭᒋᐊᕆᓂᕐᒥᒃ ᐸᕐᓇᐅᑎᖃᖅᐹ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᖕᓂᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ ᐊᐱᖅᑯᑎᖕᓄᑦ. ᑖᒃᑯᐊ ᐃᓄᐃᑦ 
ᐃᒡᓗᖃᖅᑎᑕᕗᑦ ᓄᓇᓕᑦᑕ ᐃᓄᐃᑦ ᐅᓄᖅᑐᑦ. 
ᓄᓇᖃᖅᑎᐅᖕᒪᑕ ᓄᓇᒋᔭᒥᖕᓂᒃ. ᐊᒻᒪᓗ ᑖᒃᑯᐊ 
ᐅᓄᖅᑐᑦ ᐃᓄᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᑦ ᓇᖕᒥᓂᖅ 
ᐊᖏᕐᕋᖃᑐᐃᓐᓇᕆᐊᖃᕐᒪᑕ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖓᓃᑐᐃᓐᓇᕆᐊᓖᑦ. ᓇᓖᕌᒐᒃᓴᖃᕐᒪᑕ 
ᐃᒡᓗᑖᕋᓱᒡᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᖕᓄᑦ ᐱᔪᒪᒍᑎᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᑭᐅᔾᔪᑎᖕᓄᑦ. ᑖᓐᓇ 
ᑐᓴᕈᒥᓇᕆᒻᒥᒐᒃᑯᑦᑕᐅᖅ ᑎᑎᖅᑲᑎᒍᑦ 
ᐊᐱᖅᑯᑎᖕᓂᒃ ᐊᐱᕆᓚᐅᕋᒪ ᖃᔅᓯᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᑎᑎᕋᖅᑕᐅᓯᒪᕙᑦ? ᐅᖃᖅᓯᒪᖕᒪᑦ ᐊᑐᐃᖓᒻᒪᑕ 
ᖁᓪᓕᒃᑯᒡᒎᖅ ᐅᑕᖅᑭᔪᖃᓐᖏᒻᒪᑦ. ᑕᐃᒪᓕ 
ᐊᐱᕆᔪᒪᔭᕋ ᖃᖓᓕ ᑕᐃᒪ ᖁᓪᓕᒃᑯᑦ ᑖᔅᓱᒥᖓ 
ᐃᒡᓗᑖᕋᓱᒃᑐᓂᒃ ᑎᑎᕋᖅᓯᒪᓂᕐᒥᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᓱᓕ ᐅᑕᖅᑭᔪᖃᓐᖏᑦᑐᖅ 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᖕᓄᑦ. ᐅᖃᖅᑲᐅᒐᒪᓕ 
ᑕᐃᒪ ᐃᓄᐃᑦ ᐱᔪᓐᓇᐅᑎᖃᕐᒪᑕ ᐱᓇᓱᒍᓐᓇᕐᒪᑕ 
ᐃᒡᓗᖃᖅᑎᑕᐅᓂᕐᒥᒃ. ᑖᒃᑯᐊ ᐃᒡᓗᐃᑦ ᖁᓪᓕᒃᑯᑦ 
ᐃᖅᑲᓇᐃᔭᖅᑎᖏᑦ ᐃᒡᓗᖃᖅᐸᒌᕐᒪᑕ. ᑕᐃᒫᒃ 
ᐅᑕᖅᑭᔪᖃᓐᖏᓚᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲᓐᓂᕐᓅᓪᓗᖓ ᐅᓇ, ᑖᒃᑯᐊ 
ᐃᓄᖃᓐᖏᑦᑐᐃᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᓐᓂ ᒪᑭᒪᑎᑕᐅᔪᑦ 60-
ᐅᓗᐊᓚᐅᕐᒪᑕ 35%-ᖑᓗᐊᖅᑕᖏᑦ ᖁᓪᓕᒃᑯᑦ 
ᐃᒡᓗᖁᑎᖏᑦ ᐃᓄᖃᓐᖏᒻᒪᑕ. ᖃᐅᔨᒪᓪᓗᖓᓗ 
ᐱᔾᔪᑎᑕᖃᓚᐅᕈᓗᐊᕋᓗᐊᕐᒪᑦ ᖃᓄᐃᖕᒪᑦ 
ᐃᓐᓄᒃᓯᒪᓐᖏᒻᒪᖔᑕ ᐃᓚᒋᔭᐅᓪᓗᓂ ᒪᑯᓄᖓ 
ᑕᒪᐅᓐᖓᑲᐃᓐᓇᖅᓯᒪᔪᓄᑦ ᓴᓂᕐᕙᒃᑕᐅᓯᒪᔪᑦ, 
ᐃᓄᖃᓐᖏᑦᑐᓪᓗ ᓴᓇᔭᐅᔭᕆᐊᓖᑦ. 
 
ᐊᐱᖅᑯᑎᒃᑲᓐᓂᕋ, ᐅᖃᖅᑏ, ᑖᓐᓇ ᑭᖑᓪᓕᖅᐹᖅ 
17 ᐃᖅᑲᓇᐃᔭᖅᑐᓄᑦ ᐃᒡᓗᑕᖃᓚᐅᕐᒪᑦ 
ᓄᑖᓐᖑᖅᑎᕆᐊᓖᑦ ᐊᑐᖅᑕᐅᓕᕈᓐᓇᓂᕐᒥᓂᒃ. 
ᐊᐱᕆᔪᒪᔪᖓ ᖃᓄᖅ ᐊᑯᓂᐅᑎᒋᔪᖅ 

ᐅᑯᐊ 17 ᐃᓄᖃᕈᓐᓃᖅᐸᑦ? ᓄᑖᓐᖑᖅᑎᑕᐅᓂᕐᒧᑦ 
ᐅᑕᖅᑭᓪᓗᑎᒃ? ᒥᓂᔅᑕᒧᑦ ᑭᐅᔭᕐᓇᕐᓂᖅᓴᐅᒃᐸᑦ, 
ᐊᐱᕆᔪᓐᓇᕆᓪᓗᖓ, ᖃᖓ ᑕᐃᒪ ᑭᖑᓪᓕᖅᐹᒥᒃ 
ᑖᓐᓇ ᓱᕋᒃᑎᖅᓯᒪᔪᖅ ᑖᒃᑯᓄᖓ 
ᓄᑖᓐᖑᖅᑎᑕᐅᓯᒪᔪᓄᑦ ᐃᓚᔭᐅᓯᒪᔪᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐱᓪᓗᒍᓕ 
ᐃᓐᓄᒃᓯᒪᓐᖏᑦᑐᑦ ᑖᒃᑯᐊᓗ 
ᓄᑖᓐᖑᖅᑎᑕᐅᔭᕆᐊᓖᑦ. ᑖᒃᑯᐊ ᐃᒡᓗᐃᑦ 
ᓄᑖᓐᖑᖅᑎᑦᑕᕆᐊᖃᕐᒪᖔᑦ ᐋᒃᑲᓘᓐᓃᑦ 
ᑕᐃᒪᐃᑦᑐᓂᒃ ᐱᓯᒪᓐᖏᓐᓇᒪ ᑭᓯᐊᓂ 
ᑐᓴᐅᒪᔾᔪᑎᒃᓴᓂᒃ ᓇᓂᓯᔪᓐᓇᖅᑐᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐊᐱᖅᑯᑦ 677 - 5(2): ᐸᖅᑭᔭᒃᑕᐅᓂᖏᑕ 

ᖁᕝᕙᓯᓕᕇᓐᓂᖏᑦ ᐃᓐᓇᖁᑎᑦᑕ 
ᑲᒪᒋᔭᐅᓂᖏᑕ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 
(ᑐᓵᔨᑎᒎᕈᓐᓂᖅᑐᖅ) ᐅᖅᕼᐅᖅᑑᕐᒥᓗ ᑕᐅᑐᒃᑐᑦ 
ᐃᓚᒃᑲᓗ ᑕᐅᑐᓐᓂᖅᐸᑕ. (ᑐᓵᔨᑎᒎᕈᓐᓂᖅᑐᖅ) 
ᕼᐊᓗᕖᖅᑎᐊᓂᐊᖅᐳᓯ ᐃᓐᖑᑕᒃᑲᑦ 
ᖁᕕᐊᕼᐅᒍᒫᖅᐳᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 
ᑐᕌᑦᑎᑦᑐᒪᔭᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᐃᓕᓴᕆᔭᕋᓗᐊᕋᑦᑕᐅᖅ ᐊᔾᔨᒌᓐᖏᑦᑐᓂᒃ 
ᐸᖅᑭᔭᐅᓂᖅᑕᖃᕐᒪᑦ ᐃᓐᓇᕐᓄᑦ ᐃᓄᑑᓗᑎᒃ 
ᐊᖏᕐᕋᖃᕈᓐᓇᐃᓪᓕᔪᑦ.  
 
ᐅᖃᖅᑏ, ᒥᓂᔅᑕ ᐅᓂᒃᑳᒐᓛᕈᓐᓇᖅᐹ 
ᐊᔾᔨᒌᓐᖏᑦᑐᓂᒃ ᐳᖅᑐᓯᕙᓪᓕᐊᔪᒧᓂᒃ ᐸᖅᑭᓂᐅᑉ 
ᐊᑐᐃᓐᓇᐅᑎᑕᐅᔪᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ 

ᐱᓗᐊᖅᑐᒥᓗ ᐅᖃᐅᑎᔪᓐᓇᖅᐹ ᖃᓄᖅ 
ᐳᖅᑐᓕᕆᑎᒋᔪᓂᒃ ᒫᓐᓇ ᐱᑕᖃᖅᑐᖅ ᐅᖅᓱᖅᑑᕐᒥ 
ᐸᖅᑭᔭᐅᖏᓐᓇᕐᕕᖕᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᒋᑦᑎᐊᖅᐸᕋ ᐊᐱᖅᑯᑎᖓ. ᑖᒃᑯᐊ 
ᓈᓴᐅᑎᓪᓚᑦᑖᖏᑦ ᕿᓂᖅᐸᒃᑲ 
ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᒪᓕ ᐳᖅᑐᓕᕇᖕᓂᒃ 
ᐸᖅᑭᓂᕐᒥᒃ ᐅᖃᐅᓯᖃᕐᒪᑦ ᑕᓪᓕᒪᐅᒻᒪᑕ 
ᐊᔾᔨᒌᓐᖏᑦᑐᑦ ᐳᖅᑐᓕᖅᓯᕙᓪᓕᐊᓯᒪᔪᑦ 
ᐱᑕᖃᕆᐊᖃᕐᓂᖓ ᒪᓕᒃᖢᒍ ᓄᓇᖃᖅᑐᓄᑦ. 
ᐱᔭᕐᓂᕐᓂᖅᐹᒥᒃ ᐊᖏᕐᕋᖓᓂᒃ ᐸᖅᑭᔭᐅᔪᓐᓇᕐᓗᓂ 
ᐱᑯᖓ ᐅᓪᓗᓕᒫᖅ 24 ᐃᑲᕐᕋᓂᒃ ᐸᖅᑭᔭᐅᓂᕐᒧᑦ 
ᑎᑭᐅᑎᓪᓗᒍ. ᐊᑐᐃᓐᓇᓱᕆᖅᑲᐅᒐᓗᐊᕋᒃᑭᑦ 
ᒪᒥᐊᓇᖅ. 
  
ᑕᐃᒪ ᐅᓂᒃᑳᒐᓛᖕᓂᐊᖅᑐᖓ ᑕᕝᕙᓐᖓᑦ 1-ᒥ 
ᐱᒋᐊᕐᓗᒍ ᑕᕝᕙᓂ ᐊᖏᕐᕋᖓᓂ 
ᐸᖅᑭᔭᐅᓂᕆᔪᓐᓇᖅᑕᖓᓄᑦ ᐃᓚᖏᖕᓄᑦ 
ᐅᕝᕙᓘᓐᓃᑦ ᐸᖅᑭᔨᓪᓚᑦᑖᓄᑦ 2-ᒥᒃ ᓈᓴᐅᑎᓕᒃ 
ᐳᖅᑐᓂᖅᓵᕐᔫᓪᓗᓂ. ᐃᑲᕐᕋᓂᒃ ᑎᓴᒪᓂᒃ 6-ᓄᑦ 
ᑎᑭᖦᖢᒍ ᐸᖅᑭᐅᔭᐅᔭᕆᐊᓕᖕᒥᒃ ᐅᓪᓗᑕᒫᑦ, ᑕᐃᒫᒃ 
ᐳᖅᑐᓯᕙᓪᓕᐊᓯᒪᔪᖅ. ᑕᐃᒪᓕ ᐅᖅᓱᖅᑑᕐᒥ 
ᐃᓐᓇᒃᑯᕕᖕᒧᑦ, 2 ᐊᒻᒪ 3-ᒥᒃ ᐳᖅᑐᓂᖃᖅᑐᓂᒃ 
ᑕᐃᒪ, ᑕᐃᒫᒃ ᑕᒪᐅᓐᖓ 4-ᒧᑦ 
ᑎᑭᐅᑎᓯᒪᔪᓐᓇᖅᑑᒐᓗᐊᖅ ᐅᓪᓗᒥᐅᔪᕐᓕ 
ᐃᒡᓕᖅᑕᖃᕐᒪᑦ ᓄᓇᕗᒻᒥ ᑖᓐᓇ 5-ᒥᒃ 
ᓈᓴᐅᑎᓕᖕᒥᒃ ᐸᖅᑭᔭᐅᕕᒃᑕᖃᓐᖏᒻᒪᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖁᔭᒋᔭᕋᓗᐊᕋ ᑕᐃᒪ ᐃᓱᓕᑦᑕᕐᕕᓕᐅᖕᒪᑦ 
ᐸᖅᑭᔭᐅᕝᕕᑦᑕᖃᕐᒪᖅ ᐃᒡᓕᕐᓂᒃ ᓄᓇᕗᒻᒥ. 
ᑐᓴᖅᓯᒪᓪᓗᖓᓗ ᐅᑕᖅᑭᖕᒪᑕᒎᖅ ᑕᐃᒪ ᐃᒡᓕᓂᒃ 
ᑕᕝᕙᓂ ᐸᖅᑭᔭᐅᖏᓐᓇᕐᕕᖁᑎᑦᑎᓐᓂᒃ. 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᕙᓂ 
ᒪᓕᒐᓕᐅᕐᕕᖕᒥ ᖃᔅᓯᑦ ᐃᓐᓇᐃᑦ ᑕᒫᓐᖓᑦ 1-ᒥ 2-
ᒧᑦ ᐅᕝᕙᓘᓐᓃᑦ ᓈᓴᐅᑎᓕᖕᓄᑦ 3-ᓄᑦ 
ᐸᖅᑭᔭᐅᔭᕆᐊᓕᖕᓂᒃ. ᐅᓪᓗᒥ ᐱᖁᑎᕐᔪᐊᓂᒃ 
ᐸᖅᑭᔭᐅᕝᕕᓐᓂᒃ ᓄᓇᕗᑦ ᓯᓚᑦᑖᓂ ᓲᕐᓗᒃ ᐃᐊᒻᕙᓯ 
ᕕᐊᔅᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᑦᑎᐊᖅᐸᖃᓗᐊᕋ 
ᐊᐱᖅᑯᑎᖓ. ᐅᖃᖅᑏ, ᑕᐃᒪ 4-ᒥᓗ 5-ᒥᓗ 
ᓈᓴᐅᑎᓕᖕᒥᒃ ᐸᖅᑭᔭᐅᔭᕆᐊᓕᖕᓂᒃ ᐊᓯᖏᖕᓄᑦ 
ᑳᓐᑐᕌᒃᑦ.  
 
ᑕᐃᓐᓇ ᐅᖃᓚᐅᕋᓗᐊᖅᑎᓪᓗᒍ ᑖᓐᓇᓕ 
ᓴᖅᑭᑳᓪᓚᒍᓐᓇᖅᑐᖃᕐᒪᑦ ᑖᒃᑯᐊ ᐃᐊᒻᕙᓯ 
ᕕᐊᔅᑦᒧᐊᖃᑦᑕᖅᑐᑦ ᖃᔅᓯᑲᐃᓪᓚᐃᑦ 
ᐸᖅᑭᔭᐅᓂᖅᓴᐅᔭᕆᐊᓖᑦ ᑐᓐᖓᕕᒋᓪᓗᒋᑦ 
ᖃᓄᐃᑦᑑᓂᖏᑦ ᑎᒥᖏᑕ ᐃᓚᖏᓪᓗ 
ᐊᖏᕐᕋᕈᓐᓇᕐᒪᕆᑦᑐᑎᑦ. ᐅᖃᖃᑎᖃᖅᓯᒪᔪᖓ 
ᐃᓚᔮᕆᔭᐅᔪᒥᒃ ᖁᔭᓕᓯᒪᔪᖕᒪᕆᖕᒥᒃ 
ᐊᖏᕐᕋᐅᓂᐊᓕᕐᒪᑦ ᐃᓚᖓ ᐃᐊᒻᕙᓯ 
ᕕᐊᔅᑦᒦᓐᖔᖅᑐᖅ. ᑕᐃᑲᓂ ᐸᖅᑭᔭᐅᔪᓐᓇᕐᓗᓂ. 
ᐱᐅᓯᕚᓪᓕᖅᓯᒪᔪᒻᒪᕆᐅᒻᒪᑕ ᓄᓇᕗᒧᑦ 
ᐅᑎᕈᓐᓇᖅᓯᓪᓗᑎᑦ.  
 
ᑖᓐᓇ ᑕᕝᕙ ᐸᖅᑭᔭᐅᓂᖏᖕᓄᑦ ᑕᑯᒃᓴᐅᑎᑕᖅ, 
ᐊᒻᒪᓗ ᐃᓕᓴᕆᓯᒪᓪᓗᒍ ᐸᖅᑭᐅᔭᐅᔭᕆᐊᖃᕐᓂᖓ 
ᐊᓯᔾᔨᖅᐸᓪᓕᐊᓂᖓ ᖃᐅᔨᓴᖃᑦᑕᐃᓐᓇᕋᑦᑎᒍᑦ 
ᓈᒻᒪᒃᑐᒥᒃ ᐸᖅᑭᔭᐅᒐᓗᐊᕐᒪᖔᑕ ᐸᖅᑭᔭᐅᕝᕕᖕᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐄ, ᑖᑉᑯᐊᑦ 
ᐃᓄᑐᖃᕗᑦ ᒐᕙᒪᒃᑯᑦ ᐅᖄᓪᓚᔪᖕᒪᑕ, 
ᐅᖄᓪᓚᖃᑦᑕᖅᕼᐃᒪᓕᕐᒪᑕ 

ᐅᕙᒍᓪᓗ ᐃᓄᑐᖃᕗᑦ ᑲᒪᒋᔪᒪᔭᕗᑦ ᑕᒫᓂ 
ᓄᓇᕘᒥ, ᐊᕼᐃᐊᓄᑦ ᐊᐅᓪᓚᖅᑎᑦᑐᒪᓐᖏᑕᕗᑦ. 
ᑲᒪᒋᔭᐅᑦᓯᐊᕈᒪᖕᒪᑕᑦᑕᐅᖅ ᑖᒃᑯᐊ ᐃᓄᑐᖃᐃᑦ 
ᓄᓇᒥᖕᓂ, ᓄᓇᒥᖕᓂ ᐊᐅᓪᓚᕈᒪᓐᖏᑦᑐᑦ. 
ᓄᑕᖅᑲᒥᓂᒃ, ᐃᓐᖑᑕᒥᓂᒃ ᑕᐅᑐᒍᒪᔪᑦ 
ᓈᒻᒪᓪᓕᖅᑎᓪᓗᒋᑦ. ᓈᒻᒪᓪᓕᖅᑎᓪᓗᒋᑦ ᑕᒫᓂᑦᑐᒪᔪᑦ 
ᓄᓇᕘᒥ, ᓄᓇᒥᖕᓂ. ᐃᕿᑦᑐᒪᔭᐃ ᓄᑕᖅᑲᖏᑦ, 
ᐃᓐᖑᑕᒋᔭᐃ ᐃᕿᑦᑐᒪᔭᐃᑦ, ᓇᒡᓕᒋᕙᒌᕈᒪᔪᑦ ᑮᓇᑦ 
ᑕᐅᑐᒃᖢᒍ. ᐊᕼᐃᐊᓅᕈᒪᓐᖏᑦᑐᑦ. ᑖᒻᓇ 
ᐃᕼᐅᒪᒋᕝᓗᒍ, ᐃᒡᓖᑦ ᐊᒥᕼᐆᓕᖅᐹᓪᓕᕆᐊᓖᑦ 
ᓄᓇᑉᑎᓐᓂᑦ ᐃᓄᑐᖃᐃᑦ ᓇᔪᖃᑦᑕᖅᑕᒥᓐᓂᑦ. 
ᐃᓄᑐᖃᕗᑦ ᐊᒥᕼᐅᓐᖑᖅᐸᓪᓕᐊᒻᒪᑕ 
ᐃᑲᔪᖅᑕᐅᔪᒪᔪᑦ. 
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᓇᓗᓇᐃᖅᓯᓯᒪᔪᖅ 
156-ᓂᒃ ᐃᒡᓕᕐᓂᒃ ᐱᑕᖃᕆᐊᖃᕐᓂᐊᕐᒪᑦ ᐃᓐᓇᐃᑦ 
ᐸᖅᑭᔭᐅᓂᖏᖕᓄᑦ ᓄᓇᕗᒻᒥ 2035-ᒧᑦ ᑎᑭᓪᓗᒍ. 
ᐅᖃᖅᑏ, ᐅᖃᐅᓯᖃᕆᐊᕈᓐᓇᖅᐹ ᑕᐃᒃᑯᐊ 156 
ᐃᒡᓖᑦ ᓂᕆᐅᒋᔭᐅᓂᖓᓂᒃ ᑖᓐᓇ 
ᑐᕌᖓᓪᓚᑦᑖᕐᓂᖅ 4-ᒥᒃ ᓈᓴᐅᑎᖓ ᐸᖅᑭᔭᐅᓂᕐᒧᑦ, 
ᐊᒻᒪᓗ ᖃᔅᓯᑦ 5-ᒥ ᓈᓴᐅᑎᓕᖕᒧᐊᕐᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ 
ᖃᐅᔨᓴᕐᓂᖅᑕᖃᖅᓯᒪᔪᒻᒪᕆᐅᖕᒪᑦ ᖃᓄᖅ 
ᐃᓐᓇᕈᖅᐸᓪᓕᐊᓲᖑᖕᒪᖔᑕ ᑕᒪᒃᑯᐊᓗ 
ᐳᐃᒍᓕᖅᐸᓪᓕᐊᓂᕐᒧᑦ ᐱᓗᐊᖅᑐᒥᒃ. 
ᖃᐅᔨᒋᐊᕆᐊᖃᖅᑕᕋᓗᐊᒃᑲ ᓈᓴᐅᑎᖏᑦ ᐅᓪᓛᖅ 
ᐅᖃᓕᒫᖅᑲᐅᔭᕋᓗᐊᒃᑲ ᐅᖃᖅᑏ. 
ᓂᕆᐅᒋᓇᔭᖅᑰᖅᑐᖅ ᑕᐃᒪ ᐸᖅᑭᔭᐅᔭᕆᐊᓖᑦ 
110-ᖑᖕᒪᑕ 1,000 ᑕᑯᓗᒋᑦ, ᐃᖅᑲᐅᒪᓐᖏᑕᕋᓕ 
ᓈᓴᐅᑎᓪᓚᑦᑖᑦ ᑖᒃᑯᐊ ᐸᖅᑭᔭᐅᓂᖅᓴᐅᔭᕆᐊᓖᑦ. 
ᐅᑎᕐᕕᒋᔭᕆᐊᖃᕐᓂᐊᖅᑕᒃᑲ ᑎᑎᕋᖅᓯᒪᔭᒃᑲ 
ᑎᑎᕋᕐᕕᓐᓃᑦᑐᑦ ᐅᓪᓛᖅ ᐅᖃᓕᒫᖅᑲᐅᔭᒃᑲ. 
ᐅᖃᖅᑏ, ᐅᑎᕐᕕᒋᔭᕆᐊᖃᕐᓂᐊᑕᕋ ᒪᓕᒐᓕᐅᖅᑎ 
ᓈᓴᐅᑎᓪᓚᑦᑖᓂᒃ. ᑖᒃᑯᐊ ᓈᓴᐅᑏᑦ 
ᐋᖅᑭᒃᓱᖅᑕᐅᕙᓪᓕᐊᔪᐃᑦ ᑲᓇᑕᓕᒫᒥ.  
 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᖃᑦᑕᕋᑦᑎᒍᑦ ᖃᓄᖅ ᐱᔭᕆᐊᖃᖅᑕᕗᑦ 
ᐊᑐᕋᓗᐊᕐᒪᖔᑕ. ᓂᕆᐅᒃᑐᒍᑦ ᐃᒪᓐᓇ 
ᒥᒃᓴᐅᓴᓐᓂᑐᐃᓐᓇᐅᓂᕋᕈᒪᓐᖏᓪᓗᒍ ᑕᐃᓐᓇ 
ᓈᓴᐅᑎᓪᓚᑦᑖᓂᒃ ᐱᑕᖃᐅᕋᓗᐊᕐᒪᑦ. ᑕᐃᒃᑯᐊ 
ᑲᓇᑕᓕᒫᒥ ᖃᐅᔨᒪᔭᐅᕙᓪᓕᐊᔪᓂᒃ. 
ᓈᓴᐅᑎᖏᑦᑎᒍᑦ ᑭᒃᑯᑦ ᐃᑲᔪᖅᑕᐅᔭᕆᐊᖃᕐᒪᑕ 
ᓂᕆᐅᒋᔭᐅᔪᓪᓗ ᐱᑕᖃᕆᐊᖃᕐᓂ. ᐅᓪᓗᒥᒧᑦ 
ᐊᖑᒻᒪᑎᔪᓂᒃ ᒫᓐᓇ ᓈᓴᐅᑎᖃᖅᑐᒍᑦ 
ᐱᓕᕆᖃᑎᖃᖅᐸᒃᖢᑕᓗ ᖃᐅᔨᓴᖅᑎᖁᑎᑦᑎᓐᓂᒃ 
ᑕᕝᕙᓂ ᓯᕕᑐᔪᒥᒃ ᐸᖅᑭᔭᐅᓂᕐᒥᒃ ᖃᔅᓯᓂᒃ 
ᐃᒡᓕᖅᑕᖃᕆᐊᖃᕐᓂᐊᕐᒪᑦ. ᑕᐃᒫᖏᓐᓇ ᑕᕝᕙ 
156 ᐋᖅᑭᓚᐅᖅᑕᕗᑦ 2035 ᑎᑭᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 678 - 5(2): ᓄᓇᕘᑉ ᓇᓄᓕᕆᓂᕐᒧᑦ 

ᐊᐅᓚᑦᑎᖃᑎᒌᒍᑖ ᐸᕐᓇᐅᑎ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐊᕙᑎᓕᕆᓂᕐᒧᑦ 
ᒥᓂᔅᑕᒧᑦ.  
 
ᑲᑎᒪᕐᔪᐊᓪᓚᑦᑖᖅᑎᓪᓗᑕ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 
ᐅᖃᐅᓯᕆᓪᓗᓂᐅᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᑕ ᐋᖅᑭᓚᐅᖅᑕᖏᑦ ᓄᓇᕗᒻᒥ ᓇᓄᕐᓂᒃ 
ᑲᒪᒋᔭᖃᑎᒌᖕᓂᕐᒧᑦ ᐸᕐᓇᐅᒻᒥᒃ.  
 
ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᓐᓇ ᐱᒻᒪᕆᐅᖕᒪᑦ 
ᓴᓂᑭᓗᐊᕐᒥᐅᓄᑦ ᐊᒻᒪᓗ ᓄᓇᓕᖕᓂ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᖕᓄᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᐊᒃᑐᖅᓯᓯᒪᖕᒪᖔᑦ ᑖᓐᓇ ᓄᓇᕗᒻᒥ ᓇᓄᖏᑦ 
ᑲᒪᒋᔭᖃᑎᒌᖕᓂᒃ ᐊᒃᑐᖅᓯᓯᒪᓂᐊᕐᒪᖔᑦ 
ᑕᓯᐅᔭᕐᔪᐊᑉ ᓇᓄᖁᑎᖏᑦᑕ ᑲᒪᒋᔭᐅᓂᖏᖕᓄᑦ? 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ ᒥᓂᔅᑐᒋᔭᐅᔪᖅ, 
ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᐸᕐᓇᐅᑎᖏᓐᓂᒃ ᐊᑦᑐᖅᑕᐅᓂᐊᖅᑐᑦ ᑕᒪᒃᑯᐊ 
ᓇᓄᓕᕆᓂᕐᒧᑦ ᐱᓗᐊᖅᑐᒥᒃ ᑕᒪᕐᒥᒃ 
ᓱᖅᑭᓕᖅᑎᑕᐅᖅᑐᑦ ᐊᒻᒪᓗ ᓄᓇᕗᑉ 
ᐆᒪᔪᓕᕆᔨᕐᔪᐊᒃᑯᓐᓂ ᐃᓱᒪᓕᐅᕈᑕᐅᔪᖅ 
ᐊᖏᖅᑕᐅᓚᐅᖅᑐᖅ ᐊᒻᒪᓗ ᑖᒃᑯᐊ 50%-ᒥ 
ᓇᑉᐸᓪᓗᐊᖏᑦ ᐃᒻᒪᖄ ᐊᖑᓴᓪᓗᖕᓂᒃ ᐊᒻᒪᓗ 
ᐊᕐᓇᓪᓗᖕᓂᒃ ᐊᒻᒪᓗ ᑖᒃᑯᐊ ᐊᖑᓇᓱᐊᖅᑏᑦ 
ᓇᓐᓄᒍᓐᓇᕐᓂᐊᖅᑐᑦ ᒪᕐᕉᓐᓂᒃ ᐊᖑᔮᖕᓂᒃ 
ᓇᓐᓄᒍᓐᓇᕐᓂᐊᖅᖢᑎᒃ. ᑕᐃᔅᓱᒪᓂ ᑭᖑᓂᐊᒍᑦ 
ᐃᓱᒪᓕᐅᖅᑕᐅᓚᐅᖅᓯᒪᔪᖅ ᑖᒃᑯᐊ ᐆᒪᔪᓕᕆᔨᒃᑯᑦ 
ᓄᓇᕗᑉ ᐃᓗᐊᓂ ᐊᒻᒪᖃ ᐊᑕᐅᓯᕐᒥᒃ ᐊᖑᓴᓪᓗᖕᒥᒃ 
ᐊᒻᒪᓗ ᐊᕐᓇᓪᓗᖕᒥᒃ. ᑕᐃᒪ ᑖᒃᑯᐊ ᐆᒪᔪᓕᕆᔨᒃᑯᑦ 
ᓄᓇᓕᖕᓂ ᑖᒃᑯᐊ ᑲᑎᒪᔨᖏᑦ 
ᑐᒃᓯᕋᖅᑕᐅᓕᖅᑲᖕᒥᓐᖏᑦᑐᑦ ᐊᒻᒪᓗ 
ᑐᓴᕆᐊᖃᖅᓯᒪᓪᓗᑕ ᓱᓇᒥᒃ ᐅᖃᖅᑕᒥᓂᒃ. ᐊᒻᒪᓗ 
ᑕᒪᓐᓇ ᑲᒪᔨᐅᔪᒥᒃ ᑕᒪᓐᓇ ᑖᒃᑯᐊ 
ᐃᓱᒪᓕᐅᕈᑕᐅᓚᐅᖅᖢᓂ ᐊᒻᒪᓗ ᐋᖅᑭᒃᑕᐅᓯᒪᖕᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐅᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᐃᒪ ᐱᒻᒪᕆᐅᖕᒪᑦ ᑕᒪᑉᑯᐊ ᓄᓇᓕᑉᑎᒻᓂ ᐊᒻᒪᓗ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑐᑭᓯᐅᒪᖃᑎᒋᐊᖃᓪᓚᑦᑖᕋᑦᑎᒍᑦ ᑖᒃᑯᐊ ᓄᑖᖅ 
ᓇᓄᕐᓄᑦ ᐊᐅᓚᑕᐅᔪᐃᑦ ᐸᕐᓇᐅᑕᐅᔪᐃᓪᓕ. ᑕᐃᒪ 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐅᑭᐊᒃᓵᖅ 
ᐃᓱᓕᓐᓂᐊᓵᖅᑐᑦ ᑕᒪᓐᓇ ᓴᖅᑮᑎᑦᑎᒍᒥᓇᖅᐸ 
ᑲᑎᒪᕕᐅᑉ ᐃᓗᐊᓂᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᖃᐅᔨᒋᐊᕈᓐᓇᕐᓂᐊᖅᑕᕋ. 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4256 

ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᓄᓇᓕᖕᒥᓗ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᖔᖅ ᑐᕌᕋᔭᖅᑐᖅ 
ᖃᓄᕐᓗ ᐃᓱᒪᓕᐅᕈᑕᐅᑖᖅᓯᒪᖕᒪᑕ 
ᑐᑭᓯᑎᑕᐅᔪᓐᓇᕐᓂᐊᖅᑐᑦ ᑖᒃᑯᐊ ᓄᓇᓖᑦ 
ᐆᒪᔪᓕᕆᔨᒃᑯᑦ ᐸᕐᓇᐅᑎᖃᖅᓯᒪᓪᓗᑎᒃ ᐊᒻᒪᓗ 
ᑖᒃᑯᐊ ᐸᕐᓇᐅᑎᒋᓯᒪᔭᕗᑦ ᑖᒃᑯᐊ 
ᐆᒫᔪᓕᕆᔨᕐᔪᐊᒃᑯᑦ ᐳᓛᕆᐊᖅᑐᖁᓪᓗᑎᒍᑦ 
ᐆᒪᔪᓕᕆᔨᒃᑯᑦ ᓄᓇᓕᖕᓂ, ᑖᒃᑯᐊ ᓄᓇᓕᖏᓐᓂᒃ 
ᑕᒪᑐᒧᖓ ᓇᓐᓄᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᐃᒪᓕ ᒥᓂᔅᑕ ᖃᐅᔨᒪᒐᔭᖅᐸᓪᓕ ᑕᐃᒪ ᑕᒪᓐᓇ 
ᑖᒃᑯᐊ ᐃᖢᐃᓪᓕᐅᕈᑕᐅᓚᐅᖅᑐᑦ ᓄᓇᕗᒻᒥᐅᑦ 
ᐊᒻᒪᓗ ᑖᒃᑯᐊ ᓄᓇᕗᑦ ᓯᓚᑖᓃᑦᑐᑦ ᑖᒃᑯᐊ 
ᐊᐅᓚᑕᐅᓂᖏᑦ ᑕᒪᒃᑯᐊ ᓇᓄᐃᑦ ᑕᐅᕙᓂ 
ᑕᓯᐅᔭᕐᔪᐊᑉ ᓂᒋᐊᓂ 2017 ᑖᒃᑯᐊ ᒪᑭᕕᒃ 
ᑯᐊᐳᕇᓴᓐᑯᑦ ᓴᖅᑮᑎᑦᑎᓚᐅᖅᓯᒪᒻᒪᑕ ᑕᒪᒃᑯᓄᖓ 
ᑖᒃᑯᓄᖓ ᓄᓇᕘᒻᒧᑦ ᐊᒻᒪ ᒐᕙᒪᑐᖃᒃᑯᓐᓄᑦ 
ᑕᒪᑐᒧᖓ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ 
ᐸᕐᓇᐅᑎᒋᔭᐅᔪᑦ ᓇᓄᓕᕆᓂᕐᒧᑦ ᑖᓐᓇ ᐸᕐᓇᐅᑎ 
ᖃᓄᕐᓕ ᑕᒪᓐᓇ ᐱᔭᐅᒐᔭᖅᐹᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂ 
ᐸᕐᓇᐅᑎᒋᔭᐅᔪᖅ ᓄᓇᕗᒧᐃᓐᓇᖅ ᑐᕌᖓᔪᐃᑦ. 
ᐊᒃᑐᖅᑕᐅᒐᔭᓐᖏᑦᑑᒐᓗᐊᕐᓕ ᑖᒃᑯᐊ ᓄᓇᕗᑉ 
ᓯᓚᑖᓄᑦ ᐃᒻᒪᖄ ᓯᕗᒻᒨᑐᐃᓐᓇᕆᐊᖃᖅᑐᓂ 
ᓯᕗᒻᒨᑐᐃᓐᓇᕆᐊᖃᖅᖢᓂᓗ, ᑭᓯᐊᓂ ᓄᓇᕗᒻᒧᑦ 
ᓱᓕ ᐊᑑᑎᖃᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 
ᐊᐱᖅᑯᑦ 679 - 5(2): ᖃᓄᐃᓕᖓᓕᕐᓂᖏᑦ 

ᒥᖅᑯᓖᑦ ᓂᐅᕐᕈᑕᐅᓇᓱᖃᑦᑕᓲᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᒧᑦ. ᑕᐃᒪ ᐅᖃᖅᑲᐅᒐᒪ 
ᐊᐱᖅᓱᓂᐊᕐᓂᕋᖅᑐᖓ ᑕᒪᐅᓐᖓᕈᑦᑕ, ᑕᕝᕗᖓ 
ᐅᖃᐅᓯᖃᖅᑎᓪᓗᖓ. 
 
ᐅᖃᖅᑎᑦᑎᔩ, ᑕᐃᒪ ᐅᑭᐅᖑᑎᓪᓗᒍ 
ᐃᔅᓯᕙᓂᖃᖅᑎᓪᓗᑕ ᐊᐱᖅᓱᓚᐅᖅᓯᒪᒻᒥᒐᒪ 
ᑕᒪᒃᑯᐊ ᒥᖅᑯᓕᖕᓂᒃ ᐊᐅᓪᓚᑎᑦᑎᖃᑦᑕᖅᑐᑦ 
ᐊᓯᕙᖅᑏᑦ, ᐱᓗᐊᖅᑐᒥᒃ ᓇᓄᕋᕐᓂᖃᐃ ᑕᒫᓂᓕ 
ᐱᓗᐊᖅᑐᒥᒃ ᕿᑭᖅᑖᓗᖕᒥ ᐱᓗᐊᖅᑐᒥᓗ ᐅᕙᖓ 
ᑭᒡᒐᑐᖅᑕᖏᓐᓂᒃ. ᓇᓄᕋᕐᓂᒃ 
ᐊᐅᓪᓚᑎᑦᑎᖃᑦᑕᓚᐅᖅᓯᒪᒻᒪᑕ ᑕᐃᔅᓱᒪᓂ 
ᓇᓄᕋᐃᑦ ᐊᑭᖃᑦᑎᐊᑎᓪᓗᒋᑦ. ᑭᓯᐊᓂ 
ᖃᐅᔨᒪᔪᐃᓐᓇᐅᔪᒍᑦ ᐅᖃᖅᑏ, ᑭᖑᓂᖓᒍᑦ 
ᓇᓄᕋᐃᑦ ᐊᑭᖏᑦ ᑲᑕᓚᐅᖅᓯᒪᒻᒪᑕ. 
ᑕᐃᒪᐃᑦᑑᑎᓪᓗᒍ ᐃᓚᖏᑦ ᐊᑯᓂᐊᓗᒃ ᐅᑕᖅᑭᒻᒪᑕ 
ᐊᐅᓪᓚᑎᑦᑎᖃᑦᑕᖅᓯᒪᔪᑦ ᑕᐃᒃᑯᐊ ᒥᖅᑯᓕᖕᓂᒃ 
ᓂᐅᕕᕋᖅᑎᑦᑎᕕᐅᕙᑦᑐᒧᑦ.  
 
ᐅᖃᖅᑎᑦᑎᔩ, ᖃᐅᔨᒪᒐᓗᐊᖅᑐᖓ ᑕᒪᒃᑯᓂᖓ 
ᑲᒪᓐᖏᑦᑐᑦ ᑖᒃᑯᐊ ᒥᓂᔅᑕᐅᔪᖅ ᑕᒪᒃᑯᓂᖓ 
ᓂᐅᕕᖃᖅᑎᑦᑎᔨᐅᕙᑦᑐᓂᒃ ᑭᓯᐊᓂ ᖃᐅᔨᒪᒻᒪᑦ 
ᖃᖓᒃᑯᑦ ᓂᐅᕕᕋᖅᑐᖃᓲᖕᒪᖔᖅ, 
ᓂᐅᕕᕋᖅᑎᑦᑎᔪᖃᓲᖑᖕᒪᖔᖅ. ᐅᖃᖅᑎᑦᑎᔩ, 
ᓇᓗᓇᐃᖅᓯᔪᓐᓇᖅᑯᖃᐃ ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ ᑕᒫᓂ ᐊᕐᕌᒍᒥ 
ᓂᐅᕕᕋᖅᑎᑦᑎᔪᖃᓚᐅᓐᖏᑦᑎᐊᕐᒥᒻᒪᖔᖅ ᓱᓕ 
ᑕᐃᒃᑯᓂᖓ ᐊᐅᓪᓚᖅᑎᑕᐅᓯᒪᔪᓄᑦ ᒥᖅᑯᓕᖕᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᒫᑦᓯᐅᑎᓪᓗᒍ ᒫᑦᓯ 21 ᐊᒻᒪᓗ 22-ᒥ 
ᓂᐅᕕᐊᒃᕼᐊᖃᓚᐅᕐᒪᑕ ᒥᖅᑯᓕᖕᓂᒃ. ᑭᕼᐃᐊᓂ 
ᑖᒃᑯᐊ ᓇᓄᐃᑦ ᐊᒥᖏᑦ ᓂᐅᕕᖅᑕᐅᓗᐊᓐᖏᑦᑐᑦ 
ᕼᐅᓕ. ᑖᓐᓇ 

ᐊᔪᕐᓇᖅᑐ’ᔫᒐᓗᐊᖅ ᑭᕼᐃᐊᓂ ᕼᐃᓚᕐᔪᐊᕐᒥᐅᑦ 
ᓇᓅᑉ ᐊᒥᕌᓂ ᒫᓐᓇ ᐱᒍᐊᕐᔪᐊᓐᖏᑦᑐ’ᓈᖑᖕᒪᑕ. 
ᒪ’ᓇ ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᑕᐃᒃᑯᐊ ᐃᓚᖏᑦ ᐊᐅᓪᓚᑎᑦᑎᑎᓪᓗᒋᑦ 
ᓇᓄᕋᕐᓂᓪᓕ ᖃᐅᔨᒪᓗᐊᖅᑕᒃᑲ 
ᐊᑭᓕᖅᑕᐅᓲᖑᖕᒪᑕ ᐃᓚᖏᓐᓂᒃ ᐊᕝᕙᖏᓐᓂᒃ 
ᑖᔅᓱᒥᖓ ᐊᐅᓪᓚᖅᑎᑕᖓᑕ ᓇᓐᓄᑦᑕᒥᓂᖓᑕ 
ᐊᑭᒋᒐᔭᓐᖑᐊᖅᑕᖓᑕ ᐃᓚᖓᓐᓂᒃ 
ᐊᑭᓕᖅᑕᐅᑦᑕᐅᑎᒋᓲᖑᖕᒪᑕ 
ᐊᐅᓪᓚᑎᑦᑎᓕᖅᑎᓪᓗᒋᑦ. ᑕᐃᒪᐃᑕᐅᓯᒪᔪᑦ 
ᐊᒥᓲᔪᒃᓴᐅᒻᒪᑕ ᑕᐃᒃᑯᐊ ᐊᑭᓕᖅᑕᐅᕙᒌᖅᓯᒪᔪᑦ, 
ᐊᒻᒪᓗ ᐊᑯᓂᐊᓗᒃ ᐅᑕᖅᑭᓪᓗᑎᒃ ᐃᓚᖏᑦ 
ᐊᕐᕌᒍᒐᓴᒻᒪᕆᐊᓗᖕᓂᒃ. 
 
ᑕᒪᓐᓇᖃᐃ ᐋᖅᑭᑎᖅᑕᐅᓯᒪᕙ ᐅᕝᕙᓘᓐᓃᑦ 
ᐸᕐᓇᑕᐅᓯᒪᕙ ᑕᐃᒃᑯᐊ ᐊᑭᓕᖅᑕᐅᕙᒌᖅᓯᒪᔪᑦ 
ᖃᓄᐃᑕᐅᒐᔭᕐᒪᖔᑕ. ᐊᑭᓕᒃᓴᓂᒃᑲᔭᖅᐸᑦ 
ᓂᐅᕕᐊᖑᔪᓐᓇᓐᖏᑉᐸᑕ ᐊᐅᓪᓚᖅᑎᓯᒪᔭᖏᑦ? 
ᐅᕝᕙᓘᓐᓃᑦ ᖁᔭᓈᖅᑕᐅᒐᔭᖅᑲ ᑕᐃᓐᓇ 
ᐊᑭᓕᐅᑕᐅᓯᒪᔪᖅ ᑖᓐᓇ ᓇᓄᕋᖁᑎᖓ 
ᐊᐅᓪᓚᖅᑎᑦᓯᒪᔭᖓ ᓂᐅᕕᖅᑕᐅᔪᓐᓇᓐᖏᑎᓪᓗᒍ, 
ᖃᓄᑭᐊᖅ ᑕᒪᓐᓇ ᐋᖅᑭᒃᑕᐅᓯᒪᕙ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎ ᑖᓐᓇ ᐱᖅᑯᕼᐃᐊ 
ᐊᑐᖅᑕᐅᕼᐅᖅᑐᖅ ᓇᓚᐅᑦᓯᐊᖅᑖ. ᑖᒃᑯᐊ ᓇᓄᐃᑦ 
ᐊᒥᐊ ᐆᒃᑐᕋᐅᑎᒋᓗᒍ. ᐊᒥᕐᒥᒃ ᐊᔾᔭᖅᕼᐃᒃᐸᑕ 
ᑖᓐᓇ ᑮᓇᐅᔭᖅᑖᒥᓂ ᓇᑉᐹᓂᒃ 
ᐊᑭᒋᒐᔭᓐᖑᐊᖅᑕᖓᓂᒃ. ᑖᓐᓇ ᐊᒥᐊ 
ᐊᐅᓪᓚᖅᑎᑕᐅᓗᓂ. ᓂᐅᕕᖅᑕᐅᒃᐸᑦ ᑖᓐᓇ ᐊᑭᖓ, 
ᓂᐅᕕᖅᑕᐅᓂᖓ ᐊᖏᓂᖅᕼᐊᐅᓂᖅᐸᑦ ᑖᓐᓇ 

ᑐᓂᔭᐅᓚᐅᖅᑐᒧᑦ, ᑕᐃᓐᓇ ᐊᒥᐊᒃᑯᐊᓂᒃ 
ᑐᓂᔭᐅᓗᓂ. 
 
ᑭᕼᐃᐊᓂ ᑖᒃᑯᐊ ᓇᓄᐃᑦ ᐊᒥᖏᑦ 
ᓂᐅᕕᖅᑕᐅᓐᖏ’ᒪᑕ ᕼᐅᓕ, ᑖᓐᓇ 
ᐊᑮᑦᑐᖅᑖᓚᓐᖏᑦᑑᒐᓗᐊᖅ ᑖᓐᓇ ᓇᓄᕋᐅᑉ ᐊᒥᐊ, 
ᓇᓄᕋᐅᑎ ᑕᐅᓇᓃᒃᑲᓗᐊᕐᒪᑦ ᕼᐅᓕ. ᑭᕼᐃᐊᓂ 
ᒫᓐᓇ ᐱᓕᕆᐊᕆᔭᕗᑦ ᑖᒃᑯᐊ 
ᑕᐅᓇᓃᖃᑦᑖᓗᐊᓕᕐᒪᑦ 300 ᐅᖓᑖᓃᖦᖢᑎᒃ 
ᑖᒃᑯᐊ ᓇᓄᕋᐃᑦ ᐊᒥᖏᑦ. ᑖᒃᑯᐊ 
ᐅᑎᖅᑎᒍᐊᖅᖢᒋᑦ ᓄᓇᕗᒻᒧᑦ ᐊᑐᖅᑕᐅᓂᐊᕐᒪᑕ 
ᓄᓇᕗᒻᒥᐅᓄᑦ. ᑖᓐᓇ ᐱᓕᕆᐊᔭᕗᑦ ᒫᓐᓇᐅᔪᖅ. 
ᒪ’ᓇ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᑦᑎᐊᕐᖓᑦ ᑕᐃᒃᑯᓂᖓ 
ᑐᓵᔪᒃᓴᐅᖕᒪᑕ ᑕᐃᒪ ᐃᓚᖏᑦ 
ᑕᑯᓐᓇᑐᒃᓴᐅᓪᓗᑎᓪᓗ ᑕᐃᒃᑯᐊ 
ᐊᐅᓪᓚᑎᑦᑎᖃᑦᑕᖅᓯᒪᔪᑦ.  
 
ᑐᑭᓯᐅᒪᑦᓯᐊᓂᐊᕐᖓᑕ ᐅᖃᖅᑎᑦᑎᔩ, ᒥᓂᔅᑕᖃᐃ 
ᓇᓗᓇᐃᖅᓯᒃᑲᓐᓂᕈᓐᓇᖅᑲ ᑕᐃᒃᑯᐊ 
ᐊᐅᓪᓚᖅᑎᑕᐅᓯᒪᔪᑦ ᐱᓕᕆᐊᕆᔭᐅᓕᖅᑐᑦ-
ᕙᓪᓕᐊᓂᕋᓕᖅᑕᖏᑦ ᑭᓯᐊᓂ ᑭᒡᓕᖃᖅᑯᖅᑲᐃ 
ᖃᓄᑎᒋ ᐊᕐᕌᒍᓂᒃ ᖃᑦᓯᓂᒃ 
ᐊᐅᓪᓚᖅᑎᑕᐅᓯᒪᓕᕐᓗᑎᒃ 
ᐅᑎᖅᑎᑕᐅᔪᓐᓇᖅᓯᒐᔭᕐᒪᖔᑕ ᐅᕝᕙᓗ ᑕᒪᓐᓇ 
ᐋᖅᑭᒃᑕᐅᓯᒪᓐᖏᓚᖅ ᖃᓄᖅ ᐊᑯᓂᐅᑎᒋᔪᖅ 
ᐅᑕᖅᑭᒐᔭᕐᒪᖔᑕ ᑕᐃᒃᑯᐊ ᐊᐅᓪᓚᑎᑦᑎᓯᒪᔪᑦ, 
ᑕᒪᑐᒧᖓᖃᐃ ᑭᒡᓕᓕᐅᖅᓯᒪᕗᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᑭᒡᓕᖃᓐᖏᑦᑑᒐᓗᐊᑦ.  
 
ᑭᕼᐃᐊᓂ ᑖᓐᓇ ᑭᖑᑉᐱᐊᕋᔮᒃᑯᑦᑕ 2012-
ᒥᕋᓘᖅᑰᖅ ᐱᒋᐊᖅᖢᒍ ᑖᒃᑯᐊ ᓇᓅᑦ ᐊᑭᖏᑦ 
ᖁᕝᕙᖅᕼᐃᑦᓯᐊᒥᐊᓚᐅᕐᒪᑕ ᐊᒻᒪ ᐊᒥᕼᐅ’ᔪᐊᓂᒃ 
ᓇᓄᕋᕐᓂᒃ ᐊᐅᓪᓚᔨᒃᖢᑕ ᐊᑭᖏᑦ ᓈᒻᒪᑦᓯᐊᖅᖢᑎᑦ 
ᑮᓇᐅᔭᓕᐅᑦᓯᐊᓚᐅᕐᒪᑕ. ᑖᓐᓇ ᐊᑭᖏᑦ 
ᑲᑖᓗᐊᕐᒪᑕ ᓇᓄᕋᐃᑦ 
ᓂᐅᕕᖅᑕᐅᕈᐊᓐᖏᓕᖅᖢᑎᑦ. ᑕᐃᒪ 
ᑕᐃᑲᓃᖃᑦᑖᖅᐳᑦ ᑖᒃᑯᐊ ᐊᑭᒋᓚᐅᖅᑕᖏᑦ 
ᑮᓇᐅᔭᑦ ᑐᓂᔭᐅᓕᕈᑖ ᒪᖃᐃᑦᑎᒧᑦ ᑎᑭᑕᐅᓂᖅ 
ᐊᔪᓕᕐᒪᑦ. 
 
ᑭᕼᐃᐊᓂ ᑖᓐᓇ ᐱᓕᕆᐊᕆᐅᔭᖅᑕᕗᑦ ᑕᕝᕙ 
ᐅᖃᓚᐅᕋᒪ ᑖᒃᑯᐊ ᓇᓄᕋᐃᑦ ᓄᓇᕗᒻᒧᑦ 
ᐅᑎᖅᑎᓗᒋᑦ ᑕᐃᒃᑯᐊ ᑕᐅᓇᓃᖃᑦᑖᓗᐊᓕᖅᑐᑦ 
ᒫᓐᓇ 2019-ᖑ’ᒪᑦ ᐃᓚᖏᑦ 2012-ᒥ 
ᑕᐃᑲᓃᒋᐊᖅᖢᑎᒃ ᓂᐅᕕᖅᑕᐅᓐᖏ’ᒪᑕ ᕼᐅᓕ. 
ᑕᐃᑉᕼᐅᒪᓂᔾᔪᐊᖅ ᓇᓄᕋᓗᒃᑖᑦ ᐊᐅᓪᓚᐃᔭᐅᔪᑦ 
ᓂᐅᕕᖅᑕᐅᕼᐅᓗᐊᕋᓗᐊᕐᒪᑕ ᒫᓐᓇ 
ᐱᔭᐅᒍᐊᓐᖏᓕᕐᒪᑦ ᑖᓐᓇ 
ᐱᓕᕆᐊᕆᓂᐊᕋᓗᐊᖅᑕᕗᑦ ᑖᒃᑯᐊ 
ᑕᐅᓇᓃᖃᑦᑖᓗᐊᓕᕐᒪᑕ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 680 - 5(2): ᐃᒡᓗᑭᒃᓴᕐᓂᖅ 

ᓄᓇᕘᑦᑎᓐᓂ (ᕿᓐᖑᖅ) 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ.  
 
ᐅᖃᖅᑲᐅᒐᒪ ᐅᖃᐅᓯᕆᔭᒻᓂ ᐅᑉᐱᕈᓱᒃᓯᒪᔪᖓ 
ᑖᓐᓇ ᑕᒪᓐᓇ ᒐᕙᒪᒃᑯᓐᓄᑦ ᑖᒃᑯᐊ 
ᑲᒪᒋᔭᐅᔭᕆᐊᖃᖅᑐᑦ ᐊᒻᒪ 
ᐱᓕᕆᖃᑎᒌᒌᐊᖃᖅᑐᐃᑦ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 
ᑖᒃᑯᐊ ᐱᓕᕆᖃᑎᒌᒋᐊᖃᖅᑐᑎᑦ ᑕᒪᑐᒧᖓ 
ᐃᒡᓗᑭᒃᓴᓂᕐᒧᑦ. 
 

ᑕᐃᔅᓱᒨᓇ ᔫᓂ 3-ᖑᑎᓪᓗᒍ, ᒪᓕᒐᓕᐅᕐᕕᒻᒥ 
ᑲᑎᒪᓂᖃᖅᑎᓪᓗᑕ ᔫᓂ 3, 2019-ᒥ, ᒥᓂᔅᑕ 
ᐅᖃᖅᓯᓯᒪᔪᖅ ᑖᓐᓇ ᐃᓱᒪᓕᐅᕈᑎᖓᑕ ᓄᓇᕗᑦ 
ᑐᓐᖓᕕᒃᑯᖏᓐᓂᓐᖔᖅᓯᒪᓪᓗᓂ. 
ᐃᑲᔪᕐᓂᐊᕐᓂᕋᖅᖢᑎᑦ ᑕᒪᒃᑯᓂᖓ ᐃᒡᓗᓕᑭᒃᓴᕐᓂᖅ 
ᑕᒡᕙᓂ ᓄᓇᕗᑉ ᐃᓗᐊᓂ ᑮᓇᐅᔭᖅᑎᒍᑦ 
ᐃᑲᔪᕐᓂᐊᕐᓂᕋᖅᖢᓂ ᓄᑖᕐᓂᒃ ᐃᒡᓗᒃᓴᓄᑦ. 
 
ᒥᓂᔅᑕ ᑐᑭᓯᑎᑦᑎᒍᓐᓇᖅᐹ ᖃᓄᐃᑦᑐᓂᒃ 
ᑭᐅᔾᔪᑎᒃᓴᖃᕈᓐᓇᕐᒪᑦ ᐅᕙᑦᑎᓐᓄᑦ ᑕᕝᕗᖓᓗ 
ᓄᓇᕗᑦ ᑐᓐᖓᑯᒃᑯᓐᓂᒃ ᑕᒪᑐᒧᖓ 
ᐃᖢᐃᓪᓕᐅᕈᑕᐅᔪᒧᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᐊᐱᖅᑯᑎᒋᔭᖓ ᖁᔭᓐᓇᒦᖅᐸᕋ. 
ᑕᐃᒪᐃᓛᒃ ᑕᒪᒃᑯᐊ ᐊᒃᓱᕈᖅᑐᐃᓐᓈᓘᒐᑦᑕ 
ᐃᒡᓗᓕᕆᓂᖅ, ᓂᓐᓂᐅᖅᑐᓪᓗ 
ᐃᒡᓗᑭᒃᓴᐃᓪᓕᐅᓪᓚᕆᒃᑲᑦᑕ ᑕᒫᓂ ᓄᓇᕗᒻᒥ, 
ᑖᒃᑯᐊᓗ ᑐᓐᖓᕕᒃᑯᑦ 
ᐱᓕᕆᖃᑎᒋᔪᒪᑦᑎᐊᕋᓗᐊᖅᐸᕗᑦ ᐃᒡᓗᓕᕆᓂᐅᑉ 
ᒥᒃᓵᓄᑦ ᓱᓕ ᐅᒃᑯᐃᓐᖔᖅᑐᖓ 
ᐱᓕᕆᖃᑎᒋᔪᒪᓪᓗᒋᑦ ᑕᒪᔅᓱᒧᖓ. ᐅᖃᖅᑏ, 
ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ 
ᐊᑕᐅᓰᓐᖏᖦᖢᓂ ᑖᒃᑯᐊ ᐅᖃᐅᓯᐅᓚᐅᕐᒪᑦ ᐅᑭᐅᑦ 
ᓯᕗᐊᒍᑦ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓕᕆᖃᑎᖃᖅᓯᒪᓂᐊᖅᖢᑎᑦ ᑖᒃᑯᓂᖓ 
ᒐᕙᒪᑐᖃᒃᑯᓐᓂ ᐱᕙᓪᓕᐊᑎᑦᑎᓂᐊᕐᓂᖅᓵᕐᓗ 
ᑕᒪᒃᑯᓂᖓ ᐃᓄᐃᑦ ᐃᒡᓗᒃᓴᖏᓐᓂᒃ 
ᐸᕐᓇᐅᑎᖏᓐᓄᑦ. ᒥᓂᔅᑕ ᑐᑭᓯᑎᑦᑎᔪᓐᓇᖅᐹ ᖃᑯᒍ 
ᓇᓖᑦ ᑕᒪᓐᓇ ᐱᓕᕆᔭᐅᓯᒪᕚ 
ᐃᑲᔪᖅᑐᕋᔭᕐᓂᖃᕋᔭᖅᐹ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᑕᒪᒃᑯᓂᖓ ᑖᒃᑯᐊ ᓲᕐᓗ 
ᐱᖃᖅᐹᓪᓕᕆᐊᖃᕐᒪᑦ ᓄᑖᕐᓂᒃ ᐃᒡᓗᒃᓴᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐄ, ᑕᐃᒪ ᑕᒪᓐᓇ ᐃᑲᔪᖅᑐᖅᓯᒪᔪᒍᑦ 
ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᐃᓄᐃᑦ ᑕᐱᕇᑦ 
ᑲᓇᑕᒥ, ᑖᒃᑯᐊᓗ ᒐᕙᒪᑐᖃᒃᑯᓐᓄᓪᓗ ᑖᒃᑯᐊ 
ᐅᖃᐅᓯᕆᕙᓪᓕᐊᓪᓗᒋᑦ ᑖᒃᑯᐊ ᐃᒡᓗᐃᑦ 
ᐊᒥᒐᖅᓴᕐᓂᖅ ᓄᓇᕘᓕᒫᒥ ᐊᒻᒪᓗ ᐃᓄᐃᑦ 
ᓄᓇᖓᓐᓂᓪᓘᓐᓃᑦ. ᐅᑉᓗᒥ ᓱᓕ, ᐅᑉᓗᒥᒧᑦ ᓱᓕ 
ᐅᕙᑦᑎᓐᓄᑦ ᑐᓴᖅᑎᑦᓯᑦᑎᐊᓐᖏᒻᒪᑕ ᐊᒻᒪᓗ 
ᑮᓇᐅᔭᖃᖅᓯᒪᓐᖏᖦᖢᑕ. ᐃᒻᒪᖄ 
ᐃᑲᔪᕈᒪᔫᒐᓗᐊᖅᑐᒍᑦ ᑕᒪᒃᑯᓄᖓ ᐃᒡᓗᑭᒃᓴᕐᓂᖅ, 
ᓱᓕ ᐅᑉᓗᒥᒧᑦ ᑐᓴᕐᕕᒋᓐᖏᓐᓇᑦᑎᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᒐᒪᓕ ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐸᕐᓇᒃᑐᐃᓂᐊᕐᓂᕋᖅᓯᒪᓪᓗᑎᑦ ᑰᒑᕐᔪᖕᓂ ᖁᓕᓂᑦ 
2020-21-ᒧᑦ ᐅᑭᐅᖓᓂᒃ. ᖁᓚᐅᓪᓗᓯ ᓄᑖᖅ 
2021-22-ᒧᑦ ᐊᒻᒪᓗ ᖁᓕᓄᑦ ᓄᑖᓂᒃ ᐃᒡᓗᒃᓴᓂᒃ 
ᑕᓗᕐᔪᐊᓂ 2021-22 ᐅᑭᐅᖏᓐᓂᑦ. ᒥᓂᔅᑕ 
ᐅᖃᕈᓐᓇᑦᓯᐊᖅᐹ ᑐᑭᓯᐅᒪᒐᒃᑯ ᑕᒪᓐᓇ ᓱᓕᕚ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
(ᑐᓵᔨᑎᒎᕈᓐᓃᖅᑐᖅ) ᐃᓛᒃ ᑕᐃᑦᓱᒧᖓ 
ᑭᐅᓚᐅᖅᑳᕐᓗᒍᖃᐃ ᑕᒪᒃᑯᐊ ᑲᑐᔾᔨᖃᑎᒌᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᓕᕆᖃᑎᒋᔪᒪᑦᓯᐊᖅᐸᒃᑲ. 
ᑕᐃᔅᓱᒪᓂᓗ ᓂᕈᐊᖅᑕᐅᒐᓱᓕᕐᒪᑕ ᑕᐃᒃᑯᐊ 
ᑐᒡᓕᕆᔭᐅᔪᑦ, ᑐᓐᖓᕕᒃᑯᑦ ᑐᒡᓕᖓᑦ 
ᓈᓚᐅᑎᒃᑰᖅᑎᓪᓗᒍ ᓴᓪᓕᒦᓪᓗᐊᓚᐅᖅᓯᒪᒐᒪ. 
ᐃᒡᓗᓕᕆᓂᐅᑉ ᒥᒃᓵᓄᑦ ᐃᑲᔪᓛᕈᒪᓂᕋᖅᖢᓂ. 
ᓂᕈᐊᖅᑕᐅᓚᐅᖅᑎᓪᓗᒍ ᓱᓕ 
ᑐᓴᕐᕕᒋᓚᐅᖅᓯᒪᓐᖏᓐᓇᒃᑯᑦ 
ᐅᒃᑯᐃᓐᖔᑦᓯᐊᕋᓗᐊᖅᑐᖓ ᑖᒃᑯᐊ 
ᐱᓕᕆᖃᑎᒋᔪᒪᓪᓗᒋᑦ ᑐᓐᖓᕕᒃᑯᑦ. 
 

ᑕᐃᒪᐃᓛᒃ ᐸᕐᓇᒃᓯᒪᒐᑦᑕ ᐃᒡᓗᓕᕆᔨᕐᔪᐊᒃᑯᑦ 
ᑖᒃᑯᐊ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖏᑦ 
ᓴᓇᔭᐅᓛᕐᓂᐊᕈᒫᖅᑐᐃᑦ, ᑕᒪᓐᓇ 
ᓱᖁᓯᖅᓯᒪᓐᖏᑦᑐᖅ ᑖᒃᑯᓄᖓ ᐊᕐᕌᒍᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᖕᓂᐊᖅᐳᕼᐃ, 
ᐅᖃᐅᕼᐃᒃᑯᑦ ᐊᐱᖅᓱᕐᓇᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐱᒋᐊᖅᑎᑕᖅ 054 - 5(2): ᐅᖓᕙᕆᐊᕆᓂᖅ 

ᐊᐱᖅᓱᕐᓇᕝᕕᐅᑉ ᐃᑲᕐᕋᖓᓂᒃ (ᐊᕐᓇᒃᑲᖅ)  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒪᓕᒃᖢᒍ ᒪᓕᒐᖅ 39(7) 
ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᐸᓐᓂᖅᑑᑉ 
ᒪᓕᒐᓕᐅᖅᑎᖓᓄᑦ ᑖᓐᓇ ᐊᐱᖅᓱᕐᓇᖅ 
ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑦᓯᕼᐃᒪᔪᖃᕐᒪᑦ. 
ᐊᐱᖅᓲᑕᐅᔪᓐᓇᓐᖏᒻᒫᖅᖢᓂ. ᓈᒻᒪᒃᓴᖅᑐᑦ. 
ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ. 
ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᑕᒃᖠᒋᐊᖅᐳᖅ ᐃᑲᓪᕋᖅ 
ᓇᑉᐸᕐᒥᒃ.  
 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 
ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 681 - 5(2): ᓴᖅᑭᓐᓂᑯᑦ 

ᑲᑎᒪᔪᖃᓚᐅᖅᑎᓪᓗᒍ ᐃᓄᐃᑦ 
ᖃᐅᔨᒪᔭᑐᖃᖏᓄᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 
ᐃᓕᖅᑯᓯᓕᕆᓂᕐᒧᑦ ᑐᕌᖓᔪᒧᑦ. 
 
ᐅᖃᖅᑎᑦᑎᔩ, ᑕᐃᒪ 
ᐱᓇᓱᐊᕈᓯᕆᓚᐅᖅᓯᒪᔭᑦᑎᓐᓂᒃ ᑖᓐᓇ ᒥᓂᔅᑕ 
ᓇᓗᓇᐃᔭᓚᐅᕐᒪᑦ ᑕᒡᕙᓂ ᐃᒡᓗᕐᔪᐊᖁᑎᑦᑎᓐᓂᒃ 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ 
ᑕᒫᓂ ᑲᑎᒪᓂᐊᓚᐅᕐᒪᑕ ᐊᒻᒪ ᑲᑎᒪᔪᒃᓴᐅᖕᒥᖕᒪᑦᑕ 
ᑕᒫᓂ ᐊᒃᑑᕝᕙ 28, 29, 20 ᑕᒫᓂ 
ᑲᑎᒪᓂᐊᓚᐅᕐᒪᑦ. ᐱᒃᑯᒋᑦᑎᐊᕋᒃᑭᑦ ᑖᒃᑯᐊ. 
ᑕᐃᒪᓐᓇᐃᑦᑐᒥᒃ ᑲᑎᒪᔨᖃᖅᑎᓪᓗᒋᑦ.  
 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᓇᓗᓇᐃᔭᑦᑎᐊᕈᓐᓇᖅᐸ ᑕᒪᒃᑯᐊ 
ᑲᑎᒪᓂᒃᑯᑦ ᑲᑎᖅᓱᖅᑕᐅᔪᑦ ᐅᕝᕙᓘᓐᓃᑦ ᑖᒃᑯᐊ 
ᑲᑎᒪᔩᑦ ᐃᓱᒪᓕᐅᖅᑕᖏᓐᓂᒃ ᑕᒡᕙᓂ ᑲᑎᒪᓂᕐᒥᒃ 
ᖃᓄᖅ ᐊᑑᑎᖃᑦᑎᐊᕈᓐᓇᖅᐸᑦ ᓄᓇᕗᒻᒥᐅᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐃᓕᖅᑯᕼᐃᓕᕆᔨᒃᑯᓐᓄᑦ, ᒥᓂᔅᑐ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓐᓄᑦ, ᐊᒡᒎᑉ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ. ᐅᖃᖅᑏ, ᑖᒃᑯᐊ 
ᐃᓄᐃᑦ ᖃᐅᔨᒪᐅᔭᑐᖃᖏᓐᓄᑦ ᑲᑎᒪᔩᑦ 
ᐃᓚᒋᔭᐅᖃᑕᐅᓚᐅᖅᑐᑦ ᐱᓇᓱᐊᕈᓯᕆᔭᑦᑎᓐᓂ 
ᑕᒡᕙᓂ ᑲᑎᒪᓂᕐᔪᐊᖃᖅᑎᑦᓯᓚᐅᕐᒪᑕ. ᑖᓐᓇ 
ᐊᒻᒪᓗ ᐅᖃᐅᓯᖃᕈᓐᓇᓚᐅᖅᓱᑎᒃ ᐃᓛᒃ ᐃᓚᖏᑦ 
ᐅᒡᒍᓇᖅᑑᒐᓗᐊᖅ ᓯᓚᒧᑦ ᐱᔾᔪᑎᖃᖅᖢᑎᒃ 
ᑎᑭᒍᓐᓇᓚᐅᓐᖏᒻᒪᑕ ᑭᓯᐊᓂ ᑲᔪᓯᑐᐃᓐᓇᓚᐅᕐᒪᑕ 
ᐊᒥᓱᒻᒪᕆᐅᓚᐅᖅᖢᑎᒃ ᑲᑎᒻᒪᒋᐊᖃᑕᐅᔪᑦ. ᐊᒻᒪᓗ 
ᑖᒃᑯᐊ ᑐᕌᖓᓗᐊᓚᐅᖅᓱᑎᑦ ᒐᕙᒪᒃᑯᑦ 
ᐱᓕᕆᔨᖏᓐᓄᑦ, ᐃᓚᖏᑦ ᑖᒃᑯᓇᓐᖓᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ 
ᐱᓕᕆᔨᓪᓗᐊᑕᕆᖃᑦᑕᖅᑕᖏᓐᓂᒃ. ᑭᓯᐊᓂᑦᑕᐅᖅ 
ᑖᒃᑯᓇᓐᖓᑦ ᖃᓄᖅ ᐃᓕᓐᓂᐊᒃᑲᓐᓂᕈᓐᓇᕐᒪᖔᑦ 
ᐊᑐᓕᖅᑎᑦᓯᒃᑲᓐᓂᕈᓐᓇᕐᒪᖔᑦ ᐃᖅᑲᓇᐃᔭᕐᕕᐅᑉ 
ᐃᓗᐊᒍᑦ, ᐊᒻᒪᓗ ᑖᓐᓇ ᐃᕕᖅᑎᖅᐸᓪᓕᐊᔪᖅ 
ᑐᑭᓯᔭᐅᒃᑲᓐᓂᕈᓐᓇᓚᐅᕐᒪᑦ ᑕᐃᑲᓂ ᑲᑎᒪᐅᑉ 
ᐃᓗᐊᒍᑦ.  
 

ᐊᒻᒪ ᑖᓐᓇ ᐅᖃᕈᒪᒋᓪᓗᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᕐᕌᒎᑉ ᐃᓗᐊᓂ 
ᑲᑎᖃᑦᑕᖅᑎᓪᓗᒋᑦ 
ᐊᑐᓕᖁᔨᔾᔪᑎᓕᐅᖃᑦᑕᓲᖑᒻᒥᖕᒪᑕ ᑖᒃᑯᐊ ᒐᕙᒪᐅᑉ 
ᐊᐅᓚᔾᔪᓯᕆᔭᖏᓐᓂᒃ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑐᒃᑲᓐᓂᕈᓐᓇᕋᔭᕐᒪᖔᑦ. 
ᑕᐃᒫᒃ ᐊᑐᖃᑦᑕᕈᓐᓇᖅᑯᑦ ᑖᒃᑯᐊ ᑲᑎᒪᔩᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ 
ᑖᒃᑯᐊᐃᓛᒃ ᐅᐱᒋᕙᒃᑲ ᐃᓐᓇᐃᑦ ᑕᒪᒃᑯᐊ 
ᖃᐅᔨᒪᔪᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑕᒫᓂ 
ᐃᓚᐅᖃᑦᑕᖅᑎᓪᓗᒋᑦ ᖁᕕᐊᓇᓪᓚᕆᒃᑐᖅ 
ᑐᓴᖅᖢᒍ. ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ 
ᓴᖅᑭᑎᑦᑎᖃᑦᑕᖅᑐᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒡᓗ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓂᒃ ᖃᓄᖅ ᐊᑑᑎᖃᑦᓯᐊᕐᓂᖏᓐᓂᒃ.  

ᑕᒪᓐᓇᐃᓛᒃ ᐊᑐᕈᒥᓇᑦᑎᐊᓪᓚᕆᖕᒪᑦ 
ᐃᓕᓐᓂᐊᕐᕕᖁᑎᑦᑎᓐᓄᑦᑕᐅᖅ.  
 

ᒥᓂᔅᑕᖃᐃ ᓇᓗᓇᐃᔭᕈᓐᓇᖅᐳᖅ ᖃᓄᖅ 
ᓴᓇᖃᑎᖃᖅᓯᒪᖕᒪᖔᑦ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒧᑦ ᑕᒪᒃᑯᐊ 
ᑲᑎᖅᓱᖅᑕᐅᕙᖕᒥᔪᐃᑦ ᐃᓕᓐᓂᐊᕐᕕᖕᒧᑦ 
ᐊᑑᑎᖃᕈᓐᓇᕐᒪᖔᑕ? ᖃᓄᖅ 
ᐊᑑᑎᖃᕈᓐᓇᕐᓂᖏᓐᓂᒃ ᐅᖃᓪᓚᖃᑎᖃᖃᑦᑕᖅᐸ 
ᑕᔅᓱᒧᖓ ᐃᓕᓐᓂᐊᖅᑐᓕᕆᔨᖕᒧᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

>>ᐃᒡᓚᖅᑐᑦ 
 

ᐅᖃᖅᑎ: ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᒡᒎᑉ ᒪᓕᒐᓕᐅᖅᑎᖓᓄᑦ. 
ᑖᓐᓇ ᐃᓕᓐᓂᐊᖅᑐᓕᕆᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦᑕᐅᖅ ᑐᕌᖓᓂᖃᖅᓯᒪᒐᑦᑕ 
ᑖᒃᑯᐊ ᐱᓕᕆᖃᑎᒌᖃᑦᑕᖅᑐᑦ ᐃᓕᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᓂᒃᑯᓪᓘᓐᓃᑦ ᑕᒪᓐᓇ 
ᑲᔪᓯᕙᓪᓕᐊᒍᑎᒋᕙᓪᓕᐊᒍᑎᕙᓪᓕᐊᒐᑦᑎᒍᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᐃᒻᒥᒃᑰᖓᔪᒥᒃ 
ᑲᑎᒪᔨᖃᐅᕐᒥᖕᒪᑕ ᐃᓕᓐᓂᐊᕈᑎᑦᓴᓕᐅᖃᑦᑕᖅᑐᐃᑦ 
ᐃᓐᓇᕐᓂᒃ ᑲᑎᒪᔨᖃᐅᖅᖢᑎᒃ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᑎᒪᔨᖃᐅᖅᑎᓪᓗᒋᑦ, ᑖᒃᑯᐊ 
ᐱᓕᕆᖃᑎᒌᖃᑦᑕᕐᒪᑕ ᖃᐅᔨᓯᒪᒐᒪ.  
 

ᑕᕝᕙᓂ ᐱᓇᓱᐊᕈᓯᕆᔭᑦᑎᓐᓂ ᑲᑎᒪᓂᐅᓚᐅᖅᑐᑦ 
ᐃᑉᐸᒃᓵᓂ ᑐᓵᔭᖅᑐᓚᐅᕋᒃᑭᑦ 
ᐃᓚᒋᔭᐅᖃᑕᐅᓕᕐᒥᖕᒪᑦ ᑕᐃᓐᓇ 
ᐃᓕᓐᓂᐊᕈᑎᒃᓴᓕᐅᕈᑎᓂᒃ 
ᑐᑭᒧᐊᑦᑎᑦᑎᔨᐅᖃᑕᐅᔪᑦ ᐊᕐᕕᐊᓂᑦ 
ᐱᓕᕆᖃᑦᑕᖅᑐᖅ. ᖁᔭᒋᑦᓯᐊᖅᑕᕗᑦ 
ᐅᓂᒃᑳᕈᓐᓇᖃᑦᑕᓚᐅᕐᒥᖕᒪᑦ ᐱᓕᕆᐊᕆᔭᕐᒥᓂᒃ 
ᐊᒻᒪᓗ ᖃᓄᖅ ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᒍᑦ 
ᓯᐊᒻᒪᖅᑎᒃᑲᓐᓂᕈᓐᓇᕐᒪᖔᑦ ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖓᖏᑦ. ᐊᒻᒪᓗ ᑖᓐᓇ ᐊᒥᓱᐊᓗᖕᓂᒃ 
ᐃᓗᓕᖃᕈᓐᓇᕐᒪᑦ ᐊᒻᒪᓗ ᐅᖃᐅᓯᕆᔭᐅᓚᐅᖅᖢᓂ 
ᒪᕐᕈᐃᓐᓈᖕᓄᑦ ᐅᓪᓘᓐᓂᒃ ᐱᓕᕆᐊᕆᒃ, ᐃᓛᒃ, 
ᐃᓗᐃᒃᑲᐅᓗᒍ ᐅᖃᐅᓯᕆᔭᐅᒍᓐᓇᔾᔮᓐᖏᒻᒪᑦ 
ᓇᓗᓇᓐᖏᑦᑐᖅ ᓯᕗᓂᑦᓴᑦᑎᓐᓂ. ᑖᓐᓇ ᐃᒻᒪᖄ 
ᑕᒪᒃᑯᓄᖓ ᐊᓯᖏᓐᓄᑦ 
ᑲᑎᒪᐅᑕᐅᖃᑦᑕᕈᓐᓇᒪᓛᕐᓂᐊᕐᓂᖓᓂᒃ ᐃᓄᐃᑦ 
ᖃᐅᔨᒪᔭᑐᖃᖓᑦ ᑕᕝᕙᓂᑑᓐᖏᑦᑐᖅ ᐃᖃᓗᓐᓂ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 682 - 5(2): ᐅᓪᓗᒥ 

ᐱᒋᐊᖅᑕᐅᓇᓱᐊᖅᓯᒪᔪᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᐱᖅᑯᑎᒃᑲ 
ᑐᕌᖓᓂᐊᖅᑐᐃᑦ ᓂᕈᐊᖅᑕᐅᓯᒪᔪᐃᑦ, ᕼᐃ, 
ᒥᓂᔅᑕᕆᔭᖓᓄᑦ ᓂᕈᐊᖅᑕᐅᓯᒪᔪᓄᑦ ᑎᒥᐅᔪᓄᑦ. 
 
ᓇᓗᓐᖏᑎᐊᖅᑐᖓ ᑖᓐᓇ ᐊᐱᕆᔭᐅᒋᐅᓪᓚᕆᖕᒪᑦ 
ᒥᓂᔅᑕᕆᔭᐅᔪᑦ ᑭᒃᑯᑐᐃᓐᓇᕐᓄᑦ ᓂᕈᐊᖅᑕᐅᔪᒥᓃᑦ 
ᑎᒥᖁᑎᖓᓄᑦ. ᑖᓐᓇ ᒥᓂᔅᑕᕈᖅᑎᑕᐅᓚᐅᖅᓯᒪᒻᒪᑦ 
ᒪᓕᒐᓕᐅᖅᑎᐅᔪᔪᓄᑦ. ᓇᓗᓐᖏᑎᐊᖅᑐᖓ ᑖᓐᓇ 
ᓯᕗᓪᓕᐹᑦᑎᐊᒥᒃ ᐊᐱᕆᔭᐅᓐᖑᓱᑉᐸᓚᐃᒻᒪᑦ 
ᑕᕝᕙᓂ. 
 
>>ᐃᒡᓚᖅᑐᑦ 
 
ᑕᖅᑲᒃᑯᐊ ᖃᐅᔨᒪᓂᐊᕐᖓᑕ ᓈᓚᒃᑐᐃᑦ 
ᑕᑯᓐᓈᖅᑐᐃᑦ, ᒥᓂᔅᑕ ᓴᖅᑭᔮᕆᐊᖅᑎᑦᑎᔪᓐᓇᖅᑳ 
ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᒃ ᓴᖅᑭᕋᓱᐊᖅᑕᖏᓐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ 
ᑭᒃᑯᑐᐃᓐᓇᕐᓄᑦ ᓂᕈᐊᖅᑕᐅᔪᒥᓂᕐᓄᑦ ᑎᒥᐅᔪᓄᑦ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅᑕ 
ᒪᐃᓐ, ᓱᓕᕗᑎᑦ ᑖᓐᓇ ᑭᒃᑯᑐᐃᓐᓇᕐᓄᑦ 
ᓂᕈᐊᖅᑕᐅᓯᒪᔪᒥᓂᕐᒧᑦ ᑎᒥᐅᔪᓄᑦ ᒥᓂᔅᑕ 
ᓴᖅᑭᖅᑕᐅᓚᐅᖅᓯᒪᖕᒪᑦ ᒐᕙᒪᑐᖃᒃᑯᓐᓄᑦ. 
ᑕᐃᓐᓇᓗ ᒥᓂᔅᑕᐅᓚᐅᖅᓯᒪᔪᖅ ᒪᓕᒐᓕᕆᓂᕐᒧᑦ 
ᑮᑦ ᐲᑕᓴᓐ 2017-ᖑᑎᓪᓗᒍ. ᑕᐃᓐᓇᐅᔪᕗᖅ.  
 
ᒥᓂᔅᑕᐅᓪᓗᖓ ᑭᒃᑯᑐᐃᓐᓇᕐᓄᑦ ᓂᕈᐊᖅᑕᐅᓯᒪᔪᓄᑦ 
ᑎᒥᐅᔪᓄᑦ ᓄᓇᕗᑦ ᑭᒡᒐᖅᑐᐃᑦᑎᐊᕋᓗᐊᕐᒪᖔᑦ 
ᒐᕙᒪᑐᖃᒃᑯᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᓗ  

ᑲᑎᒪᓂᖏᓐᓂᒃ ᓇᒥᑐᐃᓐᓇᑦᑎᐊᖅ 
ᐅᖃᖃᑎᒌᑦᑐᖃᓕᕋᐃᑉᐸᑦ ᓂᕈᐊᖅᑐᓕᕆᓂᕐᒥᒃ 
ᐊᓯᔾᔩᒐᓱᓐᓂᕐᒥᒃ. ᑭᓯᐊᓂ ᐅᒡᒍᓇᖅᑑᒐᓗᐊᖅ ᑖᓐᓇ 
ᓯᕗᓪᓕᐅᑎᑕᐅᓚᐅᖅᑑᒐᓗᐊᖅ ᒐᕙᒪᐅᔪᔪᓄᑦ 
ᑭᓯᐊᓂ ᐱᓕᕆᓗᐊᖅᓯᒪᓐᖏᑦᑐᑦ ᒐᕙᒪᑐᖃᒃᑯᑦ 
ᑕᒪᑐᒪᑉ ᒥᔅᓵᓄᑦ. ᑖᒃᑯᐊ ᑭᒃᑯᑐᐃᓐᓇᕐᓄᑦ 
ᓂᕈᐊᖅᑕᐅᓯᒪᔪᒥᓂᑦ ᑎᒥᖁᑎᖓ ᐊᐅᓚᓐᖏᑦᑐᖅ 
ᒫᓐᓇ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 
ᐱᕕᖃᓚᐅᖅᑎ’ᔪᖓ ᒪ’ᓈᕈᐊᖅᐸᒃᑲ ᑕᐃᒃᑯᐊ 
ᓄᓇᕗᑉ ᐃᓗᐊᓂ 
ᓂᕈᐊᕐᓂᖅᑕᖄᓂᕼᐋᓚᐅᖅᑎᖦᖢᑕ ᓄᓇᓕᖕᓂ 
ᒐᕙᒪᒋᔭᐅᔪᓂᒃ, ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, 
ᑲᑎᒪᔨᐊᓛᑦ, ᐊᒻᒪ ᐊᕼᐃᖏ’ᓂᒃ 
ᓂᕈᐊᒐᒃᕼᐊᐅᓚᐅᖅᑐᑦ.  
 
ᑕᒪᓐᓇ ᓂᕈᐊᒐᒃᕼᐊᐅᓂᖅ ᐱᕐᔪᐊᖑ’ᒪᑦ, 
ᐊᖏᔫ’ᒪᓂᓛᒃ ᑕᒪᓐᓇ ᐊᒻᒪ ᓄᓇᕗᒻᒥᐅᓄᑦ 
ᐱᓕᕆᕐᔪᐊᖅᑕᕐᒪᑕ ᑕᒪᒃᑯᐊ ᑲᑎᒪᔨᒋᔭᐅᔪᑦ 
ᓂᕈᐊᖅᑕᐅᕼᐃᒪᑉᓗᑎᑦ. ᑭᕼᐃᐊᓂ 
ᐃᕼᐅᒪᓗᖕᓇᖅᑐᖅ ᑕᒪᓐᓇ ᓂᕈᐊᕐᓇᐅᓚᐅᖅᑐᖅ 
ᑕᐅᑐᖦᖢᒍ ᓄᓇᓖᑦ ᐃᓚᖏ’ᓂᒃ ᓂᕈᐊᕐᕖᓪᓗ 
ᐃᓚᖏ’ᓂᒃ 
ᓂᕈᐊᒐᒃᕼᐊᖅᑕᖃᑦᓯᐊᓚᐅᓐᖏᒻᒪ’ᓘᓐᓃᑦ. 
ᓄᓇᓕᒻᒥᓪᓘᓐᓃᑦ ᐊᑕᐅᕼᐃᕐᒥᒃ ᑐᕼᐊᐅᒪᓇᖅᑐᖅ 
ᒪᐃᔭᒪᓪᓘᓐᓃᑦ ᓂᕈᐊᒐᒃᕼᐊᖅᑕᖃᓚᐅᓐᖏᑦᑐᖅ. 
ᐊᒻᒪᓗ ᐊᒥᕼᐅᑦ ᑲᑎᒪᔨᓐᖑᕐᓂᖅᖢᑎᒃ ᓄᓇᓖᑦ 
ᐊᕼᐃᖏ’ᓂᒃ, ᖃᓄᕉᕆᒃᑯᐊ, ᐃᖏᑐᐃᓐᓇᖅᑐᑦ. 
ᐃᓕᔭᐅᑐᐃᓐᓇᖅᑐᖅ. ᑕᒪᓐᓇ 
ᐃᕼᐅᒫᓘᖕᓇᖅᑑᑎ’ᔪᒍ,  
 
ᒥᓂᔅᑕᖃᐃ ᐅᓂᒃᑳᖅᑑᓪᓗᐊᖅᐸ ᖃᓄᖅ 
ᐱᓕᕆᖃᑎᖃ’ᕐᒪᖔᑦ ᐅᑯᐊ ᓂᕈᐊᖅᑐᓕᕆᔩᑦ 
ᓄᓇᕗᒻᒥ ᑖᒃᑯᓂᖓ, ᖃᓄᖅ ᐱᓕᕆᖃᑎᖃᕐᒪᖔᑦ. 
ᐅᕝᕙᓘᓐᓃᑦ ᐊᕐᓇᐃᑦ ᑖᒃᑯᐊ ᑲᑐᔾᔨᖃᑎᒌᖕᓂᒃ, 
ᐅᕝᕙᓘᓐᓃᑦ ᐊᕼᐃᖏ’ᓂᒃ. ᑕᒪᒃᑯᐊ 
ᓂᕈᐊᒐᒃᕼᐊᐅᑕᖅᑐᑦ ᐊᒥᕼᐆᓂᖏᑦ 
ᐊᒥᕼᐆᑦᓯᐊᖅᑕᖁ’ᔪᒋᑦ ᕼᐃᕗᓂᒃᕼᐊᒧᑦ ᑕᒪᓐᓇ 
ᑕᐅᑐᖦᖢᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐊᑕᐅᓯᐅᓐᖏᑦᑐᒥᒃ ᐊᖅᑯᑎᖃᕈᓐᓇᖅᑐᑦ 
ᓄᓇᕗᒻᒥᐅᑦ ᐃᓚᐅᒍᒪᑉᐸᑕ ᑭᒃᑯᑐᐃᓐᓇᕐᓂᒃ 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4262 

ᓂᕈᐊᖅᑐᓕᕆᓂᕐᒥᒃ. ᖃᐅᔨᒪᑎᒐᓱᓪᓗᑎᒃ 
ᐃᓚᐅᑎᖃᑦᑕᕈᓐᓇᖅᑐᑦ ᓂᕈᐊᕐᓂᕐᒥᒃ. ᑕᖅᑲᒃᑯᐊ 
ᑐᓴᖅᑎᑕᐅᓲᖑᒻᒪᑕ ᒐᕙᒪᑦᑕ ᒥᔅᓵᓄᑦ 
ᐃᖅᑲᓇᐃᔭᖅᑎᑎᒍᑦ ᑐᓴᐅᒪᑎᑦᑎᔨᑎᒍᑦ ᐊᒻᒪ 
ᑕᖅᑲᒃᑯᐊ ᑐᓴᖅᑎᑕᐅᖃᑦᑕᖅᑐᑎᒃ ᒪᓕᒐᓕᐅᕐᕕᒻᒧᑦ 
ᓴᖅᑮᔪᖃᖅᑐᓂ, ᐊᒻᒪᓗ ᑕᖅᑲᒃᑯᐊ 
ᑭᒃᑯᑐᐃᓐᓇᑦᑎᐊᑦ ᑕᑯᔪᓐᓇᐅᑎᖃᕐᖓᑕ 
ᑐᑭᓯᒃᑲᓐᓂᕈᑎᔅᓴᓂᑦ. ᐊᑖᒍᑦ ᑕᕝᕘᓇ 
ᑕᑯᔪᓐᓇᐅᑎᖏᑎᒍᑦ ᑐᑭᓯᒃᑲᓐᓂᕈᑎᔅᓴᓂᑦ 
ᑕᑯᔪᓐᓇᐅᑎᒃᑯᑦ.  
 
ᐃᑲᔪᖅᓯᖃᒃᑲ ᓄᓇᕗᒻᒥᐅᑦ ᐱᖃᑕᐅᔪᒪᔪᐃᑦ 
ᑭᒃᑯᑐᐃᓐᓇᕐᓄᑦ ᓂᕈᐊᖅᑕᐅᕙᑦᑐᓄᑦ 
ᓂᕈᐊᕆᐊᖅᑐᕐᓗᓯ ᐅᕝᕙᓘᓐᓃᑦ 
ᓂᕈᐊᕋᔅᓴᐅᖃᑦᑕᕐᓗᓯ. ᒫᓐᓇ 
ᐃᓕᓐᓂᐊᖅᑐᓕᕆᓂᕐᒥᒃ ᐱᖃᑕᐅᑎᑦᑎᒋᐊᔅᓴᖅ 
ᑐᕌᒐᖃᓐᖏᓐᓇᒪ. ᓂᕈᐊᖅᑐᓕᕆᔨᒃᑯᓐᓄᑦ 
ᑲᒪᒋᔭᐅᖕᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᑖᓐᓇ ᓇᓗᓇᐃᑦᑎᐊᕋᕕᐅᒃ. ᐄ, ᐊᐱᖅᓱᕋᐃᒐᒪ 
ᑐᑭᓯᕙᓪᓕᐊᓲᖑᒐᒪ.  
 
ᐱᒻᒪᕆᐊᓗᑐᐃᓐᓇᐅᓐᖏᑦᑐᖅ ᓴᓐᖏᔪᓂᒃ 
ᑎᒥᖁᑎᖃᕈᑦᑕ ᐊᒻᒪ ᓈᒻᒪᑦᑐᓂᑦ ᖃᑦᑎᐅᓂᖏᓐᓂᒃ 
ᑎᒥᖁᑎᖃᕈᑦᑕ ᓈᒻᒪᒻᒥᔪᖅ ᐊᒥᓲᓗᐊᖁᓐᖏᑕᕗᑦ 
ᖄᑦᑏᓐᓇᐅᓗᐊᖁᓐᖏᑦᑐᑎᒍᓗ. ᑐᓴᖃᑦᑕᖅᓯᒪᒐᒪ 
ᓂᕈᐊᖅᑎᒋᓯᒪᔭᓐᓂᒃ ᐃᒫᖃᐃ, ᓄᓇᕘᓇᖃᐃ 
ᐊᒥᓲᓗᐊᖅᑐᐊᓗᓂᒃ ᑲᑎᒪᔨᖁᑎᖃᖅᑐᖅ, 
ᐊᒥᓲᓗᐊᖅᑐᐊᓗᓐᓂᒃ ᓂᕈᐊᖅᑕᐅᓯᒪᔪᖃᓕᖅᑐᑦ 
ᐃᓄᓐᓂᒃ ᖃᑦᑎᐅᓂᖏᑦ ᒪᓕᓪᓗᒋᑦ. ᒥᓂᔅᑕ 
ᐊᖏᕈᓐᓇᖅᑳ ᐅᖃᖃᑎᖃᕆᐊᕈᓐᓇᕐᓗᓂ 
ᑕᖅᑲᒃᑯᓂᖓ ᑭᒃᑯᑐᐃᓐᓇᕐᓂᒃ ᑕᒪᓐᓇ ᐱᓪᓗᒍ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ 
ᐊᐱᕆᕋᑖᕋᕕᑦ, ᐊᐱᕆᖃᑦᑕᕋᑖᕋᕕᑦ. 
ᐊᖏᑦᑕᐅᑎᒋᔾᔮᓐᖏᒃᑲᓗᐊᖅᑐᖓ 
ᖃᐅᔨᒋᐊᓐᖑᓱᑦᑕᒃᑲ ᑕᐃᒃᑯᐊ ᐅᖃᐅᓯᕆᕋᑖᖅᑕᑎᑦ 
ᐊᒻᒪ ᐅᑎᕐᕕᒋᔪᓐᓇᓛᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 683 - 5(2): ᐃᒡᒐᒃᑖᕝᕕᒃ 

ᑭᖑᕙᖓᓗᐊᖅᑐᖅ ᑕᐅᑐᑦᑎᐊᓐᖏᑦᑐᓄᑦ 
(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ. 
 
ᑐᓴᖃᑦᑕᖅᓯᒪᒐᒪ ᓂᕈᐊᖅᑎᒋᓯᒪᔭᓐᓂ 
ᐊᑕᐅᓯᐅᓐᖏᒻᒪᕆᑦᑐᒥᒃ ᑖᒃᑯᐊᒎᖅ 
ᕿᓄᓐᖓᐸᓪᓕᐊᑐᐃᓐᓇᓕᕐᖓᑕ ᐊᑯᓂᕕᔾᔪᐊᕌᓗᒃ 
ᐅᑕᖅᑭᕙᑦᑐᑎᑦ ᐃᔨᓕᕆᔭᐅᓂᕐᒧᑦ. 
 
ᓇᓗᓇᐃᖅᓯᒍᓐᓇᖅᑳ ᒥᓂᔅᑕ ᐅᓪᓗᒥᒧᑦ 
ᖃᓄᐃᓕᖓᓕᕐᒪᖔᖅ 
ᐋᖅᑭᑦᑎᕆᒐᓱᓐᓂᐊᓚᐅᖅᓯᒪᒻᒪᑕ ᓈᒻᒪᑦᑐᓂᑦ 
ᐃᔨᓕᕆᔨᔅᓴᐅᔪᓂᒃ ᐃᖃᓗᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᐃᔨᓕᕆᓂᕐᒧᑦ ᑳᓐᑐᕌᒃᑦ-
ᕗᑦ ᐊᖏᖃᑎᒌᒍᑎᕗᑦ ᖃᐅᔨᒪᔪᖓ ᐃᖃᓗᓐᓂ 
ᐱᔨᑦᑎᕋᖅᑎᑕᖃᕐᖓᑦ ᐊᑐᐃᓐᓇᐅᕙᑦᑐᓂᑦ 
ᐊᒻᒪᑦᑕᐅᖅ ᖃᐅᔨᒪᔨᑕᐃᑦ ᑎᑭᖃᑦᑕᓲᖑᒋᓪᓗᑎᑦ 
ᐊᕐᕌᒍᒥ ᐊᑕᐅᓯᐊᕋᑎᒃ ᐊᒥᓱᐊᖅᑎᖅᑐᑎᒃ. 
ᖃᓄᑎᒋᓕ ᖃᓂᒌᑎᒋᔪᒥᒃ ᑎᑭᑉᐸᒻᒪᖔᑕ ᒫᓐᓇ 
ᓵᓐᓃᓐᖏᒻᒪᑕ. ᖁᔭᓐᓇᒦᒃ. 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᕈᐊᑦᑎᒪ ᐃᓚᖓᑦ ᑎᒥᖓ ᓱᑲᖃᓗᐊᕐᒪᑦ, ᐊᒻᒪ 
ᐅᕙᑦᑐᑦᑕᐅᖅ ᐊᕐᕌᒍᑕᒫᑦ 
ᐃᔨᓕᕆᔭᐅᖃᑦᑕᕆᐊᖃᖅᑐᖅ ᓱᑲᖃᓗᐊᕐᓂᓂ 
ᐱᔾᔪᑎᒋᓪᓗᒋᑦ ᐊᒻᒪᓗ ᐃᓂᒃᓴᓕᐅᖅᓯᒪᓐᖏᑉᐸᑦ 
ᐋᓐᓂᐊᖃᓐᖏᓐᓂᖓᓄᑦ ᐊᑦᑐᐃᓂᖃᓪᓚᕆᖕᒪᑦ.  
 
ᖃᓄᐃᓕᐅᕈᓐᓇᖅᐱᑕ ᑕᐃᒃᑯᐊ 
ᑕᑯᔭᐅᖃᑦᑕᕐᓂᐊᕐᒪᑕ ᑕᑯᔭᐅᖃᑦᑕᓪᓚᕆᒋᐊᓕᑦ 
ᐋᓐᓂᐊᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ 
ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒎᖅᑐᑦ. 
ᐊᑕᐅᓯᐅᓐᖏᑦᑐᓂᒃ ᐅᑭᐅᖅᑕᖅᑐᒥ 
ᐃᒡᒐᓕᕆᔨᒃᑯᓐᓂᒃ ᓄᓇᑦᓯᐊᕐᒥ ᑕᐃᒃᑯᐊ 
ᐃᔨᓕᕆᔨᓂᒃ ᑳᑐᓐᕌᖃᖅᑐᒍᑦ.  
 
ᐊᒻᒪ ᖃᖓᑐᐃᓐᓇᑦᑎᐊᖅ 
ᐃᔨᓕᕆᔭᐅᔪᓐᓇᔾᔮᕋᓱᓐᖏᒃᑯᓂ ᐅᖃᕈᒪᔪᖓ 
ᑕᐃᒃᑯᐊ ᖃᐅᔨᒃᑲᖅᑕᐅᓗᑎᒃ 
ᐃᓅᓕᓴᖅᑕᐅᔭᕆᐊᓖᑦ ᑕᐃᒃᑯᐊ 
ᐊᑯᓐᓂᖅᓱᖅᑎᒋᔭᐅᔪᑦ.  
 
ᑕᕝᕙᓂ ᓱᑲᖃᓗᐊᖅᑐᑦ ᑲᒪᒋᔭᐅᑎᓪᓗᒋᑦ 
ᐃᓱᒫᓘᑎᖃᖅᐸᑕᓘᓐᓃᑦ ᐅᖃᐅᑎᔪᒪᔭᕋ ᐊᑏ 
ᑕᐃᒃᑯᐊ ᑕᐃᓐᓇ ᐃᓱᒫᓘᑎᖃᖅᑐᖅ 
ᓱᑲᖃᓗᐊᖅᑐᓂᒃ ᑲᒪᔨᓄᑦ ᐅᖄᓚᓕ 
ᑲᒪᒋᔭᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᒪᓐᓇ 
ᓴᖅᑭᑦᑐᖅ ᐊᑯᓂᓗᐊᕌᓗᒃ ᐅᑕᖅᑭᖃᑦᑕᕐᒪᑕ 
ᑕᑯᔭᐅᔪᒪᔪᑦ. ᐊᒻᒪᓗ ᓱᑲᖃᓗᐊᖅᑐᑦ 
ᑕᐃᒪᓐᖓᓕᒫᖅ ᖃᐅᔨᓴᖅᑕᐅᖃᑦᑕᕆᐊᖃᖅᖢᑎᑦ. 
ᓂᓐᖓᖕᓇᖅᓯᖕᒪᑦ.  
 
ᐅᖃᖅᑏ, ᖃᐅᔨᒪᓪᓗᖓ ᑕᐃᒪᓐᓇ 
ᒫᓃᖏᓐᓇᖅᑐᓂᒃ ᐃᔨᓕᕆᔨᑕᖃᓐᖏᑎᓪᓗᒍ, 
ᑳᓐᑐᕌᒃᑦ-ᑎᒍᑦ ᐃᔨᓕᕆᔨᓂᒃ 
ᒪᐅᓐᖓᖅᑎᑦᑎᖃᑦᑕᕆᐊᖃᖅᑐᒍᑦ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐸ ᖃᔅᓯᐊᖅᑕᖅᖢᑎᒃ 
ᐃᖃᓗᖕᓄᐊᕐᓂᐊᕐᒪᖔᖏᑦ ᑕᐃᒃᑯᐊ ᐃᔨᓕᕆᔩᑦ, 
ᐊᒻᒪᓗ ᖃᔅᓯᓄᑦ ᐅᓪᓗᓄᑦ ᒪᐅᓐᖓᕌᖓᒥᒃ 
ᑕᒫᓃᖃᑦᑕᖅᐸᑦ? ᐊᒻᒪᓗ ᖃᔅᓯᓂᒃ 
ᐃᔨᓕᕆᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓗᓕᑯᓘᔭᖏᑦ 
ᐅᓪᓗᖏᓪᓗ ᒫᓃᖃᑦᑕᕐᓂᖏᓐᓂᒃ 
ᖃᐅᔨᒪᓐᖏᑦᑐᖓ. ᑭᓯᐊᓂ ᑕᐃᒃᑯᐊ ᐱᓚᒃᑐᐃᔩᑦ 
ᐊᕐᕌᒎᒃ ᒪᕐᕈᐊᖅᑕᖅ ᒪᐅᓐᖓᖃᑦᑕᖅᑐᑦ 
ᐃᔨᓕᕆᔭᖅᑐᖅᖢᑎᒃ. ᐱᑐᐃᓐᓇᐅᓐᖏᑦᑐᓕᕆᔩᑦ 
ᑕᐃᒃᑯᐊ ᒪᐅᓐᖓᖅᐸᒃᑐᑦ ᕿᒥᕐᕈᒍᓐᓇᖅᑕᕗᑦ.  
 
ᓯᕗᓪᓕᖅᐹᑦᓯᐊᕐᒥᒃ ᑖᓐᓇ ᓂᓪᓕᐅᑎᒋᔭᐅᖕᒪᑦ 
ᐃᓱᒫᓘᑎᒋᔭᐅᖕᒪᑦ, ᑕᐃᒃᑯᓄᖓ 
ᐊᖓᔪᖅᑲᐅᑎᒋᔭᐅᔪᓄᑦ ᐅᖃᐅᓯᕆᓂᐊᖅᐸᕋ 
ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᕋᒃᑯ. ᐊᒻᒪᓗ 
ᐅᓪᓗᓄᑦ ᐅᓄᒃᑲᓐᓂᖅᑐᓄᑦ ᒫᓃᖃᑦᑕᖁᓗᒋᑦ. ᐄ, 
ᑕᐃᒃᑯᐊ ᑕᐃᒪᓐᓇ ᐊᑯᓂᐅᓂᖅᓴᖅ ᒫᓃᓕᕌᖓᑕ 
ᑕᐃᒃᑯᐊ ᐅᑕᖅᑭᔪᑦ ᐊᑎᖁᑐᑎᖏᑦ 
ᓇᐃᒡᓕᕚᓪᓕᖅᑐᓪᓚᕆᐅᖃᑦᑕᖅᑐᑦ ᐊᒻᒪᓗ 
ᓄᓇᓕᖕᓄᐊᖅᑕᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 684 - 5(2): ᐃᖅᑲᓇᐃᔭᖅᑎᑦᑕ 

ᐃᒡᓗᖁᑎᒋᓲᖏᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᓪᓗᖓ.  
 
ᐊᒻᒪᓗ ᐅᖃᖅᑲᐅᒐᒪ ᑎᑎᖅᑲᑎᒍᑦ ᐊᐱᖅᑯᑎᑎᒍᑦ 
ᑕᐃᒃᑯᐊ ᑭᐅᓚᐅᖅᑕᖏᑦ ᖁᔭᒋᕙᕋ. 
ᓈᓴᐅᑎᖏᓄᑯᐊ ᓇᓗᓇᐃᔭᖅᑕᐅᓯᒪᖕᒪᑕ 
ᑖᒃᑯᑎᒎᓇᖅ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᓐᓄᑦ. 
ᐊᒻᒪᓗ ᐊᒃᓱᐊᓗᒃ ᐊᑑᑎᖃᖅᖢᑎᒃ ᑖᒃᑯᐊ 
ᑎᑎᕋᐅᓯᕆᔭᐅᓚᐅᖅᑐᑦ ᑭᒡᒍᑎᖏᑦᑎᒍᑦ. 
ᑎᑎᖅᑲᑎᒍᑦ ᐊᐱᕆᓚᐅᖅᑎᓐᓇᖓ ᒥᓂᔅᑕ 
ᐊᐱᕆᔪᒪᔭᕋ ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ ᐃᒡᓗᑦ 
ᖃᓄᐃᓕᖓᖕᒪᖔᑦ ᓯᕗᓪᓕᖅᐹᑦᑎᐊᕐᒥᒃ ᑖᒃᑯᐊ 
ᓈᓴᐅᑏᑦ ᑕᑯᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᓐᓂᒃ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓚᐃᑦᓯᑑᓐ. 
ᐋᒃᑲ. ᑕᐃᒪᓐᖓᑦ ᒥᓂᔅᑕᓐᖑᕋᒪ ᑕᐃᒪᓐᖓᓂᒃ 
ᑕᐃᒃᑯᐊ ᓇᐅᑦᑎᖅᓱᖅᑎᐊᖅᑕᒃᑲ ᐃᖅᑲᓇᐃᔭᖅᑏᑦ 
ᐃᒡᓗᑦ ᑭᒃᑯᓐᓄᑦ ᐃᓯᖅᑕᐅᓯᒪᖕᒪᖔᑦ, ᖃᔅᓯᓪᓗ 
ᐃᓄᖃᓐᖏᒻᒪᖔᑦ. ᖃᔅᓯᑦ ᐃᓅᖕᒪᖔᑦ, ᖃᔅᓯᑦ 
ᖃᓪᓗᓈᖑᖕᒪᖔᑦ, ᖃᔅᓯ 
ᐃᒡᓗᑖᖅᑎᑕᐅᔪᓐᓇᕐᒪᖔᑦ, ᖃᔅᓯᓪᓗ ᐃᒡᓗᐃᑦ 
ᐃᓐᓄᒐᒃᓴᐅᖕᒪᖔᑦ, ᐃᓛᒃ ᐱᐅᖕᒪᖔᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᑕᐃᒃᑯᐊ ᐅᓄᖅᑐᐊᓘᖕᒪᑕ 
ᐃᓐᓄᒃᑕᐅᓯᒪᓐᖏᑦᑐᑦ. ᑕᒫᓂᖃᐃ ᐱᖓᓲᓕᖓᒃᐸᑕ 
ᐊᑕᐅᓯᖅ ᐃᓄᒃᑕᐅᓯᒪᓇᔭᓐᖏᑦᑐᖅ. ᑕᒪᓐᓇ 
ᖁᒃᓴᓪᓚᖕᓇᒻᒪᕆᒃᑐᖅ ᐊᒻᒪᓗ ᑕᐃᒃᑯᐊ 
ᐃᓐᓄᒃᑕᐅᓯᒪᓐᖏᑦᑐᑦ ᓄᑖᓐᖑᕆᐊᖅᑎᑕᐅᔭᕆᐊᓖᑦ 
17-ᒪᕆᐊᓗᐃᑦ, ᐅᓄᖅᑐᐊᓗᐃᑦ. ᑕᐃᒪ 
ᐊᐱᖅᑯᑎᒋᓂᐊᓕᖅᐸᕋ. ᑖᒃᑯᐊ ᐃᓄᒃᑕᐅᓯᒪᓐᖏᑦᑐᑦ 
ᓴᓇᔭᐅᒃᑲᓐᓂᕆᐊᓖᒃ ᖃᓄᕐᖏᒃᑯᐊ, 
ᐊᑐᖅᑐᐊᖅᑕᐅᕙᓘᓐᓃᑦ ᓇᖕᒥᓂᕆᔭᐅᔪᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᒥᔅᑕ ᓚᐃᑦᓯᑑᓐ ᑐᓴᐅᒪᓂᐊᕐᒪᑦ, 
ᑕᐃᒃᑯᐊ ᑐᒃᓯᕌᕆᓚᐅᖅᑕᒃᑲ ᕕᕗᐊᕆ 21, 2019-ᒥ 
ᐅᓪᓗᓕᖅᓯᒪᖕᒪᑦ. ᐅᑯᐊᓕ ᓵᓐᓃᑦᑐᑦ ᐅᓪᓗᓕᖅᓯᒪᔪᑦ 
ᒫᓐᓇ ᖁᓕᑦ ᐃᒡᓗᑦ ᓄᑖᓐᖑᕆᐊᖅᑎᑕᐅᔭᕆᐊᓖᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑏᑦ ᐊᐱᖅᑯᑎᒋᔭᓐᓄᑦ. 
ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᑎᑎᖅᑲᑎᒍᑦ ᐊᐱᖅᑯᑎᑎᒍᑦ ᒫᑦᓯ 31, 2019-ᒧᑦ 
ᑎᑭᖦᖢᒋᑦ ᐃᓐᓄᒃᑕᐅᓯᒪᓐᖏᑦᑐᑦ 17-
ᖑᓂᕋᖅᑕᐅᓚᕐᒪᑕ. ᐊᒻᒪᓗ ᐊᐱᖅᑯᑎᒋᖅᑲᐅᔭᕋ 
ᐅᑎᕐᕕᒋᓗᒍ, ᒥᓂᔅᑕ ᑕᐃᒃᑯᓂᖓ 
ᓄᑖᓐᖑᕆᐊᖅᑎᑕᐅᒃᑲᓐᓂᕆᐊᓕᓐᓂᒎᖅ 
ᑕᑯᒋᐊᕐᓂᐊᖅᑐᖅ, ᐃᓚᖏᓐᓂᒃᑯᐊ ᐊᑯᓂᐊᓗᒃ 
ᐃᓄᒃᑕᐅᓯᒪᖃᑦᑕᓐᖏᒻᒪᑕ.  
 
ᒥᓂᔅᑕ ᐊᐱᕆᔪᒪᔭᕋ, ᐊᒻᒪᓗ ᑕᐃᒃᑯᐊ ᓈᓴᐅᑏᑦ 
ᑕᑯᐊᓂᒃᑯᓂᒋᑦ ᐃᓄᒃᑕᐅᓯᓐᖏᓐᓂᖅᐸᑕ ᑕᐃᒃᑯᐊ 
ᐃᒡᓗᑦ, ᐊᑯᓂᓗᐊᕌᓗᒃ. ᐊᐱᕆᔪᒪᔭᕋ ᒥᓂᔅᑕ 
ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᑯᑖᕌᓗᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓐᓂᖅᑯᑕᐅᓗᑎᒃ 
ᐃᒡᓗᖁᑎᖃᒃᑲᓐᓂᕐᓂᐊᕐᒪᑕ. ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᖅᖢᒍᓗ ᑖᓐᓇ ᒥᔅᑕ 
ᓚᐃᑦᓯᑑᓐ. ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ 
ᓄᑖᓐᖑᕆᐊᖅᑕᐅᓂᐊᕐᒪᖔᖏᑦ ᐃᓚᖏᓂᒃᑯᐊ 
1960-ᖏᓐᓂ ᓴᓇᔭᐅᓚᐅᖅᓯᒪᔪᑦ ᐃᓚᖏᓪᓗ 
ᒪᑯᓂᖓ ᐱᐅᓐᖏᑦᑐᓂᒃ ᐃᓚᖃᖅᖢᑎᒃ. 
ᓄᑕᐅᓐᖏᓕᕙᓪᓕᐊᓂᖏᓐᓄᓪᓗ ᐊᒻᒪᓗ ᐃᓚᖏᑦ 
ᐱᑐᖄᓘᓪᓗᑎᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 
ᑐᑭᓯᑦᑎᐊᕈᑎᒃ ᖃᓄᐃᓕᐅᕈᓐᓇᕐᓂᐊᕐᒪᖔᖏᑦ 
ᑕᐃᒃᑯᐊ ᐃᒡᓗᑦ, ᑭᒡᒍᑎᒃᓴᖃᓕᕐᓂᐊᖅᑐᖓ.  
 
ᒫᓐᓇᐅᔪᖅ ᓄᑖᓐᖑᕆᐊᖅᑎᑕᐅᒐᓗᐊᖅᐸᑕ ᐊᒻᒪᓗ 
ᐱᓯᒪᐃᓐᓇᕈᓐᓇᕈᓐᓇᕐᓂᐊᕋᑦᑎᒍ ᑭᓯᐊᓂ ᒫᓐᓇ 
ᐅᖃᕈᓐᓇᓐᖏᑦᑐᖓ ᓄᑖᓐᖑᕆᐊᖅᑕᐅᓂᐊᕐᒪᖔᑦ 
ᐊᒻᒪᓗ ᑐᓐᓂᖅᑯᑎᒋᓗᑎᒃᑯᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᕈᕐᓂᐊᕐᒪᑕ. 
ᑕᐃᒪᐃᓕᔪᓐᓇᓐᖏᑦᑐᖓ ᒫᓐᓇ. ᐊᒻᒪᓗ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦ ᐃᓱᒪᓕᐅᖅᐸᑕ 
ᓄᑖᓐᖑᕆᐊᖅᑕᐅᒃᐸᑕ ᐃᖅᑲᓇᐃᔭᖅᑎᓄᑦ 
ᐃᒡᓗᖁᑎᒋᔭᐅᓂᐊᖅᐸᑕ, ᐃᓐᓄᒃᐸᓪᓕᐊᓂᐊᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 685 - 5(2): ᒪᒥᓴᕐᕕᒃ 

ᒪᒥᑦᑎᕕᐅᔭᖅᑐᕝᕕᖓ ᑕᑯᒃᓴᐅᑎᑕᖏᓪᓗ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, 
ᐃᓕᑕᕆᒃᑲᓐᓂᕆᕕᓐᖓ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ.  
 
ᑕᐃᒪ ᒫᓐᓇᓵᐸᓗᒃ ᑖᓐᓇ ᐋᑐᕚᒥ ᒪᒥᓴᕐᕕᒃ, ᑕᐃᒪ 
ᐅᒃᑯᐃᓵᓚᐅᕐᒥᖕᒪᑦ ᒪᑐᓯᒪᔅᓲᔭᓚᐅᖅᖢᓂ ᐊᑯᓂ. 
ᑕᐃᒃᓱᒪᓂ ᑕᐃᒪ ᒪᑐᐃᖓᓚᐅᖅᓯᒪᑎᓪᓗᒍ 
ᓯᕗᓪᓕᕐᒥ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ 
ᐊᖏᖃᑎᒌᒍᑎᒥᒃ ᑳᓐᑐᓛᖃᓚᐅᕐᒪᑕ 
ᓄᓇᕗᑦᒥᐅᑕᓂᒃ ᑕᑲᓄᖓ  
ᐊᑐᖅᑕᐅᔪᓐᓇᕐᓂᐊᖅᑎᓪᓗᒍ ᒪᒥᓴᕐᕕᒃ. ᑕᐃᒪ 
ᒪᑐᐃᓵᓚᐅᖅᑎᓪᓗᒍ, ᑐᓴᕐᓇᓚᐅᕐᒪᑦ ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᑳᓐᑐᓛᖓᑦ ᐃᓱᓕᓯᒪᖕᒪᑦ. 
ᑭᖑᓂᐊᒍᑦ ᑐᓴᕐᓇᓚᐅᓐᖏᖦᖢᓂ 
ᖃᓄᐃᓕᖓᓪᓚᕆᖕᓂᐊᕐᒪᖔᑕ.  
 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐᐃᓛᒃ 
ᖃᓄᐃᓕᖓᓪᓚᕆᓕᖅᐸᓕ ᑖᓐᓇ 
ᐃᓱᒪᒃᓴᖅᓯᐅᕈᑕᐅᓯᒪᕚ ᒥᓂᔅᑕᒧᑦ ᑕᑲᓐᓇ 
ᒪᑐᐃᒃᑲᓐᓂᖅᑐᐊᐱᐅᖕᒪᑦ ᓄᓇᕗᒻᒥᐅᑕᐃᑦ ᑕᑲᓄᖓ 
ᐃᓚᐅᔪᓐᓇᕐᒪᖔᑕ. ᑕᐃᒪᓐᓇᐃᑦᑐᒥᒃ 
ᐃᓱᒪᒃᓴᖅᓯᐅᖅᓯᒪᕙᑦ? ᖃᐅᔨᒪᒐᓗᐊᖅᑐᖓ 
ᑳᓐᑐᓛᖓ ᐃᓱᓕᓯᒪᔪᖅ. ᓇᓃᓪᓚᕆᓕᖅᐸ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐃᓚᖏᓂᒃᑯᐊ ᐃᖅᑲᓇᐃᔭᖅᑎᒃᑲ 
ᑕᐃᒃᑯᓄᖓ ᒪᒥᓴᕐᕕᕐᒥᒃ 
ᐅᖃᓪᓚᖃᑎᖃᖅᓯᒪᓕᖅᑐᑦ, ᒫᓐᓇ ᑕᐃᒪ 
ᐋᓐᑎᐅᕆᐅᒥᐅᑕᐃᓐᓇᕐᓂᒃ ᒫᓐᓇ ᐊᑐᖅᑕᐅᔪᑦ ᐃᓛᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᒐᒥᒃ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᒥᓂᔅᑕ ᑕᒪᑐᒥᖓ ᓇᓗᓇᐃᔭᒃᑲᓐᓂᕐᒪᓂᓛᒃ. 
ᑐᓴᕐᓇᓚᐅᖅᓯᒪᓐᖏᒻᒪᑦ ᖃᓄᐃᓐᓂᐊᕐᒪᖔᑕ 
ᑖᒃᑯᐊᓕ ᓄᓇᕗᑦ ᒐᕙᒪᒋᔭᕗᑦ ᑕᐃᓐᓇ 
ᒪᑐᐃᓵᓚᐅᖅᑎᓪᓗᒍ. 

ᑕᐃᒪ ᖃᐅᔨᒪᒐᑦᑕ ᓄᓇᕗᑦᒥ ᓄᓇᕗᒻᒥᐅᓄᑦ 
ᑕᒪᒃᑯᐊ ᒪᒥᓴᕐᕖᑦ ᐃᓛᒃ ᑕᒫᓂᓗ 
ᐅᖃᐅᓯᕇᓐᓇᕋᑦᑎᒍ ᐱᑕᖃᕆᐊᖃᓛᕐᓂᐊᕐᓂᖓᓂᒃ 
ᑕᒫᓂ ᓄᓇᕗᑦᒥ. ᐅᑭᐅᓂᒃ ᐊᒥᓱᒐᓴᖕᓂᒃ ᑕᒪᓐᓇ 
ᐅᖃᓯᐅᖃᑦᑕᖅᓯᒪᖕᒪᑦ ᐊᒻᒪᓗ ᑐᑭᓯᐅᒪᓕᖅᑐᒍᑦ 
ᑕᕝᕙᓂ ᐃᒡᓗᕐᔪᐊᑦᑎᓐᓂ ᑕᐃᒪᓐᓇᐃᑦᑐᒥᒃ 
ᓴᓇᔪᖅᑕᖃᓛᖅᑑᒐᓗᐊᖅ, ᑭᓯᐊᓂ ᒫᓐᓇᑲᐅᑎᒋ 
ᓇᓗᓇᓐᖏᑦᑐᖅ ᓴᖅᑭᔾᔮᖏᒻᒪᑦ. ᐅᑭᐅᒐᓴᖕᓄᑦ ᓱᓕ 
ᓴᖅᑭᔾᔮᓐᖏᒻᒪᑦ ᐅᖃᖅᑏ.   
 
ᑕᐃᒪᓕ ᑖᓐᓇ ᒥᓂᔅᑕ, ᐊᐱᕆᓕᖅᐸᕋ ᐊᒻᒪᓗ 
ᑎᓕᐅᕆᓪᓚᕆᒃᖢᒍ. ᐊᑏ ᑕᐃᒪᓐᓇᐃᑦᑐᒥᒃ 
ᐊᖏᕈᑎᒥᒃ ᓴᖅᑭᑎᑦᑎᑲᐅᑎᒋᓇᓱᐊᕐᓂᐊᖅᐳᑦ 
ᐱᔾᔪᑎᒋᓪᓗᒍ ᓄᓇᕗᒻᒥᐅᑕᐅᔪᒍᑦ ᓱᓕ 
ᐅᑕᖅᑭᓂᐊᕋᑦᑕ ᑕᐃᒪᐃᓐᓇᐃᑦᑐᒥᒃ 
ᓴᖅᑭᖅᑐᖃᕐᓂᐊᕋᓗᐊᖅᑎᓪᓗᒍ ᑕᒫᓂ ᓄᓇᕗᑦᒥ 
ᐅᑭᐅᒐᓴᓐᓂᒃ. ᑖᒃᑯᐊ ᐃᓱᒪᒋᓪᓗᑎᒍᑦ 
ᓄᓇᕗᑦᒥᐅᑕᐃᑦ ᑖᒃᓱᒥᖓ ᐊᑐᕆᐊᖃᕐᒥᖕᒪᑕ. 
ᒥᓂᔅᑕ ᓇᓗᓇᐃᕈᓐᓇᖅᐹ, ᐄ, 
ᑕᐃᒪᓐᓇᐃᑦᑐᓪᓚᕆᖕᒥᒃ ᓴᖅᑭ ᐃᓛ ᐊᖏᕈᑎᒥᒃ. 
ᓇᖕᒥᓂᖅ ᐱᕗᑦ ᓴᖅᑭᓚᐅᖅᑎᓐᓇᒍ. ᑕᐃᓐᓇ 
ᐊᑐᖃᑦᑕᕈᓐᓇᕐᓂᐊᖅᑕᕗᑦ ᓄᓇᕗᑦᒥᐅᑕᐅᓪᓗᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 
ᐅᖃᓪᓚᖃᑎᖃᖅᑐᑦ ᑕᐃᒃᑯᓂᖓ ᐄ, ᐊᒻᒪᓗ 
ᐅᖃᓪᓚᖃᑎᒌᓐᓇᕐᓂᐊᖅᖢᑎᒃᑯᑦ. ᑕᐃᒃᑯᐊ 
ᒪᑐᐃᒃᑲᓐᓂ ᐋᓐᓂᐊᕆᐅᓪ ᓯᓚᑖᓄᑦ ᒪᑐᐃᖅᐸᑕ ᐄ, 
ᑕᒪᓐᓇ ᕿᒥᕐᕈᓇᒍᓐᓇᖅᑕᕗᑦ.  
 
ᐊᒻᒪᓗ ᐅᖃᖅᑏ ᐊᓯᖏᓐᓂᒃᑕᐅᖅ ᐊᑐᖃᑦᑕᕐᒥᔪᒍᑦ.  
ᒫᓐᓇ ᒪᒥᓴᕐᕕᒃᑕᖃᓐᖏᓇᑦᑕ ᑕᒫᓂ ᓄᓇᕗᒻᒥ. 
ᐊᒻᒪᓗ ᓂᕆᐅᖅᐳᒍᑦ ᑕᒪᓐᓇ 
ᐅᖃᐅᓯᕆᔭᐅᒃᑲᓐᓂᕐᓂᐊᕐᓂᖏᓐᓂᒃ 
ᐊᑭᑐᔪᖅᑐᕈᑎᓂᒃ ᐱᓕᕆᐊᖃᖅᑎᓪᓗᑕ ᐊᒻᒪᓗ 
ᑕᐃᒃᑯᐊ ᐃᓐᓇᕐᓄᑦ ᐸᖅᑭᕖᑦ.  
 
ᒫᓐᓇ ᐅᑕᖅᑭᔪᓂᒃ ᐊᑎᖁᑎᖃᓐᖏᑦᑐᒍᑦ. ᐄ, 
ᐊᑐᖅᑐᖃᕆᐊᖃᖅᐸᑦ ᐃᓂᒃᓴᓕᐅᕈᓐᓇᖅᑎᐊᖅᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑭᖑᓪᓕᖅᐹᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᒻᓄᑦ, ᒪᓕᒐᓕᐅᖅᑎ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᑲᓐᓇ ᒪᒥᓴᕐᕕᒃ ᐃᓄᒃᑎᑐᑦ ᐃᓄᒃᑎᑐᓂᓛᒃ 
ᐅᖃᐅᓯᕐᒥᒃ ᐊᑐᑦᑎᐊᕐᒪᑦ. ᐊᒻᒪᓗ ᑕᒪᒃᑯᐊ 
ᓄᓇᕗᒻᒥᐅᑕᐃᑦ ᐃᓄᒃᑎᑐᑦ ᐅᖃᓪᓚᒃᑐᐃᑦ 
ᖃᐅᔨᒪᑦᑎᐊᕋᑦᑕ ᑐᕌᒐᕆᓗᑎᒍᓪᓗ, ᐃᓄᒃᑎᑐᑦ. 
ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᐊᕐᓗᓂᒃ 
ᑕᒪᒃᑯᓂᖓ ᐅᐸᒃᑕᐅᕙᒃᑐᓂᒃ ᐱᑕᖃᕆᐊᖃᕐᒪᑦ. 
ᒐᕙᒪᕗᑦ ᑕᒪᒃᑯᐊᓗ ᐊᓯᖏᑦ 
ᐃᓄᒃᑎᑑᕆᐊᖃᓪᓚᕆᖕᒪᑕ. ᐃᓄᒃᑎᑐᑦ 
ᐊᐅᓚᖃᑦᑕᕐᓂᐊᖅᑐᐊᐃᓅᖕᒥ. ᑕᑲᓐᓇ 
ᓂᕆᐅᒋᑦᑎᐊᕋᑦᑎᒍ ᑕᑲᓐᓇ ᒪᒥᓴᕐᕕᒃ. ᐊᒻᒪ ᑖᓐᓇ 
ᐱᔾᔪᑎᒋᓪᓗᒍ ᐃᓄᒃᑎᑑᖃᑦᑕᕐᓂᐊᖅᑎᓪᓗᒋᓪᓕ 
ᑕᐃᒫᒃ ᐊᔭᐅᒃᑲᓐᓂᖁᓪᓚᕆᒃᐸᕋ ᐃᓄᒃᑎᑐᑦ 
ᐃᓄᒃᑎᑑᖃᑦᑕᕐᓂᖓ ᐱᔾᔪᑎᒋᓪᓗᒍ. 
ᓂᕆᐅᒋᑦᑎᐊᕐᓂᐊᖅᑕᕗᑦ ᐊᖏᕈᑎᒥᒃ 
ᓴᖅᑭᖅᑐᖃᕐᓂᕐᓂᐊᕐᓂᖏᓐᓂᒃ 
ᐊᔭᐅᖅᑐᒃᑲᓐᓂᑐᐃᓐᓇᓚᕆᑉᐸᕋ. ᐊᑏ 
ᐊᒃᓱᕈᕐᓂᐊᖅᐳᑦ ᓄᓇᕗᒻᒥᐅᑕᐃᑦ 
ᐃᖅᑲᐅᒪᐃᓐᓇᕆᐊᖃᕋᖅᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐊᐱᖅᑯᒻᒥᒃ ᑐᓴᓐᖏᒃᑲᓗᐊᖅᑐᖓ 
ᑭᓯᐊᓂ ᐱᕕᖃᕐᓂᓐᓂᒃ ᑖᓐᓇ ᐃᓱᒫᓗᖕᓂᕆᔭᖓ 
ᐃᓱᒪᓕᕆᔩᑦ ᐅᖃᖅᓯᒪᖕᒪᑕ ᐊᔪᓐᖏᑦᑕᕌᖓᒥᒃ 
ᐋᓐᓂᑎᐅᕆᐅᓪ ᓯᓚᑖᓃᑦᑐᓂᒃ ᐃᓄᖕᓂᒃ 
ᐱᓗᐊᖅᑐᒥᒃ ᑖᓐᓇ ᐅᖃᖃᑎᒌᖕᓂᖅ 
ᑲᔪᓰᓐᓇᕐᓂᐊᖅᑐᖅ. ᐊᒻᒪᓗᒃᑲᓐᓂᖅ 
ᐅᑕᖅᑭᔪᓐᓇᓐᖏᓐᓇᒪᑦᑕᐅᖅ ᐊᑭᑐᔪᖅᕈᑎᓂᒃ 
ᐱᓕᕆᐊᕆᒋᐊᕐᓂᐊᕋᑦᑎᒃᑯ ᓄᓇᕗᒻᒥ 
ᐊᔪᓕᖅᓯᒪᔪᓄᑦ ᐸᖅᑭᔭᐅᓯᕐᕕᒃᓴᒥᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 686 - 5(2): ᓄᓇᒃᑰᕈᑎᖏᓐᓂ 

ᑎᒥᖓᒍᓪᓗ ᐊᔾᔨᓕᐅᕆᔾᔪᑎᑦ ᐸᓖᓯᒃᑯᓐᓄᑦ 
(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᓐᓇ 
ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᐅᔪᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  
 

ᐅᖃᓪᓚᓚᐅᒃᑳᕐᔪᒡᓗᖓ ᐊᐱᕆᓂᐊᕋᒪ. ᑕᐃᒪ 
ᑎᒍᔭᐅᓯᒪᔪᓄᑦ ᓄᓇᓕᖕᓂ ᐸᓖᓯᒃᑯᑦ 
ᑎᒍᔭᐅᓯᒪᕝᕕᖏᓐᓂ ᐊᔾᔨᓕᐅᕈᑎᑕᖃᕐᒪᑦ 
ᐊᐅᓚᔫᓕᐅᕈᑎᓂᒃ ᐊᒻᒪᓗ ᑕᐅᑐᓚᐅᖅᓯᒪᒋᓪᓗᑕ 
ᐱᕙᓪᓕᐊᔪᑎᒍᑦ ᐊᐅᓚᔫᓕᐅᖅᑕᐅᔪᕕᓂᕐᓂᒃ 
ᑕᕝᕙᓂ ᐃᖃᓗᖕᓂ ᑎᒍᔭᐅᓯᒪᕝᕕᖕᒥ 
ᐱᓂᕐᓗᒃᑕᐅᔪᕕᓂᐅᑎᓪᓗᒍ.  
 

ᐅᖃᖅᑎᑦᑎᔩ, ᑕᐃᒪ ᐱᕈᖅᑐᕕᓃᑦ ᐋᐳᐃᑦ 
ᐋᐳᑦᑎᐊᕙᐃᓪᓗ ᐋᐳᑦᑎᐊᕙᐅᓐᖏᑦᑐᓪᓗ 
ᑕᐃᒪᐃᓲᖑᖕᒪᑕ. ᐅᕙᒍᑦᑕᐅᖅ ᐊᓂᖅᑎᕆᔪᒍᑦ 
ᐅᕕᓂᖃᑎᒌᖏᖦᖢᑕ ᑕᐃᒪᓐᓇᐃᒻᒥᒐᑦᑕ ᐋᐳᑎᑐᑦ. 
ᐊᐱᖅᑯᑎᒋᔪᒪᓕᖅᑕᕋ ᒥᓂᔅᑕᒧᑦ 
ᐃᖅᑲᖅᑐᐃᕕᓕᕆᔨᑯᓐᓄᑦ 
ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᐳᑭᖅᑕᓕᒃᑯᑦ 
ᓄᓇᓯᐅᑎᓂᖏᓐᓂᒃ ᐳᑭᖅᑕᓕᒃᑯᑦ ᐊᓐᓄᕌᖏᓐᓂᒃ, 
ᐊᔾᔨᓕᐅᕈᑎᓂᒃ ᐊᐅᓚᔫᓕᐅᕈᓐᓇᖅᑐᓂᒃ 
ᓴᖅᑭᑦᑎᑎᔭᕆᐊᖃᓕᓐᖏᒃᑲᓗᐊᕐᒪᖔᑕ. 
ᐱᓂᕐᓗᒃᑕᐅᔪᑦ ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᑦ 
ᐳᑭᖅᑕᓖᓪᓗ ᐸᒡᕕᓴᒃᑕᐅᖃᑦᑕᕐᓂᖏᑦ ᑲᓇᑕᒥ 
ᓇᓗᓇᕈᓐᓃᖅᓯᒪᖕᒪᑦ ᐱᕙᓪᓕᐊᔪᑎᒍᑦ. ᑕᒪᓐᓇ 
ᐅᖃᐅᓯᐅᖃᑦᑕᖅᓯᒪᓪᓗᓂ, ᑕᒪᓐᓇ ᓯᕗᓪᓕᖅᐹᒥᒃ 
ᐊᐱᖅᑯᑎᒋᔭᕋ. ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ 
ᐊᔾᔨᓕᐅᕈᑎᓂᒃ ᓄᓇᓯᐅᑎᓂᒃ ᐳᑭᖅᑕᓖᑦ, 
ᐊᓐᓄᕌᖏᓐᓂᒡᓗ 
ᓴᖅᑭᑦᑐᖃᕆᐊᖃᓕᓐᖏᒃᑲᓗᐊᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᒥᓂᔅᑐ ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑕᒪᒃᑯᐊ ᑎᒥᒦᑦᑐᓂ ᐊᒻᒪᓗ 
ᓄᓇᓯᐅᑎᓂᒃ ᑕᕐᕆᔭᐅᓯᐅᕈᑕᕐᓂᒃ ᒪᓕᒐᓕᕆᔨᒃᑯᑦ 
ᕿᒥᕐᕈᓯᒪᖕᒪᑕ ᖃᐅᔨᓴᖅᓯᒪᓪᓗᑎᓪᓗ ᑭᓯᐊᓂ 
ᖃᐅᔨᒪᓪᓗᑕᓗ ᐅᑭᐅᒃᑯᑦ ᐊᔾᔨᓕᐅᕈᑎᖃᕈᕕᑦ ᑖᓐᓇ 
ᓯᓚᐅᑉ ᓂᓪᓚᓱᒃᑲᐅᓂᖏᑦ ᖃᐅᔨᒪᓐᖏᓐᓇᑕ ᓯᓚᒥ 
ᖃᓄᐃᒃᑲᔭᕐᒪᖔᑕ ᓄᓇᓯᐅᑎᓂᓘᓐᓃᑦ 
ᖃᐅᔨᒋᐊᖅᐸᓪᓕᐊᔭᕗᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᓐᓄᑦ, ᒪᓕᒐᓕᐅᖅᑎ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ 
ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᑭᐅᑦᑎᐊᕐᒪᑦ ᐊᐱᖅᑯᑎᒋᔭᓐᓂᒃ. ᑕᐃᒪᓕ 
ᖃᐅᔨᓴᖅᑕᐅᓯᒪᓐᖏᓐᓂᖓ ᐱᔾᔪᑎᒋᓪᓗᒍ 

Pilot Project-ᖃᕈᓐᓇᖏᒃᑲᓗᐊᕐᒪᖔᑕ 
ᕿᑎᕐᒥᐅᓂ, ᑭᕙᓪᓕᕐᒥ ᕿᑭᖅᑖᓗᖕᒥᓗ ᑕᒪᒃᑯᐊ 
ᐅᖃᐅᓯᕆᕋᑖᖅᑕᖏᑦ ᐱᔾᔪᑎᒋᓪᓗᒋᑦ 
ᓇᓗᓇᕐᓂᖓᓄᑦ ᑕᒫᓂ ᓄᓇᑦᑎᓐᓂ 
ᓂᒡᓚᓱᓗᐊᕐᓂᖓ ᓯᓚᕗᑦ ᐱᔾᔪᑎᒋᓇᓱᕋᑖᕐᒪᒍ. 
ᐊᖏᕈᓐᓇᖅᐳᖃᐃ 
ᖃᐅᔨᓴᖅᑕᐅᔪᓐᓇᖅᓯᑎᑦᑎᖁᓪᓗᒍ (ᑐᓵᔨᑎᒍᑦ) 
ᑖᒃᑯᓇᓂ ᐊᕕᑦᑐᖅᓯᒪᔪᓂ ᐱᖓᓱᓂ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ, 
(ᑐᓵᔨᑎᒍᑦ) ᖁᔭᓐᓇᒦᓪᓗ ᖃᒪᓂᖅ 
ᐊᐱᖅᑯᑎᖏᓐᓄᑦ.  
ᒪᓕᒐᓕᕆᔨᒃᑯᑦ ᖃᐅᔨᓴᕈᓐᓇᖅᑐᑦ 
ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᓱᕐᓇᖅ, 
ᖃᐅᔨHᐊᐅᑖ ᐃHᐅᓕᒻᒪᑦ. ᑲᑎᒪᔾᔪᑎᑉᓴᒃᑎᓐᓄᑦ 
ᑲᔪHᐃᓗᑕ. ᑎᑎᖅᑲᖅ ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 
ᑲᔪHᐃᓗᑕ. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᔪHᐃᓗᑕ. ᑭᐅᔾᔪᑏᑦ 
ᐅᒃᑯᐃᕈᑕᐅᓚᐅᖅᑐᓄᑦ ᐅHᐊᐅHᐃᒃHᐊᓄᑦ. 
ᑲᔪHᐃᓗᑕ. ᓈHᐊᐅᑎᓕᒃ 10 ᖁᓕᑦ ᑐᒃᓯᕋᐅᑏᑦ, 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ 
ᔪᐊᓇᓯ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 019 - 5(2): ᐊᖅᐸᓯᓛᖅ 

ᑮᓇᐅᔭᓕᐅᕆᔭᐅᔪᒃᓴᖅ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᑖᒃᑯᐊ ᑎᑎᖅᑲᑎᒍᑦ ᑐᒃᓯᕋᐅᑏᑦ 
ᓴᖅᑭᒍᒪᔭᒃᑲ ᒪᓕᒐᓕᐅᕐᕕᒻᒧᑦ. ᕿᑭᖅᑖᓘᑉ 
ᓂᒋᐊᓂᒥᐅᓄᑦ ᐊᑎᓕᐅᖅᑕᐅᓯᒪᔪᑦ ᑖᒃᑯᐊ 
ᑭᒡᒐᖅᑐᕐᓗᒋᑦ ᐱᔾᔪᑎᖃᖅᓱᑎᒃ ᒥᑭᓂᖅᐹᒥᒃ 
ᑮᓇᐅᔾᔭᑦᓴᖃᑦᑕᖅᑐᐃᑦ ᓄᓇᕗᒻᒥ. ᑖᒃᑯᐊ 
ᑎᑎᖅᑲᐃᑦ 211-ᖑᓪᓗᑎᒃ ᑭᓐᖓᕐᓂ 
ᑭᒻᒥᕈᒻᒥᐅᓄᓪᓗ ᐊᑎᓕᐅᖅᑕᐅᓯᒪᔪᑦ ᐃᓕᓐᓄᑦ 
ᑐᓂᔪᒪᕙᕋ ᐅᖃᖅᑏ, ᐊᖅᑯᑎᒋᔭᐅᓗᑎᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᑲᔪHᐃᓗᑕ. 
ᑭᐅᔾᔪᑎᒋᔭᐅᔪᑦ ᑐᒃᓯᕋᐅᑎᒋᔭᐅᔪᓄᑦ. ᑲᔪHᐃᓗᑕ. 
ᐅᖃᐅHᐃᒃᓴᐃᑦ 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ, ᑲᑎᒪᔨᑐᐃᓐᓇᐃᑦ 
ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ 
ᐊHᐃᖏᓐᓂᒃ. ᑎᑎᖅᑲᓂᒃ ᓴᖅᑭᑦᑎᓂᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 212 - 5(2): 2020 

ᒪᓕᒐᓕᐅᕝᕕᐅᑉ ᑲᑎᒪᓂᒃᓴᕆᔭᖏᑦ 
ᐱᓇᓱᐊᕈᓰᑦ ᓄᓇᕘᑉ ᒪᓕᒐᓕᐅᕝᕕᖓᓐᓄᑦ 
(ᐅᖃᖅᑎ) 

ᒪᓕᒐᓕᐅᖅᑏᑦ, ᐱᔪᓐᓇᕐᓂᕋ ᒪᓕᒃᖢᒍ, 
ᓈHᐊᐅᑎᓕᒃ ᐊᑐᖅᖢᒍ ᐱᖁᔭᖅ ᓈHᐊᐅᑎᓕᒃ 3, 
ᑎᑎᖅᑲᒥᒃ Hᐊᖅᑭᑦᑎᕗᖓ ᑖᓐᓇ 
ᐊᕐᕌᒎᓂᐊᖅᑐᓄᖅ 2020 ᒪᓕᒐᓕᐅᕐᕕᖕᒥ ᑕᕝᕙᓂ 
ᑲᑎᒪᓐᓇᐅᓂᐊᖅᑐᐃᑦ ᓴᖅᑭᑦᑐᒪᑉᓗᒋᑦ 
ᓄᓇᕗᑦᒥᐅᑕᓗᒃᑖᓄᑦ. ᒪ’ᓇ. 
 
ᑎᑎᖅᑲᓂᒃ Hᐊᖅᑭᑦᓯᓂᖅ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 213 - 5(2): ᕿᑭᖅᑖᓗᒃ 

ᑯᐊᐳᕇᓴᓐ ᑲᑐᔾᔨᖃᑎᖏᓪᓗ ᑎᑎᖅᑲᒃᑯᑦ 
ᑭᒡᒍᑎᖏᑦ ᓰᐱᓰᒃᑯᑦ ᑎᑎᕋᖅᓯᒪᔭᕕᓈᓄᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓴᖅᑭᑦᑎᔪᒪᒐᒪ ᑎᑎᖅᑲᓂᒃ ᑎᑎᕋᖅᑕᐅᔪᖅ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ ᑐᕌᖅᑎᑕᐅᓪᓗᓂ 
ᓰᕖᓰᒃᑯᓐᓄᑦ. ᑭᐅᔾᔪᑕᐅᔪᖅ 
ᐱᕙᓪᓕᐊᔪᓃᕋᑖᓚᐅᖅᑐᓄᑦ ᑖᓐᓇ 
ᐋᖅᑭᒃᓱᑐᐃᓐᓇᕆᐊᓕᒃ ᐃᑲᔪᔾᔮᖏᒻᒪᑕ 
ᐃᖅᑲᓇᐃᔮᓄᑦ ᐃᑲᔫᑎᓂᐊᖅᑰᕐᒪᑦ.  
 
ᐅᖃᖅᑏ, ᑖᒃᑯᐊ ᒪᓕᒐᓕᐅᕐᕕᖕᒥ ᐊᒻᒪᓗ 
ᑕᖅᑲᒃᑯᓇᓐᖓᑦ ᐃᓗᓕᖏᑦ ᑎᑎᖅᑲᖏᑦ 
ᐅᖃᓕᒫᖅᑕᐅᓗᑎᒃ. ᑖᒃᑯᐊᓗ ᒪᓕᒐᓕᐅᖅᑎᓕᒫᓄᑦ 
ᐅᖃᓕᒫᖅᑕᐅᖁᒐᓗᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑎᑎᖅᑲᓂᒃ Hᐊᖅᑭᑦᑎᓂᖅ. ᑲᔪHᐃᓗᑕ. 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. ᑲᔪHᐃᓗᑕ. 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. 
Hᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪHᐃᓗᑕ. ᐱᖁᔨᕗᖔᕈᑏᑦ. ᑲᔪHᐃᓗᑕ. 
ᑐᒡᓕᕆᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᒥᓂᔅᑐ 
Hᐃᒃᔅ. 

 
ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 36 - ᐃᓱᒪᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᑕ, 
ᒪᓕᒐᒃᓴᖅ 36, ᐃᓱᒪᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐅᓪᓗᒥᓄᑦ ᐊᑐᓂ ᐱᖅᑯᓯᕐᒧᓪᓗ 
ᓈᒻᒪᒃᑐᓂᒃ ᐃᓱᒪᓕᕆᓂᕐᒧᑦ ᐱᖁᔭᓄᑦ ᐊᒻᒪᓗ 
ᐃᒪᐃᓕᐅᕈᓐᓇᖅᓯᑎᓪᓗᓂ: 
 
• ᐊᔪᓕᐅᑎᖃᖅᓯᒪᔪᑦ ᐱᔨᑦᑎᕋᕐᓂᒧᑦ ᓄᓇᕗᑦ 

ᒐᕙᒪᒧᑦ;  
• ᐅᓂᒃᑳᕆᐊᖃᕐᓂᖅ ᑖᓐᓇ ᐃᓱᒪᓕᕆᓂᕐᒧᑦ 

ᐊᒃᑐᖅᓯᑐᐃᓐᓇᖅᑐᖅ;  
• ᐃᒻᒥᓃᕋᓱᒃᑐᓂᒃ ᑐᓴᖅᑎᑦᑎᓂᖅ ᑖᒃᑯᓄᖓ;  
• ᓇᖕᒥᓂᖅ ᓇᖕᒥᓂᐅᓐᖏᑦᑐᕐᓗ ᑕᒪᒃᑯᓄᖓ 

ᐃᓅᓯᕐᒥᒍᑦ ᐃᓗᐊᓐᖏᑦᑐᓄᑦ;  
• ᐱᔪᓐᓇᐅᑎᖏᓐᓂᒃ ᑕᒪᑐᒧᖓ ᐃᓱᒪᓕᕆᓂᕐᒧᑦ 

ᐱᔨᑦᑎᕋᖅᑕᐅᓃᑦ;  
• ᐃᒻᒥᓃᖓᔪᑦ ᕿᒥᕐᕈᔨᓂᒃ ᑲᑎᒪᔨᖃᕐᓂᖅ; ᐊᒻᒪᓗ  
• ᑎᒃᑯᐊᖅᓯᓂᖅ ᑭᒡᒐᖅᑐᖅᑎᐅᔪᓂᒃ.  
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 
ᐱᖁᔨᕗᖔᕈᒻᒧᑦ, ᒪᓕᒐᓕᐅᖅᑎ ᒪᐃᓐ. ᓈᒻᒪᒃᓴᖅᑐᑦ. 
ᐄᑯᓗᒃ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᖅ. 
ᒪᓕᒐᓕᐅᖅᑎ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ 
ᓇᓗᓕᖅᑎᑦᑎᕋᑖᕋᒪ.  
 
>>ᐃᒡᓚᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐄᑯᓗᒃ. (ᑐᓵᔨᑎᒍᑦ) 
Hᐋᓗᐄᓐ-ᖃᑦᑎᐊᕆᑦᑎ.  
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓇᐃᑦᑐᒐᔮᒥᒃ 
ᐅᖃᐅHᐃᒃHᐊᖃᖅᑐᖓ. ᑕᒪᓐᓇ ᐃHᐅᒪᓕᕆᓂᖅ 
ᐱᕐᔪᐊᖑ’ᒪᑦ ᓄᓇᕗᑦ ᐃᓗᐊᓂ, ᐱᒻᒪᕆᐅ’ᒪᑦ 
ᖃᐅᔨᒪᓗᒃᑖᖅHᐅᑕ. ᑖᒃᑯᐊ ᒐᕙᒪᒃᑯᑦ ᐱᖁᔭᒃHᐊᒥᒃ 
HᐊᖅᑮHᐃᒪᓂᕆᔭᖓ ᐱᐅᒋᑉᓗᒍ. ᐊᒻᒪᓗ 
ᓂᕆᐅᒃᖢᖓᓗ ᒪᓕᒐᓕᐅᖅᑎᐅᖃᑎᒃᑲᓗ 
ᐊᒃHᐅᕉᕐᓗᑕ ᐱᓕᕆᐊᕆᓂᓗᖕᓂᐊᕋᑉᑎᒍᑦ ᑕᒪᓐᓇ 
ᓄᓇᕗᑦ ᐃᓗᐊᓂ. ᐱᓕᕆᐊᕆᔭᐅᒋᐊᖃᕐᓂᖓ 
ᑐᑭHᐃᐅᒪᓗᒃᑖᖅᑰᕋᑉᑎᒍᑦ ᐃHᐅᒪᓕᕆᓂᖅ. 
ᑕᐃᒪᑐᐊᖅ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᒪ’ᓇ, ᒪᓕᒐᓕᐅᖅᑎ ᒪᐃᓐ. ᐱᖁᔨᕗᖔᕈᑦ 
ᓈᒻᒪᖕᒪᑦ, ᐱᖁᔨᕗᖔᕈᖕᒧᑦ ᓈᒻᒪᒃᓴᖅᑐᑦ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪHᐃᕗᖅ. 
ᐱᖁᔭᒃHᐊᖅ ᓈHᐊᐅᑎᓕᒃ, 36 ᑲᑎᒪᔨᑐᐃᓐᓇᕐᓄᑦ 
ᒪᓕᒐᓕᕆᓂᕐᒧᑦ Hᐊᖅᑭᑕᐅᔪᒫᓕᖅᐳᖅ.  
 
ᑲᔪHᐃᓗᑕ. ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ ᒥᓂᔅᑕ ᐃᖃᓪᓗᐊᖅ.  
 
ᒪᓕᒐᒃᓴᖅ 37 - ᒪᓕᒐᓕᐅᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄ, ᒪᓕᒐᒃᓴᖅ 
37, ᒪᓕᒐᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 
ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪHᐃᕗᖅ. ᑖᓐᓇ ᐱᖁᔭᒃᓴᖅ ᐊᒻᒪᓗ 
ᐅᕙᑦᓯᐊ ᐅᖃᓚᐅᕋᒪ ᐱᖁᔭᒃᓴᖅ ᓈᓴᐅᑎᓕᒃ 36 
ᐊᒻᒪ ᑖᓐᓇ ᐅᖃᐅHᐃᐅHᐋᖅᑐᖅ ᐱᖁᔭᒃᓴᖅ 37, 
ᑲᑎᒪᔨᕋᓛᑐᐃᓐᓇᕐᓄᑦ Hᐊᖅᑭᑕᐅᓂᐊᖅᑐᖅ 
ᒪᓕᒐᓕᕆᓂᕐᒧᑦ. (ᑐᓵᔨᑎᒍᑦ) ᐱᖁᔭᒃᓴᖅ 36 ᐊᒻᒪ 
37 ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓂᔭᐅᕗᖅ.  
 

(ᑐᓵᔨᑎᒎᕈᓐᓃᖅᑐᖅ) ᑲᔪᕼᐃᓗᑕ. ᑲᑎᒪᔨᑐᐃᓐᓇᐃᑦ 
ᐱᓕᕆᐊᒃᓴᖃᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ 
ᐊHᐃᖏᓐᓂᒃ. ᐱᖁᔭᒃᓴᑦ ᓈHᐊᐅᑎᓖᑦ 8, 29, 30, 
31, 32, 33, ᐊᒻᒪ 34 ᐃᒃᓯᕙᐅᑕᕆᔭᐅᓂᐊᖅHᐅᓂ 
ᒥᔅᑕ ᐋᖁᐊᖅ.  
 
ᑲᑎᒪᔨᑐᐃᓐᓇᐃᑦ ᐱᓕᕆᒋᐊᓚᐅᖅᑳᖅᑎᓐᓇᒋᑦ, 
ᓄᖅᑲᖔᕐᓂᐊᖅᐳᒍᑦ 20-ᒥᓂᑦᔅ.  
 
ᐃᖅᓱᖅᑏ 
 
>>ᓄᖅᑲᑲᐃᓐᓇᖅᑐᑦ 15:48ᒥ ᑲᑎᒪᔨᕋᓛᖑᓕᖅᑐᑦ 
16:13ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᑎᓕᕐᒥᒐᔅᓯ 
ᑐᓐᖓᓱᒋᑦᑎ. ᑲᑎᒪᓂᖅ ᑖᓐᓇ 
ᐅᒃᑯᐃᕐᓂᐊᓕᕐᒥᒐᒃᑯ. ᑲᑎᒪᔨᕋᓛᑦ ᑖᒃᑯᐊ 
ᐱᔭᒃᓴᖃᖅᓯᒪᒐᑦᑕ ᒪᓕᒐᒃᓴᐃᑦ 8, 29, 30, 21, 
32, 33 ᐊᒻᒪᓗ 34. ᖃᓄᖅ ᐃᓱᒪᕕᓯ ᑲᑎᒪᔨᐅᔪᓯ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐃᒫᒃ 
ᑲᔪᓯᓯᒪᔪᒍᑦ 2020-2021 ᑖᒃᑯᐊ ᐊᑭᑐᔫᑏᑦ ᑖᒃᑯᐊ 
ᐊᕙᑎᓕᕆᔨᒃᑯᓐᓄᑦ, ᐊᒻᒪᓗ ᑐᒡᓕᐊᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᓯᒪᑉᐸᑕ ᒪᓕᒐᒃᓴᖅ 30 
ᐱᓕᕆᐊᕆᖅᑳᒍᒪᓪᓗᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ 2020-2021 
- ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ 
ᒥᓂᔅᑕ ᓴᕕᑲᑖᖅ ᑖᓐᓇ ᐃᒻᒪᖄ 
ᖃᐃᖁᔨᓯᒪᕕᓪᓘᓐᓃᑦ ᑲᑎᒪᔨᓄᑦ 
ᓵᓐᖓᓂᐊᖅᑐᓄᑦ? ᒥᓂᔅᑕ ᓴᕕᑲᑖᖅ. 
  
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᑕᒪᐅᓐᖓᖅᑎᒃᑭᑦ. 
 
ᖁᔭᓐᓇᒦᒃ. ᓇᓗᓇᐃᔭᖅᓯᒪᓂᐊᕐᒪᑦ, ᒥᓂᔅᑕ 
ᓴᕕᑲᑖᖅ, ᐃᒻᒪᖄ ᐅᑯᐊ ᐅᖃᐅᓯᕆᒃᑭᑦ ᑖᒃᑯᐊ 
ᑕᒫᓃᖃᑎᒋᔭᑎᑦ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᐅᓇ ᓴᐅᒥᑦᑎᓐᓄᑦ ᔨᒥ ᓅᕗᓪ 
ᓄᑲᖅᑎᖅ, ᑖᓐᓇ ᐊᕙᑎᓕᕆᔨᒃᑯᓐᓄᑦ, ᑕᓕᖅᐱᓐᓂ 
ᑮᓇᐅᔭᓕᕆᔨᒃᑯᓐᓃᓐᖔᖅᓯᒪᔪᖅ ᓂᑭ ᓄᐃᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓅᕗᓪ 
ᓯᕗᓪᓕᖅᐹᒥᒃ ᑕᒪᐅᓐᖓᖅᓯᒪᕕᓵᖅᓯᒪᕕᑦ ᑖᒃᑯᓄᖓ 
ᑲᑎᒪᔨᓄᑦ, ᑐᓐᖓᓱᒋᑦ.  
 

>>ᐸᑦᑕᑐᖅᑐᑦ 
 

ᖁᔭᓐᓇᒦᒃ. ᐃᑉᐸᒃᓴᖅ ᐅᒃᑯᐃᖅᓯᓚᐅᕋᑦᑕ 
ᐅᖃᐅᓯᒃᑯᑦ ᑕᒪᐃᓐᓂᒃ ᐃᒻᒪᖄ 
ᐅᖃᐅᓯᒃᓴᖃᑐᐃᓐᓇᖅᑐᖃᖅᐹ? ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐃᒻᒪᖄ 
ᖁᔭᓐᓇᒦᕈᒪᑐᐃᓐᓇᖅᑕᒃᑲ ᐱᓕᕆᔩᑦ ᑖᒃᑯᐊ 
ᑭᐅᔪᓐᓇᓚᐅᕐᒪᑕ ᑖᔅᓱᒧᖓ ᑐᒃᓯᕋᐅᑎᒋᔭᑉᑎᒻᓄᑦ 
ᑖᒃᑯᐊ ᑲᑎᒪᔨᕋᓛᖑᔪᓄᑦ. ᑖᒃᑯᐊ ᑐᓂᓯᓚᐅᕐᒪᑕ 
ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᑐᒃᓯᕋᖅᓯᒪᒐᑉᑕ 
ᐊᒥᓲᔪᓂᒃ. ᖁᔭᓐᓇᒦᒻᒪᕆᐊᓗᒃ ᑖᒃᑯᐊ ᐄ, 
ᓴᖅᑮᑎᑦᑎᓂᕐᒥᒃ.  
 

ᐃᒻᒪᖄ ᓇᐃᑦᑑᒐᓗᐊᒥᒃ ᐅᖃᕈᒪᑐᐃᓐᓇᖅᖢᖓ 
ᒫᓐᓇᐅᔪᖅ ᑖᒃᑯᐊ ᓂᕈᐊᖅᑎᒋᔭᒃᑲ ᐊᕐᕕᐊᓂ 
ᐊᑑᑎᖃᖅᓯᒪᔪᑦ ᑕᒪᒃᑯᓂᖓ 
ᓇᓄᖃᐅᓕᖅᐸᓪᓕᐊᑐᐃᓐᓇᕐᒪᑦ ᐊᕐᕕᐊᓂ. 
ᐃᖢᐃᓪᓕᐅᕈᑕᐅᓯᒪᔪᒻᒪᑕ ᑕᒪᓐᓇ. ᐊᒻᒪᓗ ᖃᓄᖅ 
ᑐᓴᕈᒪᓂᐊᕋᒪ ᖃᓄᖅ ᑖᒃᑯᐊ ᐱᓕᕆᕖᑦ ᑖᒃᑯᐊ 
ᐊᕙᑎᓕᕆᔨᒃᑯᑦ ᖃᓄᖅ ᑖᒃᑯᐊ 
ᐱᓕᕆᐊᑦᓴᕐᓂᐊᕐᒪᑕ ᑕᒪᑐᒧᖓ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᑦ. ᒥᔅ ᑕᐅᑐᓐᖏ. 
ᐅᖃᐅᓯᒃᓴᑐᐃᓐᓇᕐᓄᑦ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ ᓴᖅᑮᑎᑦᓯᔪᒪᓪᓗᒋᑦ ᒥᓂᔅᑕᒧᑦ 
ᐊᕙᑎᓕᕆᔨᒃᑯᓐᓄᑦ. ᐅᑉᐱᕈᓱᒃᑲᒪ, 
ᖃᐅᔨᒪᖅᑰᕐᒪᒍᓪᓗ ᑖᒃᑯᐊ ᑕᐃᓐᓇ 
ᐆᒪᔪᓕᕆᔨᕐᔪᐊᒃᑯᑦ ᐃᒡᓗᓕᒑᕐᔪᖕᒥ 
ᐆᒪᔪᕐᓂᐊᖅᑎᒃᑯᑦ ᐆᒪᔪᓕᕆᔨᖓᑦ ᐃᒻᒪᖄ 
ᓇᑐᕈᑎᓐᓂᕐᒥᓂᒃ ᐱᖁᑎᒥᒃ ᐊᑐᖃᑦᑕᕐᒪᑦ. 
ᕿᓂᕋᓱᖃᑦᑕᖅᑐᓂ ᓇᓄᓕᕆᓂᕐᒥᒃ, ᓇᓄᕐᓂᒃ 
ᕿᓂᖃᖅᑕᖅᑐᓂ. ᐃᒻᒪᖄ ᑕᒪᓐᓇ 
ᐊᐱᖅᑯᑎᒋᓂᐊᕋᒃᑯ ᐅᕙᑦᓯᐊᕈ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᒃᓴᑐᐃᓐᓇᖅᑐᖃᖅᐹ? ᑕᑯᓐᖏᓐᓇᒪ. 
ᐊᕙᑎᓕᕆᓂᕐᒧᑦ ᑖᒃᑯᐊ ᐱᔭᒃᓴᒧᑦ 
ᐊᐱᖅᑯᑎᒃᓴᖃᖅᑐᖃᖅᐹ ᐱᔭᒃᓴᒧᑦ? ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᓗᒃᑯᑦ, ᐅᓐᓄᒃᓴᒃᑯᑦ. ᑐᓐᖓᓱᒋᑦᓯ.  
 
ᐅᓇ ᐅᑎᖅᑕᕈᒪᓐᖏᑕᕋᓗᐊᕋ ᑭᓯᐊᓂᑦᑕᐅᖅ 
ᐃᑉᐱᒍᓱᒃᓯᒪᒻᒥᒐᒪ ᐅᑯᐊ ᐃᒻᒪᖄ ᐊᕐᕌᓂ ᐅᑭᐅᓗ 
ᓯᕗᐊᒍᓗ ᐃᒻᒪᖄ ᐱᓕᕆᕝᕕᖓ ᑖᒃᑯᐊ 
ᐊᕙᑎᓕᕆᔨᒃᑯᑦ ᐱᓕᕆᕝᕕᐅᔪᓯ ᖃᓄᖅ ᑕᒪᒃᑯᐊ 
ᑖᒃᑯᐊ ᒥᕐᖑᐃᖅᓯᕐᕕᒃ ᑕᐃᑲᓂ ᒍᕆᓂᐅᓪ 
ᒥᕐᖑᐃᖅᓯᕐᕕᖓᓐᓂ ᐃᒻᒪᖄ 
ᒪᒃᑯᓐᓂᖅᓴᐅᓚᐅᕐᓗᖓᓘᒻᒪᑦ ᑕᐃᒃᓱᒨᓇ ᐊᒻᒪᓗ 
ᓄᓇᓕᒻᒥᐅᑕᐃᑦ ᐊᒻᒪᓗ ᑕᒪᓐᓇ 
ᖁᔭᒋᔭᐅᑦᓯᐊᖅᓯᒪᔪᖅ ᑕᒪᒃᑯᐊ ᐊᒻᒪ ᖁᔭᓐᓇᒦᒃ 
ᓱᓕ ᐱᓕᕆᑦᓯᐊᖅᓯᒪᔪᓯ ᐊᒻᒪᖄ 
ᓂᕆᐅᑦᓯᒪᓂᐊᖅᖢᖓ ᐃᒻᒪᖄ ᐅᑭᐅᓄᑦ ᖁᓕᓄᑦ.  

ᑭᓯᐊᓂᑦᑕᐅᖅ ᐊᐱᖅᑯᑎᖃᕋᒪ ᐊᑕᐅᓯᕐᒥᒃ, 
ᐊᑕᐅᓯᕐᒥᒃ ᐊᐱᖅᑯᑎᖃᕐᒥᒐᒪ ᑖᒻᓇ ᒪᓕᒐᓕᐅᖅᑎᑉ 
ᒥᔅᑕ ᒪᐃᓐ ᓴᖅᑮᖅᑲᐅᔪᖅ ᑕᒪᑐᒧᖓ ᓇᓄᕐᓄᑦ, 
ᓇᓐᓄᓄ.ᑦ ᐱᓗᐊᖅᑐᖅ ᐃᒻᒪᖄ ᐊᒥᓱᒻᒪᕆᐊᓗᖕᓂᒃ 
ᑕᒫᓂ ᖃᓂᒃᑐᓂᑦ ᓇᓄᕐᓂᒃ ᑕᑯᓯᒪᖃᑦᑕᖅᓯᒪᓕᕋᑉᑕ 
ᐅᑭᐅᑦ ᑕᓪᓕᒪᐅᔪᓄᑦ ᓯᕗᐊᒍᑦ ᐃᒻᒪᖄ, ᐄ ᓇᓄᐃᑦ 
ᑕᑯᔭᐅᖃᑦᑕᖅᓯᒪᖕᒪᑕ. ᐊᐱᖅᑯᑎᒐ ᐊᑕᐅᓯᕙᓪᓛᖅ. 
ᒥᓂᔅᑕ ᐃᒻᒪᖄ ᐃᓱᒪᒋᔭᖃᖅᓯᒪᓚᐅᕋᓗᐊᖅᐸᓖ 
ᐃᒻᒪᖄ ᐃᓪᓗᐊᖅᓴᐃᓂᖅ ᓲᕐᓗᒃ 
ᓇᓗᓇᐃᔭᖅᑎᑦᓯᒋᐊᕐᓗᓂ 
ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑐᓴᖅᑎᑦᑎᓂᖅ ᐊᒻᒪ 
ᐅᕝᕙᓘᓐᓃᑦ ᐊᐅᓪᓛᖅᑐᓂᓪᓘᓐᓃᑦ 
ᐊᐅᓪᓛᖅᑎᐅᔪᓂᓘᓐᓃᑦ ᑕᒡᕙᓂ ᒥᕐᖑᐃᖅᓯᕐᕕᐅᑉ 
ᐃᓗᐊᓂ ᓇᓄᖃᖃᑦᑕᓚᐅᖅᓯᒪᖕᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᒃᑲᓐᓂᕈᒪ ᐃᒻᒪᖃ 
ᐊᑕᐅᓯᖅ ᐊᑕᐅᓰᕐᓇᕐᒥᒃ ᐃᒻᒪᖄ 
ᐊᐅᓪᓛᕐᕕᒋᔭᒥᖕᓂᒃ ᐃᒻᒪᖄ ᓲᕐᓗᒃ ᐅᕝᕙᓘᓐᓃᑦ 
ᑕᒪᐃᓐᓄᑦ ᑖᓐᓇ ᑭᐅᑦᓯᐊᒃᑲᓐᓂᕈᓐᓇᕐᓂᐊᕋᒃᑯ 
ᑕᒪᐃᓐᓄᕚᓪᓗ ᐅᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᑐᑭᓯᐅᒪᔪᖓ-ᒐᓗᐊᖅᑐᖓ ᑖᒃᑯᐊ 
ᒥᕐᖑᐃᖅᓯᕐᕕᓕᕆᔨᒃᑯᑦ ᐊᖏᔪᖕᒪᕆᐊᓗᒻᒥᒃ ᐄ 
ᒥᕐᖑᐃᖅᓯᕐᕕᖃᖅᓯᒪᖕᒪ ᐊᒻᒪᓗ ᐃᒻᒪᖄ 
ᐃᓄᖕᒧᖃᐃ ᐃᒻᒪᖃᐃᑦ ᐱᖓᓱᓄᖃᐃ ᐃᓱᒪᒐᒪ 
ᑕᒪᒃᑯᓄᖓ ᓇᓐᓄᓄᑦ ᓇᓗᓇᐃᒃᑯᑏᑦ 
ᒥᕐᖑᐃᖅᓯᕐᕕᐅᑉ ᐃᓗᐊᓂ ᓲᕐᓗᒃ ᓇᓄᖃᕈᓂ 
ᖁᖁᐊᕈᑎᖃᕋᔭᕐᒪᑦ ᐊᒻᒪᓗ ᑕᑯᔪᖃᕐᓂᖅᐸᓪᓘᓐᓃᑦ. 
ᑖᓐᓇ ᐃᒻᒪᖄ ᑕᒪᐅᓇᖃᐃ ᒥᒃᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐃᒻᒪᖄ ᑖᒃᑯᐊ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑕᒪᒃᑯᓂᖓ 
ᖃᐅᔨᓴᖃᑦᑕᕐᒪᑕ ᕿᓂᖃᑦᑕᕐᒪᑕ ᓇᓄᖃᕐᒪᖔᖅ 
ᐃᒻᒪᖄ ᐃᒪᓐᓇᒻᒪᕆᒃ ᓱᓕ ᐱᑕᖃᓐᖏᓪᓚᕆᑦᓯᐊᕐᒪᑦ 
ᐃᒻᒪᖄ ᐱᑕᖃᓐᖏᓇᑉᑕ ᓱᓇᒥᒃ ᓄᓇᓕᓐᓄᑦ 
ᑎᑭᑐᐊᖅᐸᑦ ᓇᓄᕐᒥᒃ ᑕᐃᒪᐃᑦᑐᒥᒃ 

ᐱᑕᖃᓐᖏᒻᒪᓘᓐᓃᑦ ᓇᓗᓇᐃᔭᐃᒍᑎᓂᒃ 
ᓱᓇᒥᓪᓘᓐᓃᑦ ᐃᒻᒪᖄ. ᑭᓯᐊᓂ ᑖᒃᑯᐊ 
ᐆᒪᔪᓕᕆᔨᕐᔪᐊᒃᑯᑦ ᐃᖏᕐᕋᒪᖃᑦᑕᖅᑐᐃᑦ 
ᓇᓄᖃᕐᒪᖔᑦ ᑕᒫᓂ ᒥᕐᖑᐃᖅᓯᕐᕕᐅᑉ 
ᖃᓂᒋᔮᓂᓘᓐᓃᑦ ᐊᒻᒪᓗ ᒥᕐᖑᐃᖅᓯᕐᕕᐅᑉ ᐃᓗᐊᓂ 
ᐊᒻᒪᓗ ᐄ ᓇᓄᖃᖅᐸᑦ ᑕᒫᓂ ᖃᓂᑦᑐᒥᒃ, ᐄ, 
ᐃᖃᓗᒻᒥᐅᑕᑦ ᑐᓴᖅᑎᑕᐅᒐᔭᖅᑐᖅ. ᑕᐃᒪᓐᓇ 
ᐱᒐᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᐊᑎᖁᑎᓐᓂ, ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐅᑭᐅᖑᓚᐅᖅᑐᒥᒃ 
ᒪᓕᒐᓕᐅᖅᑎᒃᑯᑦ ᐊᖏᓚᐅᕐᒪᑕ $370,000 
ᐊᑭᑐᔪᓄᑦ ᑮᓇᐅᔭᓂᒃ ᓂᐅᕕᕈᑕᐅᓂᐊᖅᑐᓂᒡᒎᖅ 
ᐃᖏᕐᕋᔾᔪᑎᒃᓴᓂᒃ 2018-2019 ᐅᑭᐅᖑᔪᒥᒃ. 
ᖃᐅᔨᔪᒪᔪᖓ ᐅᑉᓗᒥ ᖃᓄᐃᑦᑐᓂᒃ 
ᐃᖏᕐᕋᔾᔪᑎᒃᓴᓂᒃ ᓂᐅᕕᖅᑕᐅᓯᒪᓕᖅᐸ, ᐊᒻᒪ 
ᓇᒦᑉᐸᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒫᓐᓇ 
ᓂᐅᕕᕐᓂᖅ ᐊᔪᕋᔭᖅᑐᒍᑦ ᑖᓐᓇ ᑮᓇᐅᔭᖅ 
ᐊᑐᖅᑕᐅᓂᐊᖅᑐᖅ ᒫᓐᓇᒧᑦ 2020-2021-ᒧᑦ 
ᑐᕌᖓ’ᒪᑦ. ᒫᓐᓇ ᓂᐅᕕᖅᑕᐅᒐᔭᖅᑐᐃᑦ ᑖᒃᑯᐊ 
ᑮᓇᐅᔭᑦ ᐊᖏᖅᑕᐅᕌᓂᒃᐸᑦ, ᑭᕼᐃᐊᓂ ᑖᒃᑯᐊ 
ᐱᖁᑏᑦ ᓯᑭᑑᑦ, ᓄᓇᒃᑰᕈᑏᑦ, ᕼᐋᓐᑕ, ᐅᒥᐊᑦ 
ᑖᒃᑯᐊᕋᓗᐃᑦ, ᑖᓐᓇ ᐊᐅᓚᑦᑎᔨᐅᔪᖅ ᑕᐃᑲᓐᖓᑦ 
ᓇᓗᓚᐃᖅᑭᕼᐅᖅᑐᖅ ᕼᐅᓇᒥᒃ ᐱᒋᐊᕐᒪᖔᖅ 
ᑖᒃᑯᐊ ᓄᓇᓖᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᐱᕈᓱᒃᓯᒪᒐᒪᓕ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 
ᑐᑭᓯᓐᓂᕐᓗᖅᑰᕐᒪᑦ. 

ᐅᐊᑦᓯᐊᖅ ᐅᖃᖅᑲᐅᒐᒪ ᑕᒡᕙᓂ ᐅᑭᐅᕐᒥ ᑖᒃᑯᐊ 
ᒪᓕᒐᓕᐅᖅᑏᑦ ᐊᖏᓚᐅᖅᓯᒪᒻᒪᑕ $370,000 
ᑖᒃᑯᐊ ᐊᑭᑐᔫᑎᓄᑦ ᓂᐅᕕᕈᓐᓇᕐᓂᒃ ᑕᒪᒃᑯᓂᖓ 
ᐱᖁᑎᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ. 2018-2019-ᒧᑦ 
ᐅᑭᐅᖓᓂᒃ ᐊᐱᖅᑯᑎᒋᕙᕋᓕ ᐅᑉᓗᒥᒧᑦ 
ᖃᓄᐃᑦᑐᓪᓕ ᐱᖁᑏᑦ ᓂᐅᕕᖅᑕᐅᓯᒪᕙᓕ ᑖᒃᑯᐊ 
ᐊᕙᑎᓕᕆᔨᒃᑯᓐᓂ? ᐊᒻᒪᓗ ᓄᓇᓕᖕᓂ ᓇᓖᑦ 
ᓂᐅᕐᕈᔾᔭᐅᓯᒪᕙᑦ ᓱᖅᑲᓂᒃ? ᑖᒃᑯᐊ 2018-2019-ᒥ 
ᑮᓇᐅᔭᖅ ᑖᓐᓇ ᐊᖏᕌᓂᓚᐅᖅᓯᒪᒐᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑐᑭᓯᕐᓂᕐᓗᖅᑲᐅᒐᒪ.  
 
ᑕᐃᑲᓐᖓᑦ ᑕᒡᕙᓂ ᐅᑭᐅᕐᒥ ᒫᓐᓇᐅᔪᖅ 
ᓂᐅᕕᖅᓯᒪᔪᒍᑦ ᓯᑭᑑᒥᒃ 8-ᓂᒃ, ᓯᑕᒪᓂᒃ 
ᕼᐊᓐᑕᓂᒃ, ᐊᒻᒪᓗ ᐊᑕᐅᓯᖅ ᐱᖓᓱᓂᒃ ᕼᐊᓐᑕ, 
ᐊᑕᐅᓯᖅ ᑲᓗᕐᔪᒃ, ᐊᒻᒪᓗ ᐅᒥᐊᓐᖓᕐᒥᒃ ᐊᑕᐅᓯᕐᒥᒃ, 
ᒥᑭᔪᒥᓪᓗ ᐊᑕᐅᓯᕐᒥᒃ ᐊᒻᒪᓗ ᐃᑯᒪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᐊᒻᒪᓗᑦᑕᐅᖅ ᐊᐱᕆᖅᑲᐅᒻᒥᔪᖅ 
ᕼᐅᖅᑲᓄᓐᖓᖅᐸᒡᒎᖅ ᑖᒃᑯᐊ ᓇᓖᓐᓄᒎᖅ 
ᓄᓇᓕᖕᓄᑦ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, 2018-19-ᒧᑦ ᑭᕙᓪᓕᕐᒧᑦ 
ᐊᑕᐅᓯᖅ ᓯᑭᑑ, ᐊᕐᕕᐊᓂ ᒪᕐᕉᒃ ᓯᑭᑑᒃ. ᑖᒃᑯᐊ 
ᓄᓇᓕᖕᓂ ᐊᕐᕕᐊᓄᑦ, ᐊᑕᐅᓯᖅ ᓯᑭᑑ. ᐊᑕᐅᓯᕐᒥᒃ 
ᒥᑭᔪᒥᒃ ᐅᒥᐊᓐᖓᕐᒥᒃ ᐊᑕᐅᓯᕐᒥᓗ ᑲᓕᒍᑎᒥᒃ 
ᐊᒻᒪᓗ ᐊᑕᐅᓯᕐᒥᒃ ᐃᑯᒪᒥᒃ. ᖃᒪᓂ’ᑐᐊᕐᒥᐅᑕᕐᓄᑦ 
ᐊᑕᐅᓯᕐᒥᒃ ᓯᑭᑑ, ᐊᑕᐅᓯᖅ ᕼᐊᓐᑕᒥ. ᐃᒡᓗᓕᒑᔪᖕᒥ 
ᐊᑕᐅᓯᖅ ᓯᑭᑑ.  
 
ᑲᔪᓯᒃᑲᓐᓂᕐᓗᑕ ᕿᑎᕐᒥᐅᓄᑦ ᐃᖃᓗᒃᑑᑦᓯᐊᕐᒧᑦ, 
ᐊᑕᐅᓯᖅ ᓯᑭᑑ. ᐅᖅᓱᖅᑑᖅ, ᐊᑕᐅᓯᖅ ᕼᐊᓐᑕᒥᒃ. 
ᑰᒑᕐᔪᖕᓂ ᐊᑕᐅᓯᕐᒥᒃ ᓯᑭᑑᒥᒃ.  
 
ᕿᑭᖅᑖᓗᖕᒥ ᐅᐊᖕᓇᖓᓄᑦ ᐃᒃᐱᐊᕐᔪᖕᓂ ᐊᑕᐅᓯᖅ 

ᓯᑭᑑᒥ. ᐊᑕᐅᓯᖅ ᐃᒡᓗᓕᖕᒧᑦ ᓯᑭᑑ. ᒥᑦᓯᒪᑕᓕᖕᒧᑦ 
ᐊᑕᐅᓯᖅ ᓯᑭᑑᒧᑦ. ᕿᑭᖅᑖᓘᑉ ᓂᒋᐊᖓᓂᒃ, 
ᑭᓐᖓᕐᓄᑦ ᐊᑕᐅᓯᖅ ᕼᐊᓐᑕᒧᑦ ᐊᒻᒪᓗ ᑲᓕᒍᑎᒥᒃ, 
ᐊᒻᒪᓗ ᓴᓂᑭᓗᐊᕐᒥ ᐊᑕᐅᓯᖅ ᕼᐊᓐᓇᒥ ᐊᒻᒪᓗ 
ᑲᓕᒍᑎᒥᒃ ᐊᑕᐅᓯᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᑐᒡᓕᐊ ᒥᔅᑕ ᕿᔪᒃᑖᖅ, ᑐᒡᓕᐊᑦᑕᐅᖅ 
ᐊᐱᖅᓱᒪᓂᐊᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᑭᑐᔪᓄᑦ ᐱᓕᕆᐊᖑᓂᖓᓄᑦ ᑐᒃᓯᕋᐅᑎ ᑖᒃᓱᒧᖓ 
ᓄᑖᓄᒧᑦ ᐊᒡᒍᑎᓐᓂ  ᒥᓐᖑᐃᖅᓯᕐᕕᐅᓂᐊᖅᑐᖅ 
ᑲᖏᖅᑐᒑᐱᐅᑉ ᖃᓂᒋᔮᓃᓐᓂᐊᖅᑐᓂ ᑖᓐᓇ 
ᑮᓇᐅᔭᓂᒃ ᑲᑎᓪᓗᒋᑦ 
ᐊᑑᑎᖃᕐᓂᐊᕐᓂᕋᖅᑕᐅᓯᒪᒻᒪᑦ $7 ᒥᓕᐊᓐ 
ᐅᖓᑖᓃᒃᓱᓂ ᐊᕐᕌᒍᓄᑦ ᖁᓕᓄᑦ ᒥᓐᖑᐃᖅᓯᕐᕕᒃ, 
ᒥᓐᖑᐃᖅᓯᕐᕕᐅᔪᑦ ᑖᔅᓱᒧᖓ. ᐱᖃᓯᐅᔾᔨᓗᑎᒃ $4.5 
ᒥᓕᐊᓐ ᑖᔅᓱᒧᖓ ᒥᓐᖑᐃᖅᓯᕐᕕᒻᒧᑦ 
ᑎᑎᕋᕕᔅᓴᖓᓄᖅᑲᐃ. ᐊᒻᒪᓗ ᐳᓚᕋᑎᓄᑦ ᑖᓐᓇ 
ᑐᑦᑕᕐᕕᐅᒐᔭᕐᒪᖔᖅ ᐅᕝᕙᓗ ᐸᕐᓇᑕᐅᓯᒪᒻᒪᖔᖅ 
ᑕᒪᑐᒧᖓ, ᓯᕗᓕᕐᒥ ᐊᐱᕆᖅᑳᕐᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, ᑖᓐᓇ 
ᐊᒡᒍᑎᓐᓂ ᒥᓐᖑᐃᕐHᐃᕐᕕᐅᓂᐊ ᑖᓐᓇ 
ᑮᓇᐅᔭᖅᑖᕐᓂᐊᕋᑉᑕ ᑲᓇᑕ ᒐᕙᒪᖏᓐᓂᒃ $4.7-
ᒥᓕᐊᒥ ᐊᒻᒪ ᑖᓐᓇ ᐅᕙᒍᑦ ᑮᓇᐅᔭᕐᒥᒃ ᐊᔾᔨᐊᓂᒃ 
ᑐᓂHᐃᓗᑕ. ᑖᓐᓇ ᐊᖏᓂᖅᐹᖓ ᑐᕌᕈᒫᖅᑐᖅ 
ᐃᒡᓗᕐᔪᐊᖅHᐊᒧᑦ. ᖃᑉᓗᓈᑐᑦ Visitor Centre 
ᑕᐃᑯᖓᕐᓗᑎᑦ HᐅᓇHᐊᕐᒪᖔᑦ 
ᐱᓕᕆᔨᖃᕋᓗᑉᓗᓂ ᑕᐃᑲᓂ. ᑖᓐᓇ ᑮᓇᐅᔭᖅ 
ᐊᖏᓂᖅᐹᖓ ᑕᐃᑯᖓ ᑐᕌᕈᒫᕐᒪᑦ. ᑖᓐᓇ ᑮᓇᐅᔭᖅ 
ᐅᑭᐅ Hᐃᑕᒪᓄᑦ ᑖᓐᓇ ᑭᒡᓕᖃᖅᑐᖅ. ᒪ’ᓇ, 
ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓᖃᐃ 
ᑖᓐᓇ ᐊᖏᓂᖅᐹᖑᓂᐊᕐᓂᖓᓄᑦ ᑕᒫᓂ ᓄᓇᕘᒥ 
ᒥᓐᖑᐃᖅᓯᕐᕕᐅᔪᓂ ᑖᒃᑯᓇᓂ ᐊᐅᓚᑕᐅᔪᓂ. 
ᑐᖅᑲᑕᕐᕕᑦᑖᕋᔭᕆᐊᖃᕆᐊᖓ ᑕᕝᕙᓂ 
ᐃᓱᒪᒋᐅᓯᒪᕚ ᐅᕝᕙᓗ ᑖᓐᓇ ᐊᓯᐊᓄᑦ 
ᐃᓱᒪᒋᔭᐅᕙ.? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃHᐃᕙᐅᑖᖅ. 
ᑖᓐᓇ ᑐᑭHᐃᑦᑎᐊᖏᓐᓇᒃᑯ ᑐᖅᑲᖅᑕᕐᕕᒃ 
Hᐅᓇᐅᒻᒪᖔᖅ ᑖᓐᓇ ᑐᑭHᐃᑎᑕᐅᔫᓪᓗᐊᕐᒪᖔᕐᒪ. 
ᒪ’ᓇ, ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᒪᒥᐊᓇᖅ ᑖᒃᓱᒥᖓ ᐅᖃᐅ ᐅᕙᒍᑦ ᐅᖃᐅᓯᖓᓂᒃ 
ᐅᖃᐅᓯᖃᕋᑖᕋᒪ. ᒥᓐᖑᐃᖅᓯᕐᕖᑦ ᑕᐃᒪ ᑕᒫᓂ 
ᓄᓇᕘᒥ ᐊᒥᓱᑲᓪᓚᐅᓂᐊᓕᕐᖓᑕ ᑕᐃᔭᐅᓯᒪᔪᑦ 
ᑖᒃᑯᐊ ᑐᑦᑕᕐᕕᐊᖃᑦᑕᕐᓂᐊᕐᒪᖔᖅ 
ᒥᓐᖑᐃᓯᕐᕕᓕᒫᓄᑦ ᑕᒪᒃᑯᓄᖓ ᑖᓐᓇ 
ᑎᑎᕋᕐᕕᐅᓂᐊᖅᑐᖅ ᐊᖏᔪᖅ ᓴᖅᑭᑕᐅᓂᐊᖅᑐᖅ 
ᐊᒻᒪᓗ ᑖᓐᓇ ᐊᖏᓛᖑᓂᐊᖅᑎᓪᓗᒍ 
ᒥᓐᖑᐃᖅᓯᕐᕕᒃ ᐊᒡᒍᑎᓐᓃᓂᐊᖅᑐᑦ ᑕᒪᒃᑯᓄᖓ 
ᒥᓐᖑᐃᖅᓯᕐᕕᓐᓄᑦ ᐊᓯᓕᒫᖏᓐᓄᑦ ᑖᓐᓇ 
ᑐᖅᑲᑕᕐᕕᐅᓂᐊᕐᒪᖔᖅ. ᑐᑭᓯᓇᖅᓯᕗᖃᐃ, 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃHᐃᕙᐅᑖᖅ ᐊᒻᒪ 
ᒪ’ᓇ ᑐᑭHᐃᑎᓚᐅᕐᒪᖓ. ᑖᓐᓇ ᓇᐅᒃ 
ᑐᒃᑲᖅᑕᕐᕕᐅᓚᖓᓐᖏᑦᑐᖅ ᑖᓐᓇ ᐃᓛᒃᑯ 
ᐊᐅᓪᓛᕐᓗᓂ ᐊᒻᒪ ᑖᒃᑯᐊ ᑮᓇᐅᔭᑦ ᑕᐃᑯᖓ 
ᑐᕌᖓᔪᑦ ᑕᐃᑯᖓ ᐊᒡᒍᑎᓐᓂ ᒥᓐᖑᐃᕐHᐃᕐᕕᒻᒥ 
ᑐᕌᓗᒃᑖᖅᑐᑦ ᑖᓐᓇ ᐃᒥᒎᒃᑯᑦ ᐊᐅᓪᓛᕐᓂᐊ. ᒪ’ᓇ 
ᐃᒃHᐃᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓗ 
ᐊᓯᐊᓄᑦ ᑕᐃᒪ ᓴᖑᓗᖓ. ᑕᐃᒪ ᓄᓇᓕᓐᓂ 
ᐆᒪᔪᓕᕆᔨᖃᐅᓐᖏᓇᑦᑕ ᐊᒥᓱᑎᒍ4273 ᐊᑯᓂᓗ 
ᐅᑕᖅᑭᓕᖅᑐᑕ ᐆᒪᔪᕐᓂᐊᑎᒃᓴᒥᒃ. ᓄᓇᕗᑦ ᐊᑯᓂ 
ᐅᑕᖅᑭᖃᑕᐅᒻᒪᑦ ᕿᑭᖅᑕᕐᔪᐊᖅ ᑕᒪᑐᒥᖓᖃᐃ ᓱᓕ 
ᓂᕆᐅᓇᓐᖏᑦᓯᐊᖅᐳᖅ ᖃᖓᒃᑯᑦ 
ᐆᒪᔪᕐᓂᐊᖅᑎᑖᕋᔭᕐᒪᖔᑦᑕ, ᑕᕝᕙᓂ 
ᕿᑭᖅᑕᕐᔪᐊᕐᒥ. ᑖᓐᓇ ᐊᑯᓂᒻᒪᕆᒃ 
ᐆᒪᔪᕐᓂᐊᖅᑎᖃᕈᓐᓃᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᑐᕌᖓᔫᒐᓗᐊᖅ, ᑭᓯᐊᓂ ᑭᐅᒍᒪᒍᕕᐅᒃ ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃHᐃᕙᐅᑖᖅ, 
ᑖᓐᓇ ᐊᐅᓪᓛᓂᕐᒧᑦ ᑐᕌᖓᔫᒐᓗᐊᖅ ᑭHᐃᐊᓂ 
ᑭᐅᔫᓪᓗᐊᖅᑕᕋ. ᒫᓐᓇᐅᔪᖅ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᒡᓗᓕᕆᔨᒃᑯᑦ 
ᐱᓕᕆᖃᑎᒋᔭᕗᑦ ᒫᓐᓇ ᑖᓐᓇ ᕿᑭᖅᑕᕐᔪᐊᕐᒥ 
ᐆᒪᔪᓕᕆᔨᖓ ᐃᓄᐃᒃᑑᖃᑦᑖᕐᒪᑦ. ᑭHᐃᐊᓂ, 
ᐆᒪᔪᓕᕆᔨᒥᒃ ᐃᓄᖃᓐᖏᒃᑲᓗᐊᖅᑎᓪᓗᒍ 
ᐆᒪᔪᓕᕆᔨ ᑕᐃᑯᖓᖅᖢᑎᒃ ᐱᓕᕆᔭᖅᑐᖅᑕᖅᑐᑦ 
ᐊᒻᒪ ᖃᐃᖁᔭᐅᓕᕌᖓᑕ ᖃᐃᔫᓪᓗᐊᑕᕐᓂᐊᑦ. ᒪ’ᓇ, 
ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 
ᐊᑎᖁᑎᓐᓂ, ᒥᔅᑕ ᕿᓐᖑᖅ.  
 
ᕿᓐᖑ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 
ᑐᓐᖓHᐃᒡᓕ ᐃᑲᔪᖅᑎᒋᔭᐃᓪᓗ.  
 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4274 

ᐆᒥᖓ ᐊᐱᖅᑯᑎᖃᕈᒪᑉᓗᖓ ᑕᕝᕙᓂ I-3 ᐃᓗᐊᓂ. 
ᐅᓇ ᑎᑎᕋᖅᓯᒪᔪᖅᑕᖃᕐᒪᑦ ᐊᕙᑎᒃᑯᑦ 
ᐸᐃᕆᔮᖃᕐᓂᖓ ᐅᓐᓂᖅHᐃᒪᔪᖃᕐᒪᑦ ᑕᕝᕙᓂ. 
ᐃᖃᓗᒃHᐃᐅᖅᑎᓄᓪᓗ ᓇᑦᑎᖅHᐃᐊᖅᑎᓄᓪᓗ 
ᒥᒃHᐋᓄᑦ. ᐆᒥᖓ ᐊᐱᖅᑯᑎᖃᕈᒪᓪᓗᖓ 
ᐱᒋᐊᓕHᐋᒻᒥᖅᑎᓪᓗᑕ ᐊᐱᖅᑯᑎᖃᕋᓗᐊᕋᒪ 
ᑕᐃᑉᓱᒥᖓ ᐊᕐᕕᒻᒥ ᑐᖁᖓᔪᕕᓂᕐᒥ. ᑕᐃᓐᓇ 
ᐊᐳHᐃᒪᔮᖃᕋᑉᑎᒍ ᐊᓐᖑᑎᒃᓴᖁᑎᒃᑯᑦ 
ᐃᒫᓃᒃᑲᓗᐊᖅᐸᑦ ᓄᓇᒦᒃᑲᓗᐊᖅᐸᑦ. ᑕᐃᓐᓇᓕ 
ᖃᓄᖅ ᑐᑭHᐃᔭᐅHᐃᒪᒐᓗᐊᕆᐊᒃHᐊᖅ.  
 
ᐅᓇ ᐃᒃHᐃᕙᐅᑕᓖᒃ ᐊᐱᖅᑯᑎᒋᔭᕋ ᑖᒻᓇ 
ᓇᓛᒎᖅHᐃᒪᓐᖏᑉᐸᑦ, ᑐᖃᖅHᐃᕐᓂᐊᕋᒪ. ᑕᐃᓐᓇ 
ᐊᕙᑎᓕᕆᔨ ᒥᓂᔅᑕᖓᑦ ᑖᑉᓱᒥᖓ ᖃᐅᔨᒪᔪᖅ 
ᓇᓗᓇᐃᓐᖏᑦᑑᒐᓗᐊᖅ. ᖃᓄᖅ 
ᐃᓖᔭᖅᑕᐅHᐃᒪᔪᒃHᐊᐅᒐᓗᐊᐳᖅ ᑖᒻᓇ 
ᐊᐱᖅᑯᑎᒋᔭᕋ, ᐃᒃHᐃᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᒥᒃ 
ᓴᐳᔾᔨᓂᕐᒥᒃ ᐊᐱᖅᑯᑎᐅᒻᒪᑦ, ᒥᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᑐᖁᖓᔪᖅ ᓇᓂᔭᐅᓚᐅᖅ 
ᐱᓕᕆᐊᕆᓗᐊᓐᖏᑕᕗᑦ ᒫᓐᓇ ᑕᐃᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᑲᒪᒋᒻᒪᒍ. ᐊᒻᒪ ᒫᓐᓇᒧᑦ 
ᐅᖃᐅᔾᔭᐅHᐃᒪᓐᖏᑦᑐᒍᑦ ᑕᐃᒃᑯᐊ 
ᐃᒪᕐᒥᐅᑕᓕᕆᔩᑦ ᖃᐅᔨHᐊᓚᐅᕐᓂᖅᐸᑕ ᖃᓄᖅ 
ᑖᓐᓇ ᐊᕐᕕᒃ ᑐᖁᓚᐅᕐᒪᖔᖅ ᐅᕝᕙᓘ Hᐆᖅ 
ᑐᖁᓚᐅᕐᒪᖔᑦ. ᒪ’ᓇ, ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ ᑕᐃᒻᓇ 
ᖃᑯᒍ Hᐃᕗᒃᓴᒥ ᑐᑭHᐃᓐᓇᖅHᐃᒍᒫᖅᑐᒃᓴᐅᕗᖅ.  
 
ᐃᒃHᐃᕙᐅᑕᓖᒃ, ᐊHᐃᐊᓄᖓᓪᓗᖓᑦᑕᐅᖅ. 
ᐅᑭᐊᒃHᐊᖑᓕᖅᑐᖅ ᑕᐃᑉHᐅᒪ ᐅᑭᐅᑉ 
ᐃᓛᓂᐅᒐᓗᐊᖅ, ᒪᓕᒐᓕᐅᕐᕕᒃ ᐊᖏᖅHᐃᒪᒻᒪᑦ, 
ᐊᖏᖅHᐃᒪᔭᖃᕐᒪᑦ ᑮᓇᐅᔭᒥᒃ $2.039 ᒥᓕᐊᒥᒃ 
ᐊᑭᑐᔪᖅᑐᕈᑎᑦ ᐊᕐᕌᓂᒦᓐᖔᖅᖢᒍ ᑕᒪᐅᖓ 
ᐅᑭᐅᒧᑦ ᐊᑐᖅᑐᒃHᐊᒧᑦ ᐃᓕᔭᐅHᐃᒪᔪᖃᕐᒪᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᒡᓗᖁᑕᐃ 
ᐃᓗᐊᖅHᐊᒐᐅᓂᒃᓵᓄᑦ ᒥᓐᖑᐃᖅᓯᕐᕕᒃᓴᒧᓪᓗ 
ᐃᓪᓗᐊᖅHᐃᔭᐅHᐃᒪᓪᓗᓂ. ᐃᒃHᐃᕙᐅᑕᓖᒃ, 

ᑐᑭHᐃᔪᒪᓪᓗᖓ ᐅᑉᓗᒥ ᑖᒻᓇ Hᐊᓇᐅᒐᐅᔪᖅ 
ᖃᓄᐃᓕᕆᐊᒃᓵᓂᒃ, ᐊᐱᖅᑯᑎᒋᕙᕋ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᑖᓐᓇ ᑮᓇᐅᔭᖅ ᐊᕐᕌᓂᒥᒃ 
ᐊᑐᓐᖏᓚᐅᖅᖢᓂ ᐅᑭᐅᕐᒧᑦ ᒫᓐᓇ ᐊᑐᓕᕐᒪᑦ. 
ᑖᓐᓇ ᐊᖏᖅᑕᐅᓚᐅ. ᑖᒃᑯᐊ ᐅᖃᖅᑑᓪᓗᐊᖅᑕᒐ 
ᐃᓛᒃᑰᕐᓗᒋᑦ ᒪᓕᒐᓕᐅᖅᑏᑦ ᖃᐅᔨᒍᐊᕐᓂᖅᐸᒋᑦ. 
ᑭHᐃᐊᓂ ᑖᒃᑯᐊ ᑮᓇᐅᔭᑦ ᐊᑐᓕᖅᑐᑦ. ᑖᑉᑯᐊ 
ᑲᑕᓐᓂᖅ ᒥᓐᖑᐃᖅᓯᕐᕕᖕᒥ $235-ᑕᐅᓴᓐ, ᒫᓐᓇ 
ᑖᓐᓇ ᐊᑐᖅᑕᐅᓚᐅ ᑖᓐᓇ ᑮᓇᐅᔭᕐᓂᒃ 
ᐊᑐᒃᑲᓐᓂᕆᐊᖃᕈᒫ ᑖᓐᓇ ᐅᑭᐅ ᖃᐃᓂᐊᖅᑐᒧᑦ. 
ᖃᐅᓱᐃᑦᑐᒥ ᑖᒻᓇ ᐆᒪᔪᓕᕆᔨᒃᑯᑦ ᑎᑎᕋᕐᕕᐊ 
Hᐊᓇᔭᐅᓂᐊᓚᐅᕐᒪᑦ $1.421-ᒥᓕᐊᓐ ᑖᓐᓇ ᒫᓐᓇ 
HᐊᓇᔭᐅᓕᖅHᐅᓂ ᑖᓐᓇ ᑮᓇᐅᔭᖅᑐᖅ 
ᐊᑐᖅᑕᐅᓕᖅᑐᖅ. ᐆᒪᔪᓕᕆᔨ ᑎᑎᕋᕐᕕᐊᑖ 
Hᐊᓇᔭᐅᓂᐊᖅ ᐅᖅHᐅᖅᑑᒥ, $333,000, 
ᑖᓐᓇᑦᑕᐅᖅ ᒫᓐᓇ ᐊᑐᖅᑕᐅᔪᖅ ᐃᓛ ᐊᐅᔭᖅ 
ᐊᑐᖅᑕᐅᓚᐅᖅ. ᑭᓐᖓᓂ ᐆᒪᔪᓕᕆᔨ ᑎᑎᕋᕐᕕᐊ 
Hᐊᓇᔭᐅᓂᐊ, $50,000, ᑕᓐᓇ ᐊᑐᖅᑕᐅᓚᐅ. 
ᑖᒃᑯᐊᑐᐃᑦ ᑕᕝᕙᓗᒃᑖᑦ ᑖᒃᑯᐊ. ᒪ’ᓇ 
ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᐃᖅᑲᐃᑎᒋᐊᕐᓗᓯᓗ ᒪᓕᒐᓕᐅᖅᑏᑦ 
ᒫᓐᓇ ᑐᒃᓯᕌᖑᔪᓂᒃ ᐊᑭᑐᔪᖅᑐᕈᑎᒃᓴᓂᒃ ᑲᒪᒐᑦᑕ 
2020-2021-ᒧᑦ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐅᖃᐅHᐃᕆᔭᐃᑦ ᒪᓕᒡᓗᒍ ᐊᐱᖅᑯᑎᖃᕐᓂᐊᕋᒪ. 
ᑖᑉᑯᐊ ᐊᕙᑎᓕᕆᔨᒃᑯᑦ ᐃᒡᓗᖁᑕᐃᑦ, 
ᐃᓗᐊᖅHᐊᒐᐅᓂᐊᖅᑐᑦ ᑖᑉᓱᒪᓂ ᐅᑭᐅᕐᒥ 2020-
2021. ᓇᓕᐊ ᓇᓕᐊᖑᕙᑦ 
ᐃᓗᐊᖅHᐊᒐᐅᓂᐊᖅᑐᑦ, ᑐᑭHᐃᒍᒪᓪᓗᖓ 
ᐊᐱᕆᕗᖓ ᐃᒃHᐃᕙᐅᑕᐅᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃHᐃᕙᐅᑖᖅ. 
ᑖᓐᓇ ᑮᓇᐅᔭᖅ ᐊᑐᖅᑕᐅᖅᑕᖅᑐᖅ ᐆᒪᔪᓕᕆᔨᐅ 
ᑎᑎᕋᕐᕕᐊᓂ ᐋᖅᑭᒃᑕᐅᒋᐊᕌᖓᑕ. 
ᑕᐃᑉHᐅᒪᓂᐅᓚᐅᖅᑐᒥᑦ ᑖᒃᑯᐊ ᑎᑎᕋᕐᕖᑦ 
ᐃᓛᒃᑰᕋᐅᔭᖅᖢᒋᑦ Hᐊᓇᒐᔮᒃᑕᖅᖢᒋᑦ 
ᐱᓚᐅᕋᓗᐊᖅᑐᒍᑦ ᑭHᐃᐊᓂ ᒫᓐᓇᒥᒃ ᐱᒋᐊᕐᓗᒍ 
ᑖᓐᓇ ᑮᓇᐅᔭᖅ ᐊᑕᐅᓯᕐᒧᑦ ᑐᕌᖅᑕᕐᓂᐊᕐᒪᑦ. ᑖᓐᓇ 
ᑎᑎᕋᕐᕕᒃHᐊᖅ ᐃᓛ ᑎᑎᕋᕐᕕᒃ 
Hᐊᓇᔭᐅᑦᑎᐊᕐᓂᕐᒪᑦ 2020-21-ᒥ ᑖᓐᓇ ᑭᒻᒥᕈᒻᒧᑦ 
ᐆᒪᔪᓕᕆᔨᐅᑉ ᑎᑎᕋᕐᕕᐊᓄᑦ ᑐᕌᖓᓂᐊ. ᒪ’ᓇ 
ᐃᒃHᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 
ᑕᐃᒪ ᐊᑎᖁᑎᒋᓕᕐᒥᔭᕋ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᒋᐊᕈᑎᖃᕈᒪᔪᖓ ᖁᔭᓕᓗᓯ ᖁᔭᓕᒃᑲᓐᓂᕐᓗᓯ 
ᐃᓚᒃᑲᓗ ᖁᕕᐊᓱᓪᓚᕆᓚᐅᕋᑦᑕ 
ᒥᓐᖑᐃᓯᕐᕕᓕᐊᕆᐊᔅᓴᖅ ᒫᓂ ᐃᖃᓗᐃᑦ ᑰᖓᑕ 
ᒥᓐᖑᐃᓯᕐᕕᖓᓂ. ᐃᓄᓕᕕᔾᔪᐊᑯᓘᓚᐅᖅᑐᖅ 
ᑕᑯᒥᓇᕕᐅᑎᑦᑐᓂ.  
 
ᐊᐱᕆᕙᒋᓪᓕ ᖃᐅᔨᒍᒪᒐᓗᐊᖅᑐᖓ ᓯᕗᓂᑦᑎᓐᓅᑦ. 
ᑮᓇᐅᔭᓂᒃ ᓴᓂᕐᕙᐃᓯᒪᒐᓗᐊᖅᑐᓯ $100,000, 
ᓯᕗᓂᑦᑎᓐᓂ ᑕᐃᒪ ᖃᓄᖅ 
ᐱᕙᓪᓕᐊᑎᑕᐅᒃᑲᓐᓂᕐᓂᐊᕆᐊᖓ ᐸᕐᓇᑕᐅᓯᒪᕙ 
ᑕᐃᓐᓇ ᐃᖃᓗᐃᑦ ᑰᖓ, ᒥᓐᖑᐃᖅᓯᕐᕕᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᖁᔭᓕᒻᒪᑦ. ᐄ, ᖁᔭᓕᔭᕆᐊᖃᖅᑐᓯ 
ᖁᔭᓕᔭᐅᔭᕆᐊᓕᓐᓄᑦ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᒃᓱᕈᖅᑐᐊᓘᕙᑦᑐᓄᑦ 
ᑕᑯᒥᓇᖅᓯᑎᑦᑎᑦᑎᐊᖅᓯᒪᒻᒪᑕ 
ᖁᕕᐊᓇᖅᓯᑎᑦᓯᓯᒪᒻᒪᑕ.  
 
ᐊᕐᕌᒍᒧᑦ ᐊᒡᒍᖅᑐᒧᑦ ᑮᓇᐅᔭᖅ ᐊᑐᖅᑕᐅᓂᐊᖅᑐᖅ 
ᐋᖅᑭᑦᑎᕆᓗᑕ ᐱᓱᕝᕕᓐᓂᒃ, ᓇᓗᓇᐃᒃᑯᑕᓂᒃ 
ᑎᑎᕋᖅᓯᒪᔪᓂᒃ, ᐊᒻᒪ ᐃᔅᓯᕙᐅᑕᕐᓂᒃ ᓵᓂᓪᓗ 
ᓂᕆᕕᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ, ᐃᖅᑲᓇᐃᔭᖅᑎᓰᒃᑯᐊᖏᓛ ᐱᓕᕆᓲᖑᒻᒪᑕ 
ᖁᔭᓕᖅᑲᐅᕙᒃᑲ.  
 
ᑐᓴᕆᐊᔅᓴᖅ ᐱᐅᓪᓚᕆᒻᒪᑦ ᑕᐃᒪᐃᑦᑐᓂᒃ 
ᐱᕙᓪᓕᐊᑎᑦᑎᖃᑦᑕᕐᓂᐊᕋᔅᓯ. ᑖᓐᓇᑕᕝᕙ 
ᐃᓚᖏᓐᓄᑦ ᓈᒻᒪᒋᔭᐅᕙᓚᐅᓐᖏᑦᑐᖅ 
ᑕᑯᒥᓇᓕᕐᖓᑦ ᐱᐅᓕᕐᖓᑦ ᐱᐅᒋᔭᕕᔾᔪᐊᕌᓘᓕᕐᖔ 
ᐅᑕᖅᑭᖃᑦᑕᐅᑎᒻᒪᕆᑉᐸᓕᕐᖓᑕ ᐃᓚᖏᓐᓂᒃ 
ᐃᒐᕕᓐᓂ.  
 
ᒪᑯᐊᓕᑭᐊᖅ ᐃᓱᒪᖃᕆᐊᒃᑲᓂᖅᓯᒪᕕᓯ ᐃᑳᕈᒻᒥᒃ. 
ᐃᓱᒪᖃᓚᐅᖅᓯᒪᒐᑦᑕ ᐃᑳᕈᑎᓕᐅᕐᓂᐊᕆᐊᖓ 
ᐱᓱᑦᑐᓄᑦ ᐃᑳᕐᕕᐅᖃᑦᑕᕋᔭᖅᑐᓂ. ᐊᒥᓱᐊᓗᓐᓄᑦ 
ᑕᑯᔭᐅᒍᒪᓪᓚᕆᒃᑲᔭᕐᖓᑦ ᑕᒪᓐᓇ 
ᐱᕙᓪᓕᐊᑎᑕᐅᑉᐹᑦ. ᓇᓗᓇᐃᖅᑐᕈᓐᓇᖅᑭᐅᖅ 
ᖃᓄᖅ ᐃᓱᒪᒋᒻᒪᖔᖅᐱᐅᒃ ᑖᓐᓇ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒫᓐᓇ ᐸᕐᓇᐅᑎᑦᑎᓃᓐᖏᑦᑐᖅ. 
ᕿᒥᕐᕈᐊᕈᓐᓇᖅᑕᕋᓗᐊᕘᑦ ᖃᑦᑎᕌᕋᔭᕐᒪᖔᖅ 
ᐱᓱᕝᕕᒻᒥᒃ ᐃᑳᕈᒻᒥᒃ ᐋᖅᑭᔅᓯᓂᐊᕐᓂᕈᑦᑕ. ᑕᐃᒪ 
ᐊᕐᕌᒍᑦ ᖃᑦᑎᑭᐊᖅ ᐊᓂᒍᓕᖅᑐᑦ 
ᐸᕐᓇᓚᐅᖅᓯᒪᒻᒪᑕ ᐱᓱᒃᑐᓄᑦ 
ᐃᑳᕐᕕᓕᐅᕐᓂᐊᕐᓗᑎᒃ ᐊᒻᒪ ᒪᑯᓄᖓ ᑎᓴᒪᓕᓐᓄᑦ 
ᐃᑳᕐᕕᔅᓴᐅᓂᐊᕐᓗᓂ ᐊᖏᓪᓕᕙᓪᓕᐊᓚᐅᖅᓯᒪᒻᒪᑦ 
ᕿᒥᕐᕈᐊᑲᓐᓂᕈᓐᓇᖅᑕᕋᓗᐊᕗᑦ. ᐊᑭᑭᔾᔮᖏᒻᒪᑦ 
ᖃᐅᔨᒪᓇᑦᑕᐅᑎᒋᔫᒐᓗᐊᖅ ᕿᒥᕐᕈᐊᕈᓐᓇᖅᑕᕗᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ, ᑖᓐᓇ ᑐᓴᕈᒥᓇᖅᑐᖅ ᑖᓐᓇ 

ᕿᒥᕐᕈᔭᐅᒃᑲᓐᓂᕆᐊᖃᕐᖓᑦ ᐃᖃᓗᐃᑦ 
ᐊᖏᓪᓕᕙᓪᓕᐊᔪᐊᓗᑐᐃᓐᓇᐅᒻᒪᑦ ᐃᓄᒐᓛᓗᐃᓪᓗ 
ᒥᕐᖑᐃᖅᓯᕐᕕᓕᐊᕈᒪᖃᑦᑕᕐᖓᑕ. ᐊᒻᒪ ᐊᑭᐊᒍᑦᑕᐅᖅ 
ᐱᓱᕋᔭᖃᑦᑕᕈᒪᒐᓗᐊᕐᒥᒻᒪᑕᑦᑕᐅᖅ.  
 
ᒥᕐᖑᐃᖅᓯᕐᕕᒻᒥᒃ ᐱᕙᓪᓕᐊᑎᑦᑎᓂᕐᒥᒃ 
ᐊᐱᖅᑯᑎᖃᕈᒪᔪᖓ. ᖃᐅᔨᒪᒐᒪ ᐱᓕᕆᕕᔅᓯᓐᓄᑦ 
ᐱᓕᕆᐊᖑᖃᑦᑕᕐᖓᑦ. ᐃᒪᐃᑦᑐᖅᔫᔮᕐᖓᑦ 
ᒥᓐᖑᐃᖅᓯᕐᕕᒐᓛᓗᐃᑦ ᓄᓇᕗᒻᒥ 
ᓴᖅᑭᐊᕙᓪᓕᐊᔪᐊᓗᑐᐃᓐᓇᐅᔮᕐᖓᑕ 
ᒥᕐᖑᐃᖅᓯᕐᕕᕋᓛᑦ, ᓄᓇᕗᑦ ᐱᖏᑦ, 
ᒐᕙᒪᑐᖃᒃᑯᓪᓗ ᐱᖏᑦ. ᖃᓄᕐᓕ ᐊᕙᑎᓕᕆᔨᒃᑯᑦ 
ᐱᓕᕆᔨᐅᖃᑦᑕᖅᐸᑦ ᓇᓗᓇᐃᖅᓯᔪᖃᕋᓱᑦᑎᓪᓗᒍ 
ᓇᒧᑦ ᓇᒥ ᓄᓇᕗᑦ ᒥᕐᖑᐃᖅᓯᕐᕕᖏᑦ ᑲᓇᑕᐅᓪᓗ 
ᒥᓐᖑᐃᖅᓯᕐᕕᖏᑦ ᓇᒦᓐᓂᐊᕐᒪᖔᑕ. ᐆᑦᑑᑎᒋᓗᒍ 
ᓄᓇᓕᓐᓂᒃ ᓴᖅᑭᑕᐅᖅᑳᓲᖅ? ᖃᓄᖅ ᑕᒪᓐᓇ 
ᐱᒋᐊᕐᓂᖃᓲᖑᕙ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᒥᕐᖑᐃᖅᓯᕐᕕᑐᐊᕐᓂᒃ 
ᐅᖃᐅᓯᕈᓐᓇᖅᑐᖓ. ᓄᓇᓖᑦ ᑐᔅᓯᕋᑦᑕᖅᑯᑦ 
ᒥᕐᖑᐃᖅᓯᕐᕕᑖᕈᒪᓪᓗᑎᒃ, ᓄᓇᒥᒃ ᓂᕈᐊᑦᑕᖅᑯᑦ, 
ᓄᓇᖅᑲᑎᒌᑦ ᖃᓄᖅ ᐃᓱᒪᖃᕐᒪᖔᑕ 
ᖃᐅᔨᒐᓱᐊᖅᑳᑕᖅᑯᑦ, ᑕᕝᕙᓐᖓᑦ ᐱᒋᐊᓲᑦ.  
 
ᒐᕙᒪᑐᖃᒃᑯᓪᓕ ᒥᕐᖑᐃᖅᓯᕐᕕᖏᓐᓂ ᒐᕙᒪᑐᖃᒃᑯᑦ 
ᐃᓱᒪᑖᖅᑲᑕ ᒥᕐᖑᐃᖅᓯᕐᕕᓕᐅᕈᒪᓗᑎᒃ 
ᖃᓄᕈᓘᔮᕐᓗᒃ ᖃᐅᔨᒋᐊᕐᓂᖃᖅᑳᕆᐊᖃᓲᑦ 
ᐊᖏᓂᖅᓴᒻᒪᕆᐊᓗᒻᒥᒃ ᐅᕙᑦᑎᓐᓂᒃ. ᖁᔭᓐᓇᒥᒃ 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᕐᕉᓐᓂᒃ ᓱᓕ ᐊᐱᖅᑯᑎᔅᓴᖃᖅᑐᖓ 
ᐱᕙᓪᓕᐊᓂᕆᔭᔅᓯᓐᓂ. ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᖃᑦᑎᓂᒃ ᑐᔅᓯᕋᐅᑎᓂᒃ ᐱᓯᒪᕙᑦ 

ᓄᓇᕘᒧᑦ ᒥᕐᖑᐃᖅᓯᕐᕕᓕᐅᕈᒪᔪᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑐᔅᓯᕋᐅᑎᓂᒃ ᒫᓐᓇ ᐱᑕᖃᓐᖏᑦᑐᖅ. 
ᑕᐃᒪ ᖃᑦᑎᒻᒪᕆᐅᒐᓗᐊᒃᑭᐊᖅ 
ᐱᒋᐊᓪᓚᕆᓯᒪᓐᖏᑦᑐᐃᑦ ᓄᓇᓕᓐᓂ 
ᐱᓕᕆᖃᑎᖃᕋᓗᐊᖅᑐᒍᑦ 
ᒥᕐᖑᐃᖅᓯᕐᕕᕈᕈᓐᓇᑐᐃᓐᓇᕆᐊᓕᓐᓂᒃ, ᑭᓯᐊᓂ 
ᒫᓐᓇ ᐅᑕᖅᑭᔪᖃᓐᖏᑦᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᑐᔅᓯᕋᐅᑎᒥᒃ ᐃᓕᔅᓯᓅᖅᑐᖃᕋᐃᒻᒪᑦ 
ᒥᕐᖑᐃᖅᓯᕐᕕᒻᒥ ᓴᖅᑮᒍᒪᔪᒥᒃ ᓄᓇᕘᒧᑦ. ᖃᓄᖅ 
ᓄᓇᖓ ᕿᒥᕐᕈᔭᐅᓲᖑᕙ ᕿᒥᕐᕈᔭᐅᓲᖑᑉᐸᑦ? 
ᑕᑯᒐᓱᓪᓗᓯ ᓄᓇᖓ ᖃᓄᐃᑦᑑᒻᒪᖔᖅ, 
ᐅᔭᕋᓐᓂᐊᕋᒃᓴᖅᑕᖃᓐᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᐅᑭᐊᖅᑕᖅᑐᒥ 
ᒥᕐᖑᐃᖅᓯᕖᑦ ᒥᑭᔫᑕᐅᒻᐅᒪᑕ. ᒪᑯᓂᖓ 
ᓴᕕᒃᓴᖃᕐᒪᖔᑦ ᑭᓱᖃᕐᒪᖔᑦ 
ᖃᐅᔨᓴᖅᑳᖃᑦᑕᖏᑦᑐᒍᑦ. Hᐋᒻᒪᓚᒃᑯᑦ, 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕕᓕᕆᓂᕐᒧᑦ 
ᑲᑎᒪᔨᕋᓛᑦ ᑕᒪᒃᑯᐊ ᐊᖅᑯᑎᒋᖃᑦᑕᖅᑕᕗᑦ ᖃᓄᖅ 
ᑕᐅᑦᑐᖃᕐᓂᐊᕐᒪᖔ ᑕᐃᓐᓇ ᒥᕐᖑᐃᖅᓯᕕᒃ ᐊᒻᒪᓗ 
ᑭᓱ ᐱᔨᑦᑎᕈᑏᑦ ᑕᐃᑲᓃᓐᓂᐊᕐᒪᖔᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑐᓱᕈᒥᓇᖅ. 
ᑕᐃᒪᐃᓕᕗᖓ ᓲᕐᓗ ᐆᒃᑑᑎᒋᓗᒍ ᐃᒻᒪᖄ 
ᐃᒪᐃᓕᖓᓂᐊᖅᑑᓚᒋᐊᖃᓐᖏᑦᑐᖓᐅᒐᓗᐊᖅ 

ᐅᑕᖅᑭᑦᑎᐊᕆᑦ ᑐᑭᓯᑦᑎᐊᕐᓂᐊᕋᒪ.  
 
ᑕᐃᒪ ᐅᑭᐅᖅᑕᖅᑐᒥ ᒥᕐᖑᐃᖅᓯᕕᓕᐅᕈᒪᕗᖓ 
ᓇᓕᐊ ᐃᑲᓂᕐᒥᐅᑕᐅᓪᓗᖓ Hᐋᒻᒪᓚᒃᑯᓐᓄᓪᓗ 
ᐃᑲᔪᖅᓱᖅᑕᐅᓪᓗᖓ ᓴᓇᔭᐅᖁᔨᒍᑦᑕ ᑭᓯᐊᓂ 
ᐊᕐᕌᒍ ᓯᕗᓂᒃᓴᑦᑎᓐᓂ ᐃᓚᖏᑦ ᖃᐅᔨᖦᖤᖅᐳᒍᑦ 
ᑕᕝᕙᓂ ᒥᕐᖑᐃᖅᓯᕐᕕᒻᒥ ᕿᓪᓕ 
ᐊᓕᒎᔭᓕᐊᓘᓐᓂᖅᐸᑦ ᐊᑭᑐᔪᐊᓗᓐᓂᒃ ᐊᒻᒪᓗ 
ᒥᕐᖑᐃᖅᓯᕕᐅᒻᒪᑦ 
ᐅᔭᕋᖅᓯᐅᕐᕕᐅᔭᕆᐊᖃᓐᖏᖦᖢᓂ. ᑕᒪᒃᑯᐊ 
ᑕᐃᒪᐃᑦᑐᓂᒃ ᐱᑕᖃᕐᒪᖔᑦ ᓯᕗᕐᖓᓂ 
ᖃᐅᔨᓴᐃᓲᖑᕕᓰ ᐊᒻᒪᓗ ᓯᕗᓂᑦᑎᓐᓂ 
ᑕᐃᒪᐃᓕᐅᓛᕈᒥᓇᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᐃᓐᓂᐊᖅᑐᖅ, 
ᐃᒪᐃᑐᐃᓐᓇᕆᐊᖃᕐᒪᑦ 
ᑕᐃᒪᐃᑦᑐᖃᔾᔮᖅᑐᒃᓴᐅᖏᓚᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᑎᑦ 
2019-2020 ᐊᑭᑐᔪᖅᑐᕈᑎᒃᓴᖏᓐᓂᒃ ᑲᑎᒪᔨᕋᓛᑦ 
ᐊᑐᓕᖁᔭᓕᐅᓚᐅᖅᑐᑦ ᐊᕐᕌᑕᒫᖅᓯᐅᑎᓂᒃ 
ᐅᓂᒃᑳᓕᐅᖃᑦᑕᕐᓗᑎᒃ ᒪᓕᒐᓕᐅᕐᕕᖕᒧᑦ. ᓄᓇᕗᒻᒥ 
ᒥᕐᖑᐃᖅᓯᕐᕕᑦ ᑮᓇᐅᔭᖅᑐᕈᓐᖏᓐᓂᒃ 
ᖃᓄᐃᓕᐅᕐᕕᐅᖃᑦᑕᕐᓂᖓᓂᓪᓗ. ᐊᒻᒪ ᑕᐃᓐᓇ 
ᓯᕗᓂᕐᓂ ᒥᓂᔅᑕᐅᓚᐅᖅᓯᒪᔪᖅ ᐊᖏᓚᐅᖅᓯᒪᖕᒪᑦ 
ᐅᓂᒃᑳᓂᒃ ᓴᖅᑭᑦᑎᖃᑦᑕᕈᒪᓪᓗᓂ, ᖃᖓᓕ 
ᓯᕗᓕᖅᐹᑦ ᓴᖅᑭᖅᑕᐅᓛᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑭᐅᖅ ᑲᑎᒪᕐᔪᐊᓕᕐᒥᒍᑦᑕ ᐅᓂᒃᑳᓂᒃ 
ᓴᖅᑭᑦᑎᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐊᒻᒪ ᖃᓄᖅ ᐃᒃᑯᐊ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ 
ᐃᓯᖅᑕᐅᖃᑦᑕᕐᒪᑕ ᑭᒃᑯᓐᓄᑦ ᐃᒃᑯᐊ 
ᓈᓴᖅᑕᐅᖃᑦᑕᖅᑐᑦ? ᓲᕐᓗ ᐅᐸᒃᑕᐅᒐᔪᒃᑐᑦ ᖃᓄᖅ 
ᓈᓴᖅᑕᐅᕙᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒥᒃ 
ᐃᒃᓯᕙᐅᑖᖅ. ᐃᒃᑯᐊ ᐳᓚᕋᖅᑏᑦ ᐃᒃᑯᐊ 
ᑎᑎᕋᕐᕕᖃᓲᖑᖕᒪᑕ ᐅᕙᓂᓕ ᐄ, ᑕᐃᒪᐃᑦᑐᖃᕐᒪᑦ 
ᐅᑭᐅᖅᑕᖅᑐᒥ ᑎᑎᕋᕐᕕᖃᐅᕐᒪᑕ ᑕᐃᒃᑯᐊ 
ᐊᖅᑯᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖃᔅᓯᑦ ᒥᕐᖑᐃᖅᓯᕕᒻᒧᐊᖃᑦᑕᕐᒪᖔᓐ 
ᐅᖃᐅᓯᕆᓗᒍ, ᐊᒻᒪᓗ ᒫᓂᓖ. ᐃᖃᓗᓐᓂ, ᖃᓄᖅ 
ᐃᓯᕐᓗᓂ ᓈᓴᐅᑎᑯᓗᒃ ᐃᒻᒥᓂᒃ ᐋᖅᑭᒃᐳᖅ, 
ᐊᑕᐅᓯᕐᒥᒃ ᐃᓚᒃᑲᓐᓂᖅᐳᖅ, 
ᑕᐃᒪᐃᑦᑐᖅᑕᖃᖅᑐᒃᓴᐅᔪᖅ. ᖃᐅᔨᒪᓪᓗᐊᕋᓗᐊᕋᑦᓯ 
ᖃᔅᓯ ᐃᓯᖃᑦᑕᕐᒪᖔᑦ ᒪᑯᐊ ᐱᔨᑦᑎᕈᑏᓪᓗ 
ᓱᓇᒃᑯᑖᓪᓗ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᔪᒍᑦ ᖃᔅᓯᑦ ᒥᕐᖑᐃᖅᓯᕐᕕᓐᓄᑦ 
ᐃᓯᖃᑦᑕᕐᒪᖔᑦ ᖃᖓᓕᒫᖅ. ᐃᖅᑲᓇᐃᔭᖅᑏᑦ 
ᑕᐃᑲᓃᑦᑎᓪᓗᒋᑦ, ᐄ, ᐃᖅᑲᓇᐃᔭᖅᑎᑕᖃᖅᐸᑦ 
ᑭᓯᐊᓂ ᖃᐅᔨᒪᓇᔭᖅᑐᒍᑦ. 
ᐃᖅᑲᓇᐃᔭᖅᑎᖃᖃᑦᑕᖏᓐᓇᑦᑕ ᒥᕐᖑᐃᖅᓯᕕᖕᓂ 
ᓇᓗᔪᒍᑦ ᖃᑦᓯᐅᒻᒪᖔᖅ.  
 
ᐊᑦᑕᕐᓇᖅᑐᖃᖅᐸᓪᓘᓐᓃᑦ ᒥᕐᖑᐃᖅᓯᕐᕕᐅᑉ 
ᐃᓗᐊᓂ ᑕᐃᒃᑯᐊ ᐆᒪᔪᓕᕆᔩᑦ ᑕᐃᑦᓱᒥᖓ 
ᓴᓇᔭᓇᖅᐳᑦ ᐅᕝᕙᓘᓐᓃᑦ ᖃᐅᔨᒃᑲᖅᑕᐅᓇᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ 
ᑭᖑᓪᓕᖅᐹᕆᓕᖅᖢᒍ ᒥᕐᖑᐃᓯᕖᑦ ᐱᔾᔪᑎᓪᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑦᑕᐃᖅ ᒥᕐᖑᐃᖅᓯᕕᖃᕐᒥᖕᒪᑕ. 
ᑲᓇᑕᐅᑉ ᒐᕙᒪᒃᑯᖏᑦ ᐱᒋᖦᖤᖅᐸᖏᑦ ᐃᓚᖏᑦ, 
ᓄᓇᕗᑦ ᒐᕙᒪᒃᑯᖏᑦ ᐃᓚᖏᑦ ᐱᒋᖦᖤᖅᐸᖏᑦ. 
ᓇᐅᒃᑯᑦ ᐊᔾᔨᒌᓐᓂᖅᐸᑦ ᐊᔾᔨᒌᓐᓂᖃᖅᐸᑦ ᑖᒃᑯᐊ 
ᒪᕐᕉᒃ ᓇᐅᒃᑯᓪᓗ ᐊᔾᔨᒌᓐᖏᓐᓂᖃᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᕐᖑᐃᖅᓯᕕᐅᓂᕋᖅᑕᐅᔪᐃᓐᓈᒃ.  
 
>>ᐃᒡᓚᖅᑐᑦ 
 
ᑕᕝᕙ ᐊᔾᔨᒌᖕᓂᖓ. ᐊᔾᔨᒌᓐᖏᓐᓂᖓ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕖᑦ ᐃᓱᒪᖅᓲᑎᒋᕙᕗᑦ 
ᒪᓕᒐᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑎᒎᖅᑐᑦ 
ᑕᐃᒃᑯᐊᓕ ᒪᓕᒐᓕᐅᖅᐸᖏᑦ. ᑕᐃᒪᓐᓇ 
ᐱᔭᕐᓂᕐᓂᖅᓴᐅᓲᖅ ᐅᑭᐅᖅᑕᖅᑐᒥ 

ᒥᕐᖑᐃᖅᓯᕐᕕᓕᐅᕆᐊᒃᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 
ᐊᑎᖁᑎᓐᓂ ᑭᖑᓪᓕᖅᐹᖅ, ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒃᓴᖃᐅᓗᐊᓐᖏᖦᖢᖓ. ᐅᓇ ᓯᕗᓪᓕᖅᐹᖅ 
ᓄᑖᕐᖑᕆᐊᖅᑎᑕᐅᕙᒃᑯᑦ ᑕᐃᒃᑯᐊ ᐆᒪᔪᓕᕆᔩᑦ 
ᑎᑎᕋᕐᕕᖏᑦ ᐊᒻᒪᓗ ᖁᔭᓐᓇᒦᒃ, ᐅᑯᐊ 
ᑐᓴᐅᒪᔾᔪᑏᑦ ᖃᐃᖅᑲᐅᒐᕕᒋᑦ $750,000.00 
ᐊᕐᕌᒍᑕᒫᑦ ᐅᐃᒍᖓᓂ 4 ᑎᑎᖅᑲᑎᒍᑦ 
ᑭᐅᓚᐅᕋᕕᑦ. ᒪᑯᐊᓗ ᓄᑖᕈᕆᐊᖅᑎᑕᐅᕙᒃᑐᑦ 
ᐆᒪᔪᓕᕆᔩᑦ ᑎᑎᕋᕐᕕᖏᑦ. ᐊᒻᒪᓗ ᐅᖃᖅᓯᒪᓪᓗᑎᒃ 
ᐃᓚᖏᒡᒎᖅ ᐱᐅᓐᖏᑦᑐᐊᓘᖕᒪᑕ ᓴᓇᔭᐅᔭᕆᐊᓖᑦ, 
ᐊᒻᒪᓗ ᐅᖃᐅᓯᖃᕆᓪᓗᓂ ᓱᒻᒪᑦ 
ᓴᓇᔪᒪᒐᓗᐊᖅᖢᒋᑦ ᑲᑦᑐᖓᐅᑎᖃᕐᒪᑦ. 
 
ᐊᒻᒪᓗ ᐅᓇ ᖁᓛᓂᑦᑐᖅ ᒪᑉᐱᕐᓗᒍ ᐊᑭᑐᔪᐊᓘᖕᒪᑦ 
ᐃᒡᓗᓕᐅᕋᓱᖦᖢᓂ ᓴᓇᓇᓱᒃᖢᓂᓘᓐᓃᑦ 
ᐅᑭᐅᖅᑕᖅᑐᒥ, ᐊᑭᑑᔪᑎᑦ ᐊᑐᕈᒫᕐᓂᐊᖅᑐᓂᒡᓗ 
ᐅᖓᑕᐅᔾᔨᖃᑦᑕᖅᖢᑎᒃ. ᖃᓄᖅ ᐊᓯᐊᒍᖔᖅ 
ᓴᓇᔭᐅᔾᔪᑎᒃᓴᓂᒃ ᕿᓂᖅᓯᒪᕕᓰ ᐱᓗᐊᖅᖢᒋᑦ 
ᓱᓇᒃᑯᑖᑦ ᓂᐅᕕᓚᐅᕐᓗᒋᑦ ᕿᔪᓪᓘᓐᓃᑦ ᐊᓯᖏᑦ 
ᑕᒪᒃᑯᐊ ᑎᑭᓵᕆᓗᒋᑦ ᐊᑐᕆᐊᖅᑐᓕᒫᑦ ᐊᒻᒪ 
ᒪᑭᑕᐅᓂᐊᖅᑐᓄᑦ ᑳᓐᑐᕌᒃᓯᖔᓕᕐᓗᑎᒃ. 
ᑕᐃᒪᓐᓇᖃᐃ ᐊᑭᑭᓐᓂᖅᓴᐅᓕᕋᔭᖅᐳᑦ ᑕᐃᒃᑯᐊ 
ᓄᑖᖑᕆᐊᖅᑕᐅᔭᕆᐊᓖᑦ ᐱᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓴᖅᓯᒪᓐᖏᑕᕗᑦ ᑭᓯᐊᓂ 
ᓂᐅᕕᕐᓂᐊᕈᑦᑕ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏ ᐱᓕᕆᕝᕕᐊ 
ᐊᖅᑯᓵᖏᓐᓇᐅᔭᕆᐊᖃᖅᑕᕗᑦ. ᐊᑭᑐᔪᑯᓗᐊᐱᐅᔪᑦ 
ᑕᐃᒃᑯᐊ ᐆᒪᔪᓕᕆᔩᑦ ᑎᑎᕋᕐᕕᖏᑦ 
ᐊᓯᔾᔨᖅᑕᐅᓯᒪᖏᑦᑐᑦ ᑕᐃᒪᐃᑦᑑᓂᖓᓄᑦ 

ᓄᑖᖑᕆᐊᖅᑎᖅᑎᑐᐃᓐᓇᕐᓂᕐᒧᑦ ᐋᖅᑭᒃᓯᒪᔪᒍᑦ 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᐃᑦ ᐋᒃᑲ, 
ᑕᑯᓇᒃᓯᒪᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᖃᐃ 
ᑕᒪᒃᑯᓂᖓ ᕿᒥᕐᕈᓇᒍᓐᓇᖅᐳᖅ ᒪᑯᐊ ᐅᕝᕙᓘᓐᓃᑦ 
ᒪᑯᐊ ᓴᓇᕙᒌᖅᓯᒪᔪᑦ ᐋᖅᑭᒃᓱᒐᖅᑎᑐᑦ 
ᐃᓕᐅᖅᑲᑐᐃᓐᓇᕆᐊᓖᑦ ᐊᑭᑭᓐᓂᖅᓴᐅᖁᓪᓗᒍ. 
ᐊᒻᒪᓗ ᖃᐅᔨᒪᓪᓗᖓ ᓄᓇᓖᑦ ᐊᑕᐅᓯᐅᖏᑦᑐᑦ 
ᐅᖃᖅᑭᖕᒪᑦ ᓄᑖᖑᕆᐊᖅᑕᐅᓂᐊᕐᒪᖔᖅ ᐃᒡᓗᖏᑦ. 
(ᑐᓵᔨᑎᒎᕈᓐᓃᖅᑐᖅ) 
ᖃᓄᖅᑑᕈᑎᒋᔭᐅᔫᓪᓗᐊᓐᖏ’ᒪᖔᑦ ᐊᐱᕆᕙᕋ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᒃᑯᐊ ᓇᓖᕚᕈᑏᑦ 
ᕿᒥᕐᕈᓇᒃᑕᕗᑦ ᑭᓯᐊᓂ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏ ᑳᓐᑐᕌᒃᓯᔨᐅᖕᒪᑕ ᐊᒻᒪᓗ 
ᐊᑭᑭᓐᓂᖅᐹᖅᑎᒎᓇᕋᓱᖃᑦᑕᖅᑐᓱᒋᑦ. ᐄ, ᒥᓂᔅᑕᐃᑦ 
ᑕᐃᓐᓇ ᐃᖅᑲᓇᐃᔭᖃᑎᒋᔪᒪᔭᕋ.  
 
ᑭᓯᐊᓂ ᐊᑐᕈᒪᕐᓂᐊᑑᑦ ᑲᑎᖦᖢᖏᑦ 
ᐊᑭᑐᔪᖅᑐᕈᑎᒃᓴᓄᑦ ᐊᑕᐅᓯᕈᓗᖕᒥᒃ ᐆᒪᔪᓕᕆᔨᑦ 
ᑎᑎᕋᕐᕕᖓᓐᓂᒃ ᓴᓇᔪᓐᓇᖅᑐᒃ ᐊᒃᓴᓗᐊᓕᒃ 
ᓄᒃᑕᐅᓂᒃ ᐱᔪᓐᓇᖏᖦᖢᑎᒃ, ᑕᐃᒪᐃᓕᖓᕗᒍᑦ 
ᑕᕝᕙᓂ ᐊᔪᖅᓯᐅᖅᑲᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ, ᒥᓂᔅᑕ. 
(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᔪᒪᖅᑲᐅᒪᖓ 
ᐃᓚᖓᑦ ᑕᐃᒃᑯᐊ ᐃᖏᕐᕋᔪᑏᑦ ᖃᐅᔨᓴᐃᔾᔪᑎᓄᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐅᕙᓂ 
ᑎᑎᖃᖅᓯᒪᔪᖃᕐᒪᑦ 

ᐱᕐᔪᐊᑦ ᒪᑯᐊ ᐱᓕᕆᐊᕆᔭᐅᕙᒻᒪᑕ ᑕᒪᒃᑯᓄᖓ 
ᐆᒪᔪᓕᕆᔨᕈᖕᓄᑦ. ᐃᖅᑲᓇᐃᔮᖏᑦ ᑕᐃᒃᑯᐊ 
ᐊᑐᖅᑕᐅᓪᓗᑎᒃ ᐃᓱᒪᓕᐅᕈᑎᖃᖃᑦᑕᕐᒪᑕ ᒪᑯᓂᖓ 
ᐊᑐᖅᑕᐅᖃᑦᑕᕐᒪᑕ ᐃᓱᒪᓕᐅᕈᑕᐅᓪᓗᑎᒃ 
ᖃᓄᐃᓕᒋᐊᕈᑕᐅᖃᑦᑕᖅᖢᑎᒡᓗ.  
 
ᐅᑯᐊ ᐅᖃᓕᒫᖅᖢᒋᑦ ᐆᒪᓕᔪᓕᕆᓂᕐᒧᑦ 
ᑐᕌᖓᔪᓂᒃ ᖃᐅᔨᓴᐃᔪᒪᒐᔅᓯ ᐃᓚᖓᑦ 
ᐊᕐᕕᐊᓃᖦᖢᓂ, ᐊᑐᕈᒫᕐᓂᐊᖅᑐᖁᑎᖏᑦ ᐊᕐᕌᒍᑕᒫᑦ 
$50,000-ᐅᓪᓗᑎᒃ. ᖃᓄᖅ ᐱᖓᓱᓂᖃᐅᓇᐃ 
ᖃᒧᑕᐅᔭᕐᓂᒃ ᐊᑐᖅᑕᐅᔪᓐᓇᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐊᖏᒡᓕᒋᐊᖅᑕᐅᓪᓗᓂ ᑮᓇᐅᔭᖓ 
ᐃᕼᐅᒪᒋᔭᐅᓯᒪ’ᒪᖔᑦ ᐊᐱᖅᕼᐆᑎᒋᕙᕋ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. $50,000 ᒪᑯᓄᖓ ᓄᒃᑕᐅᑎᓄᑦ 
ᐅᓄᖏᓐᓇᓱᒋᔭᐅᔫᒐᓗᐊᑦ ᑭᓯᐊᓂ ᒪᑯᓄᖓ 
ᖁᓕᒥᒎᓕᖕᓄᑦ ᖃᖓᑕᓲᓄᒡᓗ ᐊᑐᓐᖏᑦᑐᖅ. ᐃᓛᒃ, 
ᖃᖓᑕᓲᒃᑯᑦ ᒪᑯᓂᖓ ᓂᕐᔪᑎᓪᓗ ᓈᓴᐅᓲᖑᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑐᒃᓯᕋᐅᑎᓂᒃ ᐋᖅᑭᒃᓯᓯᒪᕕᓰ ᑖᔅᓱᒪ 
ᐊᑭᑐᔪᖅᑐᕈᑎᓂᒃ ᑐᕌᖓᔪᓂᒃ ᐊᑐᕋᔭᖅᑐᑦ ᒪᑯᓄᖓ 
ᑎᑎᕋᕐᕖᑦ ᓄᑖᖑᕆᐊᖅᑎᑕᐅᓗᑎᒃ? ᐃᓚᖏᓂᒃᑯᑦ 
ᓱᓇᒃᑯᑖ ᐊᔾᔨᐅᖏᑦᑐᐊᓗᒃ ᐱᑐᐃᓐᓇᐅᖃᑦᑕᖏᒻᒪᑦ 
ᐊᑭᑐᔪᕐᔪᐊᒻᒪᕆᐊᓘᖕᒪᑕᒎᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᑐᒃᓯᕋᐅᑎᓂᒃ 
ᑕᑯᓚᐅᖏᑦᑐᒍᑦ, ᐄ, ᐃᓚᖏᓂᒃᑯᐊ 
ᐊᑭᑐᔪᕐᔪᐊᒻᒪᕆᐊᓘᖕᒪᑕ. ᑕᐃᒃᑯᐊᓗ ᓄᐊᑕᐅᔪᑦ 
ᐊᐅᓪᓚᖅᑎᑕᐅᕙᒃᑭᓪᓗᑎᒃ 
ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᑕᒪᓐᓇᑦᑕᐅᖅ 
ᐊᑭᑐᒋᓪᓗᓂ. ᐃᓗᒃᑲᐅᓪᓗᒍ ᕿᒥᕐᕈᓇᖃᑦᑕᖅᑕᕗᑦ 
ᑕᒪᒃᑯᐊ ᐊᐅᓚᑕᕗᑦ ᐱᓕᕆᐊᕆᔭᕗᓪᓗ, ᒪᑯᓄᖓ 
ᓂᕐᔪᑏᑦ ᐅᓄᕐᓂᖏᓐᓄᑦ ᑐᕌᖓᔪᑦ ᐊᓯᖏᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐅᓇ 
ᐅᖃᐅᓯᕆᔪᒪᓕᕐᒥᔭᕋ, ᐆᒪᔪᓕᕆᔨ 
ᐊᑭᑐᔪᖅᑐᕈᑎᒃᓴᓕᕆᒐᑦᑕ ᐃᒃᑯᐊ 
ᐸᖅᑭᔨᐅᓂᕋᑦᑕᐅᕙᒃᑐᑦ ᓄᑖᖑᖅᑰᕐᒪᑕ ᓄᓇᕗᒻᒥ 
ᕿᑭᖅᑖᓘᑉ ᐅᐊᓐᓇᖓᓃᒃᑯᒃᓴᐅᔪᖏᓐᓇ. ᒪᑯᐊ 
ᓱᓇᒃᑯᑖᓂᒃ ᐊᑐᐃᓐᓇᐅᕈᐃᔨᐅᓪᓗᑎᒃ 
ᐊᖑᓇᓱᒃᑎᓄᑦ. ᐃᓛᒃ, ᖃᐅᔨᓴᐅᑎᓂᒃ 
ᐊᖑᓇᓱᒃᑎᓄᑦ ᑐᓂᓯᖃᑦᑕᕐᒪᑕ ᓈᓴᐃᔨᐅᓪᓗᑎᒡᓗ 
ᑕᕆᐅᑉ ᓄᓇᓗ ᖃᓄᐃᑦᑑᖕᒪᖔᑦ 
ᑕᕆᐅᖃᓗᐊᕐᒪᖔᑦ ᑕᕆᐅᖃᖏᓗᐊᕐᒪᖔᕐᓘᓐᓃᑦ 
ᑕᒃᑯᓂᖓ ᖃᐅᔨᓴᐅᑎᕈᓗᖕᓂᒃ 
ᓇᒃᓴᖅᑎᑕᐅᖃᑦᑕᕐᒪᑕ. ᑕᒪᒃᑯᓂᐊ ᐃᓱᒪᓕᖅᐱᓰ 
ᓲᕐᓗ ᐆᒃᑑᑎᒋᓗᒍ ᑐᒃᑐᑦ ᐱᓱᖕᓂᖏᑦ ᓇᒧᑦ 
ᑕᒪᒃᑯᓄᖓ ᖃᐅᔨᓴᐅᑕᐅᓇᔭᖅᑐᓂᒃ? 
ᐊᑭᑐᔪᖅᑐᕈᑎᓂᒃ ᐅᖃᐅᓯᖃᖅᑎᓪᓗᑕ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᔭᖏᑦ ᑕᓪᓗᕈᑎᐅᑉ 
ᐃᒪᖓᒍᖏᒃᑯᐊ ᐊᖏᕈᑎᑎᒍᑦ 
ᐃᖅᑲᓇᐃᔮᖅᑖᖅᑎᑕᐅᓚᐅᖅᓯᒪᖕᒪᑦ. 
ᐊᑭᑐᔪᖅᑐᕈᑎᒃᓴᓂᒃ ᐅᕙᓐᓂᒃ ᐅᕙᑦᑎᓐᓂ 
ᑐᒃᓯᕋᓚᐅᖏᑦᑐᑦ, ᑕᐃᒃᑯᑎᒎᓇᕐᓕ 

ᐊᖏᕈᑎᖏᑎᒍᑦ ᑮᓇᐅᔭᖃᖅᑎᑕᐅᖕᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᑭᖑᓪᓕᖅᐹᒥᒃ ᓇᓄᐃᑦ ᒥᒃᓵᓄᑦ ᕿᒫᑎᑦᑎᔾᔪᑎᓂᒃ 
ᒫᓐᓇ ᐊᕐᕕᐊᓂ ᐊᑦᑕᕐᓇᕐᔪᐊᖃᑦᑕᓕᕐᒪᑦ 
ᑲᒪᓇᖏᑦᑐᕐᓗ ᒫᓐᓇ ᐊᕐᕌᒍᑕᒫᑦ ᑕᐃᒪᐃᓲᖑᒻᒪᑕᓗ. 
ᑕᐃᒪ ᐊᕙᑎᓕᕆᔨᒃᑯᑦ ᐃᑲᔪᖅᓱᐃᓲᖑᒻᒪᑕ 
ᓂᕐᔪᑎᓂᒃ ᕿᒫᑎᑦᑎᓂᕐᒥᒃ. ᑕᒪᓐᓇ ᐱᒻᒪᕆᐅᓪᓗᓂ 
ᐱᓕᕆᐊᖓᑦ.  
 
ᐊᒻᒪ ᑖᒃᑯᐊ ᓇᓄᖃᕈᑕᐅᖃᑦᑕᕐᒪᑕ ᑎᑭᕋᕐᔪᐊᖅ 
ᑖᒃᑯᐊ ᐊᑦᑕᕐᕖᑦ, ᐅᓪᓗᒥᐅᔪᖅ ᑕᒪᕐᒥᒃ ᓄᓇᓖᑦ 
ᑖᒃᑯᐊ ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᓂ 
ᓴᖅᑭᖅᑐᖃᓚᐅᖅᐸᑦ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏ ᒪᑯᓄᖓ ᐊᑦᑕᕐᕕᖕᓄᑦ. ᑖᒃᑯᐊ 
ᐊᑭᑐᔪᖅᑐᕈᑎᓄᑦ ᑮᓇᐅᔭᖅᑐᕐᒪᑕ 
ᐊᕙᑎᓕᕆᔨᒃᑯᖅᑲᐃ ᓇᐅᒃᑯᒃᑭᐊᖅ 
ᐃᓚᐅᖃᑕᐅᖃᑦᑕᖅᐸᖃᐃ 
ᐸᕐᓇᒃᑕᐅᕙᓪᓕᐊᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑦᑕᕐᕕᖕᒥ ᑲᒪᒋᔭᐅᖕᒪᑕ 
ᕼᐋᒻᓚᐅᔪᓂᑦ, ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑎᒃᑯᑦ ᐃᓚᐅᕕᒋᖃᑦᑕᖏᑦᑕᕗᑦ ᑭᓯᐊᓂᓕ 
ᐅᖃᐅᓯᕆᓇᓱᒃᑕᐃᑦ ᓇᓄᐃᑦ 
ᐊᑦᑕᕐᕕᖕᓅᕐᓂᐅᓴᖃᑦᑕᕐᒪᑕ.  
 
ᐊᕐᕕᐊᓄᓪᓚᒃᑖᖅ ᑐᕌᖓᔪᒥᓪᓕ, ᑕᐃᒃᑯᐊ 
ᓇᓄᓕᕆᔨᖃᖃᑦᑕᖅᑐᑦ ᐃᑲᕐᕋᓄ 12-ᓄᑦ 
ᓇᓄᕐᓂᓪᓗ ᓇᓄᖅᓯᐅᑎᓂᒃ. ᑕᐃᒪ 
ᐊᕙᑎᓕᕆᔨᐅᓪᓗᑕ ᐱᓕᕆᐊᕆᔭᕗᓪᓕ ᑭᓯᐊᓂ 
ᑳᓐᑐᕌᒃᑖᕈᒪᔾᔪᑎᓄ ᑐᒃᓯᕋᐅᑎᓄᑦ ᐃᓚᐅᖏᑦᑐᒍᓪᓕ 
ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4281 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑕᕝᕙ ᐃᓗᐊᖏᓕᐅᕈᑕᔪᖅ ᐃᓚᒋᖕᒪᔾᔪᒃ ᒐᕙᒪ 
ᐃᓛᓐᓂᒃᑯᑦ ᐊᑕᓃᖓᑦᑎᐊᒻᒪᕆᖃᑦᑕᕐᒪᑕ ᐱᓕᕆᕕᒃ 
ᓲᕐᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ 
ᐊᑦᑕᕐᕕᓕᕆᔨᐅᖦᖤᖅᐳᑦ ᑭᓯᐊᓂ ᐊᕐᕕᐊᑦ 
ᑕᑯᒍᕕᐅᑉ ᓇᓄᕐᓂ ᖃᐅᔨᓴᖅᑏᑦ ᕿᒫᑎᑦᑎᔩᓪᓗ 
ᐅᓐᓄᑕᒫᖅ ᑕᒫᓂ ᐅᑭᐊᒃᓵᒃᑯᑦ ᐅᓪᓗᑕᒫᑦ. 
 
ᑖᓐᓇ ᑐᑭᓯᓇᕐᓂᖅᓴᐅᒐᔭᕐᒪᑦ ᐊᕙᑎᓕᕆᔨᒃᑯᑦ 
ᐃᓚᐅᖃᑦᑕᖅᐸᑕ ᓇᐅᒃᑯᑭᐊᖅ ᐸᕐᓇᐅᑕᐅᓂᖏᓐᓂ 
ᐊᒃᑕᕐᕕᒃ ᓱᕐᓗ ᓂᕐᔪᑎᓕᕆᔨᐅᒐᔅᓯ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏ ᓂᕐᔪᑎᓕᕆᓐᖏᒻᒪᑕ. 
ᑕᐃᒪᓕ ᐊᒃᑕᕐᕕᖕᒥ ᖃᓄᐃᓕᕐᓂᖅ ᓇᓕᐊᖕᓄᑦ 
ᖃᓄᐃᓕᐅᕐᓂᖅᐸᑕ ᓂᕐᔪᑎᓄᑦ ᐅᐸᒃᑕᐅᔭᓪᓗᑎᒃ. 
ᑐᒃᓯᕋᑐᐃᓐᓇᖅᑐᖓ ᑖᓐᓇ ᐊᕙᑎᓕᕆᔨᒃᑯᑦ 
ᐃᓚᐅᖃᑦᑕᖁᓪᓗᒋᑦ ᓲᕐᓗ ᐃᒪᓐᓇ 
ᐃᑭᑦᑎᕕᖕᒥᓪᓘᓐᓃᑦ ᓴᖅᑭᑦᑎᔪᓐᓇᕋᔭᕐᒪᑕ ᑖᒃᑯᐊ 
ᓴᓃᑦ ᐃᑭᑕᐅᔪᓐᓇᕐᓗᑎᒃ ᑕᐃᒪ ᓂᕐᔪᑎᓄᑦ. . .  
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐃᕼᐅᒪᒋᔭᐅᔫᓪᓗᐊᕋᔭᓐᖏᒻᒪᖔᑦ 
ᐱᓕᕆᖃᑎᒌᑦᑑᓪᓗᐊᕐᓂᖏᑦ ᐊᐱᕆᕙᕋ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏ ᐱᓕᕆᖃᑎᒋᔪᓐᓇᖅᑐᑦ 
ᖃᐅᔨᒪᓂᑐᐃᓐᓇᖅ ᐃᑲᔪᖅᑕᐅᔪᖅ ᑕᐃᒪ 
ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᓄᓪᓗ. ᐃᒪᓐᓇ 
ᓂᕐᔪᑏᓪᓗ ᐃᓄᐃᓪᓗ ᑲᓱᖅᑎᖅᑕᐃᓕᒪᖃᑦᑕᕐᓗᒋᑦ 
ᐊᕐᕕᐊᕐᒥᐅᑕᐅᖕᒥᒐᒪ ᖃᐅᔨᒪᑦᑎᐊᖅᑕᕋ ᑖᒃᑯᐊ 
ᓇᓄᕐᓄᑦ ᐃᓲᒪᓗᒋᔭᐅᔪᑦ, ᑕᐃᑲᓂ 
ᐱᔪᓐᓇᕐᓂᓕᒫᑦᑎᓐᓄᑦ ᐱᓕᕆᔪᒍᑦ 

ᓇᓄᓕᕆᓂᒃᑯᑦ. 
 
ᐊᕐᕌᒍᒐᓴᐅᓚᐅᖅᑐᐃᑦ ᖃᐅᔨᓴᖅᑐᖃᓚᐅᖅᓯᒪᖕᒪᑦ 
ᐊᕐᕕᐊᓂ ᓴᓃᑦ ᓴᖅᑭᑉᐸᓪᓕᐊᔪᑦ ᑕᐃᒫ 
ᖃᓄᕐᓕᑭᐊᖅ ᖃᐅᔨᔪᕕᓂᐅᒐᓗᐊᖅ, ᑕᐃᒫᒃ 
ᖃᐅᔨᓴᕐᓂᖅᑕᓕᕕᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᖃᕈᓐᓇᐃᕋᒪ. ᐅᖃᕈᒪᑐᐃᓐᓇᖅᑲᐅᔪᖓ 
ᑎᑭᕋᕐᔪᐊᖅ ᐊᒃᑕᕐᕕᖕᓂ ᐸᕐᓇᒃᐸᓪᓕᐊᔪᑦ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᖔᖃᐃ, 
ᑎᑭᕋᕐᔪᐊᕐᒧᑦᑕᐅᖅ ᓄᓇᓖᑦ ᐊᑲᐅᖏᔾᔪᑕᐅᕙᖕᒪᑕ 
ᖃᓂᑦᑐᐊᓘᖕᒪᑦ ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒪᑐᐊᖅ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᔪᖅ. ᑎᑎᕋᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ, 
ᐊᕙᑎᓕᕆᔨᒃᑯᑦ ᐊᐅᓚᑦᑎᓂᖅ ᐱᓕᕆᐊᒃᓴᓂᒃ 
ᐊᑭᑐᔪᖅᑐᖅᑐᑦ ᑲᑎᓐᓂᖓ $2,250,000, 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): I-2-ᒧᑦ ᐅᑎᕈᔅᓯ, 
ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᖏᑦᑕ ᑲᑎᓐᓂᖏᑦ 
$2,250,000, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐸᑦ ᑖᒃᑯᐊ ᐱᔭᕇᕋᑦᑎᒍ ᐊᕙᑎᓕᕆᔨᒃᑯᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ, 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑎᒃᑲ 
ᖁᔭᒋᔪᒪᓪᓗᒋᑦ ᐃᑲᔪᖅᓱᐃᖃᑦᑕᕐᒪᑕ ᐅᕙᓐᓂᒃ 
ᐊᒻᒪᓗ ᐃᖅᑲᐃᔭᖅᑎᖏᑦ ᓴᖅᑭᑦᑎᖃᑦᑕᖅᑐᑦ 
ᑮᓇᐅᔭᐃᑦ ᐊᒻᒪᓗ ᑮᓇᐅᔭᖅᑖᕈᒪᑐ.  
 
ᖁᔭᓐᓇᒦᓪᓗ ᒪᓕᒐᓕᐅᖅᑏᑦ ᐊᐱᖅᑯᓯᑦᑎᐊᕙᓐᓂᒃ 
ᐊᐱᖅᓱᕋᑖᕐᒪᑕ ᑖᒃᑯᐊ ᑮᓇᐅᔭᖁᑎᕗᑦ 
ᐃᑲᔪᖅᓱᖅᑕᐅᒻᒪᑕ ᖁᔭᓐᓇᒦᒃ. ᑖᒃᑯᐊ ᑮᓇᐅᔭᑦ 
ᐱᑦᑎᐊᕋᓱᓐᓂᐊᖅᐸᕗᑦ ᐊᒥᓲᖏᑦᑐᑯᓘᒐᓗᐊᑦ 
ᑭᓯᐊᓂ ᐅᕙᑎᓕᕆᔨᒃᑯᑦ 
ᑮᓇᐅᔭᖃᑦᑎᐊᖏᒃᑲᓗᐊᖅᖢᑎᒃ 
ᐱᓕᕆᔪᒻᒪᕆᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ, ᑭᐅᖃᑦᑕᖅᑲᐅᒐᕕᒃᑭᑦ ᑲᑎᒪᔩᑦ 
ᐊᐱᖅᑯᑎᖏᑦ. ᐃᖅᓱᖅᑏ ᑖᒃᑯᐊ ᐊᓂᑎᓚᐅᒃᑭᑦ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑲᖁᓕᖅᖢᒋᑦ 
ᐅᓪᓗᒥ ᐱᓕᕋᓵᖅᑕᒃᑎᓐᓂᒃ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᒻᒥᑦ ᐱᑕᖃᕐᒪᑕ ᐱᔭᕇᕐᓂᕐᒧᑦ 
ᐅᓂᒃᑳᕈᒪᑐᐃᓐᓇᖅᑐᖅ, ᑖᓐᓇᓗ 
ᐊᐃᕙᔾᔪᑎᒃᓴᐅᓇᓂ. ᐊᖏᖅᑐᑦ ᐱᖁᔨᕗᖔᕈᒻᒥᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈ ᑲᔪᓯᕗᖅ. 
ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓ 
ᐱᔭᕇᕐᓂᕐᒧᑦ.  
 
ᐅᖃᖅᑎ: ᑲᔪᕼᐃᓗᑕ. ᑲᑎᒪᑐᐃᓐᓇᕐᓂᖅ. ᒥᔅᑕ 
ᐋᖁᐊᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᕗᑦ 
ᐱᖁᔭᒃᓴᖅ 30 ᐊᒻᒪᓗ ᓄᖅᑲᕈᒪᓕᖅᑐᑎᑦ. 
ᐅᖃᖅᑏ, ᐱᖁᔨᕗᖓ ᑲᑎᒪᑐᐃᓐᓇᕐᓂᐅᑉ 
ᐅᓂᒃᑳᖓ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᑎᑕᖃᕐᒪᑦ. 
ᑐᒡᓕᖅᓯᔪᖃᖅᐹ? ᒪᓕᒐᓕᐅᖅᑎ ᖃᒪᓐᖑᐊᖅ. 
ᐱᖁᔨᕗᖔᖁᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖓᕈᑦ ᑲᔪᓯᕗᖅ.  
 
ᐱᖓᔪᒋᓕᖅᑖᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
ᓄᕕᐱᕆ 1-ᒥ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᕿᑎᖅᑰ, ᐅᑐᐱᕆ 31, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 26 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑎᓕᒫᑦ 
ᐃᖃᓗᖕᒥᐅᑕᐅᓐᖏᑦᑐᐃᑦ ᐅᖃᓗᒍᑦᑎᕙᒃᑲ. 
ᓄᓇᓕᖕᓂ ᑕᐃᒪ ᐅᑉᓚᓗᕋᕐᓂᐊᖅᑎᓪᓗᒋᑦ ᐃᓚᖏᑦ 
ᓄᑕᕋᕆᔭᖅᐳᑦ ᐃᕐᖑᑕᕆᔭᖅᑐᑦ ᐅᓪᓚᓗᕋᕐᓂᐊᕐᒪᑕ. 
ᐃᕼᐅᒪᒋᕙᑉᐳᑦ ᓇᒡᓕᒋᕙᑉᐳᑦ. 
ᐅᓪᓗᕈᕋᕐᓂᐊᑎᓪᓗᒋᑦ ᖃᓄᐃᓐᖏᑦᑎᐊᖁᓐᓇᖅᐳᑦ.  
 
>>ᐸᑦᑕᑐᖅᑐᑦ 
 

(ᑐᓵᔨᑎᒍᑦ) ᐅᓇ ᑲᑎᒪᓂᕆᔭᕗᑦ 
ᓄᖅᑲᖓᑲᐃᓐᓇᕐᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ 
ᐅᓪᓗᑐᐃᓐᓇᕐᒥ, ᓄᕕᐱᕆ 1, 9:00-ᒥ ᐅᓪᓛᒃᑯᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᑦ 17:09ᒧᐊᖅᑎᓪᓗᒍ 
 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 31, 2019 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 
 
ᐊᐱᕆᔪᖅ: ᔪᐃᓕ ᖃᐃᕐᓂᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ 
 
ᐊᐱᖅᓱᖅᑕᐅᔪᖅ: ᐊᖓᔪᖅᑳᖅ ᐸᑎᖅ ᓇᑦᓯᖅ, ᒥᓂᔅᑕ ᑲᒪᒋᔭᓕᒃ ᐃᒡᓗᓕᕆᔨᕐᔪᐊᑯᓐᓂᒃ 
 
ᓈᓴᐅᑖ: 624-5(2) 
 
ᐅᓪᓗᖓ: ᐅᑐᐱᕆ 31, 2019 
 
ᐱᔾᔪᑎᓕᒃ: ᐅᖁᖃᖃᑦᑕᕐᓂᖅ ᐅᖁᐃᔭᖃᑦᑕᕐᓂᕐᓗ 
 
ᐊᐱᖅᑯᑦ: 
 
ᐅᓪᓗᒥ ᓂᑯᕕᔾᔪᑎᖃᖅᑐᖓ ᑖᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᓪᓗᒍ ᑲᒪᒋᔭᖃᖅᑐᒧᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᕆᔪᒪᓪᓗᒍ ᐃᓱᒫᓘᑎᒋᔭᐅᔪᖅ ᐅᖁᖅ ᐱᔾᔪᑎᒋᒃᑲᓐᓂᖅᖢᒍ, ᖃᔅᓰᖅᓱᑲᓪᓚᒃᖢᒍ 
ᐅᖃᐅᓯᕆᓯᒪᓕᖅᑕᕋ ᒪᓕᒐᓕᐅᕐᕕᖕᒥ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᐅᔭᖅ ᔪᓚᐃᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓚᐅᕐᒪᑕ 
ᑐᒃᓯᕋᐅᑎᓕᐅᖑᔨᔾᔪᑎᒥᒃ ᓄᑖᒥᒃ ᐅᖁᓕᕆᓂᕐᒧᑦ ᐸᕐᓇᐅᑎᒥᒃ. ᑐᑭᓯᐅᒪᕗᖓ ᐊᖏᕈᑎᒥᒃ 
ᑐᓂᔭᐅᔪᖃᓚᐅᕐᓂᖓᓂᒃ ᑕᒪᑐᒪᓂ ᐊᕐᕌᒍᒥ ᐋᒡᒋᓯᐅᑎᓪᓗᒍ. ᑕᕝᕙᓂ ᑐᒃᓯᕋᐅᑎᓕᐅᖁᔨᔾᔪᑎᒥᒃ “ᑐᕌᒐᕆᔭᐅᔪᖅ 
ᐅᖁᐃᔭᐃᓂᕐᒧᑦ ᐱᓕᕆᐊᒃᓴᖅ 2017 ᐊᒻᒪ 2018-ᒥ ᓄᓇᓕᓕᒫᓂᒃ ᓄᓇᕗᒻᒥ. ᐱᓕᕆᑎᑦᑎᒃᑲᓐᓂᕐᓂᐊᖅᖢᑎᒡᓗ 
ᐱᒋᐊᖅᑕᐅᓂᐊᕆᓪᓗᑎᒃ 2019-ᒥ.” ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᕐᒪᖔᑕ 
ᑕᒪᑐᓂ ᐊᕐᕌᒍᒥ ᓴᓂᕋᔭᖕᒥ ᐃᒡᓗᓕᖕᒥᓗ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᖁᔭᓐᓇᒦᒃ, ᐅᖃᖅᑎᑦᑎᔩ, ᐄ, ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸ ᐃᒡᓗᐃᑦ ᐅᖁᐃᔭᖅᑕᐅᓯᒪᓕᕐᓂᖏᓂᒃ 
ᓂᕈᐊᖅᑕᐅᕝᕕᒋᓯᒪᔭᓐᓂᑐᐊᖑᓐᖏᑦᑐᖅ, ᑭᓯᐊᓂᓄᓇᕘᓕᒫᒥ. 
 
ᑭᐅᔾᔪᑎᒐ:  
 
ᐅᖃᖅᑎᑦᑎᔩ, ᖁᕕᐊᓱᒃᐳᖓ ᒪᓕᒐᓕᐅᖅᑎ ᐊᒥᑦᑐᕐᒧᑦ ᑐᓴᖅᑎᑦᑐᓐᓇᕋᒃᑯ ᓇᓗᓇᐃᔭᖅᓯᒪᔪᓂᒃ ᓄᓇᕗᒻᒥ 
ᐃᒡᓗᓕᕆᓕᕐᔪᐊᒃᑯᓐᓂ ᐅᖁᐃᔭᖅᑕᐅᓯᒪᓕᖅᑐᓂᒃ ᒫᓇᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᕿᑎᒥᐅᓂᒃ 
ᐃᖃᓗᒃᑑᑦᑎᐊᖅ 
2017-18-ᒥ ᐊᕐᕌᒍᒋᔭᐅᔪᒥᑦ: 

• ᐱᖓᓱᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᖅᑯᖅᓯᒪᓂᖏᑦ $780-ᑕᐅᓴᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 

 
ᐅᖅᓱᖅᑑᖅ 
2017-18-ᒥ ᐊᕐᕌᒍᒋᔭᐅᔪᒥ: 

• ᑕᓪᓕᒪᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᖅᑯᖅᓯᒪᓂᖏᑦ $1.4-ᒥᓕᐊᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 

 
ᑰᒑᕐᔪᒃ 
2017-18-ᒥ ᐊᕐᕌᒍᒋᔭᐅᔪᒥ: 

• ᒪᕐᕉᒃ ᐃᒡᓘᒃ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᖅᑯᖅᓯᒪᓂᖏᑦ $2.7-ᒥᓕᐊᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 



 

 

• ᐃᒡᓘᑉ ᖁᓛ ᐊᑕᐅᓯᖅ ᑕᓪᓕᒪᓂᒃ ᑲᑎᓐᖓᔪᓂᒃ ᐊᓯᔾᔨᖅᑕᐅᓚᐅᖅᐳᖅ ᐅᖁᕐᒧᑦ ᓱᕈᖅᑕᐅᓂᖓᓄᑦ 
• ᑲᑎᖦᖢᒋᑦ ᐊᑭᖃᓚᐅᖅᐳᖅ $1.38-ᒥᓕᐊᓂᒃ 
• ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓴᒪᓕᖅᐳᑦ. 

 
ᖁᓪᓗᖅᑐᖅ 
2019-2020-ᒥ ᐊᕐᕌᒍᒋᔭᐅᔪᒥ: 

• ᒪᕐᕉᒃ ᐃᒡᓘᒃ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ. ᐊᑭᑦᑐᕋᐅᑕᐅᔪᖅ $175-
ᑕᐅᓴᓐᖑᕗᖅ. 

• ᑖᒃᑯᐊ ᐃᒡᓗᐃᑦ ᐱᓕᕆᐊᖑᔪᑦ ᐊᕐᕌᒎᑉ ᓄᕐᖑᐊᓂ ᐱᐊᓂᒃᑕᐅᕝᕕᒃᓴᖃᖅᐳᑦ. 
 
ᑭᕙᓪᓕᐊᕐᒥ 
ᐊᕐᕕᐊᑦ 
2018-19-ᒥ ᐊᕐᕌᒍᒋᔭᐅᔪᒥ: 

• ᐊᕐᕕᓂᓕᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $2.7-ᒥᓕᐊᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᔪᑦ ᑯᕕᐊᓱᒡᕕᐅᑉ ᑐᖔᓂ ᐱᐊᓂᒃᑕᐅᕝᕕᒃᓴᖃᖅᐳᑦ. 

 
ᖃᒪᓂᑦᑐᐊᖅ 
2017-18-ᒥ ᐊᕐᕌᒍᒋᔭᐅᔪᒥ: 

• 7 ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᖅᑯᖅᓯᒪᓂᖏᑦ $779-ᑕᐅᓴᓂᒃ ᐊᑭᖃᖅᖢᓂ. ᑖᒃᑯᐊ 
ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 

 
ᓴᓪᓕᖅ 
2019-2020-ᒥ ᐊᕐᕌᒍᒋᔭᐅᔪᒥ: 

• ᑎᓴᒪᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ. 
 
ᑲᖏᖅᖠᓂᖅ 
2019-2020 ᐊᕐᕌᒍᒋᔭᐅᔪᒥ: 

• ᑎᓴᒪᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ. 
 
ᕿᑭᖅᑖᓗᖕᒥ 
ᑭᓐᖓᐃᑦ 
2018-19-ᒥ ᐊᕐᕌᒍᒋᔭᐅᔪᒥ: 

• ᐊᕐᕕᓂᓕᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $1.1-ᒥᓕᐊᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 

 
ᓴᓂᕋᔭᒃ 
2018-19-ᒥ ᐊᕐᕌᒍᒋᔭᐅᔪᒥ: 

• ᐊᕐᕕᓂᓖᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ ᐅᕝᕙᓘᓐᓃᑦ ᒫᓐᓇ ᐅᖁᐃᔭᖅᑕᐅᕙᓪᓕᐊᕗᑦ 3-ᒦᑎᑕᐅᔪᑦ 
ᐅᕐᑯᖅᓯᒪᓂᖏᑦ $570-ᑕᐅᓴᓂᒃ ᑮᓇᐅᔭᓂᒃ ᐊᑐᕋᔭᓐᖑᐊᖅᖢᑎᒃ.  

• ᑖᓐᓇ ᐱᓕᕆᐊᖑᔪᖅ ᐊᑭᑦᑐᕋᐅᑕᐅᓚᐅᓐᖏᑦᑐᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓚᐅᖅᐳᑦ 
ᓄᓇᓕᖕᓂ ᐃᒡᓗᓕᕆᔨᒃᑯᖏᓐᓂᒃ ᐅᖁᐃᔭᐃᔨᒻᒪᕆᖕᒥᒃ, ᕿᔪᓕᕆᔨᒥᒃ ᐊᒻᒪᓗ ᓄᓇᓕᖕᓂ 
ᐃᖅᑲᓇᐃᔭᖅᑎᒃᓴᒃᑲᓐᓂᕐᓂᒃ ᐱᑎᑦᑎᓪᓗᑎᒃ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᒋᐊᒃᑲᓐᓂᖅᖢᒋᑦ. 

• ᑎᓴᒪᐃᑦ ᐃᒡᓗᐃᑦ ᐱᐊᓂᒃᑕᐅᓯᒪᓕᖅᐳᑦ. ᒪᕐᕉᒃ ᐃᒡᓘᒃ ᑭᖑᓪᓕᖅᐹᒃ 2020 ᑐᖔᓂ 
ᐅᖁᐃᔭᖅᑕᐅᓂᐊᖅᐴᒃ. 

 
ᐃᒡᓗᓕᒃ 
2017-18-ᒥ ᐊᕐᕌᒍᒋᔭᐅᔪᒥ: 



 

 

• 7 ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $1.7-ᒥᓕᐊᓂᒃ ᐊᑭᖃᖅᖢᓂ. ᑖᒃᑯᐊ 
ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 
 

2018-19-ᒥ ᐊᕐᕌᒍᒋᔭᐅᔪᒥ: 
• ᐃᒡᓘᑉ ᖁᓛ ᐊᑕᐅᓯᖅ ᑕᓪᓕᒪᓂᒃ ᑲᑎᓐᖓᔪᓂᒃ ᐊᒻᒪ ᐊᑕᐅᓯᖅ ᑎᓴᒪᓂᒃ ᑲᑎᓐᖓᔪᓂᒃ 

ᐊᓯᔾᔨᖅᑕᐅᓚᐅᖅᐳᖅ ᐅᖁᕐᒧᑦ ᓱᕈᖅᑕᐅᓂᖏᓐᓄᑦ. ᐃᒡᓘᑉ ᐃᓗᐊᓂ ᐅᖁᐃᔭᖅᑕᐅᔪᑦ ᑖᒃᑯᓇᓂ ᐃᒡᓗᓂᒃ 
ᖁᕕᐊᓱᒡᕕᐅᑉ ᑐᖔᓂ ᐱᐊᓂᒃᑕᐅᕝᕕᒃᓴᖃᖅᐳᑦ. 

• $1.2-ᒥᓕᐊᓂᒃ ᐊᑭᖃᖅᐳᖅ. 
 
ᐃᖃᓗᐃᑦ 
2018-19-ᒥ ᐊᕐᕌᒍᒋᔭᐅᔪᒥ: 

• ᑕᓪᓕᒪᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $1.3-ᒥᓕᐊᓂᒃ ᐊᑭᖃᖅᖢᓂ. 
ᑖᒃᑯᐊ ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 
 

2019-2020 ᐊᕐᕌᒍᒋᔭᐅᔪᒥ: 
• 8 ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $1-ᒥᓕᐊᓂᒃ ᑮᓇᐅᔭᓂᒃ 

ᐊᑐᕋᔭᓐᖑᐊᖅᖢᑎᒃ.  ᓄᕕᐱᕆ 2019-ᒥ ᐱᓕᕆᓯᒋᐊᕈᒪᓪᓗᑎᒃ ᐸᕐᓇᒃᓯᒪᕗᑦ. 
• ᑖᓐᓇ ᐱᓕᕆᐊᖑᔪᖅ ᐊᑭᑦᑐᕋᐅᑕᐅᓚᐅᓐᖏᖅᑐᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓂᐊᖅᐳᑦ 

ᓄᓇᓕᖕᓂ ᐃᒡᓗᓕᕆᔨᒃᑯᖏᓐᓂ ᐱᓕᕆᐊᖑᔪᖅ ᐱᐊᓂᒃᑕᐅᖁᓪᓗᒍ. 
 
ᑭᒻᒥᕈᑦ 
2017-18-ᒥ ᐊᕐᕌᒍᒋᔭᐅᔪᒥ: 

• ᐱᖓᓱᑦ ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ. ᐃᒡᓗᒥᒃ 
ᐃᓂᒃᓴᖃᓐᖏᓐᓂᖓᓄᑦ ᓄᓇᓕᖕᓂ ᐅᖓᕙᕆᐊᖅᑕᐅᔭᕆᐊᖃᖃᑦᑕᖅᐳᑦ. 2020 ᐱᒋᐊᕐᓂᐊᖓᓂ 
ᐱᓕᕆᓯᒋᐊᕈᒪᕗᑦ.  

 
ᓴᓂᑭᓗᐊᖅ 
2017-18-ᒥ ᐊᕐᕌᒍᒋᔭᐅᔪᒥ: 

• 9 ᐃᒡᓗᐃᑦ ᐅᖁᐃᔭᖅᑕᐅᓚᐅᖅᐳᑦ 3-ᒦᑎᑕᐅᔪᑦ ᐅᕐᑯᖅᓯᒪᓂᖏᑦ $1.75 ᒥᓕᐊᓂᒃ ᐊᑭᖃᖅᖢᓂ. ᑖᒃᑯᐊ 
ᐃᒡᓗᐃᑦ ᐱᓕᕆᐊᖑᐊᓂᒃᓯᒪᓕᖅᐳᑦ. 

 


